
Коми филология : научно-образовательный журнал / гл. ред. Е. В. Остапова. — Сык-

тывкар: Изд-во СГУ им. Питирима Сорокина, 2022. — Вып. 7–8. — 230 с.  
Данный выпуск научно-образовательного журнала «Коми филология» приурочен к 50-летию 

Сыктывкарского государственного университета им. Питирима Сорокина. В объединенных 7-8 

номерах представлены научные статьи об истории становления и развития коми филологического 

направления в университете. Особое место уделено анализу научно-образовательной деятельности 

преподавателей кафедры коми филологии, их огромной роли в функционировании кафедры с 1972 г. 

до настоящего времени. Ценными являются статьи-воспоминания выпускников кафедры о времени 

учёбы в университете, проникнутые благодарностью к преподавателям, к сокурсникам и выражаю-

щие надежду на дальнейшее развитие коми филологии в вузе Республики Коми. Статьи, посвящен-

ные юбилярам-филологам, и рецензии на новые издания дополняют картину развития университет-

ской коми филологии. 

Выпуск журнала адресован специалистам по коми филологии, работникам культуры и образо-

вания, студентам, магистрантам, аспирантам, всем интересующимся вопросами коми языка, литера-

туры, фольклора. 

В издании использованы фотографии из архива кафедры коми филологии, финно-угроведения и 

регионоведения, а также из архивов авторов работ. 

Мнения, высказанные в материалах журнала, могут не совпадать с точкой зрения редакции. 

СЫКТЫВКАРСА КАНМУ УНИВЕРСИТЕТЫН  

КОМИ ФИЛОЛОГИЯ НЫРВИЗЬ: ТӦРЫТ ДА ТАЛУН 

 

 

Научная статья / Original article 

УДК 378.4 

 

Сыктывкарса канму университетын коми кыв да литература 

велöдöмлы да туялöмлы — 50 во  

Изучению и исследованию коми языка и литературы  

в Сыктывкарском университете — 50 лет 

 

Лудыкова Валентина Матвеевна 
Коми республиканский институт развития образования,  

Сыктывкар, Россия, vludykova@mail.ru 

 

Аннотация. Цель статьи — рассмотреть историю становления и раз-

вития кафедры коми языка и литературы (коми и финно-угорской филологии 

и регионоведения) Сыктывкарского университета с 1972 года по настоящее 

время. Особое внимание уделено вопросам организации кафедры, первым её 

преподавателям. Определена роль А. К. Микушева, Г. Г. Бараксанова, 

А. Н. Кармановой в формировании кафедры. Рассмотрена педагогическая и 

научная деятельность профессоров Е. А. Игушева, В. В. Пахоруковой и других 

преподавателей, работавших на кафедре с первых лет ее открытия и до 

настоящего времени. Особое внимание уделено вопросам подготовки кадров, а 

также составления и издания учебно-методической литературы по дисци-

плинам кафедры. Дан подробный анализ научно-исследовательской работы 

преподавателей, аспирантов и студентов, рассмотрены все научные темы, в 

соответствии с которыми велись исследования по коми языкознанию, фольк-

лористике, литературоведению в течении 50 лет работы этого структурно-

го подразделения Сыктывкарского университета, приведены некоторые 

научные издания. Освещены вопросы интеграции науки и образования, про-

анализированы научно-образовательные связи кафедры с Ленинградским 

(Санкт-Петербургским) университетом и университетами финно-угорских 

стран и регионов России, а также и с ведущими учеными-исследователями 

финно-угорских языков и литератур. Подробно исследована роль кафедры в 

подготовке кадров по коми филологии для Республики Коми. Особый раздел 

посвящен выпускникам кафедры. 

Ключевые слова. Сыктывкарский государственный университет, ка-

федра коми и финно-угорской филологии, коми язык, коми фольклор и лите-

ратура, преподавание, исследование, учебно-методическая литература, науч-

ная деятельность, подготовка кадров 

The study and research of the Komi language and literature  

at Syktyvkar University is 50 years old 

 

Valrntina M. Ludykova 
Komi Republican Institute for the Development of Education,  

Syktyvkar, Russia, vludykova@mail.ru 

 

Abstract. The purpose of the article is to review the history of the formation 

and development of the Department of Komi Language and Literature (Komi and 

Finno-Ugric Philology and Regional Studies) of Syktyvkar University from 1972 

year until now. The author paid special attention to the organization of the depart-

ment and the first teachers. The author determined the role of A. Mikushev, 

G. Baraksanov, A. Karmanova in the formation of the department. And Ludykova 

considered the pedagogical and scientific activities of professors E. Igushev, 

V. Pakhorukova and other teachers who worked at the department from the first 

years of opening to the present. The author spoke about the training of personnel, as 

well as the compilation and publication of educational and methodological litera-

ture on the disciplines of the department. The author gave a detailed analisis of the 

research work of teachers, graduate students and students, considered scientific 

topics on which research was conducted on Komi linguistics, folklore, literary criti-

cism for 50 years of work of this department of Syktyvkar University, and cited some 

scientific publications. Ludykova considered the issues of integration of science and 

education, analized the scientific and educational relations of the department with 

Leningrad (St. Petersburg) University and universities of the Finno-Ugric countries 

and regions of Russia, and with leading researchers of Finno-Ugric languages and 

literatures. The author studied in detail the role of the department in the training of 

personnel in Komi philology for the Komi Republic. A special section is dedicated to 

the graduates of the department.  

Keywords: Syktyvkar State University, Department of Komi and Finno-Ugric 

Philology, Komi language, Komi folklore and literature, teaching, research, educa-

tional and methodological literature, scientific activities, training of personnel 

 

Коми кыв заводитiсны туявны зэв нин важöн, XIX-öд нэмö нин 

петавлiсны кывкудъяс, грамматикаяс. И. А. Куратов, Г. С. Лыткин, 

П. И. Савваитов весиг зiлисны лöсьöдны гижöд кыв, гижны норматив-

нöй грамматикаяс. Тайö кадö чужис коми литература. Коми кывсö 

велöдiсны духовнöй семинарияясын. Но сэки некутшöм вуз ни наука 

шöрин, дерт, эз вöв. Школаясын кывсö эз велöдны. 

1. XX-öд нэм заводитчигöн коми кывсö пыртiсны школаясö, 

кутiсны туявны наука боксянь. Литератураын уджалысьяслöн 1923-

öд вося конференция дырйи вöлi шуöма, мый коми кывйысь кадръяс 

дасьтöм могысь Россияса кутшöмкö шöр (центральнöй) университетын 

колö корны восьтыны угро-финскöй отделение (и татшöм кафедрасö 

1925-öд воö вöлi восьтöма Ленинградскöй канму университетын). Налöн 

кöсйöмыс збыльмис да артмис бурджыка на кöсйöмныс сертиыс. 

2. 1972-öд воö Коми республикаын вöлi восьтöма ассьыным 

университет. Танi 50 во чöж нин уджалö коми да тшöтш и мукöд 

рöдвуж кывъяс велöдан кафедра. И миян республикаса тайö вылыс 

школаас сiйö вöлi медся колана, тöдчанаяс лыдын. Сыктывкарса канму 

университет восьтысь медводдза ректорыс, В. А. Витязева профессор, 

пыр шулывлiс, мый тайö кафедраыс «изюминка», некöн сэсся 

татшöмыс абу, история, математика, биология, роч кыв да мукöд 

предметысь кö специалистъяссö дасьтöны и Россияса уна вылыс шко-

лаын, то коми филологъясӧс сöмын танi. Тайö вылыс школаас мед-

воддза лунъяссяньыс заводитiсны велöдны да туявны чужан кыв, дась-

тыны республикалы коми филологияысь специалистъясöс. Öд сэки ёна 

колiсны эз сöмын школаын велöдысьяс, кодъясöс дасьтiс Коми педин-

ститут, но и наукаын уджалысьяс, журналистъяс, мукöд специалист. 

Найö вывтi коланаöсь и миян лунъясö. Öнi Сыктывкарса канму уни-

верситет лоö коми кыв да литература велöдысьясöс, коми кыв да лите-

ратура туялысьясöс, коми газет-журналъясын, радио да телевидениеын 

уджалысьясöс дасьтан шöринöн. Талун тайö вылыс школасö помалы-

сьясыс уджалöны миян республика быд пельöсын, сиктса и карса шко-

лаясын, Наука шöринын, радиоын да телевидениеын, культура 

шöринъясын, музейясын, библиотекаясын, министерствоясын, вылыс 

школаын. Найö видзöны, водзö сöвмöдöны, ловзьöдöны коми кывсö. 

3. Коми филологияысь республикалы зэв колана, вылын 

тшупöда, зумыд да паськыд тöдöмлунъяса специалистъясöс 

дасьтöмыс университетöн веськöдлысьяслöн медводдза лунъяс-

сяньыс вöлi медшöр могöн. Зэв бура вöлi гöгöрвоана, мый найöс 

дасьтöмыс корö финно-угроведениеысь подув дисциплинаяс велöдöм, 

мукöд рöдвуж кыв, а оз сöмын чужан кыв, велöдöм. Вöлi и мöд зэв тöд-

чана мог — котыртны коми языкознаниеысь, литературоведениеысь, 

Г. Г. Бараксанов.  

Фотоыс кафедра архивысь 

 

фольклористикаысь туялан удж, вылыс школаын коми филологияысь 

туялан шöрин, öд быд университет — тайö образование да наука 

шöрин. Та могысь 50 во сайын некутшöм подув эз вöв, ковмылiс уна-

тор медводдзаысь тöдмавны да вöчны, медводдзаысь унаторйö 

пырöдчыны. Эз вöвны весиг колана велöдчан небöгъяс. Мукöд пред-

метысь найöс кö вöлi вайöма Россияса шöр вузъясысь, мукöд кар биб-

лиотекаясысь, то коми филологияысь учебникъястö некöн эз гижны ни 

эз лэдзны, эз позь корны да вайны Россияса мукöд университетысь да 

библиотекаысь. Став велöдчан да методика литературасö колö вöлi 

дасьтыны ас вынъясöн да танi йöзöдны. Сы вöсна тайö нырвизьсӧ 

олöмö пöртöм могысь вöлi восьтöма торъя, коми кыв да литература 

кафедра. Сiйöс подув пуктысьяснас лоины тöдчана учёнöйяс, 

кодъяс уджалiсны СССР-са наукаяс академиялöн Коми филиалын. Ка-

федра котыртан уджас медводз босьтчисны Г. Г. Бараксанов да А. Н. 

Карманова. Геннадий Григорьевич нуöдiс котыртана (организацион-

нöй) удж, медводдза студентъяслы лыддис коми кыв фонетикаысь, 

лексикологиясь, морфологияысь, коми да роч кывъяс орччöдан грам-

матикаысь, фин-угор языкознаниеö пыртöдысь, коми гижöд кыв исто-

рияысь лекцияяс. Сиктъясысь воöм том войтырлы уна висьтавлiс фин-

но-угроведение, финно-угровед ученöйяс, фин-угор кывъяс туялан 

шöринъяс йылысь, коми филологъяслöн туялöмъяс йылысь. Весь-

кöдлiс медводдза курсöвöй да дипломнöй уджъясöн, студентъяслöн 

научнöй докладъясöн. Сiйö коми лингвистикаын пуктiс подув коми 

гижöд кыв история туялöмлы, экспериментальнöй фонетикалы, мед-

воддзаöн пыдiсянь велöдiс гижöд кыв нормаяс, коми шыяс, туялiс и 

гижöд памятникъяс. Сылöн уджъясыслöн тöдчанлуныс эз вош и талун, 

наöн вöдитчöны öнiя студентъяс, наукаын уджалысьяс. 

4. 1975-öд вося тöвшöр тöлысьö кафедраöн веськöдлысьöн 

СССР-са наукаяс академиялöн Коми филиалысь вöлi корöма 

А. К. Микушевöс, филология наукаяс докторöс. Тайö кадас филоло-

гияысь республикаын сiйö вöлi дзик öти профессор. А. К. Микушев 

вöлi тöдчана ученöй-фольклорист, зэв ыджыд пай пуктiс коми фольк-

лористическöй наука сöвмöдöмö. Торйöн ыджыд пай пуктiс эпическöй 

гижöдъяс, фольклор жанръяс туялöмö, восьтiс да йöзöдiс коми эпос. 

Анатолий Константинович 1975-öд восянь нэм помöдзыс тöдмöдiс 

студентъясöс коми фольклорöн, велöдiс найöс радейтны, донъявны  

йöзкост творчество, дасьтiс выльöн восьтöм кафедра вылö уджалысь-

ясöс, коми филология наука сöвмöдысьясöс. Анатолий Константино-

вичлöн уна велöдчысь водзö кутiс нуöдны сылысь туялан нырвизьсö, 

пырöдчисны коми йöзкостса творчествоö, лоисны тöдчана учёнöйясöн, 

 

 
А. К. Микушев.  

Фотоыс кафедра архивысь 



11 

на лыдын В. В. Филиппова, П. Ф. Лимеров, О. И. Уляшев, Н. С. Коро-

вина. А. К. Микушев пуктiс зэв ыджыд пай кафедра «кок йылö сув-

тöмö», сiйöс сöвмöдöмö, специалистъясöс дасьтöмö, университетын 

коми да фин-угор филология вынсьöдöм-сöвмöдöмö, буретш сылöн 

зiльöмöн университетын вöлi паськöдöма фин-угор визьсö. Универси-

тетö локтöмсяньыс 1992-öд воöдз сiйö веськöдлiс коми кыв да литера-

тура кафедраöн. Сэнi сэки уджалiсны коми кыв да литература велöды-

сьяс — Е. А. Игушев, А. Н. Карманова, В. В. Пахорукова, Л. В. Лыт-

кина, В. М. Лудыкова, В. В. Филиппова. 

Кафедра вылын медводдза лунсяньыс, кыдзи лои пасйöма нин, 

уджалiс и шань сьöлöма, лингвистическöй енбиа А. Н. Карманова. 

Сiйö воысь-во быдмис-сöвмис, медводз зiлис лаборантöн, сэсся асси-

стентöн, старшöй преподавательöн, доцентöн. Альбина Николаев- 

на дасьтiс да лыддис фонетикаысь, морфологияысь, лексикологияысь 

подув курсъяс, лексикаысь да фразеологияысь спецкурсъяс. Весь-

кöдлiс студентъяслöн научнöй уджöн. Уна вын пуктiс том йöзкöд 

уджалöмö, уна студентлöн вöлi кураторöн. Талун сiйö зэв тöдчана ко-

ми лингвист, гижис да йöзöдiс 110 научнöй да велöдчан удж, на лыдын 

коми кывйысь дасысь унджык велöдчан небöг, велöдчысьяслы 5 кыв-

куд [3, с. 15–25]. Сiйö коми лингвистикаын медводдзаöн дасьтiс (аслас 

велöдчысь О. В. Панюковакöд) торъякывъяс артмöдан кыввор, 

вежöртас восьтан кывкуд (кафедра жö помалысь Т. В. Якубивкöд), 

пуктiс коми фразеологизмъяс туялöмлы подув. Уна лыда небöгын, ста-

тьяын восьтiс коми кывйын тайö зумыд тэчасъясыслысь гусяторъяссö, 

озырлунсö, аслыспöлöслунсö, велöдiс наöн вöдитчыны том войтырöс. 

Аспирантураын велöдчис ыджыд, фин-угор мир пасьтала тöдса учёнöй 

В. И. Лыткин дорын, сы кипод улын туялiс коми фразеологизмъяс. 

Пасъям, мый А. Н. Карманова тайö нималана учёнöйыслöн вöлi бöръя 

аспирантӧн. Альбина Николаевна ветлöдлiс студентъяскöд сиктъясö 

коми сёрнисикаса материал чукöртöм да сiйöс туялöм могысь. Сiйö 

мудз тöдтöг зiлис кафедра вылын, быдтiс республикалы том специа-

листъясöс 1972-öд восянь 2004-öд воöдз, пуктiс зумыд подув Сыктыв-

карса канму университетын коми кыв велöдöмлы, вылыс школалы ко-

ми кывйысь велöдчан небöгъяс дасьтöмлы. Та бöрын, 2004-ӧд восянь 

2016-ӧд воöдз уджалiс Велöдöм сöвмöдан Коми республикаса инсти-

тутлöн небöгъяс дасьтан шöринын. Зэв уна сiйö вöчис и школаясöс 

коми кывйысь велöдчан небöгъясöн, методика индöдъясöн 

могмöдöмын. Пыр отсасис школаясын коми кыв велöдысьяслы. 

А. Н. Карманова — образование юкöнын Коми республикаса премия 

кыкпöвста лауреат. 

 

 

В. М. Лудыкова, Е. А. Игушев, А. Н. Карманова. 

Фотоыс кафедра архивысь 

 

1973-öд вося юль тöлысьö кафедраын велöдан да туялан уджö 

кутчысис Евгений Александрович Игушев, сэк кежлö сiйö вöлi нин 

филология кандидатöн, дорйис «Русские заимствования в ижемском 

диалекте коми языка» тема серти диссертация, кодöс гижис 

В. И. Лыткин кипод улын. 1991-öд воö Тарту карса университетын 

(Эстония) дорйис филология доктор ним шедöдöм могысь диссерта-

ция, 1993-öд воö лоис кафедраын коми кывйысь медводдза профес-

сорöн. Сiйö водзмöстчис да медводдзаяс лыдын пырöдчис коми линг-

вистикаын велöдтöм на юкöнö — стилистикаö. Уна во сиис языкозна-

ниелöн тайö сложнöй юкöн туялöмыслы. Филология доктор ним 

шедöдöм могысь диссертация уджыс буретш вöлi сиöма коми грамма-

тика стилистикалы. Тайö ыджыд уджыслöн темаыс — «Стилистика 

морфологических категорий коми языка». Евгений Александрович 

1993-öд восянь 2003-öд воöдз вöлi кафедраса профессорöн, а 1992-öд 

вося юнь тöлыссянь 1996-öд вося февраль тöлысьöдз веськöдлiс ка-

федранас. Дыр кад чöж вöлi филология факультетын деканöн. Сылöн 

йöзöдöма 300 гöгöр нучнöй да велöдчан удж. Е. А. Игушев мед-

воддзаöн дасьтiс да студентъяслы лыддис коми диалектологияысь, 

коми кыв стилистикаысь, перым кывъяслöн, фин-угор кывъяслöн 

öткодялан грамматикаысь, финно-угроведениеысь лекцияяс, спец-

курсъяс, тайö дисциплинаясысь гижис и велöдчан небöгъяс, кывкудъ-

яс. Асшöра велöдiс рöдвуж удмурт, венгр, фин кывъяс, тöдöмлунъяссö 

содтöм да вынсьöдöм могысь стажировкаяс вылö, командировкаясö 

ветлывлiс Финляндияö, Венгрияö, Эстонияö. Изсайса изьватаслысь 

сёрнисö туявны, сэтчöс сёрни материал чукöртны Евгений Алексан-

дрович студентъяскöд унаысь ветлiс Тюменскöй обласьтö. Колö 

пасйыны, мый сыöдз изсайса коми сёрнисикасъяс туялöм могысь сэсся 

некод эз ветлыв, кафедра вылын медводдзаысь заводитiсны туявны 

тайö зэв аслыспöлöс сёрнисö. А сэтчö ветлöмъяс бöрын и Из сайысь 

том войтыр кутiсны локтавны велöдчыны Сыктывкарса канму универ-

ситетö. Е. А. Игушев веськöдлiс эз сöмын студентъяслöн курсöвöй да 

диплом уджъясöн, но и кандидатскöй диссертацияясöн, вöлi уна аспи-

рантлöн веськöдлысьöн. Велöдчысьясыс Е. П. Шеболкина, М. С. Фе-

дина, Т. Б. Лаптандер, К. А. Суббота, а сiдзжö Перым пединститут по-

малöм Р. П. Попова (Дмитриева) дорйисны филология кандидат ним 

шедöдöм могысь сы кипод улын гижöм диссертацияяс. Дас гöгöр во 

велöдiс томуловöс Югра университетын (Ханты-Мансийск кар), ачыс 

пырöдчис хантъяслысь да мансилысь кывъяс туялöмö. Öнi Е. А. Игу-

шев тöдчана учёнöй, образование юкöнын Коми республикаса премия 

лауреат. Таысь кындзи, кыдзи пасйö А. И. Туркин, Е. А. Игушев ак-

тивнӧя паськӧдӧ коми кыв. Сылӧн статьяясыс тшӧкыда йӧзӧдсьӧны 

республикаса газет-журналын. Сiйӧ занимательнӧй языкознаниеысь 

куим паськыда тӧдса да вӧдитчана небӧглӧн автор — «Тайö муса 

кылöн чой-вок сёрнитöны… (Сыктывкар, 1983), «Чужан кыв — менам 

олöм да вöт» (Сыктывкар, 1988), «Чужан кывтö он ньöб» (Сыктывкар, 

1994) [11, с. 143]. Е. А. Игушев Коми республикаса пыдди пуктана 

(заслуженнöй) уджалысь. 

В. В. Пахорукова. 

Фотоыс Е.В. Остапова архивысь 

 

1978-öд воö кафедраӧ локтiс СССР-са Наукаяс Академиялöн Коми 

филиалысь литература туялысь филология кандидат Вера Васильевна 

Пахорукова да зiлис танi 2001-öд воöдз, медводз вöлi старшöй препо-

давательöн, сэсся доцентöн, быдмис профессорöдз. А универси- 

тет бöрын литератураысь тöдöмлунъяссö уна во на сетiс Коми педин-

ститутын велöдчысь том йöзлы. Сыктывкарса канму универси- 

тетын уджалiгас сiйö лыддис коми да перым коми литератураясысь 

лекцияяс, веськöдлiс фольклор практикаясöн, студентъяслöн курсвыв-

са да диплом уджъясöн. Кафедраын уджалiгöн эз сöмын занятиеяс 

нуöд, но и туялiс коми, перым коми литература да фольклор, 

пырöдчылiс литературоведениеын видлавтöм на темаясö. Медводдзаöн 

шыöдчылiс Мöсшеглысь (И. Мошегов), Ф. Таракановлысь, Питю 

Öньöлысь (А. Зубов) да мукöдлысь творчество туялöм дорö. Перым 

коми литератураысь сылöн петавлiс некымын велöдчан небöг, кык 

монография, уна лыда статья. 1997-öд воö «Коми-пермяцкая проза в 

контексте пермских литератур» тема вылö дорйис филология наукаяс 

доктор ним шедöдöм могысь диссертация. Коми канму пединститутын 

уджалiгас унаысь вöлi университетын государственнöй аттестацион- 

нöй комиссияӧн веськöдлысьöн, донъявлiс коми кывйысь, фолькло- 

рысь, литератураысь студентъяслысь тöдöмлуннысö. В. В. Пахорукова 

вöлi Коми республикаын, Перым Коми кытшын тöдчана литературо-

вед, торйöн ыджыд пай пуктiс перым коми литература туялöмö. Кыдзи 

пасйöны Е. В. Остапова да Р. П. Попова, «научная новизна исследова-

ний В. В. Пахоруковой состоит в том, что ученым впервые собран и 

обобщен материал по коми-пермяцкой литературе, составлена хроника 

литературной жизни коми-пермяцкого края, раскрыта концепция лите-

ратурного развития целого народа с момента зарождения и до конца 

XX столетия. Ею выявлены типологическая и генетическая общности 

истоков пермских литератур» [8, с. 127]. Вера Васильевна Пахорукова 

пыр кафедраыслöн вöлiны топыд йитöдъяс Коми-Пермяцкöй автоном-

нöй округкöд, перым коми войтыркöд.  

 

5. Торйöн колö тöдчöдны, мый коми кыв да литература кафедра 

медводдза вояссяньыс лекцияяс лыддьöм могысь, студентъяслы 

унджык тöдöмлун сетöм могысь корлывлiс СССР-са гырысь 

ученöйясöс. Тайö ёна вынсьöдiс, озырмöдiс кафедраыслысь уджсö. 

1970-öд воясö студентъяслы мойвиис кывзыны тöдчана ученöй, мир 

пасьта тöдса финно-угровед В.И. Лыткинлысь лекцияяс. Сiйö вылыс 

школаын велöдчысь том йöзöс да Коми наука шöринса аспирантъясöс, 

том туялысьясöс тöдмöдiс историческöй лексикологияöн, фонетикаöн, 

историческöй морфологияöн, восьтiс коми кыв йылысь уна гусятор, 

юксис аслас помтöм тöдöмлуннас, чужан кыв туялöмын восьтöмторъ-

яснас. Василий Ильич гижис студентъяслы и велöдчан небöгъяс, кодъ-

яс эз вöвны, но быть коланаöсь тайö дисциплинаяссö велöдiгöн, коми 

филологъясöс дасьтiгöн и миян лунъясö, лоасны коланаöн и аскиа 

велöдчысьяслы. 

Финно-угроведениеысь, перым да урал кывъяс öткодялан грамма-

тикаысь, кыв историяысь, Коми республикаса иннимъяс йылысь сту-

дентъяс зэв уна выльтор тöдмалiсны проф. А. Кюннап (Эстонияысь 

Тарту карса университетысь), филология доктор А. И. Туркин (Эсто-

нияысь Таллин карса Языкознание Институтысь научнöй сотрудник), а 

сiдзжö Удмуртияса университетысь И. В. Тараканов, Р. Ш. Насибул-

лин, Г. А. Ушаков профессоръяс лекцияясысь, кодъяс унаысь во-

лывлiсны коми кыв да литература кафедраӧ. Тайö университетъяс-

ыскöд, Эстонияса языкознание Институтыскöд кафедралöн йитöдъяс-

ыс вöлiны зэв зумыдöсь [1, с. 6]. 

Сыктывкарса университет воссьöм бöрын медводдза воясас сту-

дентъясöс велöдiсны и СССР-са Наукаяс академиялöн Коми филиалса 

уджалысьяс, на лыдын филология кандидатъяс В. А. Ляшев, 

А. Н. Ракин (öнi филология наукаяс доктор), Г. Г. Бараксанов. Найö 

лыддисны спецкурсъяс, веськöдлiсны курсöвöй уджъясöн. Пыр-

тöдлiсны студентъясöс туялан уджö, донъявлiсны том войтырлысь ди-

пломнöй уджъяснысö. Венгерскöй кыв велöдiс Е. А. Айбабина, кодi 

помавлiс Ленинградса университетысь фин-угор филология кафедра. 

 

6. Кыдзи пасйим нин, медводдза лунъяссяньыс университетöн 

веськöдлысьяс пуктылiсны мог — студентъяслы пыдi, паськыд 

тöдöмлунъяс сетöм, республикалы бур филологъясöс, профессионалъ-

ясöс дасьтöм могысь медводз корлыны мукöд вузъясысь тöдчана 

ученöйясöс, а сэсся дасьтыны выпускникъясысь ассьыным специ-

алистъясöс. 1970-öд вояс помö кафедраын велöдысьясöс да туялысь-

ясöс заводитiсны дасьтыны целевöй аспирантура пыр. Сыктывкарса 

университет помалöм бöрын 1977-öд воö Лариса Владимировна Лыт-

кинаöс, 1978-öд воö Валентина Матвеевна Лудыковаöс ыстiсны водзö 

велöдчыны Ленинград университетса аспирантураясö, Л. В. Лыткинаöс 

— литература кафедраӧ, В. М. Лудыковаöс — фин-угор филология 

кафедраӧ (а медводз найö сэнi во чöж вöлiны туялысь — стажеръясöн). 

Аспирантура помалöм бöрын кыкнанныс локтiсны уджавны коми кыв 

да литература кафедраӧ. Л. В. Лыткина лыддис лекцияяс да нуöдiс 

практика занятиеяс коми литератураысь, коми критикаысь, мед-

воддзаöн заводитiс туявны 1920-öд воясса коми литература. Сiйö 

восьтiс да пыртiс коми литературоведениеö уна выль ним, кодъяс 

вöлiны вунöмаöсь нин, кодъясöс эз велöдны, эз туявны. Медводдзаöн 

пырöдчис очерка проза дiнö, пыдiсянь видлалiс коми очерклысь аслы-

спöлöслунсö, XX-öд нэмся медводдза 30 вонас сöвмысь очерка литера-

турасö, сiдзжö туялiс и коми публицистика текст да художествоа про-

за, тшöтш и öнiя коми проза гижысьяслысь. Дасьтiс да лыддис тайö 

проблемаясыслы сиöм спецкурсъяс. Лариса Владимировна гижис да 

йöзöдiс студентъяслы коми литератураысь велöдчан небöгъяс, научнöй 

статьяяс да монорафияяс. Бöръя дас восö Л. В. Лыткина уджалö Санкт-

Петербургын. 

В. М. Лудыкова лыддис коми кыв синтаксисысь, историческöй 

грамматикаысь, диалектологияысь, гижöд кыв историяысь, коми да 

роч кывъяс орччöдан грамматикаысь, перым языкознание историяысь 

да мукöд лингвистическöй дисциплинаысь лекцияяс, нуöдiс практикаа 

занятиеяс, а сiдзжö лыддис коми кывйысь спецкурсъяс. Сёрöнджык 

пырöдчис да сетiс студентъяслы коми кыв морфологияысь, социолинг-

вистикаысь, серпаса литература кывйысь, газет кывйысь, лингвокрае-

ведениеысь, перым кывъяс öткодялан грамматикаысь да мукöд дисци-

плинаысь тöдöмлунъяс. Веськöдлiс студентъяслöн научнöй уджъясöн. 

Аспирантураын велöдчигас на пырöдчис коми синтаксис туялöмö. 

Лингвистикалöн тайö юкöныслы, коми гижöд кывлы да мукöд лингви-

стическöй визьлы сылöн сиöма 300 гöгöр удж, на лыдын некымын мо-

нография, кызь гöгöр велöдчан небöг. Сылöн кандидатскöй да док-

торскöй диссертацияясыс сiдзжö вöлi сиöмаöсь коми синтаксис ту-

ялöмлы. Öнi сiйö Российскöй Федерация вылыс школалöн заслу-

женнöй уджалысь, образование да наука юкöнын Коми республикаса 

премия лауреат. 

 

7. 1975-öд воö Коми пединститутысь филология факультет по-

малöм бöрын локтö уджавны Раиса Ивановна Вагнер, медводз — ла-

борантöн, а сэсся — ассистентöн. Дас во сiйö тöдмöдiс велöдчысьясöс 

коми литература методикаöн, нуöдiс фольклорысь практикаа занятие-

яс, веськöдлiс студентъяслöн педагогика практикаясöн. 1980-öд вояс 

шöрсянь коми кывйысь, торйöн нин литератураысь да фольклорысь, 

тöдöмлунъяс сетö республикаса Искусствояс гимназияын велöдчысь-

яслы, сэнi лыддьö коми фольклорысь спецкурсъяс, ветлöдлö челядькöд 

фольклор да краеведение туялан экспедицияясö, веськöдлö школь-

никъяслöн туялан уджъясöн. Öнi Раиса Ивановна республикаын медся 

пыдди пуктана велöдысьясысь öти, Коми республикаса заслуженнöй 

уджалысь, образованиеын отличник.  

1980-1981-öд воö И. А. Куратов нима педучилищеысь вуджис ка-

федраӧ коми кыв велöдысь Лидия Корниловна Потипко. Лидия Кор-

ниловна уна во чöж нуöдiс коми кывйысь практикум, веськöдлiс коми 

кыв да литература кабинетöн. Сылöн зiльöмöн кабинетыс ёна озырмис 

колана велöдчан, серпаса литература, наука небöгъясöн, а сiдзжö и 

торъя шоныд руöн. Татшöм ногöн вöлi артмöдöма коми кыв да литера-

тура кафедра. 

Р. И. Вагнер. 

Фотоыс Е. В. Остапова архивысь 

 

 

1980-öд вояс помö кафедраӧ локтö уджавны Валентина Викто-

ровна Филиппова. 1987-öд воö помалiс СССР-са Наукаяс академи-

ялöн Коми филиалбердса аспирантура. Коми фольклор проблемаяслы 

сиöм кандидатскöй диссертациясö сiйö гижис да дорйис профессор 

А. К. Микушев веськöдлöм улын. Анатолий Константинович бöрын 

том войтырлы сетiс коми йöзкостса творчествоысь тöдöмлунъяс. 

Пырöдчис да зэв пыдiсянь туялiс коми фольклорысь уна сикас про-

блема, материалсö чукöртöм могысь ачыс öтнас и университетын 

велöдчысьяскöд ветлöдлiс коми сиктъясö, а сiдзжö и Тюменскöй да 

Мурманскöй обласьтъясын олысь комияс дорö экспедицияясö, гижис 

вылыс да шöр школаяслы велöдчан пособиеяс, фольклорысь хрестома-

тияяс, дасьтiс коми фольклор туялысьясöс. Валентина Викторовна 

зiльöмöн студентъяслöн ёна содiс коми устнöй йöзкостса творчество 

дорö интересыс, велöдчиганыс унаöн пырöчисны фольклор туялöмö, 

паськалiсны туялан темаясыс. 

В. В. Филиппова. 

Фотоыс кафедра архивысь 

 

8. Кафедра вочасöн, воысь воö пыр сöвмис, паськалiс, зумыд-

джыка сувтiс кок йылас, содiс студент да велöдысь лыдыс, ёна содiсны 

коми филологияысь велöдан предметъясыс, паськалiс фин-угор 

юкöныс, сöвмис да зумыдмис сэнi нуöдан наука визьыс, паськалiсны 

туялан проблемаясыс, темаясыс, сiдзжö лои восьтöма и кывйысь да 

литератураысь аспирантура. И 1992-öд воö кафедрасö водзö 

сöвмöдöм могысь вöлi торйöдöма коми да фин-угор языкознание 

да коми литература да фольклор кафедраяс вылö. Кыв кафедраын 

кутiсны уджавны Е. А. Игушев, А. Н. Карманова, В. М. Лудыкова, 

М. С. Федина.  

Марина Серафимовна заводитiс уджавны 1991-öд восянь, медводз 

ассистентöн, сэсся старшöй преподавательöн да доцентöн. Зiля пырöд-

чис велöдан да грамматика лексикография туялан уджö. Сылы вöлi 

вöзйöма водзö велöдчыны аспирантураын, гижны кандидатскöй дис-

сертация. Коми кывйын тырвыйö туявтöм на «Имперсональность в 

коми языке» тема вылö уджсö вöлi дорйöма Марийскöй университет-

бердса Диссертационнöй сöветын. Бӧрынджык М. С. Федина вӧлi фин-

угор факультетса деканӧн, кафедраӧн веськӧдлысьӧн. М. С. Федина — 

журналистика юкӧнын Коми республикаса премия лауреат. 1992-öд 

воö вöлi босьтöма Г. Ю. Кожевинöс (уджалiс 1997-öд воöдз, та бöрын 

коми кыв да литература велöдiс Усвавомса школаын, а öнi журнали-

сталö Усинск карса газетын). 1990-öд вояс заводитчигöн кафедраын 

недыр уджалiсны Н. А. Габова, С. И. Габов да Т. Е. Дружинина. Кыв 

кафедраӧн 1992–1996-öд воясö веськöдлiс Е. А. Игушев. Сёрöнджык, 

университет помалöм бöрын, кафедраӧ вöлi кольöдöма лингвистъясöс, 

Г. В. Пунеговаöс (1995-öд воö) да М. В. Чуяшковаöс, кодi 1997-öд 

воö пырö аспирантураö, сiйöс помалöм бöрын 1999-öд восянь заводитö 

уджавны ассистентöн, а 2002-öд воö вуджöдöны старшöй преподава-

тель должность вылö. М. В. Чуяшкова лои бур лексикологöн да фин 

кыв велöдысьöн. Сiйö помалiс аспирантура, пыдiсянь туялiс уна 

вежöртаса кывъяс, та йылысь йöзöдiс статьяяс. Ӧнi веськӧдлӧ Коми 

Республикаса национальнӧй политика министерствоын канму кывъяс 

юкӧдӧн. Г. В. Пунеговаысь артмис бур фонетист да грамматист. Гали-

на Васильевна öнi филология кандидат, Российскöй наукаяс академи-

ялöн Урал юкöнса Коми наука шöрин кыв, литература да история Ин-

ститутын старшöй научнöй сотрудник да Сыктывкарса канму универ-

ситетын доцент. Пыдiсянь пырöдчис билингвизм, экспериментальнöй 

фонетика, фонология проблемаясö, видлалö и абу рöдвуж коми да роч 

кывъяслысь йитöдъяссö.  

Öтувъя кафедраяс торйöдöм бöрын коми литература да фольк-

лор кафедраын кутiсны зiльны Л. В. Лыткина, В. В. Пахо- 

рукова, А. К. Микушев, Р. А. Микушев. Пасъям, мый 1992-öд вося юнь 

тöлыссянь 1994-öд вося март тöлысьöдз кафедраӧн веськöдлiс 

Л. В. Лыткина, та бöрын, 1994–1998-öд воясö — Латышева В. А., 1998-

öд восянь — В.А. Лимерова, 2001–2002-öд воясö — Л. В. Лыткина, 

2002-öд восянь кыв да литература кафедраяс бöр öтувттöдз, 2008-ӧд 

воӧдз, — Е. В. Остапова. 

1994-öд воö Сыктывкарса канму вылыс школаö локтiс филология 

доктор Вера Алексеевна Латышева. Сiйö восьтiс томуловкöд коми 

литератураысь «гусяторъяссö», лыддис налы литератураысь подув да 

спецкуръяс, дасьтiс да йöзöдiс велöдчан да наука небöгъяс. Мед-

воддзаяс лыдын шыöдчис да пыдiсянь туялiс коми драма, видлалiс 

республикаса коми и роч кывъя поэтъяслысь творчество, нывбаба-

поэтъяслысь лирика. Ыджыд пай пуктiс и И. Куратовлысь, 

В. Савинлысь, В. Лыткинлысь, В. Чисталевлысь, Г. Юшковлысь, 

И. Тороповлысь творчество туялöмö. 1980-öд воясö пырöдчис 

К. Ф. Жаков творчество туялöмö. Вӧлi тӧдчана коми критикӧн [6, 

с. 534–536].  

 

 

2003-öд во. Г. В. Пунегова, М. В. Чуяшкова,  

А. Н. Карманова, Е. А. Игушев, В. М. Лудыкова,  

Р. П. Попова, О. Н. Маслюк. 

Фотоыс кафедра архивысь 

 

1994-öд восянь литература да фольклор кафедраын уджалiс Ва-

лентина Александровна Лимерова (1995–2000-ӧд воясö вöлi деканöс 

вежысьöн, вöчис кафедраöн веськöдлысьлысь удж). Таöдз некымын во 

водзджык профессор А. К. Микушев вöзйис енбиа литературоведлы 

велöдчыны аспирантураын литература велöдан методика серти. По-

малöм бöрас дорйис диссертациясö буретш коми литература методика 

серти, и öнi сiйö республикаын тöдчана учёной да методист. Универ-

ситетын уджалiгас дасьтiс да лыддис коми литература методикаысь, 

коми литература исторяысь лекцияяс, медводдзаöн пырöдчис, дасьтiс 

да сетiс студентъяслы «XIV–XX-öд нэм заводитчан кадся коми лите-

ратура история» курсысь тöдöмлунъяс. Вочасöн революцияöдзса коми 

литератураыс лоис сылöн медшöр туялан визьöн. Валентина Алексан-

дровна чукöртiс ыджыд, литературоведениеын некор на видлавтöм 

материал, восьтiс лыддьысьлы тöдтöм на гижысьясöс. Тайö уджсö öнi 

водзö нуöдö Коми наука шöринын зiлигöн. В. А. Лимерова — культура 

юкӧнын Коми республикаса премия лауреат. 

1996-öд восянь сэнi уджалö Елена Васильевна Остапова. Шко-

лаын уджалiгӧн на Елена Васильевна пырӧ аспирантураӧ, универси-

тетö уджавны локтöм бöрын водзö велӧдчӧ да помалö сiйöс, 2000-öд 

воö дорйö филология кандидат ним шедöдöм могысь «Лирика коми 

1920–30 годов: поэтика ритма» тема серти диссертация. Лыддьö подув 

курсъяс да спецкурсъяс, тöдмöдö велöдчысьясöс коми литература 

сöвман туйясöн, жанръясöн, велöдö том войтырлы коми литература-

лысь история (став кадколастсö, коми литература чужöмсянь öнiя 

кадсяöдз), литература велöдан методика, фин-угор войтырлысь лите-

ратура, коми филологияын информационнӧй технологияяс, литература 

вуджӧдан подувъяс, бöръя воясö тшöтш и коми фольклор. Велöдö том 

йöзöс гöгöрвоны да радейтны литература, веськöдлö практикаясöн. 

Сiйö гижö да йöзöдö студентъяслы велöдчан небöгъяс, наука уджъяс. 

Пырöдчö коми лирика поэтикаö, коми литература велöдан методика 

проблемаясö, велöдöмын выль технологияясö, литературнöй ву-

джöдчöмъясö. Уна во зiлис студентъяс группаясын кураторöн. Котыр-

тö университетса том войтыркöд уна сикас удж. Е. В. Остапова — об-

разование юкӧнын Коми республикаса премия лауреат. 

 

 

2003 во. И.И. Уляшев, А.А. Габова, Е.В. Остапова, В.В. Пахорукова, 

Т.Е. Дружинина, В.А. Лимерова Галя нылыскӧд, В.А. Латышева. 

Фотоыс В.А. Лимерова архивысь 

Литература да фольклор кафедраыс сiдзжö пыр сöвмис, паськалiс, 

велöдысь лыдыс содiс. 1990–2000-öд воясö уджалiсны Л. В. Лыткина, 

В. В. Пахорукова, В. А. Латышева, Е. В. Остапова, В. В. Филиппова, 

В. А. Лимерова, И. И. Уляшев — ставныс филология наука докторъяс 

да кандидатъяс. Игорь Иванович Уляшев туялiс коми литерату- 

ралысь фольклоркӧд йитӧд, диссертация уджыс сылӧн вӧлi сиӧма мед-

воддза коми романъяслӧн йӧзкост подувлы. 

Наысь кындзи, тайö кадколасас разнöй воясö недыр зiлисны, асланыс 

тöдöмлунъяснас студентъяскöд юксисны филология кандидатъяс 

Н. А. Бурилова, М. Г. Плеханова, велӧдысьяс Н. Н. Путятова, 

М. В. Есева, А. А. Габова. Кафедраса став литературоведыс сетiсны том 

йöзлы коми фольклорысь, коми литература историяысь, перым коми, 

фин-угор войтыр литератураысь зумыд тöдöмлунъяс. Пыдiсянь туялöны 

коми гижысьяслысь проза, поэзия да драма текстъяс, видлалöны литера-

тура сӧвман туйяс, литература жанръяс да налысь историческöй 

сöвмöмсö, челядь литература, художествоа творчестволысь типология, 

торъя кадколастӧн йитчöм литература, фольклор да литература костысь 

йитöдъяс, фин-угор войтырлысь литература, коми литературалысь фольк-

лоризм, проза гижöдъясысь авторскöй позиция да мукӧд нырвизь. 

 

9. Торйöн колö тöдчöдны, мый коми кыв ла литература ка-

федра сöвмöмын зэв ыджыд пайыс Ленинградса (öнi — Санкт-

Петербургса) университетлöн, кöнi 1925-öд воö зэв тöдчана учёнöй-

финно-угровед Д. В. Бубрих восьтлiс фин-угор филологияысь 

Сöветскöй Союзын медводдза кафедра, кöнi дасьтылiсны россияса 

фин-угор кывъясысь медводдза туялысьясöс, велöдысьясöс, тшöтш и 

коми кывйысь. Тайö вылыс школаас вöлi пуктöма зумыд подув 

сöветскöй финно-угроведениелы, сэнi артмисны-чужисны научнöй 

традицияяс, кодъясöс и öнi нуöдöны. Сiйö медводдза лунъяссяньыс зэв 

ыджыд отсöг сетiс коми кафедралы. 

Ленинградскöй университет аспирантураын велöдчисны коми ка-

федраысь Л. В. Лыткина, В. М. Лудыкова, Р. А. Микушев, Г. В. Пуне- 

гова. Сэнi уджалысь профессоръяс, Россияса гырысь учёнöй-

лингвистъяс веськöдлöм улын найö гижисны ассьыныс кандидатскöй 

диссертацияяснысö, пырöдчисны наука уджö, унаторйö велöдчисны 

налысь. Сэтчö стажировкаяс вылö, научнöй командировкаясö, научнöй 

конференцияяс вылö докладъясöн ветлывлiсны кафедраса велöдысьяс, 

йöзöдiсны ассьыныс наука статьяяснысö тайö кафедра вылас петысь 

сборникъясын. Санкт-Петербургса университетлöн фин-угор филоло-

гия кафедракöд йитöдъясыс пыр вöлiны зумыдöсь да уна сикасаöсь. 

Кафедра сувтöм-сöвмöмын, специалистъясöс дасьтöмын тöдчана 

пай вöлi и Эстонияса Тарту университетлöн. Тайö университетыслöн 

Диссертационнöй сöветын вöлi дорйöма Е. А. Игушевлöн докторскöй 

диссертацияыс да В. М. Лудыковалöн кандидатскöй диссертацияыс. 

Тарту университетса фин-угор кывъяс кафедра вылö научнöй стажи-

ровкаяс вылö ветлiсны коми кыв да литература кафедраса велöдысьяс. 

А 1980-öд воясö диплом уджъяс гижан практика вылö сэтчö быд во 

ветлывлiсны коми кыв туялысь 5-öд курсса студентъяс. Налы мойвиис 

тöдмасьны да варовитны мир пасьта тöдса, зэв гырысь ученöй-финно-

угроведъяскöд — П. А. Аристэ академиккöд, П. Алвре, Х. Рятсеп, 

Э. Вяари профессоръяскöд да мукöдкöд. Коми студентъяслöн вöлi по-

зянлун уджавны тайö университетыслöн зэв озыр библиотекаын, сэнi 

гижны ассьыныс диплом уджъяснысö, тöдмасьны культуранас. А мед-

воддза воясас миян университетö студентъяслы лекцияяс лыддьöм 

могысь сэтысь волывлiс А. Кюнап профессор. 

1990-2000-öд воясö велöдысьяслöн, аспирантъяслöн вöлi позянлун 

ассьыныс тöдöмлунъяссö содтыны-озырмöдны и Финляндияса уни-

верситетъясын. Коми кыв, литература да фольклор велöдысьяс вет-

лiсны научнöй стажировкаясӧ Хельсинки, Турку, Оулу университетъ-

ясö, кöнi найö тöдöмлунъяснысö содтiсны некымын тöлысь чöж, во 

джын либö во чöж. Миян студентъяслы фин-угор кывъяс граммати-

каысь, социолингвистикаысь лекцияяс лыддьыны волывлiсны Фин-

ляндияса Турку да Тампере университетъясысь С. Сааринен, М. Лей-

нонен профессоръяс. 

 

10. Кафедра уджын, сылöн сöвмöмын, республикалы коми фило-

логъясöс дасьтöмын зэв тöдчанаöн вöлi и сiйö, мый лои восьтöма коми 

кывйысь да коми литератураысь аспирантура, наука учреждение-

ясын уджалысьясöс, вылыс школаясын велöдысьясӧс кутiсны дасьтыны 

ас университетын, бокö ветлытöг. Кафедрабердса аспирантураын 

кывйысь ассьыныс тöдöмлунъяссö сöвмöдiсны, гижисны диссертация 

уджъяснысö Е. П. Шеболкина, М. С. Федина, Г. Ю. Кожевин, М. В. Чу- 

яшкова. Кывйысь аспирантураас велöдчисны и Россияса мукöд карысь 

локтöм том войтыр: Р. П. Дмитриева (Перым карысь), О. П. Аксенова 

(Кудымкарысь), Т. Б. Лаптандер, К. А. Суббота (Салехардысь).  

1995-öд воö дорйис коми кывлы сиöм кандидатскöй диссертация ас ас-

пирантура медводдза помалысь Е. П. Шеболкина (дорйысис Уд-

муртскöй университетын), а 1996-öд воö — О. П. Аксенова (дорйысис 

Удмуртскöй университетын), 1997-öд воö — М. С. Федина, 1998 воö — 

Р. П. Дмитриева (кыкнанныс дорйысисны Марийскöй университетын). 

Сёрöнджык дорйисны наука уджъяснысö и Т. Б. Лаптандер, 

К. А. Суббота. Унаöн и коми литератураысь ассьыныс тöдöмлунъяснысö 

содтiсны-сöвмöдiсны сiдзжö ас кафедрабердса аспирантураын, на лы-

дын М. Г. Плеханова, Е. В. Остапова, Л. В. Гудырева, О. В. Пинаевская, 

И. И. Уляшев, А. А. Габова, Н. Н. Путятова, С. М. Попова, 

А. М. Семяшкин да мукöд. Е. В. Остапова, Л. В. Гудырева, О. В. Пи- 

наевская Мордва университетын дорйисны филология кандидат ним 

шедöдöм могысь диссертацияяс. Ставныс аддзисны колана, туявтöм на 

темаяс, коми языкознаниеын да литературоведениеын нуöдiсны ассьы-

ныс визь, уджъяснаныс сöвмöдiсны миянлысь лингвистика да литерату-

роведение, пыртiсны коми филология наукаӧ выль видзöдласъяс. 

 

11. Нимкодьпырысь позьö пасйыны, мый университет дасьтiс да 

öнi дасьтö коми языкознание да коми литературоведение быд юкöнысь 

специалистъясöс. Став коми дисциплинасӧ лыддьöны комиöн. Сту-

дентъяс комиöн гижöны ассьыныс докладъяснысö, курсвывса да ди-

плом уджъяснысö. Сэнi велöдöны и фин кыв. Пасъям, мый универси-

тет восьтытöдз вузъяслы эз вöв коми кывъя ни öти велöдчан да 

научнöй удж (чужан кывйöн петавлiсны сöмын шöр школаяслы учеб-

никъяс). Гöгöрвоана, мый вылыс школа уджын, специалистъясöс 

дасьтöмын зэв коланаöн лоö студентъясöс тырвыйö велöдчан, 

научнöй небöгъясöн могмöдöм. 1972-öд воö кафедра восьтöм бöрын 

коми кывйысь вöлi сöмын кык сикас велöдчан небöг: 1955-öд вося да 

1967-öд вося роч кывъя «Современный коми язык» небöгъяс, уна 

предметысь эз вöв ни öти пособие, студентъяслы киö босьтны вöлi 

нинöм. Эз вöвны и коми литератураысь да фольклорысь учебникъяс, 

методика индöдъяс. Сы вöсна университет воссьöм медводдза лунъяс-

сяньыс велöдысьяс водзын сулалiс зэв ыджыд мог — дасьтыны коми 

кывйысь, фольклорысь, литератураысь вылыс школалы велöдчан 

небöгъяс. Кафедраын зiльысьяс медводдза лунъяссяньыс жö 

кутчысисны небöгъяссö гижöм-дасьтöмас. Сыын, мый миян лунъясö 

эмöсь найö, зэв ыджыд пайыс велöдысьяслöн. Тайö кад коласнас налöн 

вынъясöн лои дасьтöма да йöзöдöма уна лыда велöдчан небöг. Ӧнi быд 

предметысь студентъясöс могмöдöма колана небöгъясöн, гижöма коми 

кывйöн, выль терминология пыртöмöн. Пасъям, мый 1975-öд воö вöлi 

йöзöдöма медводдза пособие, кодöс гижис да йöзöдiс А. Н. Карманова 

Коми пединститутысь доцент Е. А. Меньшиковакöд öтвыв, 1977-öд 

воö петöны нин В. И. Лыткинлöн, Е. А. Игушевлöн, А. Н. Карма- 

новалöн коми кывйысь велöдчан пособиеяс. Та бöрын коми кыв фоне-

тикаысь, морфологияысь, синтаксисысь, историческöй граммати- 

каысь, диалектологияысь, гижöд кыв историяысь, фин-угор кывъясö 

пыртöдысь, спецкурсъясысь, коми кыв методикаысь да мукöд лингви-

стическöй дисциплинаысь велöдысьясöн лои дасьтöма да йöзöдöма уна 

дас нима небöг. Альбина Николаевна гижис коми кыв фонетикаысь, 

морфологияысь, фразеологияысь, рочьяслы коми кывйысь колана 

небöгъяс. Е. А. Игушев могмöдiс студентъясöс коми диалектология, 

финно-угроведениеӧ пыртӧд, стилистика дисциплинаясысь велöдчан 

небöгъясöн. Коми кыв синтаксисысь, гижöд кыв историяысь, коми 

кывлы сиöм спецкурсъясысь велöдчан небöгъяс дасьтöмö пуктiс ас-

сьыс пай В. М. Лудыкова. Г. В. Пунегова лöсьöдiс коми кыв велöдан 

методикаысь, коми кыв фонетикаысь, морфологияысь небöгъяс. Коми 

наука шöринса учёнöйяскöд öтвылысь гижöма коми кывъя, коми линг-

вистическöй терминология пыртöмöн вузъяслы медводдза норматив-

нöй грамматика «Öнiя коми кыв. Морфология» (петавлiс Г.В. Федюне-

ва кипод улын Сыктывкарын 2000-öд воö) [9]. Пасъям, мый фин 

кывйысь велöдчан небöгъясöн тырвыйö могмöдiс Финляндияысь Про-

свещение министерство. Став небöгыс зэв колана и талунъя студентъ-

яслы. Коми литература да фольклор кафедраын уджалысьяс йöзöдiсны 

коми фольклорысь, XX-öд нэмся, öнiя коми литератураысь, коми ли-

тература велӧдан методикаысь, спецкурсъясысь колана небöгъяс. Ли-

тературоведческöй дисциплинаясысь, коми фольклорысь медводдза 

велöдчан пособияссö гижлiс А. К. Микушев. Сылöн небöгъясöн сту-

дентъяс вöдитчöны и миян лунъясö. Том йöзлы коми фольклор да ли-

тература бурджыка велöдны отсалöны кафедраса литературоведъясöн 

дасьтöм небöгъяс. Коми литератураысь уна колана велöдчан пособие 

гижисны В. В. Па-хорукова, Л. В. Лыткина, В. А. Латышева, Е. В. Ос- 

тапова, В. А. Лимерова. Налöн уджъясас пыдiсянь видлалöма коми 

литератураысь торъя жанръяс, торъя авторъясöс, торъя кадколасткöд 

йитчöм серпаса литература текстъяс, литературалысь сöвман туйяссö, 

туялöма коми литературалысь поэтикасö, стильсö, серпаса литерату-

рысь персонажъяссö да с. в. 

 

12. Коми да фин-угор языкознание кафедраын вöлi лыддьöны 

коми кывлы сиöм дас витысь унджык фундаментальнöй дисциплина, 

финно-угроведениеысь уна сикас проблемалы сиöм 5–6 спецкурс. Дзик 

сэтшöм жö серпасыс вöлi и литература да фольклор кафедраын. 1970–

1980-öд воясö кö, медсясö лыддисны коми кывйысь, коми фольклор да 

литератураысь лекцияяс, этшаджык на вöлi финно-угроведение, ура-

листика юкöнысь предмет лыдыс, шуам, лингвистическöй дисципли-

наясысь сiйö кадас вöлi сöмын «введение в финно-угроведение», то 

сэсся воысь воö татшöм предмет лыдыс велöдчан планъясын пыр 

содiс, и студентъяс кутiсны тöдмасьны нин и фин-угор кывъяслöн 

öткодялан грамматикаöн, перым кывъяс öткодялан грамматикаöн, 

перым коми кывйöн, уралистикаöн, перым войтырлöн да фин-угор 

войтырлöн литератураöн. 1993-öд восянь студентъяс велöдöны фин 

кыв. 1990-öд воясö фин кывсö велöдiсны вежоннас нёль час нёль се-

местр чöж. Рöдвуж кывъяссö тöдöмыс отсалö бурджыка гöгöрвоны 

коми кывлысь уна фонетическöй да грамматическöй петкöдчöм, исто-

рическöй грамматика, чужан кыв, фольклор, литература туявны наука 

боксянь. Рöдвуж кывъяс, кöть нин налысь подувъяссö, тöдтöгыс, 

сьöкыд гöгöрвоны и фин-угор кывъяслысь öткодялан грамматика, ис-

торическöй фонетика да грамматика, а найö лоöны бур коми фило-

логöс дасьтöмын зэв колана дисциплинаясӧн. Рöдвуж кывъяссö быть 

колö тöдны и аспирантураын велöдчигöн. Öд коми, фин-угор кывъяс, 

фольклор, литература йылысь эм фин кывйöн гижöм уна научнöй 

небöг, а сiдзжö и лингвистикаысь да литературоведениеысь подув 

уджъяс, кодъяс лоöны быть коланаöсь велöдысьяслы, аспирантъяслы, 

наукаын уджалысьяслы. Рöдвуж кывъясысь, рöдвуж кывъя литерату-

раысь материалыс, тöдöмлуныс колана и курсöвöй да дипломнöй 

уджъяс гижöм могысь. Студентъясысь унаöн гижлiсны рöдвуж кывъяс 

öткодялан уджъяс, шуам, вöлiны татшöм темаяс серти, кыдз «Коми да 

фин кывъясын мöд колян кад», «Коми кывйын инструменталь 

вежлöглöн функцияяс да фин кывйын налы лöсялöмъяс», «Фин-угор 

кывъясын öтвывтана союзъяса сочинение йитöда сложнöй серникузя-

яс» уджъяс да с. в. Фин кывсö велöдöм могысь уна во чöж вöлi кор-

лывлöма Финляндияысь велöдысьясöс. Миян университетö сту-

дентъясöс фин кывйö велöдöм могысь волiсны П. Кокконен, 

А. Хамари, М. Ю. Пийпари. Паула Кокконен, кодi уджалiс кыв кафед-

ра вылын дас воысь дырджык, комиöн дасьтiс да йöзöдiс фин кывйысь 

и велöдчан небöг, пыр отсасьлiс студентъяслы и велöдысьяслы, ты-

рвыйö пырöдчылiс кафедра уджö. А сэсся кафедра дасьтiс и фин 

кывйысь ассьыным велöдысьясöс.  

 

 

2016 во. П. Кокконен, Г.В. Пунегова, Е.В. Остапова, Р.П. Попова. 

Фотоыс Е. В. Остапова архивысь 

 

Уна во чöж тайö рöдвуж кывсö студентъяслы сетiсны 

М. В. Чуяшкова да Р. П. Попова. Фин кыв велöдiгöн студентъяс тöд-

масьöны и финъяслöн культураöн, традицияясöн, тайö странаыслöн 

литературанас, паськалö фин войтырлöн культура йывсьыс налöн вид-

зöдласыс. Тайö рöдвуж кывсö велöдысьяс да велöдчысьяс нуöдавлiсны 

Финляндиялы, тöдчана лунъяслы, «Калевала»-лы, торъя гижысьяслы 

сиöм рытъяс, выставкаяс. Кафедра нуöдлiс фин кывйысь коми вылö, 

комиысь фин кыв вылö вуджöдчан конкурсъяс, студентъяс тшöтш 

пырöдчылiсны А. Кастрен котырöн (Финляндия) нуöдöм конкурсъясö. 

Татшöм ногöн найö сöвмöдiсны-вынсьöдiсны тайö рöдвуж кывйысь, 

культураысь ассьыныс тöдöмлунъяснысö, вуджöдчан сямнысö. 

13. Колö пасйыны, мый коми филолог-студентъяслöн 1970-öд 

вояссянь вöлiны и миян лунъясö эмöсь зэв паськыд позянлунъяс 

ёртасьны, кутны топыд йитöдъяс мукöд карса, странаса том вой-

тыркöд. Сыктывкарса университетын велöдчысьяс медводдза восяньыс 

ветлывлӧны асланыс докладъясöн мукöд карса вылыс школаясö, весиг 

суйöр сайö, студентъяслöн научнöй конференцияяс вылö, татчö во-

лывлöны Россияса да суйöрсайса быд фин-угор вылыс школаысь том 

войтыр. 1995-öд восянь бöръя воясöдз быд гожöм ветлiсны Финлян-

дияö, Россияса фин-угор университетъясö фин кывйысь междуна-

роднöй гожся курсъяс вылö. А Россияын медводдзаысь татшöм курсъ-

яссö вöлi котыртöма да нуöдöма 1995-öд воö буретш Сыктывкарса 

канму университетын, а та бöрын сiйöс коми кафедра бердын вöлi зэв 

на унаысь нуöдöма (2000-öд, 2003-öд да мукӧд воясö). 

 

14. Вылыс школаын коми кыв, фольклор да литература 

велöдöмын тöд вылын пыр колö кутны наукаын вермöмъяс, коми 

лингвистикаын, литературоведениеын, фольклористикаын шедöдöм 

выльторъяссö, важ йывсьыс выль видзöдлассö, студентъяслы оз позь 

сетны важмöм, абу стöч тöдöмлунъяс, пыр колö мыджсьыны выль 

тöдöмлунъяс, выльöн восьтöмторъяс вылö. Коми кыв, литература, 

фольклор колö водзö туявны, водзö сöвмöдны коми филологическöй 

наукасö. Быд вылыс школаын студентъясöс быть колö велöдны аслы-

ныс корсьны выль тöдöмлунъяс, асшöра уджавны, пырöдчыны туялан 

уджö. А та могысь аслыс велöдысьыслы колö ёна зiльны наука 

юкöнын. Быд классическöй университет — тайö образование да наука 

шöрин, кöнi быть нуöдöны научнöй туялöмъяс. Наука уджыс пыр вöлi 

и лоö зэв тöдчанаöн и Сыктывкарса канму университетлöн коми да 

фин-угор филология кафедра водзмöстчöмын да зiльöмын. Кафедраыс 

регыдъя кадöн лои ас кыв, литература да фольклор туялан шöринöн. 

1970-öд вояссянь танi эз сöмын дасьтыны республикалы коми филоло-

гияысь специалистъясöс, но и тшöтш туялiсны некымын ыджыд тема. 

Медводдза лунъяссяньыс наука туялöмыс мунiс-сöвмис куим визьын: 

лингвистика, фольклористика, литературоведение. 1975-öд воö вöлi 

вынсьöдöма медводдза ыджыд тема — «Историко-культурные контак-

ты пермских народов с соседями по данным языка и фольклора». 

А. К. Микушев профессор юрнуöдöм улын кафедраса лингвистъяс, 

фольклористъяс да литературоведъяс тайö темасö туялiсны вит во чöж. 

Выльторъяссö восьтöмъяс, кывкöртöдъяс сертиыс 1980-öд воö 

Ижевскын вöлi йöзöдöма «Историко-культурные контакты пермских 

народов с соседями по данным филологии и фольклора» Удмуртскöй 

университеткöд медводдза öтувъя научнöй сборник. 1980–1985-öд во-

ясö кафедра уджалö роч кыв кафедракöд öтвыв «Духовная культура 

Западного Урала» тема вылын (юрнуöдысьыс — А. К. Микушев про-

фессор). Тайö тема сертиыс сэки вöлi йöзöдöма А. Н. Кармановалысь 

«Коми кыв», Е. А. Игушевлысь «Коми диалектология», «Разговорная 

лексика коми языка» велöдчан небöгъяс, велöдысьяслы да велöдчысь-

яслы сиöм «Тайö кыв мем дона, муса» небöг. 1985-öд восянь 1990-öд 

воöдз А.К. Микушев веськöдлöм улын кафедраса уджалысьяс зiлисны 

«Эпос народа коми» тема вылын. Чукöртöм фольклор материал да 

сiйöс туялöм подув вылын 1987-öд воö Москваын вöлi йöзöдöма 

татшöм жö нима ыджыд монография. 

Öтувъя кафедрасö кык пельӧ юкӧм бöрын коми да фин-угор язы-

кознание да коми литература да фольклор кафедраяс торйöн кутiсны 

нуöдны кывйысь да литератураысь научнöй темаяс. Лингвистическöй 

кафедралöн медводдза асшöр темаыс юргис тадзи: «Актуальные 

проблемы грамматики и стилистики пермских языков» (1992–

1995-öд воясö веськöдлысьнас вöлi Е. А. Игушев, 1996-öд восянь — 

В. М. Лудыкова). 2002-öд восянь 2007-öд воöдз кыв туялысьяс зiлисны 

«Функционирование и развитие коми языка» (веськöдлысьыс — 

В. М. Лудыкова) тема вылын. Тайö темаяс вылас уджалiгöн вöлi 

пыдiсянь туялöма зумыд тэчасъяслысь вежöртассö да структурасö, 

налысь экспрессивнöй да стилистическöй позянлунъяссö, фразеоло-

гизмъясöн сёрниын, серпаса литератураын вöдитчöмсö, коми фразео-

логизмъяслысь аслыспöлöслунсö, уна вежöртаса кывъяс, шыяслысь 

сёрниын бергалöмсö, кывсикасъяслысь стилистикасö, коми сёрниси-

касъяслысь фонетика, лексика, грамматика аслыспöлöслунъяссö, сёр-

никузяяслысь сикасъяссö, модальность, кывсикасъяслысь синтаксиссö, 

серникузя тэчассö да вежöртасъяссö, сылысь юкöдъяссö, коми грамма-

тикаысь вежсьöмъяссö, коми кывлысь öнiя кадö олöмсö, сöвмöмсö да 

с. в. Йöзöдöма уна лыда статья да монография. 2000-öд воясö линг-

вистъяс уджалiсны и коми да роч кывъяслысь йитöдъяс, роч кывлысь 

коми кыв грамматика вылö тöдчöм туялöм вылын (тема нимыс — 

«Сопоставительно-типологические исследования языков разных си-

стем (на примере коми и русского языков)», веськöдлысьыс вöлi 

В. М. Лудыкова). Тайö темасö туялöм подув вылын Г. В. Федюнёваöн 

да В. М. Лудыковаöн вöлi гижöма да йöзöдöма монография. Татшöм 

сяма уджъясыс öнiя лунъясö лоöны зэв коланаöсь, кор ставыс нин кык 

кывъяöсь, кор коми кывсö велöдöны и роч кывъя школаясын, роч кыв-

сö ставöн бура тöдöны, и сiйö ёна кутiс тöдчыны коми кыв вылас, коми 

войтыр сёрни вылас. Вöчöм кывкöртöдъясыс колöны и коми челядьöс 

роч кывйö велöдiгöн, и роч кывъя челядьöс коми кывйö велöдiгöн, 

найö колöны и вуджöдчысьяслы, и кывкудъяс да грамматикаяс 

лöсьöдысьяслы. Колö пасйыны, мый коми кывйыс олöм мозыс жö пыр 

сöвмö, вежсьö, сы вöсна кывъяс вежсьöмъяссö, кывсьыс выльöн арт-

мöмторъяссö видлалöм могысь вöлi босьтöма «Инновационные явле-

ния в синтаксисе коми языка» тема (веськöдлысьыс — В. М. Лудыко-

ва). Сiйö жö уджалiс «Синтаксис фино-угорских языков и севернорус-

ских диалектов в их контактах» темаа Финляндиялöн Наукаяс Акаде-

миялöн межданароднöй проектын. 2008-ӧд восянь 2016-öд воöдз ка-

федра зiльö «Пермские языки и их диалекты в синхронии и диахро-

нии» тема вылын. Сэки вöлi туялöма коми кывлысь фонетика, синтак-

сис, сёрнисикасъяс рöдвуж перым кывъяскöд орччöдöмöн, тöдчöдöма 

тайö кывъяс грамматикаыслысь öткодьлунсö да торъялöмсö. 

Кыв кафедра велöдысьяс А. Н. Карманова да В. М. Лудыкова Ко-

ми наука шöринса учёнöйяскöд тшöтш зiлисны «Коми язык» энцикло-

педия вылын, кодос вöлi йöзöдöма Москваын 1999-öд воö (уджыс пе-

талiс Г. В. Федюнёва кипод улын) [5]. 

Торйöн колö пасйыны, мый кафедраяс пыр туялiсны сэтшöм тема-

яс, кодъяс дорö сiйö кадö эз шыöдчывны мукöдлаын. Сöмын танi дыр 

кад чöж сöвмисны лингвистикалöн сэтшöм визьяс, кыдз эксперимен-

тальнöй фонетика, фонетическöй интерференция, фразеология, стили-

стика, синтаксис, билингвизм, кывъяскостса йитöдъяс. А. Н. Кармано-

ва унатор медводдзаöн восьтiс коми фразеологизмъяс йылысь, 

Г. В. Пунегова пуктiс ыджыд пай коми шыяс экспериментальнöя 

велöдöмö, подув пуктiс билингвизм визьлы. Е. А. Игушев зiлис грам-

матика стилистика юкöнын, М. В. Чуяшкова пырöдчис уна вежöртаса 

кывъяс велöдöмö, В.М. Лудыкова туялiс синтаксис, М.С. Федина 

видлалiс коми лексикография да стилистика, медводдзаяс лыдын заво-

дитiс видлавны коми кывлысь электроннöй информационнöй про-

странствоын бергалöм, официально-делöвöй да мукöд сикас термино-

логия. Водзмöстчысьöн лои коми кыв велöдöмö да туялöмö выль тех-

нологияяс пыртöмын. Велöдысьяс асланыс туялöмъяс, выльöн 

восьтöмторъяс йывсьыс йöзöдiсны уна сё научнöй удж. Сöмын 1994-öд 

восянь 2007-öд воöдз коми кывлöн öнiя кадлы лöсялана (актуальнöй) 

проблемаяс серти международнöй, центральнöй, республиканскöй из-

даниеясын вöлi йöзöдöма 652 удж, на лыдын некымын монография [1, 

с. 11]. 

Литература да фольклор кафедраса уджалысьяс тайö кадко-

ластас туялiсны татшöм темаяс: «Духовная культура пермских 

народов: традиции и новаторство», «Поэтика коми фольклора и 

литературы: традиции и современность», «Язык коми литературы 

и фольклора», «Язык и литература в аспекте переводоведения». 

Литературоведениеысь уна проблема туялöмын найö аддзисны выль 

подувъяс, выль визьяс, унатор кутiсны выль ног видлавны, коми лите-

ратура, чужисны-артмисны коми гижысьяс творчество вылö выль вид-

зöдласъяс. Кафедраса литературоведъяс шыöдчылiсны проза и поэзия 

текстъяс анализ дорö, видлалiсны художественнöй стиль, литература 

да фольклор жанръяс. Пырöдчылiсны и XIV–XIX-öд нэмъясса коми 

литератураö. Сiдзжö шыöдчылiсны и коми критика проблемаяс дорö. 

Туялöмлöн торъя объектöн вöлi XX-öд нэм заводитчан кадся литера-

тура. Наукаö медводдзаысь пыртöма выль нимъяс, серпаса литерату-

раысь выль текстъяс, вунöдöм нин нимъяс да произведениеяс. Торйöн 

пыдiсянь видлалiсны öнiя коми литература, том авторъяслысь гижöдъ-

яссö, а сiдзжö и коми нывбаба-поэтъяслысь лирикасö. Кафедраса лите-

ратуроведъяс туялiсны серпаса литературалысь проза жанръяс. Лите-

ратураысь да фольклорысь шедöдöм выль тöдöмлунъяс йывсьыс, 

выльöн восьтöмторъяс йывсьыс йöзöдöма уна лыда научнöй статья, 

монографияяс. Литература велöдысьяс сiдзжö шыöдчылiсны коми ли-

тературоведениеын да фольклористикаын туявтöм на визьяс дорö: ко-

ми эпос, серпаса литература поэтика, перым коми проза, нывбаба ли-

тература. Е. В. Остапова ассьыс уджъяссö сиис поэтикалы, öнi дыр кад 

чöж нин зiльö литературнöй вуджöдчöмъяс юкöнын, тайö визьын öнi 

сыöн зэв нин уна вöчöма, республикаын тайö проблемасö торйöн сэсся 

некöн оз туявны. Миян лунъясö йöзöдöма вуджӧдчӧмлы сиӧм «Пыжа-

поска. Переправа» альманахлӧн медводдза петас [10]. 1994–2007-ӧд 

воясӧ коми литература да фольклор кафедраӧн йӧзӧдӧма 300-ысь 

унджык туялӧм, на лыдын некымын монография. 

2000-ӧд вояс. «Арт» журнал редакциякӧд аддзысьӧм.  

Литература туялысьяс лыддьӧны В. В. Тиминлысь гижӧдъяс. 

П. Ф. Лимеров, аспирантъяс А. А. Полугрудов да А. А. Габова, 

Е. В. Остапова, В. А. Лимерова, методист Н. А. Аген, В. В. Пахорукова. 

Фотоыс Е.В. Остапова архивысь 

2016-öд восянь кафедра пырöдчö гуманитарнöй институтлöн  

«Слово и текст в контексте культуры» öтувъя темаö. Туялöны коми да 

перым коми сёрнисикасъяс, серпаса литература кыв, коми гижысьяслысь 

творчество, пырöдчöны коми кыв да литература велöдан методикаö,  

художественнöй вуджöдчöмъясö. 

 

Колö пасйыны, мый Сыктывкарса канму университетын артмис 

коми филология научнöй школа, подув пуктысьяснас медводз вöлiны 

А. К. Микушев профессор, Г. Г. Бараксанов филология кандидат, 

СССР-са наукаяс академиялöн Коми филиалса кыв юкöнöн веськöд-

лысь. Налысь визьсö водзö нуӧдiс Е. А. Игушев профессор. Тайö 

учёнöйясыслысь да налöн велöдчысьясыслысь уджъяссö бура тöдöны 

Россияса да суйöрсайса финно-угроведениеын. Та йылысь юöртö и 

сiйö, мый проф. А. К. Микушевöс, Е. А. Игушевöс, В. М. Лудыковаöс, 

Р. П. Поповаöс вöлi бöрйöма научнöй Фин-угор общество (Финляндия) 

членъясöн, а В. В. Филипповаöс — Фин литература котырö (Финлян-

дия) членöн. 

 

15. Наукаын уджалысьяскöд зумыдджык йитöдъяс кутöм 

могысь кафедрасö тöдчана учёнöйясöн, бур велöдысьясöн вынсьöдöм, 



34 

велöдöмыслысь тшупöдсö кыпöдöм могысь, велöдöмсö наукакöд 

йитöм могысь 1996-öд воö вöлi восьтöма Коми наука шöринса кыв, 

литература да история институтын кафедралысь юкöн. Сыöн зэв зiля 

да кужöмöн, сьöлöм пуктöмöн уна во чöж веськöдлiс Г. В. Федюнёва. 

Наука шöринса гырысь учёнöйяс Г. В. Федюнёва, Г. А. Некрасова, 

Е. А. Цыпанов уна во чöж лыддисны студентъяслы коми кыв морфоло-

гия, кыв артмöм, историческöй фонетика да историческöй морфология 

подув курсъясысь да спецкурсъясысь лекцияяс, веськöдлiсны курсöвöй 

да дипломнöй уджъясöн, юрнуöдiсны практикаясöн. Тöдчöдам, мый 

Г. В. Федюнёва, Е. А. Цыпанов да Г. А. Некрасова — коми лингвисти-

каын тöдчана, пыдди пуктана грамматистъяс. Галина Александровна 

Некрасова — историческöй фонетика да историческöй морфология 

туялöмын ыджыд специалист, Галина Валерьяновна Федюнева — öнiя 

коми кыв грамматикаысь тöдчана туялысь, коми да роч сёрнисикасъ-

яскостса йитöдъяс велöдысь. А. Г. Мусанов да С. А. Сажина весь-

кöдлöм улын том войтыр ветлöдлiсны сиктъясö коми сёрнисикасъяс 

туялöм, материал чукöртöм могысь. Университетса велöдчысьяслöн 

вöлi позянлун лыддьысьны, уджавны Наука шöринса небöгкудйын, 

словарнöй кабинетын. Кафедра юкöнса уджалысьяс Г. В. Федюнева, 

Г. А. Некрасова вылын наука да методика тшупöдын дасьтiсны да 

йöзöдiсны öнiя коми кыв морфологияысь, кывартмöмысь, историче-

скöй фонетикаысь, историческöй морфологияысь да мукöд дисципли-

наысь велöдчан небöгъяс, программаяс, методика индöдъяс, отсалiсны 

быдтыны том велöдысьясöс, наукаын уджалысьясöс, том филологъяс-

öс. На пыр студентъяс зэв öдйö, пырысь-пыр тöдмавлiсны коми линг-

вистикаысь выльторъяссö, выль видзöдласъяссö, сöмын на восьтöм-

торъяссö, тöдмасьлiсны учёнöйяскöд, на отсöгöн пырöдчисны коми 

кыв туялöмö, пыр вöлiны том йöз да тöдчана учёнöйяс костын ловъя 

йитöдъяс. 

Наука шöринысь уджалысьяс лыддисны и коми литератураысь да 

фольклорысь спецкурсъяс. 1970–80-öд воясö В. Н. Дёмин, И. И. Ва- 

неева, В. И. Мартынов томуловöс пыдiсянь тöдмöдiсны коми поэзи-

ялöн озырлунöн да аслыспöлöслунöн, прозаа гижöдъясöн, торйöн нин 

война вылын вöвлöм гижысьяскöд, налöн проза да поэзия гижöдъясöн. 

Сёрöнджык асланыс тöдöмлунъяснас студентъяскöд юксисны П. Ф. 

Лимеров, Т. Л. Кузнецова. 

2003 во. Коми кыв велöдысьяс да туялысьяс: 

Е. А. Цыпанов, С. А. Сажина, Г. В. Федюнева, М. В. Чуяшкова,  

М. С. Федина, А. Г. Мусанов, Г. А. Некрасова, Г. В. Пунегова,  

В. М. Лудыкова, А. Н. Карманова, Э. Н. Попова.  

Фотоыс кафедра архивысь 

 

Коми наука шöринын кафедра юкöнса уджалысьяскöд вöлi öтвыв 

нуöдöма научнöй да методическöй семинаръяс, кафедралысь 

чукöртчöмъяс, конференцияяс, быд вося «Февральса лыддьысьöмъяс». 

1998, 2000, 2016-öд воясö нуöдöма перым кывъяслы сиöм «Диалекты и 

история пермских языков во взаимодействии с другими языками» VII, 

VIII, XVI-öд международнöй симпозиумъяс, 2005 воö — В. И. Лыт- 

кинлы 100 во тырöмлы сиöм «В. И. Лыткин и филологические науки в 

Республике Коми» семинар, тöдчана лингвистъяслы сиöм конферен-

цияяс, симпозиумъяс да с. в. Öтувъя чукöртчылöмъяс дырйи вид- 

лалöма университетын велöдысьяслысь да Наука шöринын уджалысь-

яслысь кандидатскöй да докторскöй диссертацияяс, монографияяс, 

статьяяс. Öтвыв лэдзöма уна научнöй сборник. Наука шöринын туялы-

сьяскöд öтвыв уджалöма татшöм научнöй темаяс вылын: «Сопостави-

тельно-типологическое исследование разносистемных языков (на при-

мере коми и русского языков)», «Типология частей речи коми языка», 

«Актуальные вопросы грамматики и стилистики коми языка», «Функ-

ционирование и развитие структуры коми языка». Öтвыв дасьтöма да 

йöзöдöма «Öнiя коми кыв. Морфология» научнöй грамматика [9], 

«Коми язык» энциклопедия. Öтвыв уна во чöж дасьтöма Коми респуб-

ликалы филологияысь специалистъясöс. «2000-ӧд вося ыджыд атте-

стационнöй комиссия ошкис миянöс Коми наука шöринкöд татшöм 

öтувъя удж нуöдöмсьыс, кыв велöдöмсö да öнiя наукасö татшöм ногöн 

öтувтöмсьыс» [7, с. 120]. 

2005-öд восянь кафедра уна во чöж йöзöдiс «Вопросы коми фило-

логии» [10] научнöй статьяяслысь сборник, кöнi йöзöдiсны ассьыныс 

коми, фин-угор языкознаниеысь да литературоведениеысь наука 

уджъяссö, туялöмъясыслысь кывкöртöдъяссö кафедраса велöдысьяс, 

Коми наука шöринын уджалысьяс, Санкт-Петербургса да мукöд уни-

верситетысь велöдысьяс. 

 

16. Кафедра медводдза лунъяссяньыс топыд йитöдъяс кутö 

Россияса да суйöрсайса университетъяскöд. Тайö лоö зэв тöдчанаöн 

коми филологъясöс дасьтöмын. Торйöн топыд йитöдъяс вöлiны Ленин-

градса (Санкт-Петербургса) университеткöд. Тайö вылыс школаса 

фин-угор филология кафедра ёна отсалiс коми кафедралы специа-

листъясöс дасьтöмын. Кыдзи вöлi нин пасйöма, сэнi аспиран- 

тураын велöдчисны Л. В. Лыткина, В. М. Лудыкова, Р. А. Микушев, 

Г. В. Пунегова. Налöн научнöй веськöдлысьясöн вöлiны мир пасьтала 

тöдчана учёнöйяс З. М. Дубровина, А. П. Володин, Л. В. Бондарко. 

Тайö университетö тöдöмлунъяс содтöм-вынсьöдöм могысь стажиров-

ка вылö ветлiсны коми филологъяс А. Н. Карманова, Л. В. Лыткина, 

В. М. Лудыкова, В. В. Филиппова, Г. В. Пунегова. Коми кафедраса 

велöдысьяс ветлывлiсны сэтчö научнöй конференцияяс вылö, 

йöзöдiсны ассьыныс уджъяссö сэнi лэдзан сборникъясын. Санкт-

Петербургса университетысь З. М. Дубровина, Л. В. Бонарко профес-

соръяс, Н. Н. Колпакова доцент да мукöд, а сiдзжö Москваса универ-

ситетысь А. И. Кузнецова профессор пыр сетiсны миян велöдысьяслы 

научнöй да мукöд сикас консультацияяс. 

Коми филология кафедралöн топыд йитöдъяс пыр вöлiны Удмур-

тия, Мордва, Мари, Петрозаводск университетъяскöд, сэнi уджалысь-

яскöд, фин-угор кывъяс, фольклор да литератураяс туялысьяскöд. 

Наука да велöдан визьын, небöгъясöн вежласьöмын йитöдъяс вöлiны и 

суйöрсайса университетъяскöд, кывъяс да литератураяс туялысьяскöд 

(Эстония, Финляндия, Венгрия, Германия). Студентъяслы лекцияяс 

лыддьöм могысь миян университетö волывлiсны филология доктор 

А. И. Туркин (Эстонияса Таллинн карса Языкознание институтысь), 

А.-Р. Хаузенберг (Эстонияса Таллинн карса педуниверситет) профес-

сор, С. Сааринен профессор (Финляндияса Турку университетысь), 

М. Лейнонен профессор (Финляндияса Тампере университетысь). 

Кыдз нин вöлi пасйöма, 1994-öд восянь 2002-öд воöдз Сыктывкарса 

университетын фин кывйö студентъясöс велöдiсны П. Кокконен,  

М.-Ю. Пийпари, А. Хамари. Зэв тöдчана, мый кафедраясӧ стажировка-

яс вылö волывлiсны суйöрсайса туялысьяс: Б. Мюллер (Вена, Ав-

стрия), С. Пертилля, Дж. Рютер (Хельсинки, Финляндия), М. Гейслер 

(Мюнхен, Германия), Г. Клюмп (Мюнхен, Германия), Ф. Ласло (Буда-

пешт, Венгрия), Иштван Балог (Венгрия), Себастьян Каньоли (Ницца, 

Франция), Э-Р. Лего, Т. Тодеск (Тарту, Эстония). Найö ставныс 

велöдiсны да туялiсны коми кыв, литература. 

 

17. Коми кыв да литература кафедра медводдза вояссяньыс 

пыр топыд йитöдын уджалiс и öнi уджалö Коми республикаса об-

разование министерствокöд. Коми филологъяс дасьтiсны школаяслы 

коми кывйысь да литератураысь стандартъяс, программаяс, велöдчан 

небöгъяс, пособиеяс. А. Н. Карманова, В. М. Лудыкова, Л. В. Лыткина 

дасьтiсны велöдчысьяслы да велöдысьяслы отсöг вылö уна пособие, 

программа, методика индöдъяс. Е. В. Остапова, В. А. Лимерова и ӧнi 

дасьтӧны программаяс, гижӧны коми литератураысь школаяслы учеб-

никъяс, методика уджъяс, код серти уна во нин велöдöны республика-

са шöр школаясын. 

Наука туялöмъяс результатъясöн вöдитчöны коми кыв да литера-

тура занятиеяс вылын, пыртöны велöдчан небöгъясö. Университет 

дасьтö зумыд тöдöмлунъяса профессионалъясöс. 

 

18. 50 воöн Канму университетын дасьтöма коми филоло- 

гияысь уна специалистöс, кодъяс öнi зiльöны-уджалöны образование 

юкöнын, наукаын, культураын, массöвöй информация средствоясын. 

Налöн тöдöмлунныс да сямыс быдлаын тырмö. Кафедра помалысь-

ясысь унаöн олöмнысö йитiсны наукаöн, öнi водзö туялöны коми кыв, 

фольклор да литература, водзö сöвмöдöны коми филологиялы подув 

пуктысьяслысь традицияяссö, восьтöны выльторъяс, аддзöны коми 

кывлысь гусяторъяссö, медводдзаöн шыöдчöны видлавтöм на темаяс 

дорö. На пиысь унаöн (Л. В. Лыткина, Е. А. Цыпанов, В. М. Лудыкова, 

Г. В. Федюнёва, Г. А. Некрасова) дорйисны нин филология доктор ним 

вылö диссертацияяс. 20 гöгöр выпускник лоисны филология наукаяс 

кадидатъясöн, на лыдын П. Ф. Лимеров, Е. П. Шеболкина, М. Г. Пле-

ханова, Е. В. Остапова, М. С. Федина, Г. В. Пунегова, С. А. Сажина, 

Е. Н. Федосеева, А. Г. Мусанов, О. И. Некрасова, Н. И. Гуляева, 

Т. А. Гудырева, О. В. Ведерникова, Т. Н. Меркушева, О. И. Уляшев, 

И. И. Уляшев, А. Н. Рассыхаев, О. В. Пинаевская, Л. В. Гудырева, 

А. А. Малева, Е. В. Ельцова, Н. В. Горинова, Т. В. Якубив, Л. Е. Сур-

нина да мукöд. В. А. Лимерова дорйис педагогика наукаяс кадидат ним 

вылö диссертация. Лыддьöдлöм филология кандидатъясыс уджалöны 

Коми наука шöринын, Сыктывкарса канму университетын, Велöдöм 

сöвмöдан Коми республикаса институтын, Коми Республикаса канму 

службаӧ да веськӧдлыны велӧдан академияын. Öнi найö ставныс тöд-

чана учёнöйяс, налысь нимъяссö, уджъяснысö тöдöны оз сöмын рес-

публикаын, но и Россияса да суйöрсайса университетъясын, наука 

шöринъясын. Найö быдмисны вузъясын да наука учреждениеясын 

веськöдлысьясöдз. Выпускникъяс юрнуöдiсны да öнi юрнуöдöны Коми 

наука шöринын юкöнъясöн. Кафедра помалысьяс веськöдлiсны Сык-

тывкарса канму университетын кафедраясöн (В. М. Лудыкова, 

Л. В. Лыткина, В. А. Лимерова, Е. В. Остапова). Ставныс коми кыв, 

литература, фольклор туялöмö пуктiсны и öнi водзö пуктöны ыджыд 

пай, лоисны тöдчана учёнöй-финно-угроведъясöн. Гижöны да 

йöзöдöны коми кывлы, литературалы сиöм монографияяс, статьяяс. 

О. В. Ведерникова дыр кад чöж вöлi Коми пединститутлöн ичöт клас-

съяслы велöдысьясöс дасьтан факультет деканöн (Факультет начально-

го обучения), Т. А. Гудырева коми кывсö велöдiс Коми канму педин-

ститутын да веськöдлiс сэнi кафедраöн. М. С. Федина вöлi Сыктывкар-

са канму университетын фин-угор факультетса деканöн. Бöръя воясас 

сiйö уна вöчис коми кыв туялöмö цифрöвöй технологияяс пыртöмын 

да сöвмöдöмын, официально-делöвöй текстъяс, законъяс вуджöдчысь-

яслысь удж котыртöмын. Вöлi тайö юкöнъясын зэв кужысь веськöд-

лысьöн. Öнi Марина Серафимовна Коми Республикаса канму службаӧ 

да веськӧдлыны велӧдан академияын туялан да войтыркостса удж 

котыртан шӧринӧн веськӧдлысь. 

Кафедра помалысьяс юрнуöдöны и республикаса мукöд организя-

цияöн да учреждениеöн, шуам М. Н. Матвеев — В. А. Савин нима Ко-

ми республика драма театрöн, Т. В. Якубив — Велöдöм сöвмöдан Ко-

ми республикаса институтын этнокультурнöй образование сöвмöдан 

лабораторияöн. Сэнi сьöлöмсяньыс зiльöны А. И. Игушева, М. В. Чер- 

ных, тшöтш кафедра помалысьяс. Лабораторияас уджалысьяс унатор 

вöчöны коми кыв да литература велöдысьяслысь уджнысö котыртöмын 

да сöвмöдöмын. Тайö жö институтас дыр кад чöж нин зiльöны Л. Н. 

Хатанзейская, Ю. Попова. Г. Ф. Хатанзейский юрнуöдö республикаса 

Ёртасян керкаöн, а В. И. Фомина зэв кужöмöн веськöдлö Емдiн райо-

нын культура юкöнöн, А. Порошкин — Сыктывдин районын татшöм 

жö юкöнöн. О. Аверина юрнуöдö юркарын «Коми культура шöринöн». 

В. И. Трошева восьтiс «Анбур» небöг лэдзанiн, öнi сэнi лэдзöны рес-

публикаса шöр школаяслы коми кывйысь да литератураысь став 

велöдчан небöгсö, а тшöтш и коми серпаса литература да кывкудъяс. 

М. В. Чуяшкова уна во нин веськöдлö Коми республикаса Националь-

нöй политика министерстволöн Государственнöй кывъяс видзан да 

сöвмöдан юкöнöн (пасъям, мый отделас став уджалысьыс кафедра по-

малысьяс). В. А. Молчанова кафедра помалöм бöрын 20 сайö во 

уджалiс канму университетын, медводз — кафедраын документоведöн, 

сэсся коми литература да кыв кабинетöн веськöдлысьöн, бöрынджык 

магистратура программаяс кабинетöн веськöдлысьöн; öнi Россия ры-

тыввойвывса «Главнöй радиочастотнöй центр» Федеральнöй государ-

ственнöй унитарнöй предприятиелöн Коми республикаса юкöнын ве-

дущöй специалист, сэнi веськöдлö торъя юкöнöн. 

Университет помалысьясысь унаöн лоисны бур журналистъясöн, 

уна во зiльöны республикаса радиоын да телевидениеын, республикаса 

да районъясса газет-журналъясын, на лыдын Г. Ведерникова, 

О. Савенко, А. Кузнецов, М. Ладанов, А. Артеева, Е. Макарова, 

Е. Микушева, Н. Пунегова, А. Старцева, Т. Кинева, О. Колегова, 

О. Макарова, С. Некрасова, М. Гурова, М. Пименова, Е. Хозяинова, 

Е. Спиридонова, Н. Размыслов, О. Сажина, Л. Королева, Н. Бушенева, 

Е. Золотарева да мукöд. А. Кузнецов веськöдлö республикаса «Юрган» 

телеканалöн. Университет помалысь коми филологъяс водзö сöв- 

мöдöны коми литература, лоисны тöдчана гижысьясöн, на лыдын 

Е. Козлов, А. Полугрудов, А. Ельцова, Н. Обрезкова, О. Уляшев, 

Е. Афанасьева, А. Старцева, Л. Ануфриева, О. Баженова. Найö пырöны 

Россияса гижысь котырö. Гижöдъяссö йöзöдöны «Войвыв кодзув», 

«Арт» журналъясын, петöны и торъя небöгъяс. «Войвыв кодзув» жур-

налллöн шöр редакторыс тшöтш кафедра помалысь — А. Полугрудов. 

В. Изнобова зiльö Куратов нима литературнöй музейын. Дерт, медся 

уна выпускник уджалöны республикаса школаясын. Найö водзö 

велöдöны, сöвмöдöны чужан кывнымӧс, велöдöны томуловсö пыдди 

пуктыны да радейтны сiйöс, восьтöны челядьлы кыв йылысь помтöм 

озырлунсö, мичлунсö, позянлунъяссö, а сiдзжö тöдмöдöны коми гижы-

сьяскöд, коми литературалöн озырлунöн, йöзкост творчествоöн. Уна во 

сетiсны сиктса да карса школаясын чужан кыв да литература 

велöдöмлы, чужтiсны ас кыв, культура дорö быдмысь войтырлысь му-

слун Л. Я. Зварич, Г. В. Адамова, С. М. Нефедова, Н. Г. Сироткина, 

А. Паньков, Г. И. Расова, Н. Ф. Каракчиева, С. М. Павлова, 

Л. Ф. Ануфриева, Г. В. Хозяинова, В. А. Ульянова, Е. Н. Одинцова, 

Т. М. Попова, Э. А. Старцева, Н. И. Каракчиева, Т. И. Карманова, 

Г. В. Головина, О. Л. Анисимова, С. А. Голосова, В. К. Торлопова, 

Л. Сафонова, Е. Н. Ярошенко, И. В. Калинина, М. А. Кутькина, 

Ж. Г. Сизева, Е. А. Игнатова, О. В. Шебырева, Т. В. Уляшева, И. Н. Чу- 

макова, Е. И. Морокова, Л. В. Селиванова, Т. А. Терентьева, В. Н. Ко-

ролев, Л. В. Нехорошева, Т. В. Старцева, М. В. Коснырева, М. В. Куть-

кина, А. Н. Иванова, Н. В. Нестерова, О. Н. Канева да уна мукöд. На 

пиын эмöсь карса да сиктса школаясöн веськöдлысьяс. Унаöн лоисны 

велöдысьяслöн республикаса да россияса конкурсъясын вермысьясöн. 

Асьныс гижöны велöдчан небöгъяс, методика индöдъяс, уджаныс пыр-

тöны выль технологияяс, методикаысь выль приёмъяс, пыр сöвмöдöны 

ассьыныс тöдöмлуннысö. Педагогика колледжын томуловлы дыр кад 

чöж нин чужан кыв, литература да методика велöдö О. Т. Койкова. 

Ставныс найö сöвмöдöны коми кыв да литература велöдöмсö, методи-

ка наукасö, пыр корсьöны-аддзöны выльторъяс. 

 

19. Колö шуны, мый миянгöгöрса олöмыс тöдчö и институт-

университетъяс олöм-сöвмöм вылö. Öнi эз ло Коми канму педагогика 

институт, сiйöс öтувтöма канму университеткöд. Коми кафедраын бара 

чинiс велöдчысь да велöдысь лыдыс. Миян кадö бöр лои öтувтöма ко-

ми да фин-угор языкознание да коми литература да фольклор кафедра-

яс. Öнi тайö вылыс школаын öти кафедра, сылöн нимыс — коми 

филология, финно-угроведение да регионоведение кафедра, сыöн 

кужöмöн, уна вын сетöмöн веськöдлö Римма Павловна Попова, кодi 

1997-öд воö аспирантура помалöм бöрсяньыс уджалö кафедраын. Ми-

ян кадö сэнi дасьтöны коми кыв да литератураысь, англия кывйысь, 

бöръя воясö коми кыв да литература, роч кыв да литература бакалавр-

велöдысьясöс. Том йöзлöн эм позянлун водзö велöдчыны магистрату-

раын. Р. П. Попова тайö кадсяньыс пырöдчис вылыс школалöн быд 

сикас уджö, Сыктывкарса университетын уджалiгöн быдмис асси-

стентсянь доцентöдз да кафедраöн веськöдлысьöдз. Öнi сiйö бака-

лавръяслы да магистрантъяслы лыддьö коми диалектология, коми кыв 

стилистика да сёрни культура, коми лексикография история, гижöд 

кыв история, велöдö перым коми да фин кывъяс, нуöдö спецсеминаръ-

яс, веськöдлö бакалавръяслöн да магистрантъяслöн практикаясöн, 

налöн курсвывса да выпускнöй квалификационнöй уджъясöн. Велöдö 

том йöзöс пырöдчыны чужан кыв туялöмö, дасьтö да нуöдö накöд 

наука конференцияяс. Римма Павловна гижö да йöзöдö студентъяслы 

велöдчан небöгъяс, медводз фин кывйысь да коми сёрнисикасъясысь. 

 

 

2017-ӧд во. Р. П. Попова, М. В. Чуяшкова, Е. В. Остапова,  

Г. В. Федюнева выль магистръяскӧд.  

Фотоыс Е.В. Остапова архивысь 

 

Кафедраын водзö нуöдöны научнöй удж, туялöны коми, перым 

коми кыв да литература, уна сикас конференция вылын сёрнитöны 

докладъясöн, гижöны научнöй статьяяс, асьныс дасьтöны да нуöдöны 

конференцияяс. Этша вынöн 2020-öд восянь лэдзöны «Коми филоло-

гия» научно-образовательнöй журнал (юрнуöдысьыс да шöр редакто-

рыс — Е. В. Остапова). Сэнi республикаса кыв, литература, фольклор 

туялысьяс, велӧдысьяс комиöн йöзöдöны ассьыныс уджъяснысö. Наука 

уджсö велöдысьяс нуöдöны и студентъяскöд, кодъяс комиöн жö 

гижöны курсöвöй да дипломнöй уджъяс, докладъяс. Тайö ставыс ёна 

отсалö сöвмöдны коми наука стиль. 2020-öд восянь Е. В. Остапова 

водзмöстчöмöн петö коми гижысьяс йылысь «Эскизы к литературному 

портрету» серияа статья чукӧр. Быд во петö торъя коми гижысьлы 

сиöм сборник. Петiсны нин А. Лужиковлы, Н. Дьяконовлы, 

В. Тиминлы сиöм небöгъяс. Наын торйöн босьтöм прозаиклысь, поэт-

лысь, драматурглысь творчествосö видлалöны литературоведъяс и кыв 

туялысьяс, быд боксянь анализируйтöны гижöдъяссö. Артмöны зэв 

интереснöй, тырвыйö выль филологическöй туялöмъяс, унатор позьö 

тöдмавны торъя автор йылысь, сылöн гижöдъяс йылысь öти и сiйö жö 

небöгысь. Тайö öнiя коми филологияын выль визь, кодöс колö водзö 

нуöдны. 

Сыктывкарса канму университетын эм став подулыс республика-

лы специалистъясöс дасьтöм, коми филология водзö сöвмöдöм могысь. 

20. Питирим Сорокин нима Сыктывкарса канму университетса 

коми филология, финно-угроведение да регионоведение кафедра уна 

вöчö коми кыв, литература да фольклор велöдöм, туялöм могысь, рес-

публикалы бур велöдысьясöс, коми кывъя мукöд специалистöс 

дасьтöм могысь, но нöшта на унджык колö вöчны [7, с. 121]. Кутам 

лача, мый öнiя кафедра водзö нуöдас став визьсö, кодъяслы подувсö 

вöлi водзынджык пуктöма, мый кафедраыс кутас водзö сöвмыны, 

сэтысь кутасны петны зумыд, бур тöдöмлунъяса коми филологъяс. 

Коми кыв да литература туялӧмӧ-велӧдӧмӧ выльтор пыртан 

шӧринлӧн удж  

Инновационная деятельность научно-образовательного центра  

в области коми языка и литературы 

 

Остапова Елена Васильевна 
Сыктывкарский государственный университет имени Питирима Сорокина,  

Сыктывкар, Россия, ost-1966@yandex.ru 

 

Аннотация. В статье раскрыты основные направления многолетней де-

ятельности научно-образовательного центра Сыктывкарского государ- 

ственного университета им. Питирима Сорокина «Инновации в националь- 

ном гуманитарном образовании». Описана многогранная работа НОЦ в ходе 

осуществления проектов по разработке электронных ресурсов этно- 

культурной направленности на коми языке; по развитию регионального пере-

водоведения, включая исследования, конкурсы и обучение в школе переводчика; 

по постановке спектакля «От» («Простор») в рамках молодежной творче-

ской мастерской «New-том-тевчук»; по проведению республиканского кон-

курса чтецов «Видза, “Войвыв кодзув”!» («Здравствуй, “Северная звезда”!»); 

по издательской деятельности. В ходе анализа автор приходит к выводу о 

высокой результативности деятельности НОЦ, заложенных прочных основах 

для осуществления всех вышеназванных направлений, о грамотной разработ-

ке путей реализации проектов. 

Ключевые слова: НОЦ, проекты, наука, этнокультурное образование, 

перевод, электронные ресурсы, конкурсы, издания 

 

Innovative activity of the scientific and educational center  

in the field of Komi language and literature 

 

Elena V. Ostapova 
Pitirim Sorokin Syktyvkar State University, Syktyvkar, Russia, 

ost-1966@yandex.ru 

 

Abstract. The author in the article revealed the main directions of the long-

term activity of the scientific and educational center of Pitirim Sorokin Syktyvkar 

State University “Innovations in National Humanitarian Education”. The text de-

scribes the multifaceted work of this center in the course of implementing projects to 

develop electronic resources of an ethnocultural orientation in Komi language; on 

the development of regional translation studies, including research, competitions 

and training at the translator’s school; staging the play “ОТ” (“Space”) as part of 

a youth creative workshop «New-том-тевчук»; on holding the republican competi-

tion of readers «Видза, “Войвыв кодзув”!» («Hello, “Northern Star”!»): on pub-

lishing activities. The author in the course of analysis came to the conclusion about 

the high performance of the scientific and educational center, about the solid foun-

dation for the implementation of all the above areas, about the competent develop-

ment of ways to implement projects. 

Keywords: scientific and educational center, projects, science, ethnocultural 

education, electronic resources, competitions, publications 

 

Питирим Сорокин нима Сыктыварса канму университетын ӧнi 

уджалӧ 15 туялан-велӧдан шӧрин (НОЦ) (https://www.syktsu.ru/  

about/nd/nis/). Тайӧ мортӧс бурдӧдан, физика да радиофизика туялан, 

вӧр-ва видзан, экономика сӧвмӧдан, право, дизайн да наукалӧн мукӧд 

нырвизьын уджалысь котыръяс.  

2011-ӧд воӧ коми филология нырвизьын котыртӧма «Инновации в 

национальном гуманитарном образовании» туялан-велӧдан шӧрин. 

Сылӧн шӧр мог — выльмӧдны да сӧвмӧдны туялан-велӧдан коми 

ылдӧс. Та могысь вӧчӧма да вӧчсьӧ унатор, ӧд олӧмыс ӧнi ӧдйӧ веж-

сьӧ: чужтӧ наукаын выль видзӧдласъяс, ышӧдӧ писькӧдны выль ны-

рвизьяс, корӧ выль велӧданног. Дерт, унатор вӧчсьӧ кафедраса уджа-

лысьяскӧд ӧттшӧтш, ӧд ставыс миян йитчӧма студентъяскӧд, весь-

кӧдӧма налӧн сӧвмӧм вылӧ, бур специалистъясӧс быдтӧм вылӧ. Та 

кындзи, том йӧзлӧн инновационнӧй уджӧ пырӧдчӧм серти донъялӧны 

и дзоньнас вузлысь уджсӧ [1, с. 90]. 

Коми филология кафедра (а коркӧ и кафедраяс) пыр нуӧдлiс 

ыджыд удж. Но кафедраса велӧдысь лыдыс да студент лыдыс ур-

читӧма велӧдан планӧн и бӧръя кадас воысь воӧ чинӧ. Сэк жӧ НОЦ 

сетӧ позянлун пыртны миян уджӧ-олӧмӧ, торъя проектъясӧ мукӧдлаын 

велӧдчысьясӧс да уджалысьясӧс. Унатор ӧтвыв вӧчӧма Коми респуб-

ликаса гижысь котыркӧд, «Войвыв кодзув» да «Арт» журналъясын 

уджалысьяскӧд, Сыктывкарса сервис да связь колледжса велӧдысьяс-

кӧд, И. А. Куратов нима педагогика колледжса студентъяскӧд, Коми 

наука шӧринса Кыв, литература да история институтын туялысьяскӧд, 

Коми Республикаса ёртасян керка бердын кыв технологияяс сӧмӧдан 

https://www.syktsu.ru/%20%0babout/nd/nis/
https://www.syktsu.ru/%20%0babout/nd/nis/
https://kv.wikipedia.org/wiki/%D0%9A%D0%BE%D0%BC%D0%B8_%D0%BD%D0%B0%D1%83%D0%BA%D0%B0_%D1%88%D3%A7%D1%80%D0%B8%D0%BD
https://kv.wikipedia.org/wiki/%D0%9A%D0%BE%D0%BC%D0%B8_%D0%BD%D0%B0%D1%83%D0%BA%D0%B0_%D1%88%D3%A7%D1%80%D0%B8%D0%BD
https://kv.wikipedia.org/wiki/%D0%9A%D1%8B%D0%B2,_%D0%BB%D0%B8%D1%82%D0%B5%D1%80%D0%B0%D1%82%D1%83%D1%80%D0%B0_%D0%B4%D0%B0_%D0%B8%D1%81%D1%82%D0%BE%D1%80%D0%B8%D1%8F_%D0%B8%D0%BD%D1%81%D1%82%D0%B8%D1%82%D1%83%D1%82

шӧринын зiльысьяскӧд, Коми республикаса шылада да драма театрын 

ворсысьяскӧд и, дерт жӧ, республикаса шӧр школаясын велӧдысьяскӧд 

да велӧдчысьяскӧд. Уна уджсикасын бур отсӧг сетысьяс — Коми рес-

публикаса национальнӧй политика министерство да Финляндияысь 

М. А. Кастрен котыр. Пырджык миян удж йылысь юӧр паськӧдысьяс 

— «Коми гор» радио, «Йӧлӧга» журнал. 

Шӧрин артмис эз ӧти лунӧн. Водзынджык волiны котыртӧма кру-

жокъяс, студентъяслӧн вуджӧдчӧмӧ да компьютерной технологияясӧ 

пырӧдчан туялан лабораторияяс (на йылысь сёрни мунас улынджык). 

Ыджыд воськолӧн лоис 2009-ӧд воӧ фин-угор туялан-велӧдан шӧрин 

котыртӧм. Таын водзмӧстчысьясӧн лоисны В. В. Филиппова, 

М. С. Федина да Е. В. Остапова. Шӧр могъясӧн вӧлiны туявны да 

паськӧдны фин-угор кыв, фольклор, литература, культура; пӧртны 

олӧмӧ войтыръяскостса туялан да велӧдан проектъяс; пырӧдчыны 

фин-угор университетъяслӧн ассоциация уджӧ; нуӧдны республика 

сайын олысь комияслы культура да кыв велӧдан школаяс [3, с. 76]. 

Тайӧ шӧрин пытшкас уджалiс коми кыв да литература велӧдӧмӧ выль-

тор пыртан лаборатория. Шӧринын да лабораторияын уджыс кутiс 

пуны, но кутшӧмкӧ кад мысти кодкӧ шуӧм серти фин-угор шӧринлӧн 

могъясыс вежсисны, кутiсны совмӧдны ёнджыкасӧ мукӧд странаясса 

студентъяскӧд йитӧдъяс. Котыртiм «Инновации в национальном гума-

нитарном образовании» научно-образовательнӧй шӧрин. Сылысь 

туйсӧ да уджсӧ восьтiгӧн сувтлам медтӧдчана проектъяс вылӧ. «Ӧнія 

кадын мортыс унатор котыртӧ, лӧсьӧдӧ ассьыс олӧмсӧ кыдз проект: 

тӧдмалӧ, ылӧсалӧ аскиалунсӧ, аддзӧ и вайӧдӧ колана позянлунъяс, 

лӧсьӧдӧ уджалан план и, ставсӧ тайӧс олӧмӧ пӧртӧм бӧрын, донъялӧ, 

артмис-ӧ воӧдчыны пуктӧм могъясӧдз» [10, с. 122]. 

2005-ӧд воӧ вӧлi котыртӧма литература вуджӧдӧм туялан сту-

дентъяслӧн лаборатория. Таӧдз вӧлiны жӧ вуджӧдчан нырвизьын 

торъя туялӧмъяс, но лаборатория сетiс позянлун паськӧдны да 

джудждӧдны тайӧ визьсӧ. 2003–2004-ӧд воӧ коми литература да фоль-

клор кафедраса велӧдан планӧ пыртiм литература вуджӧдӧм тӧдмалан-

видлалан дисциплина — тайӧ лоис выльторйӧн да водзӧ совмӧмлы 

ышӧданаторйӧн. 2005-ӧд воӧ петiс студентъяслӧн «Няньӧн-солӧн» 

медводдза альманах [5]. Сылӧн «Кач сора нянь» нима юкӧныс сиӧма 

Великӧй Отчественнӧй война кадся олӧмлы. Татчӧ жӧ пыртӧма сту-

дентъясӧн комиӧдӧм война кадся да война темаа вит сьыланкыв. Водзӧ 

альманахысь ӧткымын комиӧдӧмтор петавлiс том йӧзлӧн сьыланкывъ-

яса дискын (сьылiс Куратов Костя). Вуджӧдчӧмыс мунiс эз кокниа, ӧд 

война тема корӧ торъя сьӧлӧмкылӧм да вынйӧр. Ковмылiс и комиӧн 

сьывны босьтчывны, ӧд медводз вуджӧдӧмыс мунiс кывйысь кывйӧ, а 

тадз ритмыс оз лӧсяв, сьыланкыв оз юргы. Альманах чукӧртӧмын 

ыджыд пайыс коми гижысь да вуджӧдчысь Н. А. Обезковалӧн, кодi 

2005-ӧд воӧ уджалiс кафедраын. Сыкӧд ӧтвыв ми вӧчим уна буртор. 

Фин-угор факультетын зумыда вӧлi пуктӧма фин кыв велӧдӧм, лои 

комиӧдӧма художествоа литература да фольклор неыджыд текстъяс 

(фин кыв велӧдысьяс — П. Кокконен, Р. П. Попова, М. В. Чуяшкова). 

Вуджӧдчан нырвизьын ӧдӧбсьылiс и туялан удж. Студентъяскӧд 

ӧттшӧтш босьтчим туявны-видлавны А. С. Пушкинлысь (Е. Баранен-

ко), С. Есенинлысь (С. Гужева), Финляндияса кып (Е. Карич) ко-

миӧдӧм кывбуръяс, Библия юкӧн комиӧдӧм (Н. Габова); В. В. Юхнин-

лысь (Н. Чаланова), И. Г. Тороповлысь (А. Напалкова), А.Е. Ванеев-

лысь (Т. Кушманова), В. А. Савинлысь (С. Шелепанова) да мукӧд коми 

авторлысь гижӧдъяс рочӧданног; И. А. Куратовлысь кывбуръяссӧ фин 

да англия кывъясӧ вуджӧданногсӧ (К. Забоева). Том йӧз тшӧкыда 

юксисны аддзӧмторнас разнӧй тшупӧда конференцияясын. Нуӧдiм 

вуджӧдчан конкурсъяс, та дырйи жюриын вӧлiны «Арт» журналса сэк-

ся шӧр редактор Г. В. Бутырева, официальнӧй вуджӧдӧм бюроӧн весь-

кӧдлысь М. С. Федина, кафедраса профессор В. А. Латышева да мукӧд 

тӧдчана йӧз. Кывкӧрталан рытъяс мунлiсны гажаа, кыпыда. Коми фи-

лология нырвизьын велӧдчысь став студентыс видлiсны асьныссӧ ву-

джӧдчӧмын.  

Быттьӧ выльысь ловзьылiм, ыджыд мича гы вылӧ веськавлiм 

2020-ӧд восянь «Вуджӧдчан школа» проект олӧмӧ пӧртiгӧн 

(М. А. Кастрен котыр отсӧгӧн). Кык воӧн лои нуӧдӧма университетса 

уна студенткӧд, колледжын, искусствояс гимназияын велӧдчысьяскӧд 

онлайн да офлайн форматӧн куим нырвизьын занятиеяс: туялан текст 

вуджӧдӧм, серпаса гижӧд вуджӧдӧм да делӧвыв кабала вуджӧдӧм, рес-

публикаса олимпиада, лэдзим «Вуджӧдчан подув» велӧдчан небӧг, 

кодӧн вермасны вӧдитчыны и школаын велӧдысьяс да велӧдчысьяс [7]. 

Та кындзи, миян республикаын медводдзаысь петiс «Пыжа-поска» 

альманах [8]. Медводдза вонас нуӧдӧм удж йывсьыс миян гижӧма 

«Коми филология» журналын [6]. Проект муннанног йылысь унджык 

позьӧ тӧдмавны Контактын «Вуджӧдчан школа» листбокысь 

(https://vk.com/club195491420). Уджыс нуӧдсьӧ велӧдöмлӧн корӧмъяс 

серти, нӧшта миянлы сьӧлӧм вылӧ воӧ велӧдчӧмлӧн восьсалун прин-

цип, код йылысь гижӧ Россияса вуджӧдчысьяс котырлӧн президент 

О. Ю. Иванова [4]. 2022-ӧд воӧ тайӧ проект серти арнас нуӧдам том 

йӧзлысь ставроссияса конференция, кӧнi тшӧтш позяс юксьыны ву-

джӧдчӧм йылысь мӧвпъясӧн.  

 

 

«Борда пыж» вуджӧдчан школаын велӧдысьяс (О.Н. Баженова, 

М. С. Федина, Р. П. Попова, Е. В. Остапова, Н. А. Обрезкова)  

да велӧдчысьяс. 

Фотоыс Е. В. Остапова архивысь 

 

2007-ӧд восянь кутic cӧвмыны компьютерӧн вӧдитчан нырвизь: 

уна студент велӧдчисны INTEL-курсъяс вылын, вӧчим проектъяс, 

такӧд ӧттшӧтш чукӧртiм серпаса да шылада материал, велӧдчим вун-

давны да йитлыны найӧс, сканируйтны текстъяс, серпасъяс да фото-

графияяс, вӧчны коми гижысьяс йылысь презентацияяс, гижны трекъ-

яс, снимайтны видеороликъяс да уна мукӧдтор. Ставыс вӧлi мед-

воддзаысь, удж мунic кыпыда, окотапырысь, эз пыр ставыс другысьӧн 

артмы, но чужан кыв, коми гижӧд кутic воссьыны дзик мӧд ногӧн, ло-

ис ёнджыка тыдаланаӧн да шыаланаӧн, паськалic cылӧн отыс, енэжта-

сыс. Ясыда тыдовтчис, мый коми художествоа кыв вермӧ «бергавны» 

оз сӧмын небӧгын да классын-аудиторияын велӧдчӧмын, мый сылы 

https://vk.com/club195491420

водз на корсьны инсӧ музейын. Аддзим, мый коми литературалы бура 

лӧсялӧ компьютера формат, сiйӧс позьӧ велӧдны школаын выль ногӧн. 

Став студентыс мунicны тайӧ выльмӧдчан ру пырыс, босьтicны чужан 

кыв выль техникакӧд йитан кужанлун, пырӧдчисны велӧдӧмӧ выльтор 

пыртан нырвизьӧ. Тадз лои «Коми литература велӧдӧмын компью-

тернӧй технологияяс» студентъяслӧн туялан лаборатория (приказ петic 

2008-ӧд воӧ). Лӧсьӧдiм 9–11 классын коми литератураысь «Небыд, 

мича, гора» медводдза мультимедиа велӧдчан отсӧг, кытчӧ пыртiм 

кывбур да литература теория велӧдан интерактивной формата тестъяс, 

том йöзӧн коми кывбуръяс сьӧлӧмсянь лыддьӧм. Тадз ми ӧттшӧтш 

тӧдмалiм-туялiм чужан кывлысь да ассьынымлысь позянлунъяснымӧс, 

тӧдчана быдмим филология да компьютер боксянь дзик выльтор 

лӧсьӧдiгӧн. Водзӧ дасьтiм фольклор театрын ворсысьяскӧд «Мый мед-

донаыс» 5-ӧд класслы аудиохрестоматия, ыджыдджык классъяслы 

«Шудторйӧй, кодзулӧй» нима демонстрационнӧй велӧдчан пособие, 

перым кывъяс вылын том йӧзлысь «Выль чужӧм» мультимедиа альма-

нах, 5–6-öд класслы «Гулюсянь юӧр» интерактивнӧй велӧдчан посо-

бие, ичӧт класса велӧдчысьяслы «Чуня-чалля» интерактивнӧй флеш-

ворсӧм, история да обществознаниеысь комиӧн интерактивнӧй посо-

биеяс
1
. 2012-ӧд воӧ мультимедиа пособиеяс дасьтысьяс Н. В. Остапов 

да Е. В. Остапова лоисны велӧдан нырвизьын Коми республикаса пре-

мия лауреатъясӧн. Кафедра архивын эм студентъяскӧд ӧтвыв дасьтӧм 

унакодь мультимедиа ресурс — коми да перым литератураяс туялысь 

В. А. Пахорукова йылысь «Кыпыд сьӧлӧм» фильм, «Ӧнiя коми поэзия» 

клип, «Пера-багатыр» мультфильм, гижысьяс йылысь презентацияяс. 

Ставыс тайӧ вӧчсис техникаӧн вӧдитчыны велӧдчигмоз, мыйкӧ эз на 

артмы колананог, мыйкӧ чышкысис… Век жӧ унджык материалсӧ лои 

пыртӧма школаын практика дырйи велӧдӧмӧ. Та могысь ми некымын 

во чӧж велӧдан практика вылӧ мунiгкежлӧ дасьтiм торъя папкаӧ ас 

вӧчӧм медбур мультимедиа ресурсъяс да козьнавлiм найӧс школаяслы. 

Ӧткымын удж пыртӧма университетлӧн «Территория просвещения» 

сайтӧ [https://territory.syktsu.ru/etnokulturnoe-nasledie/pklvsl.php] (дата 

обращения 10.07.22). Электроннӧй велӧдан ресурсъяс эгӧ сӧмын 

вӧчӧй, но и тӧдмӧдiм наӧн уна сикас семинар да конференция вылын, 

                                                           
1 Бӧръя петасъяссӧ позьӧ аддзыны http://fu-lab.ru сайтысь (дата обращения: 

10.06.2022). 

http://fu-lab.ru/

велӧдысьяслӧн квалификация кыпӧдан курсъяс вылын, йӧзӧдiм 15-ысь 

унджык статья. 

 

 

Перым кывъяса том войтырлӧн «Выль чужӧм» альманах. 

Фотоыс Е. В. Остапова архивысь 

 

2013-ӧд воын, Нёбдiнса Витторлы 125 тыран воын, миян НОЦ 

М. А. Кастрен котыр отсӧгӧн заводитiс пӧртны олӧмӧ «Молодежная 

творческая мастерская “New-том-тевчук”» проект. Казьтыштам, мый 

1921-ӧд воӧ В. А. Савин котыртлӧма «Сыкомтевчук» нима труппа — 

Сыктывкарса коми театрын ворсысь чукöр. Тайӧ труппаыс лоис коми 

театрлы подулӧн. Ми вежыштiм-выльмӧдыштiм нимсӧ да котыртiм 

ассьынымлысь ворсысь чукӧр. Нуӧдiм студентъяс пӧвстын пьесаяс-

лысь конкурс, гижисны 14 морт, медбуръяс пӧвстын вӧлi Вася Чу-

провлӧн да Ольга Баженовалӧн гижӧдъяс. Вермис О. Баженовалӧн 

«От» пьеса, кодӧс сiйӧ жӧ вонас йӧзӧдiсны «Арт» журналын. Тайӧ фи-

лософскӧй притча сяма рольяса гижӧд, кӧнi сёрниыс мунӧ мортлӧн 

ловпытшса олӧм-майшасьӧм йылысь, мыж вӧчӧм да сiйӧс вештӧм йы-

лысь. Збыль, кыдз гижӧ Н. В. Горинова, тайӧ пьесаыс велӧдчана, сэк 

жӧ зiльӧ петны велалӧм туйвизьысь [2, с. 643]. Ольга Николаевна Ба-

женова ӧнi кафедраса велӧдысь, а сэк на вӧлi 5-ӧд курсса студентӧн, 

но, та вылӧ видзӧдтӧг, медводдза пьесаыс сылӧн коми литератураын 

вӧлi выль сяма, выль руа гижӧдӧн, кӧн персонажъясыс — Морт, 

Туйморт, Мортлӧн двӧйник, Мортлӧн пи, Морт ичӧтдырйиыс, Морт-

лӧн ёрт, Мортлӧн бать, редактор, ныв. Спектакль пуктыны корим 

В. М. Напалковӧс, тӧдчана режиссёрӧс, кодi кужӧ уджавны велӧдчысь 

войтыркӧд. Сэк жӧ тыдовтчис, мый миян студентъяс кызвыннас абу 

дасьӧсь «спектакасьны», а ӧнi нӧшта бура тӧдчӧ, мый оз кыскы найӧс 

театрыд, абу велалӧмаӧсь видзӧдны сцена вылын пуктӧмтортӧ. Окота-

пырысь да лӧсьыда ворсiсны Василий Чупров, Ангелина Попова, 

Алексей Попов. Ковмис корсьны и мукӧдлаысь коми ворсысьясӧс. 

Сiдз, шӧр Мортӧс ворсiс «Покаяние» фондын уджалысь Владислав 

Каракчиев. Ыджыд отсӧг сетiс Коми вичко: батьcӧ ворсiс Н. А. Габов 

(уджалӧ «Комитекс»-ын), сьыланкывъяссӧ тшӧтш босьтiм вичкоӧн 

лӧсьӧдӧм дискысь, спектакль видзӧдысьяс пӧвстын тшӧтш вӧлiны 

вичкоса войтыр. Сiдз шусяна «массовка» артмӧдiс искусствояс гимна-

зияса театр студия. Уналаысь чукӧртӧм татшӧм труппаын ковмис быд 

репетиция серти уна йӧзкӧд сёрнитчыны, быд раз аддзыны быдӧнлы 

лӧсялана кад… Но спектакль артмис! 

 

 

2014-ӧд вося май 26-ӧд лун. «От» спектакльын ворсысьяс.  

Фотоыс Е.В. Остапова архивысь 

 

Сiйӧс восьтiс гимназиялӧн сэкся директор М. В. Кузьбожева, за-

лын пукалiсны фольклор театрӧн веськӧдлысь С. Г. Горчакова да 

ӧткымын артист. Ставыс мунiс кыпыда, сьӧлӧмсянь. Тайӧ проект йыв-

сьыс вӧлi сёрнитӧма 2014-ӧд воӧ Францияын Ницца карын коми кыв 

да театр лунъясӧ. 

«New-том-тевчук» эз вунсьы, бара на рытпукасьны чукӧртчылiм 5 

во сайын республикаса велӧдысьяскӧд да школа-колледжын велӧдчы-

сьяскӧд В. А. Савинлӧн юбилей дырйи: нуӧдiм лыддьысь- 

ысьяслысь конкурс, быд группа дасьтiс Нёбдiнса Витторлы сиӧм но-

мер, помалiм рытсӧ ӧтувъя «Шондiбанӧн». 

2019-ӧд восянь пӧртам олӧмӧ верстьӧ лыддьысьысьяскӧд «Видза, 

“Войвыв кодзув”!» проект. Татчӧ пырӧдчӧны республикаса уна сикт-

карын олысьяс да, дерт жӧ, миян студентъяс. Проектын колӧ сьӧлӧм-

сянь лыддьыны «Войвыв кодзув» журналысь гижӧд, вӧчны та йылысь 

видеосъёмка да ыстыны донъявны жюрилы. Медводдза вонас воис 110 

удж Луздор, Кулӧмдiн, Сыктыв, Чилимдiн, Удора, Изьва районъясысь 

да Сыктывкарысь. Тайӧ уджалысь йӧз, пенсия вылын олысьяс, сту-

дентъяс. Такӧд ӧттшӧтш лӧсьӧдiм журнал лыддьӧм петкӧдлан фото-

конкурс (эм Контактын), ӧд конкурс мунiгчӧж колӧ паськӧдны юӧрсӧ, 

ышӧдны лыддьысьысьясӧс пырӧдчыны проектӧ.  

 

 

Изьва район Гамса школаысь велодысьяс ӧттшӧтш коми кыв  

да литература велӧдысь Г. В. Хозяиновакӧд кыпыда лыддьысьӧны.  

Фотоыс Г. В. Хозяинова архивысь 

 

Тайӧ проект йывсьыс юӧртӧма Питирим Сорокин нима Сыктыв-

карса канму университет юбилейлы сиӧм ректорлӧн статьяын [9]. 

2020-ӧд восянь коми кыв да литература велӧдӧмӧ выльтор пыртан 

шӧрин Коми республикаса национальной политика министерство 

отсӧгӧн йӧзӧдӧ комиӧн «Коми филология» туялан-велӧдан журнал, 

кытчӧ пырӧдчӧны и туялысьяс, и велӧдысьяс, и студентъяс. Петасыс 

лоис збыль выльторӧн, ӧд россияса фин-угор вузъяс пӧвстын тайӧ ӧти 

ас кывъя научнӧй журнал. Ми зiлям тӧдмӧдны туялысьясӧс, велӧдысь-

ясӧс, став лыддьысьысьӧс коми кыв, литература, фольклор туялӧмын 

выль аддзӧмторъясӧн, сетны велӧдӧмын выль колана вӧзйӧмъяс. Зiлям 

дасьтыны и торъя темаяс серти юкӧнъяс (челядь литература) либӧ 

дзонь петасъяс (В. В. Филипповалы сиӧм конференция). Уна туялӧм 

сиӧма коми гижысьяс творчестволы, коми художествоа гижӧд кывлы. 

Журнал колана и коми наука стиль сӧвмӧдӧм могысь, студентъясӧс 

бур ӧнiя кывйӧн гижны велӧдӧм могысь. 

Петiсны коми гижысьяслысь — А. М. Лужиковлысь, Н. М. Дьяко- 

новлысь, В. В. Тиминлысь — творчество туялан статья чукӧръяс. 

Наын унджык туялӧмыс тшӧтш выль, джуджыда мӧвпалана; быд 

сборникын эмӧсь фотографияяс, кутiм пыртны гижысьяс йылысь казь-

тылӧмъяс. Панiм йӧзӧдны вуджӧдчӧмлы сиӧм «Пыжа-поска» нима 

альманах. Колӧ водзӧ нуӧдны-сӧвмӧдны босьтом нырвизьсӧ. 

Дерт, оз ставыс шыльыда мун, оз быд пӧрйӧ грант шед, унатор 

вӧчам ичӧт сьӧмӧн либӧ сьӧмтӧг. Кадыс корӧ кадысь кадӧ выльмӧдны 

видзӧдласнымӧс, вежны туйвизьсӧ, мукӧддырйи ачыс олӧмыс 

петкӧдлӧ ордымсӧ. 

Уджнымӧс шымыртӧмӧн, тыдовтчӧ, мый «Инновации в нацио-

нальном гуманитарном образовании» туялан-велӧдан шӧрин вӧчӧ уна 

буртор: пуктӧма вуджӧдчан уджлы да сiйӧс туялӧмлы зумыд подув, 

школаын да вузын велӧдӧмӧ пыртӧма коми кывъя мультимедиа ре-

сурсъяс, сӧвмӧдам туялан стиль, университетысь лэдзам компьютерӧн 

бура вӧдитчысь филологъясӧс, коми культуралысь озырлунсӧ тӧдысь 

да пыдди пуктысь том войтырӧс. 

 

*** 

Аннотация. В статье дается анализ научно-исследовательской дея-

тельности кафедры коми филологии, финно-угроведения и регионоведения. 

Дана оценка результатам научной работы за последние десять лет, рас-

смотрены и проанализированы основные направления научной деятель- 

ности, достижения кафедры и современные перспективы развития. 

Ключевые слова: научная деятельность, научные направления, языко-

знание, литературоведение 

 

Scientific activity of the Department of Komi Philology,  

Finno-Ugric Studies and Regional Studies  

(to the 50
th

 anniversary of the Department) 

 

Rimma P. Popova 
Pitirim Sorokin Syktyvkar State University, Syktyvkar, Russia, 

rimmapp@mail.ru 

 

Abstract. The author in this article made an analysis of the research activities 

of the Department of Komi Philology, Finno-Ugric Studies and Regional Studies. 

The author assessed the results of scientific work over the past ten years, reviwed 

and analyzed the main directions of scientific activity, achievements of the 

department and modern development prospects. 

Keywords: scientific activity, scientific directions, linguistics, literary criticism 

 

Коми филология кафедра уджалӧ Сыктывкарса канму универси-

тет восьтӧмсянь. Таво сылы тырис ветымын во. Кафедра лӧсьӧдігӧн 

университетса веськӧдлысьяс водзын сулалiс мог — дасьтыны респуб-

ликалы коми филологияысь бур специалистъясӧс. Дерт, та мында воӧн 

кафедралöн нимыс ёна вежласис: медводз тайӧ вӧлі коми кыв да лите-

ратура кафедра, 1992-ӧд воӧ сійӧ юксис коми да фин-угор кывъяс 

велöдан, коми литература да фольклор кафедраяс вылӧ, 2008-ӧд воӧ 

кафедраяссӧ лои ӧтувтӧма да артмӧдӧма коми да фин-угор филология 

кафедра. 2014-ӧд восянь сійӧ кутіс шусьыны фин-угор филология да 

национальнӧй образование кафедраӧн, а 2017-ӧд восянь — коми фило-

логия, финно-угроведение да регионоведение кафедраӧн. Став тайӧ 

вежсьӧмыс йитчӧма кафедралӧн велӧдан уджнас, а сідзжӧ Коми Рес-

публикаын да Россияын нуöдан кыв политикаӧн. 

Ветымын воӧн кафедра пуктiс ыджыд пай республикалы колана 

специалистьясӧс дасьтӧмӧ, босьтіс тӧдчана ин фин-угор филоло- 

гияын. Татшӧм туялысьяс, кыдзи ф. н. к. Г. Г. Бараксанов, ф. н. д. 

А. К. Микушев, ф. н. д. Е. А. Игушев, ф. н. д. В. М. Лудыкова, ф. н. д. 

В. В. Пахорукова, ф. н. д. В. А. Латышева бура тӧдсаӧсь фин-угор 

муясын. Найӧ быдтісны том туялысьясӧс, кодъяс водзӧ мунӧны 

велӧдысьяслӧн туйвизьӧд. 

Медводдза лунсяньыс кафедра пырöдчö кыв, литература да фоль-

клор туялӧмö. Ӧти статьяын оз артмы петкӧдлыны, кымын нырвизь да 

шедӧдӧмтор вӧлі кафедралӧн ветымын вонас. Мыйсюрӧ кафедралӧн 

удж йылысь позьӧ тӧдмавны йӧзӧдлӧм нин гижӧдъясысь [1; 2; 3], та 

вӧсна тані ми пасйыштам сійӧс, мый кафедралӧн артмис вӧчны бӧръя 

дас вонас. 

2012–2015-ӧд воясӧ кафедра водзмӧстчис «Перым кывъяс да кыв-

сикасъяс синхронияын да диахронияын / Пермские языки и их диалек-

ты в синхронии и диахронии» тема туялӧмын (наука веськӧдлысьыс — 

ф. н. д. В. М. Лудыкова). Тайö темаö пырисны тшöтш «Коми литерату-

ра да фольклорлöн кыв», «Кыв да литература вуджӧдӧм боксянь», 

«Коми филологияын ӧнія велӧдан технологияяс» туялöмъяс. 2016-ӧд 

восянь кафедра пырӧдчис «Культура контекстын кыв да гижӧд / Слово 

и текст в контексте культуры» гуманитарнӧй наукаяс институтлӧн 

ӧтувъя темаӧ. 

2012–2022-ӧд воясӧ кафедраса велӧдысьяс йӧзӧдісны квайт моно-

графия, куим биобиблиография индӧд, кык ӧтувъя монографияӧ 

юкӧнъяс, 220 сайӧ статья, кодъясӧс пыртӧма войтыркостса, Россияса 

да республикаса петасъясӧ, а сідзжӧ ВАК, Scopus да Web of Science 

журналъясӧ. 

Кафедралӧн ыджыд вермӧмӧн лои «Вопросы коми филологии» 

чукӧр, кодысь бӧртиджык артмис «Вопросы финно-угорской филоло-

гии» вузъяскостса наука уджъяс сборник (кывкутысь редакторыс — 

ф. н. д. В. М. Лудыкова). Сборникыс петавліс 2005-ӧд восянь 2016-ӧд 

воӧдз да вӧлі сиӧма коми да фин-угор кывъяс сӧвман историялы, 

кывйын талунъя петкӧдчӧмъяслы, а сідзжӧ коми литературалы да 

фольклорлы. 2020-ӧд восянь кафедра босьтчис йӧзӧдны «Коми фило-

логия» туялан-велӧдан журнал (кывкутысь редакторыс — ф. н. к.  

Е. В. Остапова). Журналыс тӧдчана сыӧн, мый став гижӧдыс 

лöсьöдöма сэні комиöн — тайӧ лоӧ ыджыд воськолӧн коми наука 

стиль сӧвмӧдӧмын. Петасъясысь позьӧ аддзыны коми кыв, литература 

да фольклор туялан гижӧдъяс. Таысь кындзи, торъя юкӧн сиӧма коми 

кыв да литература велӧдӧмлы, мый отсалӧ пыртны наукалысь бӧръя 

восьтӧмторъяссӧ школаын велӧдöмö. 

Кафедраын зільысьяс петкӧдчӧны докладъясӧн уна сикас конфе-

ренция да форум дырйи, тшӧтш и асьныс котыртлӧны наука конфе-

ренцияяс. Сідз, 2016-ӧд воӧ кафедра нуӧдіс «Диалекты и история 

пермских языков во взаимодействии с другими языками / Перым 

кывъяслӧн сёрнисикасъяс да история мукӧд кывъяскӧд йитӧдын» вой-

тыркостса XVI-öд симпозиум, кодӧс вӧлі сиӧма коми кыв туялысь, 

аслыссикас коми анбур лӧсьӧдысь В. А. Молодцовлӧн тшупӧда паслы. 

Симпозиум вылӧ чукӧртчывліс Россияса регионъясысь да суйӧр 

сайысь сё сайӧ туялысь [4]. 

Наука уджын кафедрасаяс мунӧны некымын нырвизьӧд, ёнджы-

касӧ тайӧ коми кыв да литература туялӧм. 

Лингвистика юкӧнын видлавсьӧны öнiя коми гижöда кывлöн быд 

тшупöдын паныдасьлысь аслыспöлöслунъяс, сёрнисикасъясын паны-

дасьлысь торъялöмъяс да кыв контактъяс. Статьяын сувтлам кафед-

раöн туялан нырвизьяс вылö. 

Кыв — тайӧ уна тшупӧда да уна сикас йитӧда ӧтувъя система. 

Кыв тшупӧдъяссьыс ӧтиӧн лоӧ фонетика. Шыяс да шы тэчасъяс арт-

мӧдӧны морфемалысь, торъякывлысь, кывтэчаслысь да сёрникузялысь 

«мыгӧрсӧ». Ӧнія кадӧ сёрни шыяс туялӧмын кафедраса туялысьяс 

мыджсьӧны экспериментальнӧй даннӧйяс вылӧ, мый сетӧ позянлун 

стӧчджыка донъявны сійӧ либӧ мӧд шылысь аслыспӧлӧслунсӧ. 

Коми кыв фонетика туялӧм топыда йитчӧма коми сёрни культу-

раӧн. Коми лингвистикаын выль нырвизьӧн лоӧ гижӧдын петкӧдчысь 

шуанногсӧ туялӧм, кор кывтуялысьяс донъялӧны, кыдзи гижысьыс 

кыввор, фонетика да графика отсӧгӧн петкӧдлӧ геройяслысь сёрнитан-

ногсӧ: сёрни ӧдсӧ, костъяссӧ, шыяслысь кузьтасӧ да вынсӧ, тембрсӧ, 

ритмсӧ, мелодикасӧ. Тайӧ ставыс сетӧ позянлун стӧчмӧдны гижӧдыс-

лысь коммуникативнӧй могсӧ, эмотивностьсӧ да экспрессиясӧ. Став 

тайö туялöмсö кафедраын нуöдö Г. В. Пунегова. 

Талун кежлӧ коми лингвистикаын унатор нин вӧчӧма грамматика 

туялöмын: чукӧртӧма уна материал, торъя аспектъяс кузя эмӧсь 

йӧзӧдӧм монографияяс. Та вӧсна кафедралӧн туясян уджын ыджыд 

пай босьтӧ коми кывлысь пытшкӧсса тэчассӧ видлалӧм-велӧдӧм, 

торйӧн нин типология боксянь. Тӧдчана юкӧнӧн лоӧ коми синтаксис 

туялӧм, синтаксиса семантикаö пырöдчöм. Тайӧ нырвизьыс сӧвмӧ и 

дзоньнас фин-угор кывтуялӧмын, лоö коланаöн да тöдчанаöн. Тайö 

нырвизяс зiльö В. М. Лудыкова. 

Ӧнія лингвистикаын тӧдчанаӧн лоӧ и кыввора семантика туялӧм, 

ӧд сійӧ гӧгӧрвоӧдӧ, мыйла сійӧ либо мӧд кыв единица пыртӧма сёр-

ниӧ. Семантикасӧ пыдісянь видлалӧм сетӧ позянлун тырвыйӧ 

мыччӧдны кывлысь кыввора-семантикаа тэчассӧ. Та вӧсна кафедраса 

уджалысьяс (В. М. Лудыкова, Г. В. Пунегова) зільӧны тшӧтш и тайӧ 

нырвизяс. 

Коланаӧн öнія лингвистикаын лоӧ и экспрессивность туялӧм, коді 

вермӧ петкӧдчыны кывлӧн разнöй тшупӧдын. Экспрессивность — 

тайӧ йӧзкотырын примитӧм этикет нормаяс торкавтӧм кыв средствояс, 

кодъяс вӧчӧны сёрнисӧ эмоциональнӧйӧн, вежӧрӧ пуксянаӧн. Художе-

ствоа гижӧд — коммуникациялӧн аслыспӧлӧс сикас, коді торъялӧ 

быдлунся сёрниысь. Сёрнитігӧн кӧ мортыс тшӧкыда петкӧдлӧ 

сьӧлӧмкылӧмъяссӧ мимика да жест отсӧгӧн, то художествоа гижӧдын 

экстралингвистическӧй факторъяс вылӧ индӧ кыв. Фольклор текстъ-

ясысь да серпаса гижӧдъясысь выразительнӧй средствояс туялӧмлы 

кафедраса велöдысьяслöн (В. М. Лудыковалöн, Р. П. Поповалöн, 

О. Н. Баженовалöн) тшӧтш сиӧма уна удж. 

Гижӧда памятникъяс, кӧть кутшӧм кадколаст да культура найӧ оз 

петкӧдлыны, ёна колӧны кывлысь история туялігӧн: найӧ бура 

тыдӧдӧны-петкӧдлӧны гижӧда кывлысь сӧвмӧмсӧ, сылысь нырвизьяс-

сӧ да вочасӧн нормаяс лӧсьӧдӧмсӧ. Найӧс туялан уджыс тшӧтш пыр 

мунӧ водзӧ. 

Коми сёрнисикасъяс видлалӧм-тӧдмалӧм, талунъя сёрниын сёрни-

сикас средствоясӧн вӧдитчӧм — кафедра туялӧмъясын зэв колана 

юкӧн. Тайӧ темаыслы сиӧмаöсь не сӧмын наука статьяяс (Р. П. Попова, 

Г. В. Пунегова, О. Н. Баженова), но и монография (Р. П. Попова, 

С. А. Сажина). 

Информационнӧй котыр лӧсьӧдӧм да сӧвмӧм вӧсна юӧра техноло-

гияяс пырӧны велӧдӧмӧ, и талы эм некымын помка. Ӧти-кӧ, информа-

ционнӧй технологияяс сетӧны позянлун ӧдйӧджык юксьыны 

тӧдӧмлунъясӧн, мӧд-кӧ, тайӧ технологияясыс бурмӧдӧны велӧдчӧмсӧ, 

отсалӧны велӧдчысьлы бурджыка лӧсявны социальнӧй вежсьӧмъяслы, 

коймӧд-кӧ, информационнӧй технологияясӧн вӧдитчӧм выльмӧдӧ 

велӧдан системасӧ ӧнія йӧзкотыр корӧмъяс серти. Филологияын выль 

информационнӧй технологияяслысь тӧдчанлунсӧ туялӧм — миян ка-

федралӧн туялан нырвизьясысь ӧти, кодöс нуöдöны Е. В. Остапова, 

Г. В. Пунегова, М. С. Федина. 

Литература видлалӧм кафедраын мунӧ некымын туйӧд: коми ху-

дожествоа гижӧдъяс роч кывйӧ вуджӧдӧмлысь аслыспöлöслунъяс 

видлалöм-туялöм, серпаса гижӧдъясын поэтика, фин-угор литература-

ясын ӧтувъялун да аслыспӧлӧслун туялöм. Тайö ыджыд уджас зiльö 

Е. В. Остапова. 

Коми да роч литературалӧн йитӧдыс босьтӧ ыджыд пай коми ли-

тература сöвмöмын да паськалöмын. Ас кывъя гижӧдъяссӧ роч кывйӧ 

вуджӧдӧм сетӧ позянлун и мукӧдъяслы тӧдмасьны вужвойтыр литера-

тураӧн. Вуджӧдан уджыс нуӧдсис коми литература сöвман история 

чӧж, коми гижӧд артмӧмсянь миян кадӧдз. Ас кывъя гижӧдъяслӧн да 

вуджӧдӧм литературалӧн пайыс кадысь кадӧ вежласис. Öнія кадö ёна 

вуджӧдсьӧ проза, лирика да драма. Историяӧ пырӧдчӧмыс да талунъя 

серпасыс сетӧ позянлун пасйыны, мый вуджӧдӧмъяс отсалiсны 

сӧвмӧдны коми гижан культурасӧ. Тайӧ тема сертиыс йӧзӧдӧма уна 

статья да ӧти монография. 

Волга да уралбердса фин-угор литератураяс сӧвмӧмын ӧтувъялун 

да торъяланлун видлалöм-туялöм тшӧтш лоӧ кафедраса туялан ны-

рвизьӧн. 

Туялан уджын тӧдчана юкӧнӧн лоӧ и коми художествоа гижӧдъяс 

поэтика видлалӧм, торйöн нин коми литературалы подув пуктысьяс-

лысь — Нёбдінса Витторлысь, Тима Веньлысь, Илля Васьлысь — 

творчествосӧ пыдісянь восьтӧм. Асланыс гижӧдъясын найӧ петкӧд- 

лӧмаӧсь коми поэзиялысь сӧвман туйяссӧ: вомгора-поэтическӧй 

кывйӧн вӧдитчӧм (Нёбдінса Виттор), роч лирикаысь выльнога сред-

ствояс пыртӧм (Тима Вень), выльпӧлӧс кыв да строка тэчӧм (Илля 

Вась).  

 

 

2021 во. Н. М. Дьяконов нима литератно-тетральнӧй музейын Февральса 

лыддьысьӧм. Туялысьяс Е. А. Цыпанов, Г. К. Лисовская, Г. В. Пунегова,  

Л. Е. Сурнина, Е.В. Остапова, М.А. Удоратина. 

Фотоыс Е. В. Остапова архивысь 

 

Ыджыд удж нуӧдсьӧ XX-ӧд нэмся коми гижысьяслысь творчество 

туялӧм-видлалӧм могысь. Бӧръя воясӧ филологъясӧс йитӧ коми гижы-

сьяслы — А. М. Лужиковлы, Н. М. Дьяконовлы, В. В. Тиминлы — 

сиӧм кафедраӧн конференцияяс нуӧдӧм да статья чукӧръяс йӧзӧдӧм.  

И сідз, кафедралӧн уджыс шымыртӧ филологияысь уна нырвизь. 

Сылӧн туялан-велӧдан позянлуныс восьлалӧ кадыскӧд öттшӧтш, ка-

федра пуктӧ ассьыс пай коми филология сӧвмӧмӧ да университетса 

программа серти бур тӧдӧмлуна специалистъясӧс дасьтӧмӧ. 

 

*** 

1. Витязева В. А., Лудыкова В. М. Развитие коми филологии в Сыктыв-

Научная статья / Original article 

УДК 378.014.15 

 

Студентъяслöн туясян нырвизьын водзмöстчöм 

Научно-исследовательская деятельность студентов: 

традиции и достижения 

 

Пунегова Галина Васильевна 
Институт языка, литературы и истории Коми НЦ УрО РАН,  

Сыктывкар, Россия, galina.syktsu@mail.ru 

 

Аннотация. В статье дан обзор научно-исследовательской деятель- 

ности студентов и магистрантов кафедры коми филологии, финно-

угроведения и регионоведения в Сыктывкарском государственном универси- 

тете. Отмечается, что студенты кафедры активно участвуют во всех 

формах НИРС, однако из всего многообразия существующих форм научно-

исследовательской деятельности обучающихся наиболее эффективными и 

действующими являются студенческие научно-исследовательские лаборато-

рии (СНИЛ), которые имеют определенную тематику исследований, посто-

янное научное руководство. 

Освещаются достижения студентов разных выпусков, которые прояви-

ли себя в тех или иных формах НИРС: различных конкурсах и выставках, 

олимпиадах, экспедициях, активном участии в конференциях и форумах реги-

онального, всероссийского и международного уровней, а также участия в 

разработке научных тем кафедры. Автор приходит к выводу, что научно-

исследовательская работа студентов и магистрантов является одной из 

важных составляющих системы качества образования в вузе. 

Ключевые слова: научно-исследовательская деятельность, коми язык, 

достижения студентов, диалектологические и фольклорные экспедиции, 

научные конференции, творческая работа, конкурсы 

 

Research activities of students: traditions and achievements 

 

Galina V. Punegova 
Institute of Language, Literature and History of the Komi Scientific Center of the Ural District 

of the Russian Academy of Sciences, Syktyvkar, Russia, galina.syktsu@mail.ru 

 

Abstract. The author gave an overview of the research activities of students of 

the Department of Komi Philology, Finno-Ugric Studies and Regional Studies at 

Syktyvkar State University. It is noted that the students of the department actively 

participate in all forms of research work, however, of the variety of existing forms, 

the most effective and efficient are student research laboratories, which have a spe-

cific research topic and constant scientific guidance.  

The author spoke about the achievements of students of different graduates 

who showed themselves in various forms of research work: various competitions 

and exhibitions, olympiads, expeditions, active participation in conferences and 

forums of the regional, all-Russian and international levels, as well as participation 

in the development of scientific topics at the department. The author concluded that 

the research work of students is one of the important components of the education 

quality system at the university. 

Keywords: research work, Komi language, student achievements, dialectologi-

cal and folklore expeditions, scientific conferences, creative work, competitions 

 

Вылыс тшупöда велöдчанiнъясын студентлы колö зiльны петкöд-

лыны асьсö абу сöмын велöдчöмын, но и мукöд нырвизьын. Медтöд-

чанаöн лоö быдсяма туялöмъясö да творчествоа уджö налöн 

пырöдчöмныс. Тайö сöвмöдö велöдчысьяслысь мöвпалан сямнысö да 

асшöрлуннысö, сетö позянлун зумыдджыка тöдмавны специальнось-

тысь уджтасъясын вöзйöм велöдан материалсö. 

Коми филолог-студентъяслöн профессиональнöя дасьтысьöмыс 

котыртсьö куим нырвизьöд, йитчöма сiйö кыв, литература да фольклор 

туялöмöн. Туялан удж да мытшöдъяс йылысь сёрниыс пансьö семи-

наръяс дырйи, а водзынджыксö, 2010-öд воясöдз, сiйö вöлi и просеми-

наръяс да спецкурсъяс дырйи, кор студентлы мöйвиис бöрйыны спец-

курс тема да кывзыны филологъясöс майшöдлана да öнiя кадлы 

лöсялана мытшöдъяс серти кафедраса велöдысь-туялысьяслысь лек-

цияяс — профессор А. К. Микушевлысь коми да роч фольклорысь, 

профессор Е. А. Игушевлысь — öткодялöмöн фин-угор кывъяс туялöм 

йылысь, профессор Л. В. Лыткиналысь — коми литература сöвмöм 

йылысь, профессор В. М. Лудыковалысь — коми синтаксисын 

аслыспöлöслун йылысь, профессор В. В. Пахоруковалысь — перым-

коми литература йылысь, профессор В. А. Латышевалысь — коми 

драматургия туялöм йылысь, доцент Г. Г. Бараксановлысь — коми 

гижöд кыв артмöм да сöвмöм йылысь, доцент А. Н. Кармановалысь — 

коми зумыд тэчасъяс да налöн аслыспöлöслун йылысь, доцент 

В. В. Филипповалысь — локальнöй фольклор традицияяс туялöм йы-

лысь, доцент Е. В. Остаповалысь — школаын коми литература 

велöдöмын мытшöдъяс йылысь, доцент Г. В. Пунеговалысь — Коми 

республикаын роча-комиа да комиа-роча кыккывъялун сöвмöм да сык-

öд йитчöм мытшöдъяс йылысь, доцент В. А. Лимеровалысь — коми 

эпическöй гижöдъясын авторлöн позиция йылысь да мукöд. Колö 

пасйыны, мый спецкурсъяс нуöдöм могысь университетлöн вöлiны 

позянлунъяс корлыны и россияса мукöд регионысь да суйöрсайысь 

туялысьясöс, на лыдын Василий Ильич Лыткинöс (Москваысь), Иван 

Васильевич Таракановöс, Риф Шакриславович Насибуллинöс, Данил 

Александрович Яшинöс, Валентин Кельмакович Кельмаковöс, Генна-

дий Афанасьевич Ушаковöс (Удмуртияысь), Григорий Андреевич 

Нечаевöс (Таганрогысь), Карой Редеиöс, Петер Домокошöс, Аттила 

Добоöс (Венгрияысь), Ану-Реет Хаузенбергöс, Адольф Иванович Тур-

кинöс (Эстонияысь), Райя Бартенсöс, Сиркка Саариненöс, Марья Лей-

ноненöс, Паула Кокконенöс (Финляндияысь) да мукöдöс. 

Ассьыныс наука уджъяснысö (курсвывса да диплом уджъяс) сту-

дентъяс гижöны кафедралöн госбюджетнöй туялан темаяс серти: 1975-

öд восянь — «Историко-культурные контакты пермских народов по 

данным филологии», та бöрын 1982-öд восянь — «Эпос народа коми», 

1988-öд восянь — «Духовная культура Западного Урала», 1994-öд 

восянь — «Духовная культура пермских народов. Традиции и нова-

ции», а сiдзжö «Актуальные вопросы грамматики и стилистики перм-

ских языков», «Поэтика коми фольклора и литературы», 2000-öд 

восянь — «Функционирование и развитие структуры коми языка». 

2012-ӧд восянь — «Пермские языки и их диалекты в синхронии и диа-

хронии», 2016-ӧд восянь öнöдз — «Слово и текст в контексте культу-

ры» тема, код вылын зiльö гуманитарнӧй наукаяс институтлöн фило-

логия став кафедраыс. Ыджыд пай студентъяслöн наука уджас торъя 

кадö пуктiсны А. К. Микушев, Е. А. Игушев, Л. В. Лыткина, В. М. Лу-

дыкова, В. А. Латышева, В. В. Пахорукова профессоръяс, 

Г. Г. Бараксанов, А. Н. Карманова, В. В. Филиппова, Р. П. Попова, 

Е. В. Остапова, Г. В. Пунегова, М. С. Федина, В. А. Лимерова, 

И. И. Уляшев, Г. В. Федюнева, Г. А. Некрасова, Е. А. Цыпанов, 

В. А. Ляшев доцентъяс, М. В. Чуяшкова, Г. Ю. Кожевин, А. А. Габова 

старшöй преподавательяс да мукöд. Студентъяс водзын найö пук-

тылiсны ыджыд могъяс — сöвмыны туялан нырвизьын, босьтны 

унджык тöдöмлун, петкöдчыны да юксьыны ас шедöдöмторъяснас. 

Таысь öтдор асланыс веськöдлысьясныскöд öткымын студент 

пырöдчывлöма и зэв кывкутана наука проектъясö, грантъясö. Тайö вöлi 

студентъяслöн медводдза опытöн тöдчана асшöр туялан удж вöчöмын 

[1, с. 20]. Позьö вайöдны öткымын пример. Шуам, кафедраса «Сопо-

ставительно-типологическое исследование разносистемных коми и 

русского языков» гранта темаын водзмöстчисны Светлана Попова да 

Светлана Чегесова (2003-öд вося петасысь студентъяс), «Разработка 

концептуальных и технологических основ формирования базы данных 

по коми диалектологии» вузпытшса грантын ёна зiльöмны Алена Вах-

нина, Ольга Лютоева, Мария Беляева, Роман Максимов, Татьяна Коро-

лева (2002-öд вося выпускникъяс). 1997–1998-öд воясын студентъяс да 

велöдысьяс уджалöмны «Коми старообрядческий культурный центр с. 

Керчомъя: опыт изучения микролокальных фольклорных традиций» 

вузпытшса грант серти, сиöма кодöс локальнöй фольклор традицияяс 

туялöмлы, вомгора да гижöда традицияяс öта-мöд вылас тöдчöмсö ту-

ялöмлы да мукöд грантъяс. 

Дерт жö, студентъяслöн наука асшöр удж медводз тыдовтчö 

курсвывса уджъясысь. Вочасöн найö кыпöдöны ассьыныс тöдöмлунъ-

яснысö, сöвмöны-быдмöны, зiльöны петкöдчыны наука быдсяма 

уджын. Университет помалiгкежлö дасьтöны наукаöн тырвыйöа поду-

лалöм диплом удж. 

 

 

Квалификация уджъяс дорйöм бöрын. 2002-öд во. 

Фотоыс Г. В. Пунегова архивысь 

Квалификация уджъяс дорйигöн Государственнöй аттестационнöй 

комиссияыс пыр вылö донъялö студентъяслысь туялан уджъяснысö, 

ошкö выль аддзöмторъясысь, асшöр удж гижöмын зiльöмысь, колана 

ногöн удж дасьтöмысь. Студент уна уджысь юкöнъяссö вöзйöны 

йöзöдны наука сборникъясын, журналъясын, альманахъясын. Тайö 

петкöдлö выпускникъяслöн туялан уджаныс гырысь вермöмъяс да те-

маяс восьтöмын ыджыд сямнысö. Пример пыдди позьö вайöдны ди-

плом удж, код подув вылын вöлi лöсьöдöма да йöзöдöма школаяслы 

кывартмöдан кывкуд. Тайö 1995-öд вося петасысь Ольга Панюковалöн 

«Коми кыв артмöдан словарь» нима диплом удж. Тайö уджыс лоис 

подулöн коми кывартмöмысь кывкуд дасьтöмлы да 1999-öд воын сiйöс 

йöзöдöмлы [2]. Танi позьö вайöдны уна пример, шуам выпускникъ- 

яслöн диплом уджъясысь юкöнъяссö йöзöдлiсны и «Войвыв кодзув», 

«Арт», «Чужан кыв» региональнöй журналъясын, материал пыдди ко-

лана юкöнъяссö велöдысьяс пыртлiсны весиг асланыс велöдан посо-

биеясас (Пахорукова В. В. Современная коми пермяцкая литература : 

учебное пособие. Сыктывкар, 1996. 106 с.; Фин-угор йöз фольклор: 

методика индöдъяс / лöсьöдысьясыс Н. С. Коровина, В. В. Филиппова, 

Н. В. Нилогова. Сыктывкар, 1997. 35 л.б.; Остапова Е. В. Школаын 

коми литература велöдан методика : велöдан пособие [электронный 

ресурс]. Сыктывкар, 2016. 84 л.б.). Бöръя кадö кафедра бердын 

дасьтöм «Коми филология» журналысь [3] тшöтш позьö аддзыны вы-

пускникъяслысь статтяяс, кодъясöс гижöма наука корöмъяс серти, öнiя 

кадлы лöсялана мытшöдъяс серти да найö немся оз уськöдны журна-

лыслысь наука тшупöдсö. 

Университет велöдан уджтасъясын фольклор да диалектология 

практикаяс да экспедицияяс дырйи филолог студентъяс босьтöны-

шедöдöны полевöй туялан уджыслысь навыкъяссö. 

Полевöй студенческöй экспедицияяслöн могъясыс татшöмöсь: 

1)  фольклор да диалектология туялан уджъяс котыртöмын 

навыкъяс артмöдöм-формируйтöм; 

2)  быдсикас сёрнисикасöн юргана ловъя сёрни велöдöм-туялöм; 

3)  быд сёрнитысьыскöд контакт-йитöд аддзыны кужöм, ёрта сёр-

ни лöсьöдны кужöм да налысь сёрнинысö цифрöвöй магнитофонö 

гижöм; 

4)  водзö туялöмъяс нуöдöм да сёрнисикас аслыспöлöслунсö 

гижöм-серпасалöм могысь цифрöвöй гижöдсö фин-угор транскрип- 

цияöн расшифруйтöм. 

Таысь öтдор велöдысьяс сувтöдöны студентъяс водзын и торъя 

могъяс, кодъяс топыда йитчöмны öнiя кыв процессъяснас. Шуам, 

бöръя кадö республикаын ёна паськалöм-сöвмöм комиа-роча кыккывъ-

ялун вöсна колö видзöдлыны, ёна-ö тöдчö роч кывйыс сiйö либö мöд 

сёрнисикас вылö, вежсьö-ö сёрниногыс, кывворыс да уна мукöд. Прак-

тика дырйи студентъяс асшöра чукöртöны сёрнисикас да фольклор 

материалсö, быд боксянь видлалöны сiйöс да сикасалöны, быд инфор-

мант серти вöчöны паспортизация. Чукöртöм аудио- да фономатериал 

лоö туялан дась öшмöсöн курсвывса да диплом уджъяс гижигöн, сiйöн 

сiдзжö вöдитчöны кафедраын велöдысьяс госбюджетнöй туялан тема 

видлалiгöн да уджъяс гижигöн. 

 

 

Инта районса Петрунь сиктын олысьяслысь сиктсёрнисö  

туялö-велöдö Елена Морокова (2008-öд вося выпускник). 

Фотоыс Г. В Пунегова архивысь 

 

Колö шуны, мый фольклор да далектология практикаяс да экспе-

дицияяс уна во чöж вöлi котыртöма да нуöдöма кыдзи кафедраса 

велöдысьясöн, сiдзи и Коми наука шöринысь уджалысьяскöд öттшöтш. 

Кафедраöн медводдза котыртöм практикасянь талунъя лунöдз сту-



72 

дентъяс петавлöмны Коми республикаса уна коми сикт-грездö, весиг 

медся ылыссаясöдз — лунвывса Прокопьевкасянь медвойвыв Петрунь 

сиктöдз удайтчывлöма ветлыны. 

Фольклор материал студентъяс зіля чукöртісны медводз Анатолий 

Константинович Микушев веськöдлöм улын, бöртиджык сылöн 

быдтаскöд, кафедраса велöдысь Валентина Викторовна Филиппова 

веськöдлöм улын, кодi быд гожöм вöлі петкöдö студентъясöс фольклор 

практика вылö. Коми сёрнисикасъясöн тöдмасьöм могысь студентъяс 

петавлісны Евгений Александрович Игушев, Альбина Николаевна 

Карманова, Валентина Матвеевна Лудыкова, Римма Павловна Попова, 

Галина Васильевна Пунегова, Мира Валерьяновна Чуяшкова веськöд-

лысьясныскöд. Вера Васильевна Пахорукова велöдыськöд студентъяс-

лöн вöлі позянлун тöдмасьны Перым муын олысьяслöн сёрниногöн, 

юасьыштны налысь традицияяс йылысь, гижны перым-коми вомгора 

сёрнинысö диктофон плёнка вылö. XX-öд нэмся 70-90-öд воясö Евге-

ний Александрович Игушев веськöдлöм улын студентъяслы мöйвиис 

петавлыны весиг республикасайса коми сиктъясö — Кола кöджö, Омск 

обласьтö, изсайса Ханты-Мансийск кытшö. Бöртиджык татшöм ылі 

петалöмъясыс лоины сöмын 10 во мысти кымын. 2003-öд воын 

М. А. Кастрен котырлöн (Хельсинки, Фин му) грант вылö 12 

велöдчысьлы Мира Валерьяновна Чуяшкова да Галина Васильевна 

Пунегова велöдысьяскöд удайтчис петавлыны Уралсайса коми сиктъ-

ясö — Мужи, Восяхово, Питляр да Обдор (Салехард) карö, велöдны 

изсайса комияслысь сёрнинысö, гижны сiйöс цифрöвöй диктофонö. 

Тайö ветлöм бöрын да чукöртöм озыр сёрнисикас материал подув вы-

лын 2006-öд воын вöлi дасьтöма да дорйöма куим диплом удж (Ольга 

Лушкова, Ирина Туркина, Ольга Шуйская). 2001-öд воын Коми наука 

шöринлöн грант вылö Е. Н. Федосеева да С. А. Сажина веськöдлöм 

улын сiдзжö вöлi котыртöма Перым-Коми автономнöй кытшö экспе-

диция, студентъяс пöвстысь сэк петавлöмны вит морт, кодъяс тшöтш 

зiлисны асшöра туявны перым-коми сёрнисикасъяслысь аслы-

спöлöслунъяс. 

Тöдса, мый экспедицияясын чукöртöм фольклор да сёрнисикас 

полевöй материал ворсö зэв тöдчана гырысь роль теоретическöй да 

прикладнöй туялöмъясын. Сöмын торъя объективнöй помкаяс вöсна 

студентъясöн чукöртöм сёрнисикас полевöй материал серти сикасалан 

уджыс öнi сувтiс. Кафедраын оз тырмыны вынъяс став материалсö 

вайöдны колана выйöдз (расшифруйтны, паспортизируйтны, вöчны 

реестръяс, сикасавны), медым сiйöн позис эськö паськыдджыка 

вöдитчыны да туясян уджъясын сетны на вылö ыстысян шифр. 

Унджык материалыс кольö видлавтöмöн да колана тэчасö вайöдтöмöн 

на. Важöнкодь нин чукöртöм сёрнисикас материалыс ёна виччысьö 

ассьыс туялысьсö. 

Студентъяслöн абу велöдчан кадся туялан уджыс петкöдчö 

быдсяма да уна удж формаын. Тайö и институтса (войдöр — факуль-

тетса) быдвося студентъяскостса конференцияяс, а сiдзжö суйöрсайса, 

ставроссияса, регионпытшса конференцияяс да симпозиумъяс, тайö и 

быдвося предметнöй олимпиадаяс, быдсяма конкурсъяс (шуам, ву-

джöдчысьяс конкурс), кружокъяс, тематическöй рытъяс (Суоми мулöн 

асшöрлун, Калевала лун, Чужан кывъяс лун да с. в.), творчествоа 

йöзкöд паныдасьлöмъяс, фольклор да диалектология экспедицияяс 

серти кывкöрталан рытъяс да уна мукöдтор. 

 

 

1994-öд во, Сыктывкар. 

Студентъяслöн быдвося конференция дырйи. 

Фотоыс Г. В. Пунегова архивысь 

 

Кафедра уна во чöж нин асшöра котыртö студент-филологъяс ко-

стын быдсяма студенческöй конференцияяс, кывзöны да видлалöны 

кодыр фин-угор кывъясын, литература да фольклорын быдсяма 

мытшöдъяс. 

 

 

Косму тöлысь 1997-öд во. 

IFUSCO конференцияö пырöдчысьяс (Турку, Фин му). 

Фотоыс Г. В. Пунегова архивысь 

 

Кыкысь, 1999-öд да 2003-öд воясын, кафедра вынъясöн вöлi 

нуöдöма международнöй тшупöда IFUSCO (International Finno-Ugric 

Students' Conference) конференция. Сыктывкарö сэк волiсны фин-угор 

став муысь студентъяс да том туялысьяс. Зэв активнöя сэк петкöдчис-

ны и кафедраса студентъяс, сьöлöмсяньыс пырöдчисны и котыртан 

уджö, и конференция нуöдан уджö, и культурнöй уджö. Сэк найö 

гöгöрвоисны, мыйта вын колö пуктыны вылі тшупöдын мероприятие 

нуöдігöн… Таысь öтдор студентъяс петкöдчывлiсны Н. А. Фроловлы 

сиöм конференция дырйи (1995, 1997, 2001, 2002), В. И. Лыткинлы 

чужöмсяньыс 100 во тыригкежлö наука конференция дырйи (1996), 

«Этнология пермских языков» ставроссияса научно-практическöй 

конференция дырйи (1995), «Человек и окружающая среда» республи-

ка тшупöда быдвося конференцияын, «Шаг в будущее» республика 

тшупöда наука конференцияын да уна мукöд конференцияын да фору-

мын. Таысь öтдор студентъяс петкöдчисны и мукöд муясын да россия-

са регионъясын: IFUSCO дырйи Германияын, Австрияын, Финлян-

дияын, Венгрияын, Эстонияын, Мордовияын, Удмуртияын, Каре-

лияын, Марий-Элын. Медводдзаысь Комиысь том йöз веськалісны 

IFUSCO конференция вылö 1997-öд воас, сэк сійöс вöлі котыртöма 

Туркуса университет бердын (Турку, Фин му). Ветлысьяс пöвстын 

вöліны кафедраса да ИЯЛИ-са аспирантъяс: Сергей Габов, Алексей 

Мусанов, Григорий Кожевин, Марина Федина, Галина Пунегова, 

Наталья Зеленина, Марина Есева. 

Бöрынджык IFUSCO вылö петавлісны ыджыдджык котырöн, ве-

сиг 20-30 мортöдз. Сэнi найö, мукöд муысь том войтыр моз жö, 

петкöдчисны асланыс наука докладъясöн, сёрнитiсны коми кыв, лите-

ратура да фольклорын майшöдлана, öнiя кадлы актуальнöй темаяс сер-

ти. Быд секцияын докладöн сёрнитöмысь миян студентъяс тшöкыда 

вöлiны призёръясöн, тайö петкöдлö кафедраыслысь велöдöмын 

тшупöдсö, студентъяслысь туялöмын водзмöстчöмнысö да зiльöмнысö, 

выльтор аддзыны да донъявны кужöмнысö. 

 

 

Май тöлысь 2007-öд во. 

IFUSCO конференция дырйи Саранск карын (Мордовия). 

Фотоыс Г. В. Пунегова архивысь 

 

Бöръя кадö студентъяс зiльöны петкöдчыны «Богатство финно-

угорских народов» фин-угор войтыркостса быдвося международнöй 

форумын (Марий-Эл, Йошкар-Ола). Бöръяас, 2022-öд вося форумас 

кафедраысь петкöдчылiс квайт студент, на лыдын кыкöн лоины при-

зёръясöн — Надежда Куратоваöс пасйисны II тшупöда дипломöн 

«Глаголы речи и звучания в коми языке» докладысь, Василий Епанов-

лы тшöтш сетiсны II тшупöда диплом «Перевод социальной сети 

“ВКонтакте” на коми-пермяцкий язык (из опыта перевода)» до-

кладысь. 

Докладъяс подув вылын студентъяслöн эм позянлун йöзöдны ас 

туялöмъясысь дженьыдик юöръяс тезисъясын да статтяясын. 

 

 

Май тöлысь 2022-öд во. Йошкар-Олаын (Марий-Эл)  

«Богатство финно-угорских народов» войтыркостса форумö пырöдчысьяс. 

Фотоыс кафедра архивысь 

 

1998-öд воын кафедрабердса студентъяс окотапырысь пырöд- 

чывлісны коми литератураысь тематическöй каталог дасьтöмö. Котыр-

тліс татшöм уджсö доцент Валентина Александровна Лимерова. Пери-

одика быд петасысь IV–V-öд курсса студентъяс зілисны корсьны ту-

ялысьяслысь литература теорияын актуальнöй юалöмъясысь, а сідзжö 

коми да фин-угор литература историяысь гижöдъяс да лöсьöдiсны 

быдса каталог. Сійö ёна колö литература семинаръяс дырйи велöдчы-

сьяскöд удж тыр-бура котыртöм могысь. 

2013-öд воöдз фольклористикаысь специализируйтчысь студентъ-

яс зэв зiля уджалiсны «Систематизация фольклорных записей» наука 

тема серти В. В. Филиппова веськöдлöм улын. Студентъяс асшöра 

велöдчисны уджавны архив материалъясöн, корсисны тематическöй 

материал, кодöс бöрынджык позяс пыртны кафедраса велöдана да туя-

лана уджö, лöсьöдлiсны архивын материалöн уджалöм могысь ре-

естръяс да индöдъяс. Тайö удж сикасыс формируйтiс велöдчысьясысь 

фольклор туялысьясöс, тöдмöдiс наука нырвизьын колана уджöн. 

Коми филология кафедраса велöдысьяс быд во зiльöны нуöдны 

студентъяс костын öнiя коми кыв да коми литература историяысь 

предметнöй олимпиадаяс. Олимпиадаын вермысьясöс пасйöны Инсти-

тут (водзынджыксö — факультет) лун дырйи. 

Студентъяслöн туялан уджыс тыдовтчö тшöтш региональнöй да 

ставроссияса конкурсъясын да велöдана наука семинаръяс дырйи 

велöдчысьяслöн водзмöстчöмын. 

2011-öд воын кафедраса студентъяс бура петкöдчисны «Школа 

молодых финно-угорских лидеров» ставроссияса велöдан семинар 

дырйи (Ижевск, Удмуртия, кытчö ветлöмны разнöй курсысь 12 сту-

дент) да «Язык и культура пермских народов» ставроссияса велöдан 

семинар дырйи, кодöс котыртöма да нуöдöма Фин-угор университетъ-

яслöн ассоциация нырвизьын Удмурт канму университет бердын 

(Ижевск, Удмуртия). Кафедраысь Галина Васильевна Пунегова 

велöдыськöд сэтчö ветлöмны кык студент: Любовь Матвеева да Елена 

Сидорова (2013-öд вося СГУ помалысьяс). Семинар бöрти быдöн 

босьтiс тöдöмлунъяс кыпöдöм йылысь сертификат. 

2011-öд воын Сыктывкарын Коми пединститут бердын «Урок для 

новой школы — 2011» республикаса студенческöй конкурсын вер-

мысьöн вöлi Евгения Федоркевич (2013-öд воын СГУ помалысь) — 

миян кафедраса студент. 

Тайö жö воас студентъяс петкöдчисны и фин-угор кывъя вой-

тыръяслöн функционируйтан инновационнöй проектъяс конкурсын да 

тшöтш лоины команда вермысьяс лыдын. 

2010-öд восянь матö дас во кымын студентъяс пырöдчисны «Но-

вые информационные технологии в филологии» выль велöдан курсö. 

Сiйö кадö, кор заводитöмны сöвмыны компьютера выль уджтасъяс, 

татшöм курсъяслöн коланлуныс да тöдчанлуныс вöлi зэв ыджыд. Бу-

ретш тайö курс подулас пуктöма INTEL уджтасöн гöгöрбок тöд-

масьöмсö да сiйöн вöдитчыны кужöмсö. Курс помалiгкежлö студентъ-

яс босьтiсны эскöдана кабала, сертификат, курс помалöм йылысь.  

2001–2003-öд воясö кафедра бердын уджаліс кыв туялан лабора-

тория, веськöдліс сійöн Валентина Матвеевна Лудыкова. Лаборатори-

ялöн уджыс муніс куим нырвизьöд: вуджöдчöмын теория да практика; 

коми кывтуялан терминология да топоним фонд дасьтöм; коми 

кывйысь фонетика фонд лöсьöдöм. Куим воöн унатор вöлі вöчöма: 

1) студентъяслöн вöлі позянлун кывзыны вуджöдчöмын мытшöдъяс 

йылысь лекцияяс; 2) Коми республика пасьта уна сикт-грездысь 

чукöртöма озыр микротопонимическöй фонд, систематизируйтöма 

каталогсö; 3) чукöртöма озыр диалектнöй материал, расшифруйтöма 

диктофонö гижöм сёрнисö, тöдчöдöма сёрнисикас быдсяма шы да шы 

рöм. Тöдчана сiйö, мый лаборатория уджö пырöдчисны и Коми наука 

шöринысь кывтуялысьяс, найö тöдмöдiсны том йöзöс наукаын 

шедöдöмторъяснас, öтвыв дасьтiсны микротопонимическöй фондсö. 

Литертура туялан лаборатория ассьыс öдзöссö восьтiс енбиа коми 

студентъяслы 2005-öд воын. Сиöма сiйö вöлi художествоа гижöдъяс 

вуджöдчан мытшöдъяслы. Котыртiс тайö лабораториясö Елена Васи-

льевна Остапова. Лабораторияын студентъяс зiлисны вуджöдны роч да 

фин кывъя серпаса гижöдъяс коми кывйö. Ассьыныс творчествоа мед-

воддза уджъяснысö налöн вöлi позянлун йöзöдны студенческöй альма-

нахын. Лаборатория вöзйöм серти Эстонияын вöлi йöзöдöма коми, роч, 

англия да эст кывйöн Ануфриева Любалысь (2010-öд вося выпускник) 

кывбур чукöр (Баяр Люба. Лэбачьяс оз дивитны / Птицы не осудят: 

Кывбуръяс. Таллин, 2008). Лабораторияын водзмöстчысь студентъяс-

лы мöйвиис тшöтш паныдасьлыны тöдчана учёнöйяскöд, Венгрияысь 

Петер Домокош да Иштван Надь университетса велöдысьяскöд. 

2008-öд воын доцент Елена Васильевна Остапова веськöдлöм 

улын котыртöма «Компьютерные технологии в изучении коми литера-

туры» студентъяслöн туялан лаборатория, кытчö окотапырысь вет-

лöдлöны быд курсысь студентъяс. Лабораторияын позьö пырöдчыны 

технология выль уджö, тöдмасьны компьютера технологияяслöн уна 

позянлунöн да видлыны аслыныслы дасьтыны торъя продукт, кодöс 

позяс пыртны школаын коми литератураысь темаяс велöдігöн. Лабора-

тория уджалан медводдза воясö сэтчö окотапырысь пырöдчисны Ана-

толий Канев, Яна Филиппова, Ирина Попова, Екатерина Ануфриева, 

Любовь Ануфриева, Варвара Ефремова, Любовь Белоусова, Мария 

Карманова, Наталия Мизева, Анатолий Кузнецов, Виктор Рассыхаев, 

Ольга Зварич (2010-öд вося петасысь студентъяс), Екатерина Карич, 

Татьяна Кушманова, Юлия Нефедова, Клавдия Огнева, Ксения Забое-

ва, Евгения Удалова, Екатерина Коваль, Алена Шомысова, Вера Цы-

вунина (2009-öд вося петасысь студентъяс). Öтув вынöн налöн вöлі 

дасьтöма проект-презентацияяс, слайд-фильмъяс, коми прозаик да по-

эт творчество серти роликъяс. Лабораторияын зільысьяс ас шедöдöм-

торъясöн юксисны-сёрнитiсны студентъяслöн наука конференцияясын, 

йöзöдöма 4 удж, на лыдын «Небыд, мича, гора» да «Шудторйöй, код-

зулöй» мультимедиа кык велöдан пособие, кодъясöс дасьтöма лабора-

торияöн веськöдлысь кипод улын. 

Кафедраын ёна зiльöны öддзöдны студентъяслысь творчествоа 

уджсö. Та могысь котыртöны да нуöдöны уна сикас тема вылö кон-

курснöй уджъяс. Коми кывйысь студентъяс окотапырысь гижлісны 

татшöм темаысь сочинениеяс: «Коми кыв менам олöмын да уджын», 

«Коми кыв студент олöмын», «Кыдзи ме гöгöрвоа коми кывлысь 

сöвмöмсö», «Коми му — сiйö мамыдлöн сой, Коми му — сiйö ба-

быдлöн мойд…». Коми литератураысь конкурснöй творчествоа уджъ-

яссö дасьтылісны коми гижысьяслöн творчество йылысь, налöн 

тшупöда пас тыригкежлö: «Е. Козловалöн творчество», «Н. Дьяко- 

новлöн драматургия», «Öнія коми поэтъяс» да уна мукöд. Татшöм кон-

курсъясыс ёна ышöдöны велöдчысьясöс, могыс налöн университетын 

велöдчöм дорö творческöя матыстчöмсö да асшöра мöвпалöмын ку-

жанлунсö сöвмöдны, сiйöс ёнмöдны да зумыдмöдны. Кафедралöн 

ыджыд шедöдöмторйöн колö лыддьыны студентъяслысь творчествоа 

асшöр уджъяс «Няньöн-солöн» коми кывъя медводдза альманахын [4] 

йöзöдöм, кодöс нимöдісны кöч тöлысся 2005-öд воын Сыктывкарса 

университет музейын. Альманахö пырисны коми кывйö вуджöдöм 

война кадся да война йылысь сьыланкывъяс, студентъяслöн ас 

гижöдъяс (сочинениеяс), кöні найö петкöдлöны ас рöдвужныслысь 

либö сиктса войтырлысь ыджыд тыш йылысь казьтылöмъяс, альма-

нахö тшöтш пыртöма и студентъяслысь кывбуръяс, проза гижöдъяс, а 

сідзжö коми кыв и литератураысь туялан уджъяс. 

Бӧръя кадö кафедра бердын уджалö «Вуджöдчысьяслöн школа», 

кодлöн могыс пырöдчыны вуджöдчан мытшöдъясö да наука корöмъясö 

кутчысьöмöн велöдчыны колана ногöн вöчны быд стиля гижöдысь 

вуджöдöмсö. Татшöм уджсö котыртöны да нуöдöны кафедраысь öнія 

велöдысьяс Елена Васильевна Остапова, Римма Павловна Попова, Ма-

рина Серафимовна Федина, Ольга Николаевна Баженова, а сідзжö ка-

федра бердын магистратура помалысь, вуджöдчысь да поэт Нина 

Александровна Обрезкова. 

 

 

2021-öд во. Занятие дырйи Бутырева Лида  

да Канева Анжелика пырöдчöны синхроннöя вуджöдчöмö. 

Фотоыс Е. В. Остапова архивысь 

 

Тайö школаас вермöны пырöдчыны оз сöмын университетысь 

студентъяс, но и мукöд велöдчанінъясысь ныв-зон. Медводдза опытыс 

петкöдлiс, мый студентъяслы татшöм школаыс ёна колö. «Пыжа-

поска» сборникысь [6], кодöс дасьтöма буретш вуджöдчан мытшöдъ-

яслы, позьö аддзыны вель уна ошкана, аттьöалана да бур кыв школа 

котыртöм серти, сэні велöдчöм йылысь, уна выльтор тöдмалöм йы-

лысь. Со öткымын пасйöд: Э. Филиппова (Юралысь бердын 

Ю. А. Спиридонов нима гимназияысь 11-öд класса велöдчысь) 

тöдчöдö, мый вуджöдчан школаыс «сетіс позянлун озырмöдны 

кывворöс, нöшта öтчыд аддзыны коми кывлысь мичлунсö, видлыны 

ачымöс выль уджын» [6, с. 111]; В. Игнатов (Сыктывкарса университе-

тысь 5-öд курсса студент) вуджöдчан школаын велöдчöм йылысь 

пасйö, мый школаыс сетіс сылы зэв бур опыт да пасйö: «татöн ме тöд-

малі, кыдзи колö вуджöдны туялан уджъяс да велалі, кыдзи татшöм 

сикаса уджсö колö вöчны [6, с. 103]; А. Мишарина (И. А. Куратов нима 

гуманитарно-педагогическöй колледж помалысь) пасйö, мый «ву-

джöдчан школа отсалö миянлы пырöдчыны гижöдъяс мирö, сетö по-

зянлун сöвмöдны асьнымöс, мöвпавны, водзмöстчыны» [6, с. 107]. 

«Вуджöдчан школалöн» коланлуныс да тöдчанлуныс зэв ыджыд, öд 

сійö медводз велöдö колана ногöн вуджöдны быд жанра текстъяс, 

сідзкö вочасöн школа лöсьöдас и вуджöдчан правилöяс, отсалас 

мынтöдчыны ковтöм шыбöльясысь, велöдас шыльыда коми ног арт-

мöдны быдсяма гижöдъяс мöд кывъя босьтöмторъясысь. Паськыдджы-

ка школалöн удж йылысь позьö лыддьыны Е. В. Остаповалöн 

гижöдысь [5]. Дерт, колö пасйыны, мый кафедра бердын вуджöдчан 

уджсö нуöдлiсны и водзтi, кор литература да фольклор туялысь сту-

дентъясöс ышöдлывлiсны художествоа гижöдъяс вуджöдлöм дорö. 

Весиг 1998-öд воын М. Кастрен котырöн (Хельсинки, Финляндия) 

нуöдöм международнöй конкурсын вöлiны и Комиысь вермысьяс — 

Иван Нефедов (1998-öд воын СГУ помалысь) да Любовь Сажина 

(1999-öд воын СГУ помалысь) миян студентъяс, найö лоины весигтö 

фондса стипендиатъясöн. 

Помкыв пыдди пасъя, мый студентъяслöн медводдза петассянь 

(1977-öд восянь) öнiя кадöдз кафедраса велöдысьясöн дасьтöма да 

дорйöдöма матö 1500 гöгöр выпускникöс, кодъяс ассьыныс олöмнысö 

йитiсны филологияöн. Найö уджалöны туялан шöринъясын, университет 

да институтъясын, шöр школаясын, гимназияясын да лицейясын, карса 

да районса музейясын, радио да телевидениеын, образование, культура 

да национальнöй политика министерствоясын, культура шöринъясын, 

театръясын да мукöдлаын. Чайтам, мый университетын босьтöм 

тöдöмлунъясыс наука асшöр уджö студенталан кадö пырöдчöмыс сетiс 

налы зумыд подув петкöдлыны сэсся асьнысö быд сикас уджын. 

Аннтотация. В работе впервые предпринята попытка составления 

справочника, посвящённого преподавателям кафедры коми филологии, внес-

шим значительный вклад в развитие университетской науки в области коми и 

финно-угорской филологии, в подготовку квалифицированных кадров для 

науки, культуры и образования Республики Коми. Включено 18 статей о пре-

подавателях с кратким обзором жизни и деятельности, списком основных 

трудов. 

Galina V. Punegova 
Institute of Language, Literature and History of the Komi Scientific Center of the Ural District 

of the Russian Academy of Sciences, Syktyvkar, Russia, galina.syktsu@mail.ru 

 

Abstract. For the first time, an attempt was made to complie a reference book 

dedicated to the teachers of the Department of Komi Philology, who made a signifi-

cant contribution to the development of university science in the field of Komi and 

Finno-Ugric philology, to the training of qualified personnel for science, culture 

and education of the Komi Republic. Includes 18 articles about teachers with a brief 

description of life and work, a list of major works. 

Keywords: Komi philology, bibliographic information, teaching, scientific in-

terests, main works 

 

Питирим Сорокин нима Сыктывкар канму университетын 50 во 

чӧжӧн коми филология нырвизь сӧвмӧмӧ ассьыс пай пуктiс коми кыв, 

литература, фольклор уна туялысь-велӧдысь (50 гӧгӧр). На лыдын 

наука докторъяс, кандидатъяс, аспирантъяс, аспирантура помалӧм 

велӧдысьяс. Кодкӧ уджалiс 30 воысь унджык, кодкӧ недыр кад. Но, 

миян чайтӧм серти, быдӧн на пиысь босьтчылiсны тайӧ уджас пӧсь 

сьӧлӧмӧн, кыпыд кӧсйӧмӧн, бур вынйӧрӧн. Коми филология кафед-

ралӧн туйыс эз вӧв кокни, уна вожа, уна мытшӧда, вӧлiны и шуда, и 

сьӧкыд да курыд кадколастъяс. И талун кафедра уджалӧ, лэдзӧ коми 

кыв да литература велӧдысьясӧс. Нэм джын воськовтӧм бӧрын ясыда 

тыдовтчис, мый колӧ чукӧртны став велӧдысь йылысь, методист, ла-

борант да документовед йылысь стӧч юӧр. Ӧд унатор вунсьӧ, а колӧ и 

аслынымлы, и выль велӧдысьяслы да студентъяслы кольны универси-

тетын коми филология нырвизь нуӧдысьяс йылысь бур паметь. 

Тайӧ статьяӧн ми пуктам подув коми филология кафедраын 

велӧдысьяс йылысь справочник сяма удж дасьтӧмлы. Вӧзъям тӧд-

масьны 18 велӧдысь йылысь дженьыд, стӧч юӧрӧн. Справкаяс 

дасьтiгӧн мыджсьӧма Сыктывкарса канму университет энциклопедия 

вылӧ [1], биобиблиографическӧй указательяс да справочникъяс вылӧ 

[4; 5; 6; 7; 8; 9; 11; 12], статья чукӧр [13], монографияяс [2; 3] да стать-

яяс вылӧ [10]. Велӧдысьяслӧн олӧм да уджалӧм йылысь юӧр 

чукӧртiгӧн тыдовтчис, мый йӧзӧдӧм петасъясын абу ставсӧ стӧча да 

збыля гижӧма, шуам, университет энциклопедияын ӧткымын велӧдысь 

йылысь дзик нинӧм абу пасйӧма. Тадз, И. И. Уляшев йылысь гижигӧн 

ковмис шыӧдчыны рӧдвуж дорас. Аттьӧалам Анастасия Васильевна 

Уляшеваӧс верӧс йывсьыс стӧч юӧр сетӧмысь. 

Туялысь-велӧдысь йылысь юӧр тэчас: 

1. Пыртӧд (ов, ним, вич; олан вояс; учёной степень, учёнӧй зва-

ние, наука специализация). 

2. Олан да уджалан туй (чужан кад да чужанiн; шӧр школаын 

велӧдчан вояс; вылыс школаын да аспирантураын велӧдчан ин да кад; 

кандидат да доктор диссертация тема да сiйӧс дорйӧм йылысь юӧр; 

диссертацияӧн веськӧдлысь йылысь юӧр; уджалом йылысь юӧр). 

3. Туялан нырвизьяс. 

4. Шӧр уджъяс (4–5). 

Туялысь-велӧдысьяслӧн ов, ним, вич тэчӧма алфавит серти. 

Водзӧ кӧ нуӧдны тайӧ ыджыд уджсӧ, уна юӧр колӧ корсьны уни-

верситет да весиг республика архивысь (дасьтыны уджалысьяслысь 

тыр-бур список, тӧдмасьны автобиографияясӧн да мукӧд документӧн), 

аддзыны сiйӧ йӧзсӧ, кодъяс уджалiсны водзын, юасьны налысь да 

рӧдвужыслысь, чукӧртны фотографияяс, вайӧдны ставсӧ ӧти вевт 

улӧ… Кутам лача, мый ӧтув татшӧм ыджыд могыс пӧртсяс оломӧ. 

 

БАРАКСАНОВ Геннадий Григорьевич (1934–1997), филология 

кандидат, коми гижöда кывлысь история, нормаяс да сёрнисикасъяс 

туялысь, школаяслы коми кывйысь велöдчан небöгъяс дасьтысь. 

Г. Г. Бараксанов чужöма 1934-öд вося кöч тöлысь 12-öд лунö Ко-

ми АССР Сыктывдiн районса Шошка сиктын. 1953-öд воын помалöма 

Сыктывкарса педучилище, 1958-öд воын — Коми канму педагогика 

институт. Пединститут помалöм бöрын кык во служитöма армияын. 

1960-öд воö пырöма велöдчыны СССР Наукаяс академияса Коми фи-

лиаллöн аспирантураö. 1964-öд воын Москваын Наукаяс академияса 

кывтуялан Институтын филология доктор, профессор В. И. Лыткин 

веськöдлöм улын дорйöма «Коми литературный язык, его формирова-

ние и диалектная основа» тема серти кандидатскöй диссертация. 1963–

1971-öд воясö олӧма да уджалӧма Москваын. 1971-öд восянь — СССР 

НА-са Коми филиаллöн кыв, литература да история институтын, кöнi 

1985-öд воöдз веськöдлöма кыв юкöдöн, та бöрын 1994-öд воöдз 

уджалöма старшöй научнöй сотрудникöн. Г. Г. Бараксанов уна вын 

пуктöма Сыктывкарса канму университетын коми кыв да литература 

кафедра восьтöмӧ (1972-öд во), медводдзаяс лыдын дасьтылöма да 

лыддьöма öнiя коми кыв фонетикаысь, лексикологияысь, морфоло-

гияысь, коми гижöда кыв историяысь лекцияяс. 

Г. Г. Бараксанов водзмöстчöма коми гижöда кывлысь историясö да 

сёрнисикасъяс туялöмын, дасьтылöма коми кывйысь велöдан небöгъяс. 

 

Медшöр уджъяс 

Бараксанов Г. Г. Формирование языковых норм коми литератур-

ного языка. Сыктывкар, 1964. 64 с. 

Бараксанов Г. Г. Жилина Т. И. Присыктывкарский диалект и коми 

литературный язык. М.,1971. 276 с. 

Бараксанов Г. Г., Колегова Н. А. Среднесысольский диалект коми 

языка. М., 1980. 226 с. 

Бараксанов Г. Г. История коми литературного языка и проблемы 

языковой нормы. Сыктывкар, 1986. Вып. 158. 19 с. (Серия препринтов 

«Научные доклады»). 

 

ИГУШЕВ Евгений Александрович, филология доктор, профес-

сор, коми диалектология, стилистика, лексикология, фин-угор кывъяс 

туялысь, школаяслы да вылыс тшупöда велöдчанiнъяслы коми 

кывйысь велöдчан небöгъяс дасьтысь. 

Е. А. Игушев чужöма 1939-öд вося рака тöлысь 11-öд лунö Коми 

АССР Сосногорск районса Пожня сиктын. 1958-öд воын Ухтаса горно-

нефтянöй техникум помалöм бöрын пырöма велöдчыны Коми канму 

педагогика институтö. 1969-öд воö пырöма велöдчыны СССР Наукаяс 

академияса Коми филиаллöн аспирантураö. Филология доктор, про-

фессор В. И. Лыткин веськöдлöм улын шыöдчöма изьва сёрнисикасын 

рочысь пырöм торъякывъяс туялöм дорö. 1973-öд восянь ассьыс уджсö 

йитö Сыктывкарса канму университетöн. Е. А. Игушев дыр кад чöж 

(1978–1986-öд вояс) вöлӧма филология факультетса деканöн, весь-

кöдлӧма коми да фин-угор кывъяс кафедраöн (1992–1996-öд вояс). 

1991-öд воö Эстонияын Тартуса канму университетын дорйö коми кыв 

стилистикаысь докторскöй диссертация. Е. А. Игушев лыддис öнiя 

коми кыв лексикология да морфологияысь, коми стилистика да диа-

лектологияысь, перым кывъяс орччöдан грамматикаысь лекцияяс, 

веськöдлiс курсвывса да диплом уджъясöн, диссертация уджъясöн. 

Е.А. Игушев туялӧ коми сёрнисикасъяс да стилистика, дасьтӧ 

перым кывъяс орччöдан кывкудъяс, шöр да вылыс тшупöда велöд-

чанiнъяслы коми кывйысь велöдан небöгъяс. 

Медшöр уджъяс 

Игушев Е. А. Коми диалектология: учеб. пособие. Сыктывкар, 

1996. 92 с. 

Игушев Е. А. Чужан кыв — менам олöм да вöт. Сыктывкар, 1998. 

112 л.б. 

Игушев Е. А. Перым кывъяслöн öткодялан грамматика. Сыктыв-

кар, 2000. 71 л.б. 

Игушев Е. А. Коми кывлöн стилистика: велöдчан небöг. Сыктыв-

кар, 2003. 77 л.б. 

Игушев Е. А. Сравнительная грамматика финно-угорских языков : 

учеб. пособие. Ханты-Мансийск, 2009. 79 с. 

 

КАРМАНОВА Альбина Николаевна, доцент, коми кыв лекси-

кология, лексикография да фразеология туялысь, школаын да вузын 

коми кыв методикаысь специалист. 

А. Н. Карманова чужöма 1940-öд вося öшым тöлысь 8-öд лунö. 

Коми АССР Сыктыв районса Визин сиктын. 1960-öд воын помалöма 

Сыктывкарса педучилище, та бöрын велöдчöма Коми канму педагоги-

ка институтбердса филология факультетын. 1968-öд воын пединститут 

помалöм бöрын пырöма уджавны СССР Наукаяс академияса Коми фи-

лиалö, Кыв, литература да история институтлöн кыв юкöнö ичöт 

научнöй сотрудник должносьтö. Филология фоктор, профессор В. И. 

Лыткин веськöдлöм улын шыöдчöма коми фразеологизмъяс туялöм 

дорö. 1970-öд вояссянь том специалист ассьыс уджсö йитöма Высшöй 

школакöд. Медводз пырöма уджавны КГПИ-ö, а 1972-öд восянь 2004-

öд воöдз уджалӧма Сыктывкарса канму университетын методистöн, 

ассистентöн, велöдысьöн, доцентöн. А. Н. Карманова лыддис лекцияяс 

öнiя коми кыв грамматикаысь, нуöдiс семинаръяс да спецкурсъяс, 

веськöдлiс курсвывса да диплом уджъясöн. 

А. Н. Кармановалöн туялан уджыс йитчöма коми кывйысь фра-

зеологизмъяс туялöмöн, школаяслы кывкудъяс дасьтöмöн, вузын 

велöдчысьяслы велöдан пособеяс гижöмöн, а сiдзжö шöр велöдчанiнъ-

яслы коми кывйысь велöдан небöгъяс да на дорö методика индöдъяс 

лöсьöдöмöн. 

 

Медшöр уджъяс 

Карманова А. Н., Меньшикова Е. А. Коми орфография да пункту-

ация велöдан пособие. Сыктывкар, 1978. 103 л.б. 

Карманова А. Н. Öнiя коми кыв. Морфология (нима кывсикасъяс): 

спецкурсысь учебнöй пособие. Сыктывкар, 1994. 80 л.б. 

Карманова А. Н. Öнiя коми кыв. Морфология. 2 юкöн: кадакыв 

формаяс, кадакывберд, состояние кывъяс: велöдан небöг. Сыктывкар, 

1998. 74 л.б. 

Карманова А. Н. Торъякывъяс тэчасног да артманног : велöдан 

небöг. Сыктывкар, 2002. 40 л.б. 

Карманова А. Н. Öнiя коми кыв. Лексикология : велöдан небöг. 

Сыктывкар, 2004. 163 л.б. 

 

КОККОНЕН Паула Риитта Хелена, филологияысь магистр, фин 

кыв велöдысь-доцент, коми кыв грамматика да кыввор туялысь. 

П. Р. Х. Кокконен чужöма 1951-öд вося йирым тöлысь 4-öд лунö 

Финляндияса Сяяминки сиктын. 1981-öд воын помалöма Хельсинкиса 

университет («Фин-угор кывъяс» специальносьт серти) да босьтöма 

философияысь магистр тшупöд. Велöдчöм бöрын уджалöма Финлян-

дияса кывъяс туялан шöринын (1987-1989-öд вояс), Финляндияса 

наукаяс академияын (1991–1992-öд вояс), Хельсинкиса университетын 

(1989–1991, 2002-öд вояс), М. А. Кастрен котырын (1990–1991-öд во-

яс). 1994-2002-öд воясö велöдiс фин кыв Сыктывкарса канму универ-

ситетын, а 2012–2015-öд воясö — Санкт-Петербургса канму универси-

тетын. 2004–2012-öд воясö секретаралöма Хельсинкиса Фин-угор 

котырын. 2015-öд восянь П. Кокконен водзмöстчö фин-угор вой-

тыркостса öткымын проектын. Сыктывкарса университетын студентъ-

ясöс, аспирантъясöс да быд окотитысьöс П. Кокконен велöдiс фин 

кывйö, йöзöдiс фин кыв грамматикаысь велöдан пособие, котыртлiс да 

нуöдiс фин кыв, культура да историялы сиöм рытпукъяс. 

П. Кокконен дасьтiс да йöзöдiс Т.Э. Уотилалöн кипом гижöдъяс 

серти вит тома «Syrjänische Texte» коми кывъя материалъяс. Бöръя 

кадö сiйö водзмöстчö кыккывъя электрон кывкудъяс дасьтöмын, зiльö 

вуджöдчан уджын. 

 

Медшöр уджъяс 

Кокконен П. Кола кöджса комияс йылысь финн гижöдъясын // 

Пермистика-8: Диалекты и история пермских языков во взаимо- 

действии с другими языками. Сыктывкар, 2001. С. 131–138. 

Кокконен П. Opiskele suomea! Suomea komilaisille. Сыктывкар, 

2000. 

Кокконен П. Конгруенция финн да коми кывъясын // 

И. А. Куратов и проблемы современного финно-угроведения. Сыктыв- 

кар, 2003. С. 173–177. 

Кокконен П. A comparison of Komi serial verbs with those in Udmurt 

and Volgaic // Congressus Nonus Internationalis Fenno-Ugristarum.  

7.-13.8.2000 Tartu. Pars V. Dissertationes sectionum: Linguistica II. Tartu, 

2001. P. 113–120. 

 

ЛАТЫШЕВА Вера Алексеевна, филология доктор, профессор, 

коми театр, искусство да литература туялысь, критик. 

В. А. Латышева чужӧма 1933-öд вося йирым тöлысь 22-öд лунö 

Луздор районса Абъячой сиктын. 1956-öд воӧ помалӧма Москваса Ло-

моносов нима канму университет, заводитӧма уджавны Сыктывкарын, 

СССР-са Наукаяс академиялӧн Коми филиалса кыв, литература да ис-

тория институтын. 1967-ӧд воын Ленинградса театр, музыка да кине-

матография институтын дорйӧма «Становление коми драматургии и 

театра» тема серти искусствоведение кандидат ним вылö диссертация. 

1993-ӧд воö В.А. Латышева дорйӧма филология доктор ним вылö 

«Межнациональная общность и различие драматургии угро-финских 

народов Поволжья и Приуралья» тема серти диссертация. 1971–1982-

ӧд воясӧ Вера Алексеевна велӧдӧма Коми пединститутын, сэсся 

уджалӧма велӧдысьяслысь кужанлун кыпӧдан институтын. 1994–2010-

ӧд воясӧ — Сыктывкарса канму университетын, 1994–1999-ӧд воясӧ 

веськӧдлiс коми фольклор да литература кафедраӧн. Велӧдiс коми ли-

тераура история, коми критика история, веськӧдлiс диплом да аспи-

рант туялӧмъясӧн.  

В. А. Латышевалӧн научнӧй нырвизьыс ёна паськыд: туялӧма 

быдсяма жанра художествоа коми гижӧд, коми да фин-угор драматур-

гия, серпаса искусство, коми театрлӧн уна вося уджыс. 

 

Медшӧр уджъяс 

Латышева В. А. Драматургия и жизнь: эволюция жанров драма-

тургии угро-финских народов Поволжья и Приуралья : монография. 

Сыктывкар,1985. 80 с. 

Латышева В. А. Миян кывным мыйöн шыасяс…: литературно-

критическöй статьяяс. Сыктывкар, 1991. 159 л.б. 

Латышева В. А. 70-öд воясса коми повесть : учеб. пособие. Сык-

тывкар, 1997. 81 л.б. 

Латышева В. А. Классики и современники: статьи о литературе. 

Сыктывкар, 2005. 240 с. 

Латышева В. А. Выль коми лирика : монография. Сыктывкар, 

2012. 176 л.б. 

 

ЛИМЕРОВА Валентина Александровна, педагогика кандидат, 

доцент, коми литература туялысь, школалы уджтасъяс да велӧдан 

небӧгъяс дасьтысь. 

В. А. Лимерова чужӧма 1964-öд вося тöвшöр тöлысь медводдза 

лунö Коми Республика Луздор районса Берёзовка грездын. 1986-ӧд 

воын помалӧма Сыктывкар канму университетса филология факуль-

тетлысь коми юкӧн. Уджалӧма Кӧрткерӧс районса Шойнаты школаын 

коми да роч кыв да литератураысь велӧдысьӧн, Уква карын роч кыв да 

литература велӧдысьӧн. Велӧдчӧма Москваын Велӧдӧмын националь-

нӧй мытшӧдъяс серти НИИ-бердса аспирантураын, 1995-ӧд воын педа-

гогика доктор, профессор К. М. Нартов веськӧдлӧм улын дорйӧма пе-

дагогика кандидат ним вылӧ «Постижение авторской позиции при 

изучении эпических произведений родной литературы в 5–11 классах 

коми школы» тема серти диссертация. Уджалӧма Коми Республикаса 

велӧдысьясӧс сӧвмӧдан институтын (1989–1994), Сыктывкарса канму 

университетын доцентӧн да факультетса деканӧс вежысьӧн (1994–

2000). 2002-ӧд восянь уджалö Коми наука шӧринса Кыв, литература да 

история институтын старшöй научнöй сотрудникöн; 2007–2008-ӧд во-

ясӧ веськöдлӧма литература туялан юкӧнöн. Университетын нуӧдӧма 

коми литература история, коми литература велӧдан методика курсъяс, 

веськӧдлома студентъяслӧн туялан уджӧн. 

В. А. Лимерова туялӧ гижӧдын авторлысь видзӧдлассӧ, XIX-ӧд 

нэмся литература, коми литературалы подув пуктысьяслысь да ӧнiя 

авторъяслысь гижан сямсӧ. 

 

Медшӧр уджъяс  

Лимерова В. А. Авторская позиция в эпическом произведении : 

учеб. пособие. Сыктывкар, 1995. 119 с. 

https://kv.wikipedia.org/wiki/1986-%D3%A7%D0%B4_%D0%B2%D0%BE
https://kv.wikipedia.org/wiki/1986-%D3%A7%D0%B4_%D0%B2%D0%BE

https://kv.wikipedia.org/wiki/%D0%9A%D0%BE%D0%BC%D0%B8_%D0%BA%D1%8B%D0%B2
https://kv.wikipedia.org/wiki/%D0%A0%D0%BE%D1%87_%D0%BA%D1%8B%D0%B2
https://kv.wikipedia.org/wiki/%D0%9C%D0%BE%D1%81%D0%BA%D0%B2%D0%B0

https://kv.wikipedia.org/wiki/%D0%9A%D1%8B%D0%B2,_%D0%BB%D0%B8%D1%82%D0%B5%D1%80%D0%B0%D1%82%D1%83%D1%80%D0%B0_%D0%B4%D0%B0_%D0%B8%D1%81%D1%82%D0%BE%D1%80%D0%B8%D1%8F_%D0%B8%D0%BD%D1%81%D1%82%D0%B8%D1%82%D1%83%D1%82
https://kv.wikipedia.org/wiki/2007
https://kv.wikipedia.org/wiki/2008-%D3%A7%D0%B4_%D0%B2%D0%BE
https://kv.wikipedia.org/wiki/2008-%D3%A7%D0%B4_%D0%B2%D0%BE

Лимерова В. А. Традиции средневековых жанров в творчестве 

К. Ф. Жакова. Сыктывкар, 2005. 26 с. (Науч. докл.; вып. 473). 

Зыряне и зырянский край в литературных документах XIX века / 

сост., вступ. ст. В. А. Лимеровой. Сыктывкар, 2010. 520 с. 

Лимерова В. А. На пути к национальной прозе: жанровые модели 

документально-художественной словесности Коми края в XIX веке 

(Гл. 3.3) // История литературы Урала. XIX век : в 2 кн. / под ред. проф. 

Е. К. Созиной. М., 2020. Кн. 1. С. 302-342. 

 

ЛУДЫКОВА Валентина Матвеевна, филология доктор, доцент, 

коми синтаксис, коми гижöда кыв история туялысь, школаяслы да вы-

лыс тшупöда велöдчанiнъяслы коми кывйысь велöдчан небöгъяс дась-

тысь. 

В. М. Лудыкова чужöма 1956-öд вося кос му тöлысь 19-öд лунö 

Коми АССР Емдiн районса Микунь карын. 1978-öд воын помалöма 

Сыктывкарса канму университет. 1978–1982-öд воясö велöдчöма Ле-

нинградса университет аспирантураын. 1989-öд воö Тарту канму уни-

верситетын филология доктор, профессор З. М. Дубровина веськöдлöм 

улын дорйöма «Сказуемое в коми языке» тема серти филология канди-

дат ним вылö диссертация. 1982–2020-öд воясö В. М. Лудыкова 

уджалiс Сыктывкарса канму университетын велöдысьöн: лыддис öнiя 

коми кыв морфология да синтаксисысь, коми гижöда кыв историяысь, 

коми да роч кывъяс орччöдан грамматикаысь, уралистикаысь, лингво-

краеведениеысь лекцияяс. 1995–2013-öд воясö В. М. Лудыкова весь-

кöдлiс коми да фин-угор кывъяс кафедраöн. 2006-öд воö Удмуртияса 

канму университетын дорйис «Синтаксис имени прилагательного в 

коми языке» филология доктор ним вылö диссертация. 2020-öд восянь 

уджалö Коми республикаса образование сöвмöдан институтын. 

В. М. Лудыковалöн туялан нырвизьыс йитчöма коми синтаксис да 

морфология тӧдмалӧмӧн, коми да роч кывъяс орччöдöмöн, коми сер-

паса гижöдъяслысь кыв видлалöмöн. 

 

Медшöр уджъяс 

Лудыкова В. М., Федина М. С. Сопоставительная грамматика ко-

ми и русского языков. Ч. 1: Морфология : учебное пособие. Сыктыв-

кар, 2001. 98 с. 

Лудыкова В. М. Коми кывбердлöн синтаксис. Сыктывкар, 2003. 

104 с. 

Лудыкова В. М. Имя прилагательное в синтаксисе агглютинатив- 

ных языков: функционально-коммуникативный аспект : монография. 

Сыктывкар, 2010. 292 с. 

Лудыкова В. М. Глагол в предложении коми языка : монография. 

Сыктывкар, 2012. 238 с. 

Лудыкова В. М. Литературный коми язык: история и современное 

состояние (социолингвистический аспект) : монография. Сыктывкар, 

2014. 166 с. 

 

ЛЫТКИНА Лариса Владимировна, филология доктор, доцент, 

коми литература туялысь. 

Л. В. Лыткина чужӧма 1954-ӧд вося йирым тöлысь 5-ӧд лунӧ 

Сыктывкарын. 1972-ӧд воӧ помалӧма 4-ӧд №-а сыктывкарса шӧр шко-

ла, 1977-ӧд воӧ — Сыктывкар канму университетса историко-

филологической факультетлысь коми юкӧн. 1978–1981-ӧд воясӧ 

велӧдчӧма Ленинградса университет аспирантураын. 1988-ӧд воӧ Эс-

тония наука академияын дорйӧма филология кандидат ним вылӧ 

«Проблема героя в коми-зырянской повести 1930-х годов» тема серти 

диссертация. 1999-ӧд воӧ Москваын дорйӧма «Жанры коми-зырянской 

прозы первой трети ХХ века. Взаимодействие романа, повести, расска-

за и очерка» тема серти филология доктор ним вылö диссертация. 

Сыктывкарса канму университетын уджалӧма 1981-ӧд восянь 2004-ӧд 

воӧдз. Велӧдӧма коми литература да фольклор кафедраын, журнали-

стика да статистика секцияын, уджалӧма университетса велӧдан 

юкӧнын. 

Л. В. Лыткина туялӧ XX-ӧд нэм заводитчандырся коми проза: по-

весьт, висьт, очерк; журналистика жанръяс. 

 

Медшӧр уджъяс 

Лыткина Л. В. Проблема героя в коми-зырянской прозе 1930-х 

годов : учеб. пособие по спецкурсу. Сыктывкар, 1990. 83 с. 

Лыткина Л. В. 1920-öд воясса коми висьт : спецкурсысь учеб. по-

собие. Сыктывкар, 1994. 49 л.б. 

Лыткина Л. В. Художественная проза М. Н. Лебедева начала XX 

века : монография. Сыктывкар, 1998. 78 c. 

Лыткина Л. В. Современная коми-зырянская проза // Чужан кыв = 

Родное слово. 1997. № 1. С. 3–10. 

 

МИКУШЕВ Анатолий Константинович (1926–1993), фило- 

логия доктор, профессор, коми да фин-угор фольклор туялысь, коми 

литература туялысь, критик. 

А. К. Микушев чужöма 1926-öд вося вöльгым тöлысь 5-öд лунö 

Сыктывкарын. 1943-öд воын пырöма велöдчыны Коми канму педаго-

гика институтса филология факультетö. Институт помалöм бöрын 

уджалöма Ыбса шöр школаын велöдысьöн, а сёрöнджык школаöн 

веськöдлысьöн. 1950–1953-öд воясö велöдчöма Ленинградын Роч ли-

тература институтбердса аспирантураын. Филология доктор, профес-

сор А. М. Астахова веськöдлöм улын дорйöма «Песенное творчество 

народа коми в советскую эпоху» тема серти кандидат ним вылö дис-

сертация. Та бöрын уджалöма СССР наукаяс академияысь Коми фили-

аллöн кыв, литература да история юкӧдын медводз ичӧт, а бöрыннас 

старшöй научнӧй сотрудникöн. 1970-öд воö дорйöма «Генезис и эво-

люция коми песенного фольклора» тема серти филология наукаяс док-

тор ним вылö диссертация. 1972-öд восянь А. К. Микушев йитöма ас-

сьыс уджсö Сыктывкарса канму университетöн, веськöдлöма коми кыв 

да литература кафедраöн. Лыддьöма лекцияяс коми да роч йöзкостса 

творчествоысь, коми литератураысь да критикаысь, веськöдлöма 

курсвывса, диплом да диссертация уджъясöн. 

А. К. Микушевлöн научнöй нырвизьыс топыда йитчöма коми да 

фин-угор йöзкостса творчество туялöмöн, коми литература история 

видлалöмöн. 

Медшöр уджъяс 

Микушев А. К. Коми литература и народная поэзия. Сыктывкар, 

1961. 128 с. 

Микушев А. К. Коми эпические песни и баллады. Л., 1969. 292 с. 

Микушев А. К. Эпические формы коми фольклора. Л., 1973. 225 с. 

Микушев А. К. Парма весьтын сьыланкыв: коми литература йы-

лысь мöвпъяс. Сыктывкар, 1984. 166 л.б. 

Микушев А. К. На таежных просторах. М., 1986. 304 с.  

МИКУШЕВ Роман Анатольевич (1963-2022) филология канди-

дат, доцент, коми кадакывлысь финитнöй формаяс туялысь, фин да 

венгр кывъяс велöдысь. 

Р. А. Микушев чужöма 1963-öд вося йирым тöлысь 9-öд лунö Сык-

тывкарын. 1981–1986-öд воясö велöдчöма Ленинградса канму универси-

тетын фин-угор филология кафедра бердын. 1987-öд воö пырöма фин-

угор кывъяс специальносьтысь аспирантураö, туялöма коми кадакывлысь 

грамматика аслыспöлöслунъяс. 1992-öд воын Марий канму университе-

тын филология доктор, профессор А. П. Володин веськöдлöм улын 

дорйöма «Система побудительных средств в коми языке» темаысь канди-

дат ним вылö диссертация. 1990–2000-öд воясö Р. А. Микушев уджалӧма 

Сыктывкарса канму университетын, велöдӧма венгр да фин кывйö, 

лыддьӧма лекцияяс кывтуялöмö пырöдчöм, фин-угор кывтуялöмö 

пырöдчöм, öтувъя кывтуялöм дисциплинаясысь, а сiдзжö дасьтылӧма ко-

ми этнология да информационнöй технологияяс да лингводидактика 

спецкурсъяс. 1995–2000-öд воясö университет бердын веськöдлӧма меж-

ведомственнöй лабораторияöн, кöнi вöлi дасьтöма медводдза коми-роч 

электрон кывкуд. 

Р. А. Микушевлöн туялан нырвизьыс йитчöма коми императив 

видлалöмöн, а сiдзжö кыккывъя кывкудъяс лöсьöдан юалöмъясöн. 

 

Медшöр уджъяс 

Микушев Р. А. Современный венгерский литературный язык : про-

грамма курса. Сыктывкар, 1998. 20 с. 

Микушев Р. А. Современный финский литературный язык : про-

грамма курса. Сыктывкар, 1998. 20 с. 

Микушев Р. А. Современный венгерский литературный язык : 

учеб. пособие. Ч. 1. Упражнения и словарь. Сыктывкар, 1999. 51 с. 

Микушев Р. А. Современный венгерский литературный язык : 

учеб. пособие. Ч. 2. Фонет. и граммат. справочники, фонет. упр-я. 

Сыктывкар, 2000. 81 с. 

Микушев Р. А., Подоров М. С. Опыт применения компьютерных 

технологий в лексикографии коми языка // Öнiя коми кывлöн сöвмöм: 

могъяс да кöсйöмъяс. Сыктывкар, 2000. С. 124–130. 

ОСТАПОВА Елена Васильевна, филология кандидат, доцент, 

коми литература туялысь, школалы уджтасъяс да велӧдан небӧгъяс 

дасьтысь. 

Е. В. Остапова чужӧма 1966-ӧд вося рака тӧлысь 14-ӧд лунӧ Коми 

Республика Луздор районса Абъячой сиктын. 1987-ӧд воын помалӧма 

Сыктывкарса канму университет. Уджалӧма Сыктыв районса Кебра 

школаын коми кыв да литература, роч кыв да литература велӧдысьӧн. 

1995–1999-öд воясӧ велӧдчӧма коми фольклор да литература кафедра-

бердса аспирантураын. 2000-ӧд воын Н. П. Огарёв нима Мордовскӧй 

канму университетын филология доктор, профессор В. А. Латышева 

веськӧдлӧм улын дорйӧма филология кандидат ним вылӧ «Лирика ко-

ми 1920–30-годов: поэтика ритма» тема серти диссертация. 1996-ӧд 

восянь ӧнӧдз уджалӧ Питирим Сорокин нима Сыктывкар канму уни-

верситетын, велӧдӧ коми филология, финно-угроведение да регионо-

ведение кафедраын. 2000-ӧд воӧ уджалiс фин-угор факультетса де-

канӧс вежысьӧн, 2002–2008-öд воясӧ веськӧдлiс коми фольклор да ли-

тература кафедраӧн. 2011-ӧд восянь веськӧдлӧ «Инновации в нацио-

нальном гуманитарном образовании» туялан-велӧдан шӧринӧн, 2020-

ӧд восянь — «Коми филология» журналлӧн шӧр редактор. Универси-

тетын нуӧдӧ коми да фин-угор литература видлалан дисциплинаяс, 

литература да кыв велӧданноглы сиӧм курсъяс, веськӧдлӧ студентъяс-

лӧн туялан уджӧн. 

Е. В. Остапова туялӧ коми лирика гижӧдъяс, художествоа литера-

тура вуджӧдан мытшӧдъяс, коми литература велӧдан туйяс, дасьтӧ 

шӧр да вылыс школалы велӧдчан небӧгъяс. 

 

Медшӧр уджъяс 

Остапова Е. В. Поэтика ритма лирики коми 1920–30-х годов : 

учеб. пособие. Сыктывкар, 2001. 73 с. 

Остапова Е. В., Латышева В. А., Филиппова В. В. Язык поэзии 

коми : монография. Сыктывкар, 2009. 124 с. 

Остапова Е. В. Коми литература в зеркале перевода : монография. 

Сыктывкар, 2016. 86 с.  

Остапова Е. В. История коми литературы (XIV — сер. XX в.) 

[Электронный ресурс] : учеб. пособие. Сыктывкар, 2020. 104 с. 

Остапова Е. В. Современная коми литература [Электронный ре-

сурс] : учеб. пособие. Сыктывкар, 2020. 133 с. 

ПАХОРУКОВА Вера Васильевна (1937–2020), филология док-

тор, профессор, коми да перым коми литература туялысь, студентъяс-

лы велöдан небöгъяс дасьтысь. 

В. В. Пахорукова чужöма 1937-öд вося йирым тöлысь 20-öд лунö 

Перым обласьт Юсьва районса Нижняя Волпа сиктын. 1955-öд воын 

Кудымкарса педучилище помалöм бöрын пырö велöдчыны Перым 

канму педагогика институтö. 1968-öд воö пырö велöдчыны аспиранту-

раö СССР Наукаяс академияса Коми филиалö. 1974-öд воö Москваын 

А. Е. Ванеев веськöдлöм улын дорйöма «Зарождение и развитие коми-

пермяцкой прозы» тема серти кандидатскöй диссертация. 1997-öд воö 

Казаньса канму университетын дорйöма «Коми-пермяцкая проза в 

контексте пермских литератур» тема серти филология доктор ним 

вылö диссертация. Сыктывкарса университетын уджалiгöн (1978–

2002-öд вояс) В. В. Пахорукова лыддис коми да фин-угор литература 

историяысь да школаын коми литература велöдан методикаысь лек-

цияяс, веськöдлiс фольклор практикаöн, курсвывса да диплом уджъяс-

öн. 2002-öд восянь уджалiс Коми педагогика институтын. 

В. В. Пахоруковалöн научнöй нырвизьыс йитчӧма перым-коми да 

коми проза туялöмöн, перым-коми литературалысь сöвмöмсö 

видлалöмöн. 

Медшöр уджъяс 

Пахорукова В. В. Пути и проблемы развития коми-пермяцкой про-

зы. Л., 1977. 174 с. 

Пахорукова В. В. Коми литература велöдан методика : учеб. посо-

бие. Сыктывкар, 1988. 88 с. 

Пахорукова В. В. Иньва йылiсь сьыланкыв. Коми-пермяцкöй ли-

тература 20–80 годдэзö. Кудымкар, 1989. 192 с. 

Пахорукова В. В. Современная коми-пермяцкая литература : учеб. 

пособие. Сыктывкар, 1996. 191 с. 

Пахорукова В. В. Коми-пермяцкая литература XX века: моногра-

фия. Кудымкар, 2011. 290 с. 

 

ПОПОВА Римма Павловна, филология кандидат, доцент, коми 

диалектология да стилистика туялысь. 

Р. П. Попова чужöма 1969-öд вося тöвшöр тöлысь 6-öд лунö 

Перым обласьт Коса районса Пуксиб сиктын. 1990-öд воö помалöма 

Перым канму педагогика институт. 1995–1997-öд воясö велöдчöма 



97 

Сыктывкарса канму университетын коми да фин-угор кывъяс кафед-

рабердса аспирантураын. Филология доктор, профессор Е. А. Игушев 

веськöдлöм улын видлалöма-туялöма перым-коми сёрнисикасъяс. 

1998-öд воö Марий канму университетын дорйöма «Косинско-камский 

диалект коми-пермяцкого языка: фонетика, морфология» филология 

кандидат ним вылö диссертация. 1997-öд восянь уджалö Сыктывкарса 

канму университетын. 2003–2005-öд воясö вöлi фин-угор факультетса 

деканöн, 2013-öд восянь — коми кафедраӧн веськöдлысь. Р. П. Попова 

лыддьö лекцияяс коми диалектология да лексикологияысь, коми сти-

листикаысь да коми гижöда кыв историяысь, велöдö студентъясöс фин 

кывйö, веськöдлö курсвывса да диплом уджъясöн. 

Р. П. Попова туялӧ перым-коми да коми сёрнисикасъяс, перым-

коми гижöда памятникъяс, коми художествоа гижöдъяслысь кыв. 

 

Медшöр уджъяс 

Попова Р. П. Коми диалектология. Ч. I. Фонетика : учеб. пособие. 

Сыктывкар, 2008. 78 с. 

Попова Р. П. Коми диалектология. Ч. 2. Морфология : учеб. посо-

бие Сыктывкар, 2012.152 с. 

Попова Р. П., Сажина С. А. Фонетические и морфологические 

особенности коми диалектов (сравнительный аспект исследования). 

Сыктывкар, 2014. 272 с. 

Попова Р. П. Финский язык : учеб. пособие. Сыктывкар, 2017. 64 с. 

Попова Р. П., Баженова О. Н., Остапова Е. В., Федина М. С. Ву-

джöдчан подув : велöдчан небöг. Сыктывкар, 2021. 136 с. 

 

ПУНЕГОВА Галина Васильевна, филология кандидат, доцент, 

коми кыв фонетика, графика, кыв история, комиа-роча кыккывъялун 

туялысь. 

Г. В. Пунегова чужöма 1972-öд вося вöльгым тöлысь 7-öд лунö 

Коми АССР Сыктывдiн районса Выльгорт сиктын. 1995-öд воын по-

малöма Сыктывкарса канму университет, сы бöрын пырöма велöдчы-

ны «Фин-угор да самодий кывъяс» специальносьт серти аспирантураö. 

Филология доктор, профессор Л. В. Бондарко веськöдлöм улын 2002-

öд воын дорйöма «Фонетическая интерференция в условиях коми-

русского двуязычия» филология кандидат ним вылö диссертация. 

1995-öд восянь уджалiс Сыктывкарса университетын коми да фин-угор 

кывъяс кафедраса велӧдысьӧн. 2011-öд восянь Г. В. Пунегова уджалӧ 

Коми наука шöринса Кыв, литература да история институтын старшöй 

научнöй сотрудникöн. Университетын велöдан курсъясысь лыддьö 

öнiя коми кыв фонетикаысь, грамматикаысь да билингвизмöн йитчӧм 

мытшöдъяс серти лекцияяс, веськöдлö студентъяслöн туялан уджöн. 

Тшöкыда петавлö сёрнисикасъяс велöдан-туялан экспедицияясö. 

Г. В. Пунегова туялӧ коми кыв фонетика, типология, кывъяс 

орччöдöм да кыккывъялун серти юалöмъяс, а сiдзжö коми художествоа 

гижöдъяслысь кывсö. Дасьтö вылыс тшупöда велöдчанiнъяслы коми 

кывйысь велöдан небöгъяс. 

Медшöр уджъяс 

Пунегова Г. В., Чуяшкова М. В. Кывтуялан удж подувъяс : 

велöдан небöг. Сыктывкар, 2004. 64 л.б. 

Пунегова Г. В. Фонетические особенности функционирования 

русского языка в условиях коми-русского двуязычия в Республике 

Коми : монография. Сыктывкар, 2008. 186 с. 

Пунегова Г. В. Öнiя коми кыв фонетика : велöдан небöг. Сыктыв-

кар, 2016. 92 л.б. 

Пунегова Г. В. Коми язык : учебник для вузов. 2-е изд., испр. и 

доп. М., 2018. 352 с. (Серия «Университеты России»). 

Пунегова Г. В., Некрасова О. И., Цыпанов Е. А. Секреты коми 

языка в рассказах. М., 2020. 152 с. 

 

УЛЯШЕВ Игорь Иванович (1967–2005) , филология кандидат, 

доцент, коми литература да фольклор туялысь. 

И. И. Уляшев чужӧма 1967-ӧд вося кӧч тӧлысь 6-ӧд лунӧ 

Кулӧмдiн районса Вӧльдiн сиктын. Помӧсдiнса шӧр школа помалӧм 

бӧрын, 1984–1990-ӧд воясӧ велӧдчӧма Сыктывкарса канму универси-

тетын. 1985–87-öд воясӧ служитӧма Армияын (Германияын). Та бӧрын 

уджалӧма Вӧльдiнса школаын, 1993–1997-ӧд воясӧ велӧдчӧма А. К. 

Микушев да В. А. Латышева веськӧдлӧм улын кафедрабердса аспи-

рантураын. Университетын уджалӧма 1994–2002-öд воясӧ. 1999-ӧд воӧ 

Н. П. Огарёв нима Мордовскӧй канму университетын филология док-

тор, профессор В. А. Латышева веськӧдлӧм улын дорйӧма филология 

кандидат ним вылӧ «Типологические параллели волшебной сказки и 

романа коми» тема серти диссертация. 2002–2005-öд воясӧ уджалӧма 

Коми наука шӧринса Кыв, литература да история институтын, литера-

тура туялан юкӧнын. Университетын нуӧдӧма коми литература исто-

рия, коми критика история, литература да фольклор йитӧд видлалан 

дисциплинаяс, веськӧдлӧма студентъяслӧн туялан уджӧн.  

И. И. Уляшев туялӧма коми литература да фольклор йитӧдъяс, ав-

торлысь гижан стиль. 

 

Медшӧр уджъяс 

Уляшев И. И., Уляшев О. И. Онтология сказки : учеб. пособие по 

спецкурсу. Сыктывкар, 1997. 77 с. 

Уляшев И. И. Мифопоэтическое начало в прозе В. Чисталева // 

И. А. Куратов и проблемы современного финно-угроведения : сб. ста-

тей. Сыктывкар, 2003. С. 107–110. 

Уляшев И. И. Кад — образ — стиль. Сыктывкар, 2003. 64 л.б. 

Уляшев И. И. Роль иронии в становлении стиля П. Шахова // Во-

просы коми филологии : сб. науч. статей. Сыктывкар, 2005. С. 106–

110.  

Уляшев И. И. Слово героя в повестях П. Шахова // Проблемы 

жанровой поэтики коми литературы. Сыктывкар, 2007. С. 73–82. (Тр. 

Ин-та языка, литературы и истории Коми НЦ УрО РАН; Вып. 65). 

 

ФЕДИНА Марина Серафимовна, филология кандидат, доцент, 

коми кыв лексикология, стилистика да синтаксис туялысь. 

М. С. Федина чужöма 1968-ӧд вося öшым тöлысь 1-ӧд лунö Коми 

АССР Изьва район Вертеп грездын. 1991-öд воын помалöма Сыктыв-

карса канму университет да пырöма велöдчыны университетса «Фин-

угор (да самодий) кывъяс» специальносьт серти аспирантураö. 1997-öд 

воын филология доктор, профессор Е. А. Игушев веськöдлöм улын 

дорйöма «Имперсональность в коми языке» тема серти филология 

кандидат ним вылö диссертация. 1991–2011-öд воясö уджалiс Сыктыв-

карса канму университетын велöдысьöн, а сiдзжö фин-угор факультет-

са декан должносьтын. М. С. Федина дасьтылiс коми кыв лексиколо-

гияысь, стилистикаысь, кывъяс орччöдан грамматикаысь, филоло-

гияын выль информационнöй технологияысь лекцияяс да практика 

занятиеяс. 2011-öд восянь 2021-öд воöдз М. С. Федина уджалiс кыв 

технология сöвмöдан Шöринын веськöдлысьöн, 2021-öд восянь 

уджалö Коми Республикаса канму службаӧ да веськӧдлыны велӧдан 

академияын туялан да войтыркостса удж котыртан шӧринӧн веськӧд-

лысьöн, а сiдзжö коми кыв велöдысьöн. 

М. С. Федина туялӧ коми кыв стилистика, кыв политика юалöмъ-

яс, öнiя кадö коми кывлӧн сöвмöм, дасьтöма да йöзöдöма школаын 

велöдчысьяслы терминология кывкудъяс. 

 

Медшöр уджъяс 

Федина М. С., Лудыкова В. М. Сопоставительная грамматика ко-

ми и русского языков. Ч. 1. Морфология : учеб. пособие. Сыктывкар, 

2001. 98 с. 

Федина М. С., Матвеев М. Н., Казаковцев В. Л. Окотапырысь! : учеб-

ник к видеокурсу коми языка «Окотапырысь!». Сыктывкар, 2001. 287 с. 

Федина М. С. Коми кывлöн стилистика: сёрнитан-вöдитчан 

стильяс. Делöвыв каюала гижан стиль : велöдан небöг. Сыктывкар, 

2014. 84 л.б. 

Федина М. С., Степанов В. А., Чемышев А. В. Финно-угорские 

языки в электронном информационном пространстве : учеб. пособие. 

Сыктывкар, 2015. 96 с.  

 

ФИЛИППОВА Валентина Викторовна (1957–2012), филология 

кандидат, доцент, коми фольклор да традиционнӧй культура туялысь. 

В. В. Филиппова чужӧма 1957-ӧд вося йирым тӧлысь 4-ӧд лунӧ Сос-

ногорск районса Винла грездын. 1981-ӧд воын помалӧма Сыктывкарса 

канму университетысь филология факультетлысь коми юкӧн. Стажируй-

тчӧма Ленинградса канму университетын, а сэсся велӧдчӧма СССР-са 

наукаяс академиялӧн Коми филиал аспирантураын. 1992-ӧд воын 

Москваса канму университетын дорйӧма филология наукаяс кандидат 

ним вылӧ «Поэтика фольклора коми-ижемцев (жанр причитания)» тема 

серти диссертация. 1998-ӧд воӧ сылы сетӧма доцент звание. 1987-ӧд 

восянь нэм помӧдзыс, 2012-ӧд воӧдз, уджалӧма Сыктывкарса канму уни-

верситетын, велӧдӧма вомгора коми йӧзкостса творчество, фин-угор вой-

тыръяслысь фольклор, веськӧдлӧма студентъяслӧн да аспирантъяслӧн 

туялан уджӧн, нуӧдлӧма фольклор чукӧртан экспедицияяс. 

 

Медшӧр уджъяс 

Филиппова В. В. Коми фольклор сьылан жанръяс поэтика : учеб. 

пособие. Сыктывкар, 1996. 108 л.б. 

Филиппова В. В. Коми фольклор : хрестоматия. Сыктывкар, 2002. 

328 л.б. 

Филиппова В. В., Латышева В. А., Остапова Е. В. Язык поэзии ко-

ми : монография. Сыктывкар, 2009. 124 с. 

Филиппова В. В. Фин-угор войтырлӧн фольклор : велӧдан небӧг. 

Сыктывкар, 2010. 200 л.б. 

Традиционная духовная культура ижемских коми: Справочно-

библиографический CD) / сост. Т. С. Канева, В. В. Филиппова. Сык-

тывкар, 2014. 

 

ЧУЯШКОВА Мира Валерьяновна, велöдысь, кыввора семанти-

каысь, вузын коми да фин кывъяс велöдöмын специалист. 

М. В. Чуяшкова чужöма 1970-öд вося лöддза-номъя тöлысь 5-öд 

лунö Коми АССР Сыктывдiн районса Паль сиктын. 1997-öд воын по-

малöма Сыктывкарса канму университет, да пырöма велöдчыны уни-

верситетбердса аспирантураö. Филология доктор, профессор 

Е. А. Игушев веськöдлöм улын шыöдчöма «Лексическая полисемия в 

коми языке» диссертация тема туялöм дорö. 1999-öд восянь 2009-ӧд 

воӧдз уджалiс Сыктывкарса университетын коми да фин-угор кывъяс 

велöдан кафедраö ассистентöн. 2009-ӧд восянь уджалӧ Коми Респуб-

ликаса национальнöй политика Министерствоын, ӧнi веськӧдлӧ тайӧ 

министерствоса каналан кывъяс юкӧнӧн. Сыктывкарса университетын 

М. В. Чуяшкова нуöдӧма коми да фин кывйысь практическöй занятие-

яс, семинаръяс, веськöдлӧма курсвывса да диплом уджъясöн, диалек-

тология практикаöн, юрнуöдӧма фин-угор войтыркостса гожся фин 

курсъясöн. 

М. В. Чуяшковалöн туялан нырвизьыс йитчöма коми кыввор да 

фразеологизмъяс туялöмöн, вузын велöдчысьяслы велöдан пособеяс 

дасьтöмöн. 

Медшöр уджъяс 

Чуяшкова М. В., Попова Р. П. Фин кыв асшöра велöдчысьяслы 

(заочникъяслы) методика индöдъяс. Сыктывкар, 2002. 64 л.б. 

Чуяшкова М. В., Пунегова Г. В. Кывтуялан удж подувъяс : 

велöдан небöг. Сыктывкар, 2004. 64 л.б. 

Чуяшкова М. В., Попова Р. П., Федина М. С. Русско-коми-

финский разговорник. Сыктывкар, 2009. 60 с. 

Чуяшкова М. В. Многозначные коми син и финский silmä 

«глаз(а)» и их фразеологический потенциал // Филологические науки. 

Вопросы теории и практики. 2008. № 1. Ч. 2. С. 159–161. 

 

*** 

1. Бурлыкина М. И. Сыктывкарский государственный университет име-

ни Питирима Сорокина : энциклопедия. Сыктывкар, 2018. 257 с. 

2. Бурлыкина М. И. Финно-угровед Василий Ильич Лыткин (Илля 

Вась). Жизнь и творчество. Сыктывкар, 2013. 431 с. 

3. Бурлыкина М. И. Эпос профессора Микушева. Сыктывкар, 2016. 353 с. 

4. Валентина Матвеевна Лудыкова : биобиблиографический указатель 

научных трудов / сост. Р. П. Попова, Г. В. Пунегова. Сыктывкар, 2016. 34 с. 

5. Вера Алексеевна Латышева : биобиблиографический указатель науч-

ных трудов / сост. Е. В. Остапова, Е. В. Ельцова, Н. В. Горинова. Сыктывкар: 

Изд-во СГУ им. Питирима Сорокина, 2018. 32 с.  

6. Игушев Евгений Александрович : биобиблиографический указатель / 

сост. Е. Г. Громова. Ханты-Мансийск, 2014. 81 с. 

7. Исследователи коми языка Н. И. Гуляева, А. Г. Мусанов, 

Г. А. Некрасова, О. И. Некрасова, Э. Н. Попова, Г. В. Пунегова, Н. А. Ракин, 

С. А. Сажина, Е. Н. Федосеева, Е. А. Цыпанов : биобиблиографический указа-

тель. Сыктывкар, 2017. 352 с. 

8. Карманова Альбина Николаевна — педагог и ученый : биобиблиогра-

фический указатель / сост. Г. В. Пунегова. Сыктывкар, 2020. 36 с. 

9. Мартынов В. И. Литераторы земли Коми : биобиблиографический 

словарь-справочник. Сыктывкар: Эскöм, 2000. 224 с.  

10. Остапова Е. В., Попова Р. П. Талантливый ученый и педагог (К 80-

летию профессора В. В. Пахоруковой) // Финно-угорский мир. 2017. № 3. 

С. 125–127. 

11. Российские исследователи коми языка : биобиблиографический ука-

затель. Сыктывкар, 2007. 350 с. 

12. Федюнева Г. В., Некрасова О. И. Геннадий Григорьевич Бараксанов : 

библиографический указатель. Сыктывкар, 2004. 21 с. 

13. Филиппова В. В. Традиционная культура и фольклор коми : сб. тру-

дов. Сыктывкар: Издательский дом Коми, 2014. 256 с. 

Коми университет — тайö Витязева! 

Коми университет — это Витязева! 

 

Игушев Евгений Александрович 
Сыктывкар, Россия, e_igushev@ugrasu.ru 

 

Аннотация. В работе дан краткий обзор биографии первого ректора 

Сыктывкарского университета Витязевой Валентины Александровны; рас-

крывается её положительная роль в развитии коми филологического направ-

ления в образовательном учреждении, всесторонняя поддержка литератур-

ного творчества студентов на коми языке, проведения выездных практик. 

Выражается благодарность от имени выпускников. 

Ключевые слова: В. А. Витязева, коми филология, благодарность 

 

Komi University is Vityazeva! 
 

Evgeny A. Igushev 
Syktyvkar, Russia, e_igushev@ugrasu.ru 

 

Abstract. The author gave a brief overview of the biography of the first rector 

of Syktyvkar University Vityazeva Valentina: revealed her positive role in the devel-

opment of the Komi philological direction in an educational institution, comprehen-

sive support for the literary work of students in the Komi language, conducting field 

practices. The author expressed thankfulness on behalf on the graduates. 

Keywords: V. Vityazeva, Komi philology, thankfulness 

 

1972-ӧд воö воссис Сыктывкарса университет. Буретш СССР 

котыртöмсянь тыри 50 во! Та вöсна Коми университетлы вичмис 

СССР-лы 50 во ним!  

Тайö вылыс тшупöда велöдчанiнсö восьтöмын водзмöстчис пöсь 

сьöлöма морт — став сöвет муын медводдза ректор ань — Витязева 

Валентина Александровна. География наукаса доктор, профессор, Ко-

ми мунымöс ёна радейтысь морт. Ачыс ректорыс эз вöв коми, чужлöма 

сiйö Кардор обласьтса Яренск дорын, Сибирь нима грездын, кöнi весиг 

школаыс абу вöлöма, и ичöтик Валентина ветлöдлöма подöн 

Яренскöдз. Ӧнi Сибирь грездыд Кардорад абу нин, бырöма, кыдзи бы-

рины Коми муысь посни овмöдчанiнъясыд, шуам Изьва йывса райо-

нысь Ӧдöсдiн, кöнi чужлöма да 19 арöсöдз овлöма менам айöй, а сэсся 

мунöма армияö, буретш сэки пансьöма Айму вöсна ыджыд тышыс, и 

сiйö 20 арöсаöн веськалас «морт юрöн мачасянiнад» да пуктас юрсö 

миян шуд вöсна Украинаса ыб вылö. 

Школа помалöм бöрас Протопопова Валя (татшöм вöлöма 

нывдырся овыс ректорпуыдлöн) пырöма велöдчыны Карело-Финскöй 

университетö, Петрозаводскö. А Айму вöсна ыджыд тыш кадö тайö 

велöдчанiнсö вештöмаöсь фронт визь сайö — асыввылö, вуджöдöмаöсь 

Сыктывкарö, пединститут керкаö. И Протопопова Валентина по-

малöма сiйöс Коми муын нин. 

Танi том ныв аддзас ассьыс шудсö, петас верöс сайö Изьва райо-

нысь Мокчой сиктса Василей сайö, сиктса ног верöспусö шулöмаöсь 

Ки пöла Санька племеникöн. Лоас Витязеваöн. Витязев Василей Архи-

пович вöлöма велöдчöм мортöн, уджалöма Коми республикаын йöзöс 

социальнöя могмöдан министрöн. 

Университетын уджалiгöн ме эг сöмын лыддьы лекцияяс коми да 

фин-угор кывъяс йылысь. Меным ковмис и Учёнöй сöветын учёнöй 

секретарлысь ноп кыскыны. Тайö уджсö вöчигöн корсюрö ректор 

юксис мекöд йöзкöд йитöдъяс тэчöм йылысь аслас мöвпъясöн.  

Менам юр вежöрö колис ректорлöн ярскöба шуöм: «Ме радейта 

коми войтырöс, найö уджачöсь, киа-подаöсь, кужöны лэптыны керка-

карта, мичмöдöны сiйöс. Сöмын öтсöгласöн ёрта-ёртныскöд оз овны. 

А збыль öд, еврейяс, грузинъяс, татара вöчöны дзик мöдарö. На пиысь 

кодкö кö аддзас сьöмаджык удж, пыр жö кыскас сэтчö öти вира ёртсö, 

медым сылы тшöтш лоö кокниджык овнысö». 

Университетын В. А. Витязева эз мудзлы висьтавлыны: «Ми огö 

вермöй панласьны Мöскуа-Ленинградса вузъяскöд физик-математикъ- 

ясöс дасьтöмын. Но ми вермам нимöдны университетнымöс коми кыв 

да литература дасьтöмын! Тайö уджсö миянысь бурджыка некод оз 

вöч! Коми филологиясö ми вермам асланым университетын вöчны 

«изюминкаöн»! 

В. А. Витязева.  

Фотоыс Е. А. Игушев архивысь 

 

Дас вит во чöж В. А. Витязева вöлiс ректорöн, и эз дугдыв тайö 

мöвпсö дöжналöмысь! Коми студентъяс вöлiсны енбиаöсь. Найö 

водзмöстчисны котыртны литературнöй кружок. Кружокнас веськöд-

лыны босьтчис Белых Николай Федорович, драматург. Регыдъя кадöн 

кружок лэдзис «Куим сьыланкыв» нима кывбур куд! Сэнi йöзöдiсны 

Некрасов Ӧльöксанлысь, Петыр Сандралысь да Ёгор Викторлысь 

кывбуръяс. 

Ректор лышкыда сетiс сьöм корлыны лыддьыны лекцияяс 

суйöрсайса профессоръяслы фин-угор наукаяс йылысь. Коми сту-

дентъяс кывзiсны лекцияяс Тарту университетса Кюннап Агол про-

фессорлысь, Таллин университетса Хаузенберг Анул профессорлысь, 

Таллинса Кыв да литература институтын уджалысь Туркин 

Ӧдöльлысь, Суимиысь Сааринен Сиркка профессорлысь, Тампере 

университетысь Лейнонен Марья профессорлысь, Венгрияса Сомбат-

хей университетысь Добо Аттила профессорлысь, Мордовияысь Бори-

сов Алексей Иванович профессорлысь, Йошкар-Олаысь Акцорин Ви-

талий Александрович профессорлысь, Удмуртияысь Кельмаков Валей 

профессорлысь, Насибуллин Рифлысь, Ушаков Генагейлысь. 

Университет сетлiс студентъяслы сьöм чукöртны коми сёрниси-

касъяс Коми мулöн ылi пельöсъясысь: Ямал да Югра муясысь, Луза-

Летка вожъясысь, Кола кöджысь Мурманск обласьтысь, Киров об-

ласьтса Афанасьевскöй районысь, Перым обласьтса Лёдз ю пöлöн, кöнi 

олöны язьваса комияс. 

Университетсö нимöдöны кыв да литература туялöмын зумыд 

тöдöмлунъяса вöвлöм студентъяс да аспирантъяс. Тайӧ филология 

докторъяс Некрасова Галина, Цыпанов Йöлгинь, Федюнева Галина, 

Лудыкова Валентина, Лимеров Павел; филология кандидатъяс: Федина 

Марина, Попова Римма, Лаптандер Тамара, Суббота Клавдия, Сажина 

Светлана, Мусанов Алексей, Остапова Елена, Ведерникова Ольга, 

Гудырева Татьяна, Федосеева Елена, Гуляева Наталья, Пунегова Гали-

на, Горинова Наталья, Ельцова Елена, Сурнина Лидия, Уляшов Игорь, 

Уляшов Олег, Пинаевская Ольга, Лимерова Валентина, Рассыхаев 

Ӧльöксей, Лобанова Людмила, Гудырева Любовь. 

На пиысь быдöн аттьöалö университетса медводдза ректорöс — 

Витязева Валентина Александровнаöс. Сiйö мам моз сибöдiс енбиа 

коми ныв-зонмöс, кодъяс аддзисны ассьыныс шуднысö чужан мулысь 

культурасö сöвмöдöмын. 

История чöжöн уна ректор вежсис Сыктывкарса университетын. 

Но медводдзаыс — Валентина Александровна Витязева — некор оз 

чусмы Коми республикаса войтыр вежöрын. Ӧд сылöн вöлi медшöр 

кöсйöм: нимöдны коми кыв да коми йöзöс. 

Ми велӧдчим коми университетын 

Мы учились в коми университете 

 

Габов Сергей Иванович 
Институт языка, литературы и истории КомиНЦ УрО РАН, Сыктывкар, Россия, 

gabovs@mail.ru 

 

Аннотация. В статье рассмотрена роль Сыктывкарского государ-

ственного университета в формировании мировоззрения автора. Особое вни-

мание уделено роли преподавателей в подготовке специалистов по коми фило-

логии. Освещены вопросы научно-исследовательской деятельности коми сту-

дентов — филологов. 

Ключевые слова: Сыктывкарский государственный университет, ка-

федра коми и финно-угорской филологии, коми язык, коми фольклор и лите-

ратура, преподавание, исследование, научная деятельность 

 

Postgraduate student of the Sector of language 
 

Sergey I. Gabov 
Institute of Language, Literature and History of the Komi Scientific Center of the Ural District 

of the Russian Academy of Sciences, Syktyvkar, Russia, gabovs@mail.ru 

 

Abstract. In the article, the author considered the role of Syktyvkar University 

in shaping his worldview. Particular attention is paid to the role of teachers in the 

training of specialists in Komi philology. The author revealed the issues of research 

activities of Komi students-philologists. 

Keywords: Syktyvkar State University, Department of Komi and Finno-Ugric 

Philology, Komi language, Komi folklore and literature, teaching, research, scien-

tific activity 

 

Сыктывкарса канму университетын ме велӧдчи 1987–1993-öд воясӧ, 

фин-угор факультет помалӧм бӧрын 1993–1996-öд воясӧ уджалі коми да 

фин-угор кывъяс туялан кафедраын ассистентӧн. Тайӧ неыджыд гижӧдас 

казьтыла университетын миянлысь велӧдчан каднымӧс. 

Збыль вылас кӧ, 1987-öд воын ме видлі пырны велӧдчыны универ-

ситетлӧн экономика факультетӧ. Висер сиктса шӧр школаын велӧдчигӧн 

быттьӧкӧ бурджыка сетчисны алгебра да геометрия. Да и школа бӧрын 

армияӧдз во чӧж велӧдчи Сыктывкарса целлюлозно-бумажнӧй технику-

мын техник-электрикӧ, кӧні сетісны весиг вылыс тшупӧда математи-

каысь тӧдӧмлунъяс. Сӧмын армияын кык во служитӧм стӧч наукаясысь 

босьтлӧм тӧдӧмлунъяссӧ, буракӧ, пӧшти дзикӧдз вуштіс, да экономика 

факультетӧ пыран математикаысь экзамен эз артмы сдайтны, кӧть мед-

воддза экзаменсӧ, роч кывъя сочинение, сдайті вит вылӧ. Векжӧ колӧ 

шуны, мый кыв да литература дорӧ муслун Висерса школаын ёна 

сӧвмӧдісны зэв кужысь велӧдысьяс — роч кыв да литератураысь Попова 

Альвия Ивановна, чужан коми кыв да литератураысь Шеин Агния Алек-

сандровна да Шиликова (Мишарина) Ирина Донатовна. Филологияӧ 

менам туйлысь подувсӧ буретш найӧ пуктісны. 

Медводз торйӧн кӧсъя казьтыштны сійӧ, кыдзи ӧтчыд видлӧм 

бӧрын бара на чужис юрын мӧвп веськӧдчыны университетлань. Ӧти 

арся лунӧ Типӧсиктын, ас чужан сиктын, пажун кадӧ босьті лыддьыны 

«Югыд туй» газетлысь выль петас, кӧні вӧлі зэв паськыда гижӧма 

Сыктывкарса университет йылысь, да торйӧн нин коми кыв да тшӧтш 

рӧдвуж фин да венгр кывъяс университетын пыдісян велӧдны по-

зянлунъяс йылысь. Лыдди гораа мамӧлы да Маръя тьӧткалы. Маръя 

тьӧтка сюся кывзіс да и шуис: «Сергей, мун сэтчӧ велӧдчыны! Велӧд-

чан да Финляндияӧдз волан!» 

Сійӧ жӧ газетас вӧлі юӧртӧма, мый университетын эм подготови-

тельнӧй юкӧн, кӧні позьӧ кöкъямыс тӧлысь чӧж велӧдчыны, весиг сти-

пендия сетӧны. Тадзи артмис, мый 1987-öд вося йирым тӧлысьӧ ме 

заводиті велӧдчыны тайӧ юкӧнас, кӧні верми тырвыйӧ бура дась-

тысьны университетын велӧдчӧм кежлӧ. Таын ыджыд пайыс лоис, 

дерт, сэні велӧдысьяслӧн: роч кывйысь — Мартынюк Светлана Ива-

новналöн, роч литератураысь — Терентьева Любовь Борисовналöн, 

историяысь — Александр Иванович (Ун Ен) Цойлöн, коми кыв да ли-

тератураысь — Моторина Любовь Алексеевналöн, английскӧй 

кывйысь — Исакова Раиса Мануиловналöн да мукӧд. Торйӧн аттьӧала 

Раиса Мануиловнаӧс, коді тшӧтш вӧлі деканӧн, буретш сыкӧд сёрни 

бӧрын ме шуи пырны велӧдчыны коми факультетӧ. 

Сідз, 1988-öд вося кӧч тӧлысь медводдза лунӧ лои официальнӧя 

студентӧн. Сэкжӧ талунъя лунӧдз вежӧрын збыль студентӧн лоӧмыс 

артмис сэк, кор витӧд курсса студентъяс нуӧдісны миянкӧд, медводдза 

во велӧдчысьяскӧд, аддзысьлӧм, кӧні найӧ асланыс старӧста Нина 

Александровна Обрезковакӧд (талун нин нималана кывбур гижысь) 

тырвыйӧ вынсьӧдісны велӧдчан туйвизьлысь бӧрйӧмӧс. Зэв бура 

помнита да ёна аттьӧалӧмӧн казьтыла и талун найӧс ставнысӧ, универ-

ситетын Нина Обрезковакӧд ӧтув велӧдчысьясӧс. Медся ясыда помни-

та, мый ми аддзысьлім сэки эг сӧмын университет помалысьяскӧд, а 

тшӧтш и ыджыд да паськыд тӧдӧмлуна нин том йӧзкӧд, кодъяс кодьӧн 

коліс быть и миянлы тшӧтш лоны.  

 

 

Е. А. Игушев да миян группа.  

Фотоыс С. И. Габов архивысь 

 

Ӧд и миян, уна коми сиктысь воӧм томъяслӧн, а миян группааным 

медводдза велӧдчан вонас вӧлі 32 велӧдчысь, лоис позянлун сӧвмыны 

да быдмыны ыджыд нима да сямлуна, коми кывлысь да литература-

лысь гуг и бан гӧгӧрвоӧдны кужысь университетса велӧдысьяс 

отсӧгӧн. Коми фольклор да паськыда коми йӧзкостса творчестволысь 

озырлунсӧ да аслыспӧлӧслунсӧ тырвыйӧ ясыда да джуджыд наука 

тшупӧдын восьтісны Анатолий Константинович Микушев да Вален-

тина Викторовна Филиппова. Коми литературалысь помтӧм-дортӧм 

ӧшмӧссӧ тӧдмалан позянлунъяс да коланног йылысь ми кывлім Вера 

Васильевна Пахоруковасянь, Вера Алексеевна Латышевасянь да Лари-

са Владимировна Лыткинасянь. А коми кыв велӧдӧм да тшӧтш и ту-

ялӧм, да чужан кыв сӧвмӧдӧм могысь вына тӧдӧмлунъяс миянлы 

сетісны Евгений Александрович Игушев, Альбина Николаевна Карма-

нова, Валентина Матвеевна Лудыкова. Миян вӧлі ыджыд шуд кывзы-

ны и Адольф Иванович Туркинлысь коми топонимикаысь да лексико-

логияысь, удмурт кывйысь Риф Шакрисламович Насибуллинлысь лек-

цияяс. Ӧнія коми кыв да сійӧс ӧнія кадся наука туялӧм йылысь миянлы 

юӧртлісны Наука шӧринса кыв туялысьяс Евгений Александрович 

Цыпанов, Галина Валерьяновна Федюнёва да мукӧд. 

Дерт, и роч кыв да литератураöн, важ кадся да суйӧрсайса литера-

тураöн йитчӧм тӧдӧмлунъяс миянлысь сӧвмӧдісны университетын бу-

ра тӧдса велӧдысьяс: В. А. Воробьев, Ф. Ж. Суркина, Н. С. Сергиева, 

С. И. Берневега, В. С. Манаков, Н. В. Кожуховская, Л. Н. Юркина, 

А. Н. Власов, Л. Б. Терентьева да мукӧд. Ассянь нӧшта ёна аттьӧала 

Леонид Валентинович Капинӧс, коді зілис миянӧс ышӧдны вынйӧр-

нымӧс ёнмӧдӧмын. 

Торйӧн бур казьтылӧмъяс йитчӧмаöсь и сыкӧд, мый сійӧ кадӧ вӧлі 

позянлун ветлыны кыв туялан практика вылӧ уналаӧ, кӧні олӧны коми 

йӧз, весиг Урал из сайӧ. Уралсайса комияс дорын, Ялуторовск районса 

Ивановка сиктын да Заводоуковск районса Каменка сиктын ми 

чукӧртлім кыв материал Евгений Александрович Игушевкӧд. Чайта, 

некодлӧн оз вун Урал сайса комияс дорӧ ветлӧмным: медводз мунім 

Сыктывкарсянь Урал из вомӧн Лабытнангиӧдз поездӧн, сэсся вося 

медся кузь лунӧ, кор шондіыс эз и саявлі, вуджим Об ю вом да воӧд-

чим Салехардӧ, войвыв кытш вылын сулалысь карӧ. Сэсянь кузь куим 

лун чӧж туй вӧлі Об ю кузя теплоходӧн, сувтлім Берёзовоӧ да Мужиӧ, 

Ханты-Мансийскӧ, кытчӧдз эг воӧдчӧй Тюмень карӧ. Кор Тюменьса 

кӧрт туй вокзалсянь колӧ вӧлі водзӧ поездӧн мӧдны Тобольсклань, 

воштім Евгений Александрович Игушевӧс. Ковмис вокзалса радио пыр 

юӧртны, да сӧмын сэки мыччысис Евгений Александрович, вӧлӧмкӧ 

теплокодад дыр мунӧм бӧрын мортыд лючкиа мыссьыны пыралӧма. 

Эгӧ сёрмӧй поездысь, ставӧн мӧдім водзлань. А кутшӧм нимкодьӧсь 

вӧліны аддзыны миянӧс сэтчӧс комияс Ивановка, Старо-

Александровка, Ыджыд да Ичӧт Тихвин сиктъясын! Дзик быттьӧ ас 

рӧдвужӧс примитісны быдлаын! Сьӧлӧмсянь уджалім кыв материал 

чукӧртӧмын да тшӧтш окотапырысь петкӧдчим ас вынъясӧн дасьтӧм 

концертъясӧн быд сиктын — Комиысь воӧм артистъяс пӧ, концерт 

йылысь юӧрас вӧлі гижӧны. Зэв унаторйӧ тайӧ ветлӧмъясас велалі, да 

бӧрынджык, коми кафедраын уджалігӧн, ачым нин нуӧдлы студентъ-

ясӧс и Кӧрткерӧс районӧ, и бара Урал из сайса сиктъясӧ. 

Мужи сиктын.  

Фотоыс С. И. Габов архивысь 

 

Таисия Яковлевна Гринфельд да Любовь Борисовна Терентьева 

зільӧмӧн ми вермим ветлыны весиг страноведческӧй практика вылӧ 

Пушкинлӧн местаясӧ, Михайловскоеӧ, Ленинград да Псков каръясӧ. 

Университетын ми велӧдчим сэтшӧм кадӧ, кор ставнас Россияын, 

а Коми республикаын ёна тӧдчымӧн тыдаліс вужвойтырлысь кыв 

сӧвмӧдан удж вынсьӧдӧм весиг канмулӧн медся вылі тшупӧдын. Сэки 

збыль вӧлі ыджыд зільӧм лӧсьӧдны да нуӧдны сэтшӧм кыв политика, 

кодлӧн могыс вӧлі кыпӧдны коми кывлысь тӧдчанлунсӧ да статуссӧ, 

сӧвмӧдны Коми республикалысь кыккывъялунсӧ. Тайӧ тыдовтчис и 

университетлӧн уджын. Миян велӧдчан кадӧ лои позянлун велӧдчыны 

коми кывъя методика индӧдъяс да мукӧд велӧдчан материалъяс серти, 

тайӧ кадӧ университетса велӧдысьяс коми кыв туялысьяскӧд, коми 

гижысьяскӧд да мукӧд водзмӧстчысь йӧзкӧд дасьтісны коми кывлысь 

аскывъя терминология, тайӧ кадӧ тыдаліс коми лунлӧн, коми ас-

кылӧмлӧн подула кыпалӧм. Ми заводитім велӧдчыны филология фа-

культетын, а помалім фин-угор факультет. Менам видзӧдлас серти, 

дерт, фин-угор факультетлӧн стратегияыс эз вӧв тырвыйӧ бурног 

мӧвпыштӧма, да ёнджыкасӧ сы вӧсна и эз артмы пӧртны олӧмӧ тайӧ 

кӧсйӧмсӧ. Бура помнита, кор факультет котыртӧм водзын нуӧдісны 

университетса ректор С. И. Худяев юрнуӧдӧм улын паськыд 

чукӧртчӧм, кытчӧ корлісны и менӧ сёрнитны коми студенъяс нимсянь. 

Тайӧ чукӧртчӧм вылын шуи, мый оз ков, да и оз артмы котыртны 

сэтшӧм торъя факультет, кӧні эськӧ мӧдасны дасьтыны быдсикас спе-

циальносьт серти кадръяс. Экономистъяс, биологъяс, матема- 

тикъяс, филологъяс да уна мукӧд ӧти факультет вылын?! Зэв гораа, 

дерт, вӧлі шуӧма, сӧмын гӧгӧрвоны позьтӧма паськыда да збыль-

мытӧма. И сэки вӧзйи, и талун на лыддя сідзи, мый колӧ вӧлі медводз 

коми да фин-угор кывъяс, да и коми литература кафедраяслысь статус-

сӧ лэптыны да вынсьӧдны налысь уджсӧ сы боксянь, медым найӧ лои-

ны факультеткостсаӧн, медым вӧлі позянлун университетса быд фа-

культетын велӧдчысь коми кывъя студентъяслысь ас чужан кывйын 

тӧдӧмлунъяссӧ сӧвмӧдны, мый эськӧ лоис бур подулӧн дасьтыны ко-

миӧн сёрнитысь быдсикас специалистӧс. А ӧд сэки та вылӧ вӧліны 

ыджыд позянлунъяс тшӧтш и экономика да сьӧмӧн могмӧдӧм боксянь. 

 

 

1990-ӧд во. Студотряд, Усинск. С. Габов.  

Фотоыс С. И. Габов архивысь 

 

Век жӧ миян велӧдчигӧн бура тыдаліс коми кывъя вылыс 

тӧдӧмлунъяс сетӧмлӧн сӧвмӧмыс. Ми лоим медводдзаясӧн, кодъяс 

дорйим ассьыным дипломъяснымӧс комиӧн. Миян велӧдчигӧн пась-

каліс коми кывлӧн коланлуныс да тӧдчанлуныс, коми кыв мӧдіс кывны 

и став республика, да и войтыркостса тшупӧда мероприятиеяс вылын. 

И, дерт, ставыс тайӧ миянӧс, сэкся студентъясӧс, ышӧдіс велӧдчӧмын, 

вынсьӧдіс миянлысь бурджык аскиа лунӧ эскӧмнымӧс. Ми вермим на 

сэки аддзысьлыны да сёрнитны нималана коми гижысьяскӧд, кыдзи 

Геннадий Анатольевич Юшков да Владимир Васильевич Тимин. 

Торйӧн тӧдчӧда, мый университетса студентъяслӧн сэки вӧліны бур 

позянлунъяс ветлыны научнӧй конференцияяс вылӧ Марий Элӧ, Каре-

лияӧ да мукӧд регионъясӧ. Да медся кыпыд вӧлі дорйыны ассьыным 

диплом уджъяс комиӧн. 

Некымын кыв кӧсъя пасйыны сэкся студентъяслӧн быдлунъя, ас-

кежся олӧм йылысь. Чайта да, таын ми ёна эг торъялӧй талунъя сту-

денъясысь. Олім ми ӧтуволанінъясын, да пыр вӧлім зэв шудаӧсь, кор 

вӧлі позянлун ветлыны ас чужан сиктӧ. Велӧдчӧмысь ӧтдор, дерт, и 

зілим уджавны. Кор войяснас, кор и шойччан лунӧ ми, зонъяс, ветлім 

ректыны сов тыра, мукӧддырйиыс и яблӧк либӧ калбас тыра вагонъяс, 

гожӧмнас ветлім войвылӧ нажӧткала стройотрядъясын. 

 

 

Ӧтувъяоланiнын гажа. В. Парнев, А. Мусанов. 

Фотоыс С. И. Габов архивысь 

 

Медбӧрын кӧсъя торйӧн пасйыны миян студент котырысь найӧс, 

кодъяс и талун сетӧны Сыктывкарса университетын босьтӧм 

тӧдӧмлунъяснысӧ челядьлы, уджалӧны коми кыв да коми войтыр вид-

зӧмын да сӧвмӧдӧмын: Шойнатыса шӧр школаӧн веськӧдлысьӧн По-

пова (Павлова) Светлана, Сьӧськаса шӧр школаын коми кыв 

велӧдысьӧн Подорова Галина, Пожӧгса шӧр школаын велӧдысьӧн 

Третьякова (Сенькина) Елена, Калининса школаын велӧдысьӧн Капу-

стина (Шулепова) Татьяна, Визиндорса школаын велӧдысьӧн Митю-

нина Анжела, Ыб сиктса школаын велӧдысьӧн Дяговец (Томова) Ири-

на, Сыктывкарса челядьӧс видзанінын уджалӧ Канева (Ветошкина) 

Валентина, Ен Кыв комиӧдан котырын уна во зільӧ Габова (Ширяева) 

Надежда, «Коми гор» радиоын Попова (Макарова) Люба, Коми кыв, 

литература да история институтӧн веськӧдлысьӧс вежысьӧн филоло-

гия наукаяс кандидат Мусанов Алексей. 

Талун мӧвпала, да шог сыысь, мый быри университетнымлӧн 

уджысь унатор, мыйын сійӧ петкӧдчис коми войтырлӧн, кыдзи ву-

жвойтырлӧн муын вына вылыс тшупӧда велӧдчанінӧн. Татшӧмторйыс, 

дерт, лоис сы вӧсна, мый талун кежлӧ вылыс тшупӧда коми велӧдӧм 

вынсьӧдӧм могысь канмулӧн абу тырвыйӧ бурнога видзӧдлас да 

кӧсйӧм. Век жӧ кӧсъя на эскыны, мый воас бара сэтшӧм кад, кор уни-

верситетнымысь мӧдасны петны ёна унджык том коми специалист, 

кодъяс сӧвмӧдасны выль, вына, зумыд тӧдӧмлунъяса да ыджыд вежӧра 

коми интеллигенция. 

УДК 378.4 

 

Университет — менам олöмын зумыд подув 

Университет — в моей жизни прочная основа 

 

Плоскова Мария Алексеевна 
Сыктывкар, Россия, maploskova@yandex.ru 

 

Аннотация. Автор статьи принадлежит к первому выпуску универси-

тета. С благодарностью вспоминает о своей студенческой жизни в вузе, 

учебной и внеучебной деятельности. С теплотой отзывается о своих препо-

давателях, которые развивали в будущих специалистах любовь к профессии, 

любознательность, стремление получать больше знаний, причем не только в 

стенах университета. Автор статьи подчеркивает, что фундаментальная 

подготовка и традиции советского образования оказали большое влияние на 

его биографию и всех его сокурсников — первого выпуска кафедры, которые 

по окончанию вуза связали свою трудовую деятельность по профилю подго-

товки — в сфере образования, науки, журналистики, культуры. 

Ключевые слова: коми филология, учебная и внеучебная деятельность, 

преподаватели кафедры, коми филология 

 

Maria A. Ploskova 
Syktyvkar, Russia, maploskova@yandex.ru 

 

Abstract. The author of the article is one of the first graduates of the universi-

ty. The author gratefully recalls her student life at the university, educational and 

extracurricular activities; speaks warmly of her teachers, who developed in future 

specialists a love for the profession, curiosity, the desire to gain more knowledge not 

only within the walls of the university. The author of the article emphasizes that the 

fundamental training and traditions of Soviet education had a great influence on her 

biography and all her fellow students — the first graduate of the department, who, 

upon graduation from the university, connected their labor activity in the field of 

training — in the field of education, science, journalism, culture.  

Keywords: Komi philology, educational and extracurricular activities, teach-

ers of the department 

 

Кадыс лэбöмöн лэбö, бöрö видзöдлан, а нэм джын нин кольöма. 

Нэм джын сайын пыри велöдчыны университетö. Медводз ме кöсйи 

пырны пединститутö, верöсöй шуис меным, мый кыкнанным кутам 

физика велöдны, кокньыдджык сэк öтвылысь уджавны. Июнь тöлысьö 

заводитicны чукöртны школа помалысьяслысь шыöдчöмъяс универси-

тетö пырöм могысь, а ме веськöдчи пединститутö. Пырны заводитлi, 

но öдзöсыс меным эз сетчы, кыска аслань öдзöссö — некыдз ог вермы 

пырны: куим метра судтаа кöрт рамаö сюйöм нёль пöвста стеклöа 

öдзöсыс мекöд быттьö водзсасис. Дыр виччыси, мися, кодкö петас 

либö пырас — и меным удайтчас пырны. Киöй и кокöй вöлi лигыш-

мунöма больничаысь петöм бöрын. Но, думайта, вуджа кык улича да 

видла пырны университетö. Лов вылын вöлi зэв ыджыд полöм, öти кö, 

öтилаысь öдзöссö эг вермы восьтны, а мöдлаö пырны колö ыджыд 

вежöр. Татшöм мöвпъясöн и матыстчи университет кильчö дорö. Вид-

зöда да, сэтшöм мича, кокни, филёнкаа (вöсни пöвйысь рамаалöм) 

öдзöсыс. Лёк мöвпъяс юрысь петiсны, пыри улыс этажса физзалö да 

аддза, комиссияын пукалöны морт кöкъямыс, а документъяс сдайталы-

сьясыс эз на вöвны. Матыстчи филологъяслöн пызан дорö да тöдмаси 

документъяссö босьталысь нывкöд, висьтасис, мый сiйöс шуöны Евге-

ния Ивановнаöн, да корис документъясöс сдайтны роч филология 

юкöнö, но ме полыштöмöн шуи, мый кöсъя пырны коми филологияö. 

Бöрынджык ме тöдмалi, мый сылöн овыс Донченко, кодi миянö воöма 

сöмын на Ленинградса университет помалöм бöрын. Зэв кокни руöн да 

ыджыд лачаöн ме локтi гортö, а сэсся виччыси экзамен сдайтан лунъяс. 

И со воис кад: бура сдайтi роч кывтö гижöмöн и сёрниöн, но коймöд 

экзаменысь менам сьöлöмöй гудыртчис, лои зэв шог: колö сдайтны 

суйöрсайса кыв, и стенд вылын индöма вöлi жыръяс, кöнi позьö сдайт-

ны немеч, англия да француз кывъяс. А ме некутшöм суйöрсайса кыв 

эг велöдлы ни школаын, ни педучилищеын, приёмнöй комиссияыс та 

кузя корис шыöдчыны Г. Г. Бараксанов дорö, кодi веськöдлiс коми 

филологияö пырысьясöн. Геннадий Григорьевич менö ыстiс педучи-

лищеö босьтны справка, мый ме збыльысь эг велöдлы суйöрса кыв. 

Справкатö сетiсны кык лун мысти, но мыйта вöлi майшасьöмыс, кок-

ньыдджык вöлi бöр босьтны документъястö. Сэк Г. Г. Бараксанов 

шуис, мый меным автоматическöя пуктасны «куим» балл, стрöжитiс, 

мед сöмын бура сдайтi нёльöд экзаменсö. Майшасьöмъяс менö 

сёйöмöн сёйисны, нёльöд экзамен вылас эг нин кöсйы мунны, но дыр 

мöвпалöм бöрын нёль час рытын нин петi гортысь видзöдлыны, кыдзи 

сдайтöны экзаменсö. Вит часын матыстчи аудитория дорас, кöнi 

сдайтiсны история. Юрöс сюйи öдзöс костас, а меным воча: «Пырöй, 

сёрминныд, ми сетам дасьтысьны куим минута…» Ме, быттьö 

кусöдчысь, босьтi тэрмасьöмöн билет, сэсся программа да заводитi 

тöдмасьны темаясöн. Медводдз темаыс вöлi «Первобытный общинный 

строй», а мöдыс — «Общая характеристика культуры семнадцатого 

века». Парта сайын дасьтысисны нöшта на кык морт. Ме гижыштi 

план, мый серти висьтасьны, и эг на удит йиджтысьны темаяс бердö, 

корисны висьтасьны. Ме водзын пукалiсны Татьяна Михайловна Хо-

рунжая да Людмила Прокопьевна Кучеренко — история предмет 

велöдысьяс. Найö сэтчöдз нин вöлi мудзöмаöсь, мый менсьым вись-

тасьöмтö эз нин ёна кывзыны, на водзын ме куимысь лыдди ассьым 

гижöдöс, да сэсся лэдзисны менö. Бара жö шогö усьлi, мися, татшöм 

висьтасьöмысь бара некутшöм балл оз тырмы. Кык лун мысти локтi 

видзöдлыны история экзамен йылысь юöрсö, а сэнi менам нимöй абу, 

эм пасйöд «Плоскова Лидия — 4». Матыстчи приёмнöй комиссия дорö 

юасьны, а меным шуисны, мый вочакывйыс тiянлы воас август тöлысь 

помас. И со киын кута бумага вылын юöр, мый ме прöйдитi конкурссö 

(медводдза экзамен дырйиыс юöртiсны, мый вит морт öти местаас!), да 

и танi стöча гижöмаöсь нимöс и овöс, кырымасьöма Элеонора Анато-

льевна Савельева, кодi веськöдлiс университетö пыран комиссияöн, 

öнöдз на видзи университетö пыран юöрсö. 

Кыпыд радлунöн сентябр первой лунö локтi выльöн восьтöм 

учебнöй заведениеö. Пырны — некод на эз пыр университет корпусö, а 

ставöн сулалiсны кильчö пос тшупöдъяс вылас да мыйкö виччысисны. 

Кыськö матыстчис ыджыд тушаа зонка, тыдалö, сiйö вöлi историкöн 

(бöрынджык тöдмалi, мый збыльысь историкъяс пиысь вöлi Николай 

Кобрин, öнi Воронежса университетын ректор), да кутiс индавны код-

лы кытчö сувтны; математикъяс да физикъяс öти чукöрын, историкъяс 

кык группа — мöд чукöрын, филологъяс — коймöдлаын, но быдöн 

торйöн аслас группаöн сулалiсны, кык роч группа да öти коми группа. 

Кодъяс овмöдчисны общежитиеын тöдчис, мый тöдмасьöмаöсь нин 

öта-мöдныскöд, кытшöн сулалöмöн зэв кыпыда сёрнитiсны, а карсаяс 

вежавидзöмöн на вылö видзöдiсны. Медводз ме матыстчи Галя Омель-

ченко дорö, а сэсся Женя Осипова дорö, тöдмасим линейка нуöдтöдз 

на, лои лов вылын зэв кыпыд. Та бöрын кутiсны петны университетöн 

веськöдлысь Валентина Александровна Витязева, а сы мышсянь ты-

довтчисны Обкомса да Правительствоса юрнуöдысьяс. Быдöн бур 



120 

кывъясöн чолöмалiсны университетö пырысьясöс. Öзтiсны факельнöй 

би, Обкомсянь сетiсны ректорлы — Валентина Александровна Витязе-

валы университетлысь символическöй ключ, оргстеклöысь вöчöм. Рад-

лiм-нимкодясим, мый тайö ключыс и студентъяслöн. Ме босьтлi фото-

аппарат да кори öти историкöс, медым кöть öти кадр снимайтас, мый 

ми медводдза студентъяс. Зонмыд тэрмасьöмöн чикнитiс-вöчис, и со 

колис нэм кежлö казьтывлана пас. А тайö миянлы вöлi ыджыд рад-

лунöн. Аскинас Валентина Александровна Витязева торйöн нуöдiс 

сёрнисö филология да история фультетса студентъяскöд концертнöй 

залын нин, висьталiс университетлöн сöвмöм йылысь, студентъяс дорö 

требованиеясöн, торйöн сувтлiс сы вылö, мый оз ков сетчыны сы вылö, 

мый кутанныд новлыны университетса студентлысь ним, а веськöд-

чанныд петкöдны ас пырыд университетлысь вермöмъяссö, ассьыныд 

зiльöмъястö. Танi жö ректор тöдмöдiс история да филология факуль-

тетöн веськöдлысь Василий Павлович Золотарёвкöд. Меным паметьö 

колис сылöн студентъяс дорö вежöрöн да шаня матыстчöмыс, налы 

быд боксянь отсасьöмыс. Öти лунöн Василий Павлович меным аддзис 

детсадйö места, кытчö ме устроитi ассьым ичöтик пиукöс. Эг лов вы-

лысь усь, мый общежитиеö эг веськав, мый стипендия оз ло ино-

страннöй кыв тöдтöм вöсна, а кыпöдiс лолöс велöдчöм вылö факуль-

тетöн веськöдлысь Василий Павлович Золотарёв. Эскöдiс менö сэк: 

«ставыс лоас бур!» 

Сiйö кадö быд группалы сетлiсны степендиясö 60 %, на лыдö ме 

эг веськав суйöрса кыв тöдтöм вöсна, 0,5 балл эз тырмы да. Сэк ме 

босьтчи университетын мыськасьны, лекцияяс бöрын мыськи первой 

корпуссьыс физзалсö, во чöж пелькöдчи. А сэсся А. К. Микушев корис 

коми кафедраö секретарь-машинисткаöн, сэк ме первой курсас ассьым 

уджöс Виктор Савин йылысь печатайтi гортса машинкаöн и сылы зэв 

ёна кажитчöма печатайтöм уджыс. Сiйö кадас печатайтчан машинкаыд 

некодлöн эз вöв, весигтö кафедра вылын, ни факультет вылын. Но ка-

федра удж кындзи менö кыскис профессорыд ас удж бердас, магнито-

фоннöй лентаясысь кывзыны да печатайтны йöзлысь сёрнияссö. Но 

тайö меным эз кажитчы, да и кадсö ёна сёйö вöлi татшöм уджыс. 

Öлöдчи тайö уджысь. 

1972-ӧд во, кӧч тӧлысь медводдза лун. 

Галя Омельченко, Мария Плоскова, Женя Осипова. 

Фотоыс М. А. Плоскова архивысь 

 

Университетын кык корпус костас вöлi арка, позьö кокниа вöлi 

веськавны корпус мышкас. Татчö корпус мышкас миян коми группаыс 

1972-öд вося сентябрь тöлысь шöрас пуктiс кыдз пуяс, пелысьяс да 

оржыяс. Танi ме тöдмаси аслам группаса ёрткöд — Александр Василь-

евич Некрасовкöд — водзö быдмысь коми поэткöд, кодi зэв азыма 

висьтасис аслас олöм йылысь, кодлöн сэк нин быдмисны ныла-пиа, а 

гöтырыс уджалiс физмат факультетын лаборантöн. Сэк миян груп-

паысь пöшти коймöд юкöныс вöлiны карсаясöн. Карсаяслы общежи-

тиесö эз сетны, кöть куим во чöж общежитеын вöлiны свободнöй 

жыръяс. А занятиеяссö коми филологъяслы кык во чöж нуöдiсны мöд 

корпусас Октябрьскöй проспект вылас нёльöд судтаас дзик пос 

тшупöдсяньыс каянiнас, сы весьтын рочöн вöлi гижöма «Кабинет коми 

языка и литературы». Коймöд вонас вуджöдiсны став филологсö Ста-

ровскöй уличын корпусö. Танi миянöс бара жö овмöдiсны медся вылыс 

судтаас шуйгаладорас. Танi ме кык во да джын коми кафедра вылын 

секретаралi, а сэсся менам местаö локтiс Лидия Корниловна Чисталёва 

— педучилищеса зэв тöлка да бур коми кыв велöдысь, ме сэки дасьтi 

дипломнöй удж. 

Миянöс медводдза лунсяньыс нин öтувтiсны да котыртiсны уни-

верситетса гижысь группаö, веськöдлiс группанас Валерий Иванович 

Мартынов. Ветлi тайö котырас и ме — Мария Плоскова, сэтчö пырис-

ны: Александр Некрасов, Аня Русинова, Нина Савельева, Зина Карма-

нова, Галя Омельченко, Людмила Размыслова, Людмила Артеева. И 

бара жö ме танi секретаралi, гижлi тетрадьö, мый йылысь сёрнитiм, 

кодкöд паныдасьлiм. Помнита, волiс Геннадий Фёдоров, Егор Рочев, 

Николай Белых, Виктор Напалков, Иван Коданёв, Геннадий Юшков, 

Альберт Ванеев. Ставныслысь дженьыда гижлi сёрнисö. Став сёрниыс 

налöн мыджсис миянöс веськöдны гижан уджö. Тетрадьясыс гижöдъ-

ясöн кöнкö эм на. Сэки ме гижлi сиктса вöвлöмторъяс, торйöн ас семья 

олöмысь да школаын ышмалöм йылысь, кыдз «Кöкакань кок либö 

кöкакань вуж», «Виж висьöм сирпилы сетöм». Валерий Иванович тайö 

висьтъяс бöрын менö кутiс нимтыны фанатазёркаöн. Тыдалö сы вöсна, 

мый коми этнокультураö абу на ачыс вöлi йиджтысьöма и унатор сылы 

вöлi дивööн, а ме сэки збыльтор гижлi. 

Медводдза лунъяссянь жö Коми университетöн да коми студентъ-

яскöд тöдмасьöм вылö волiсны операторъяс, тележурналистъяс Герма-

нияысь да Венгрияысь. Снимайтiсны, кыдзи ми комиöн гижам да сёр-

нитам, кутшöм миян гижöдным, кутшöм анбурöн вöдитчам. Кыкысь 

миян группаö лекцияясöн волiс венгрияысь Карой Редеи, кодi бура 

сёрнитiс комиöн и, вöлöмкö, 1960-öд воас велöдöма финно-угорскöй 

кывъяс да 1962-öд воас «Коми кывйын кывбöръяс» видлалöмöн 

дорйöма кандитатскöй диссертация. А 1964-öд воас сiйö куим тöлысь 

чöж Коми муын тöдмасьлöма коми сёрнисикасъясöн.  

Зэв топыд йитöд кутiс Г. Г. Бараксановкöд да зэв бура найö 

лöсялiсны. Миянö 1972-öд воас сiйö волiс нин профессор званиеöн. 

Сыкöд ми став группаöн снимайтчылiм 1972-öд вося декабр витöд лунö 

мöд корпусса кильчö вылас. А 2014-öд воас Карой Редеи бöръяысь волiс 

И. А. Куратовлöн юбилей вылö, пасйим медводдза коми кывбура-

лысьлысь 175 во. Ме снимайтлi сiйöс Куратов сиктын, сэк миянлы мед-

воддза аддзысьлöмсяньыс да тöдмасьöмсяньыс тырис 42 во. 

 

 

1972-ӧд вося декабр 5-ӧд лун. 

Г. Г. Бараксанов да Карой Редеи миян группаса студентъяскӧд. 

Фотоыс М. А. Плоскова архивысь 

 

Коймöд курссянь нин миянöс веськöдiсны ас бöрйöм уджö, про-

фессияö: öтияс — библиотекаын уджалöм вылö, мöдъяс — архивын, 

коймöдъяс — журналистикаын, нёльöдъяс — школаын, витöдъяс — 

наукаын. Сэки карын ни öти школаын эз велöдны коми кывтö, да ме 

бöрйи журналистика. Нёльöд курсас ме прöйдитi радиостудияын прак-

тика, сэк Александр Михайлович Шарапов — радиостудияса директор 

— ме вылö лача кутiс, мый кута на ордын уджавны. Заводитлi нуöдны 

челядькöд радиоын «Эзысь тöлысь» передача, телестудияын посни 

челядьлы «Öшкамöшка», унатор вöчи, но университет помалöм бöрын 

менö ыстiсны Пожöгö велöдны коми да роч кыв. Бара жö А. М. Шара-

повкöд ковмис ветлыны Обком КПСС-ö велöдан юкöн веськöдлысь 

Беляев Геннадий Васильевич дорö радиоö кольччöм могöн. Ыджыд 

мортыд меным крапнитiс, мый Кулöмдiн районö веськöдöма мед-

воддза СГУ-са петысьясöн десант и ковмас мунны, а ме шуи, мый ме 

абу партийнöй, да и нёль тöлысь мысти верöсöй локтö уджавны педин-

ститутö Ленинградса аспирантура помалöм бöрын и мый вылö ме муна 

нёль тöлысь кежлö сиктö… Но бара зэв яра Г. В. Беляев содтiс: «Кодi 

помалö университет — сылöн сознаниеыс должен лоны партийнöйöн!» 

Тайö кывъяссö сылысь ме нэм чöж эг вунöдлы! Коймöд курсын ми 

ставöн практикасö прöйдитiм Выльгортса школаын, сетлiм сöмын вит 

урок да куим внекласснöй мероприятие, а коймöд курссö помалöм 

бöрын тайö жö воас ми куимöн (Таня Торлопова, Тамара Шишкина да 

ме — Мария Плоскова) пионерскöй практикасö прöйдитiм Запорожье-

са Хортица дi вылын. Тайö миян вöлi педагогическöй практикаöн. 

Практикаыс мунiс 42 лун. Татшöм вöлi сменаыс, и нулiм сэтчö че-

лядьсö Сыктывкарса мебель вöчан фабрикаса бать-мамлысь. 

 

 

Март 1973-ӧд во. Походын. 

Шуйгавывсяньыс: улiас Галя Федюнёва, Рита Ладанова, Аня Русинова, Луиза 

Баженова, Наташа Левченко. Мод визяс: Женя Осипова,  

Галя Омельченко, Таня Иванова, Зоя Игутова, Саша Юдина,  

Тамара Шишкина (мышкӧн), Мария Плоскова. 

Фотоыс М. А. Плоскова архивысь 

 

Университетын коми группаын велöдчигöн витнан восö вöлi 

старöстаöн Геннадий Изосимович Чарин — Коми телевидениеса сни-

майтчысь, оператор. Комиöн эз сёрнит, но гöрд дипломöн помалiс 

университет. Унатор миян группаын нуöдлic Геннадий Чарин, унаысь 

и лызьясöн сыкöд ветлiм вöрö, сэнi пузьöдлiм чай, исласьлiм, ворслiм; 

велосипедъясöн ветлiм матысса сиктъясö. Сы отсöгöн жö Люда Артее-

ва, Александр Некрасов, Наташа Левченко пыр лэдзлiсны стенгазета-

яс. Коркö менö лэдзöмаöсь вöлi флейта вылын ворсысьöн, зэв бур 

кывбур гижöмаöсь, а ме нёль во ворсi фортепьяноöн, а сэсся аккор-

деонöн, ньöблi, медым инструментсö кыскавны сьöрысь, но кадыс эз 

вöв ворсöм вылас, да туласа инструментыд вочасöн косьмис, и серам 

вылö менö кыпöдiсны флейтаöн ворсысьöн. 

А миянöс велöдысьясыд вöлiны зэв прамöйöсь, кыдз Евгений 

Александрович Игушев, Геннадий Григорьевич Бараксанов, Анатолий 

Константинович Микушев, Юрий Герасимович Рочев, Анатолий Ни-

колаевич Ракин — ставныс ышöдiсны коми студентъясöс лоны бур 

специалистъясöн ас удж бöрйöм серти. Вöлiны зэв бур лекцияяс Ген-

надий Григорьевич Бараксановлöн, кодi нуöдiс коми кывйысь Василий 

Ильич Лыткинöн туялöм «Коми кывлöн историческöй грамматика» 

(1957-öд воын петавлiс). Медводдза студентъяслöн велöдчигас эз вöв 

ни öти коми книга ки улас. Став тöдöмлунсö студентъяс босьтлiсны 

лекцияяс пыр да библиотекаясысь öшмöссö корсьысьöмöн. Роч текстъ-

яс ми эг вуджöдлöй, сiдз и висьтасьлiм, кыдзи вöлi гижöма вайöдöм 

книгаясын. А кор сдайтiм «Историческая грамматика коми языка», то 

дзик ставöн вöчлiм шпаргалкаяс. Сэки Г. Г. Бараксанов группа джынсö 

пуксьöдiс партаяс сайö кыкöн-кыкöн, а ачыс пыр ветлöдлiс партаяс 

косттiыс, пыр виччысим сэк сылысь пуксьöмсö, а кор кыски ме ко-

скысь, тасама улысь блокнотикöс, мед видзöдлыны кöть öти синмöн, 

мый колö висьтавны, то сiйö (блокнотыд) менам ыджыд шыöн 

шлопкысис кок улö. Велöдысьыд пыр и шызис: «Мый сэнi гыззьö?», а 

ме: «Куралöм вежöрöй киссьö…» Нина Савельева, кодi мекöд орччöн 

пукалiс, семдылiс… А ме парта увсьыд öдйöн и чукöртi блокнот 

листъястö. Велöдысьыд эз вöв водзöс перйысьöн, но пыр жö корис 

менö ас водзас да шуис: «Кодкö кöсйö медводдзаöн сдайтны?» Экза-

мен вывсьыд петi нёль вылö сдайтöмöн. Анатолий Константинович 

Микушев миян дырйи некор эз сёрнит комиöн, пыр рочасис, но 

велöдiс зiльöмöн пырöдчыны туясьöм уджö да грамотнöя, сьöлöмсянь 

бура сiйöс вöчны, индiс пыр, мед уджлöн подулнас вöлi архивса мате-

риалъяс, Ленинлöн да Сталинлöн видзöдласъяс. И тадз матыстчöмыс 

меным öнöдз на отсалiсны гижны да петкöдны вöляö дас öти книга. 

Анатолий Константинович вöлi степеннöйöн, пыр быд час лекция 

лыддьöм бöрын тöлöдiс кабинетсö, и сэк жö мед кабинетас некод эз 

вöв, вöтлывлiс ставнымöс кабинетысь коридорö. Помнита, öти татшöм 

кабинет тöлöдöм бöрын сiйö дыр эз лок, а сэсся ми ставöн кори-

дорсьыд ылькнитiм кабинетö. Локтic Анатолий Константиновичыд да 

миянöс бöр вöтлiс коридорад, петiм, а сэсся шуис: «Медводз кабинетö 

пырö лекция нуöдысь, почитайтана морт, а сэсся и студентъяс. Мед 

тайö тiянлы лоö тöдчана правилööн». Унаысь менö А. К. Микушев 

ыстывлiс лекция лыддьöмöн первой да мöд курсъяслы Савинлöн да 

Чисталёвлöн гижöдъясын фольклорнöй мотивъяс темаöн. Дипломнöй 

уджсö сыкöд сёрнитчöмöн ме босьтлi «Леткаса кöлысь нуöдöм». Вись-

талi А. К. Микушевлы, мый обрядыс сэнi öнöдз на кутчысьöма, мый 

менö, кыдз «мöлöдкаöс» (том невестаöс), сэнi испытайтiсны и меным 

вöлi тайö чуймöданаторйöн, ме куим гожöм чöж Сира Степановна 

Плосковакöд (историккöд) чукöртлi обрядыслысь юкöнъяссö. Волiс 

сэк Леткаö и студентъяскöд университетын фольклор нуöдысь Юрий 

Герасимович Рочев. Став ассьым лöсьöдöм-корсьöм уджсö ме сетлi 

сылы. Тайö уджсö вöчигöн ме пыр паныдасьлi Фёдор Плесовскийкöд 

сыöн, мый сiйö пыр öткодялöма Абъячойса кöлысь нуöдан обрядсö 

Леткаса обрядкöд, тайö вöлi сылöн разьтöм дзуг. Мортыс эз дöзмы 

веськöдöмысь, а Анатолий Константинович Микушев таысь менö 

ошкис, шуис, мый и учёнöйяслöн эм тырмытöмторъяс и колö ас кадö 

веськöдны лоöмторсö. Тайö дипломнöй уджсö А. К. Микушев сетлöма 

конкурс вылö «Рытыв-войвывса студентъяслöн удж», кодi мунöма Ар-

хангельск карын 1977-öд воын. И меным ыстывлiсны диплом. Та йы-

лысь жö 2000-öд воас меным висьтавлiс СГУ-са аспирантураöн весь-

кöдлысь, мый менсьым дипломнöй уджöс пыртöмаöсь Интернетö, сэк 

ме аспирантураö пырöм вылö сдайтлi кык экзамен: философия да 

француз кыв и кыкнан экзаменысь менам вöлi «вит», кольлiс сдайтны 

сöмын коми кыв, да и диссертацияыс вöлi нин дась, но суседöй «от-

салiс мынтöдчыны» сыысь. Кор пырта нин вöлi удж бердö литература, 

сэк миян щитокö суседöй сюйис ассьыс электродрельсö öдзöс пуктöм 

вылö, да менам став уджыс лэбзис… 

Öнiя кадын миян медводдза университетса петасъясысь лоины 

кыкöн филологияса докторъясöн: Лариса Владимировна Лыткина да 

Галина Валерьевна Федюнёва; Россияса журналистъяс лыдын вöлiны 

öнöдз на: Александр Некрасов, Анна Русинова, Любовь Чупрова, Мария 

Плоскова, Геннадий Чарин, Луиза Баженова, Светлана Муравьёва; шко-

лаясын бур тöдöмлунъяс сетiсны: Людмила Артеева (Печораын, 30 во), 

Нина Каракчиева (Нёбдiнын, 42 во), Наталья Левченко (Инта, 30 во), 

Маргарита Ладанова (32 во уджалiс Ухтаса школаын), Галя Кизилова 

(24 во уджалiс школьнöй педучилищеын психология велöдысьöн, водз 

кувсис); Зина Карманова (Визинга, 4 во школаын, водз кувсис), Саша 

Юдина — (Мылдiнса соцслужбаын 34 во); Коми наукаса вузъясын 

нэмсö уджалiсны главнöй редакторъясöн: Тамара Витальевна Цветкова 

(КНЦ, Сыктывкар), Зоя Васильевна Попова (Ухта, Институт нефти и 

газа), дыр кад чöж университет помалöм бöрын Коми гражданпроектын 

уджалiс библиотекарöн Женя Осипова (Сыктывкар, 30 во); университет 

помалöм бöрын Галя Омельченко нöшта на заочнöя велöдчис Ленин-

градса Герцен нима пединститутын да лои детскöй психиатрöн и нэмсö 

уджалiс Сыктывдiн районса Выльгорт сиктын (35 во, водз кувсис); со-

циальнöй службаын дыр кад чöж уджалiс Таня Торлопова (21 во, водз 

кувсис), Таня Иванова (университет помалöм бöрын квайт во уджалiс 

коми кафедраын лаборантöн, а сэсся — страховöй агентöн), Валя Обрез-

кова уджалiс Косланаса администрацияын культура юкöнын веськöд-

лысьöн кöкъямыс во, водз кувсис. Коймöд курс помалöм бöрын биын 

сотчис Людмила Размыслова, коймöд курсын жö верöс сайö петiс да 

мунiс Изьваö бöр Ольга Вокуева да Интаö Анна Филиппова. Коймöд 

курсыс миянлы вöлi зэв кывкутана кадöн, тайö 1974–1975-öд воясас ка-

федраын сёрниыс мунiс и сы йылысь, мый кутасны студентъясöс ысты-

ны мукöд вузъясö тöдöмлун кыпöдöм вылö. Александр Некрасовöс да 

Луиза Баженоваöс вöлi сёрниыс мöдöдны водзö велöдчöм могысь Ле-

нинградса университетö, а А. К. Микушев менö вöлi ыстö Ижкарса уни-

верситетö велöдны удмурт кыв, но ме пыр жö сетi öтказ. Сьöмöн меным 

некод эз вермы отсавны, олi частнöй квартираын ичöтик пикöд, а 

верöсöй велöдчис Ленинградса аспирантураын и быд тöлысь 93 шайт 

аспирантскöй стипендияысь сiйö меным ыстывлiс 20 шайт, да и ачым 

кынöм пöттö перйи лаборанталöмöн.  

Коли уна во студенталан кадсянь, но университетлöн велöдчан да 

велöдан подулыс зумыда кутчысисны öнiя кадöдз. Меным усис шуд 

Сыктывкарса 12-öд номера школаын восьтны коми класс. Та вылö 

ышöдiс Сергей Григорьевич Кузнецов, школаса директорыс. Эз вöв 

коми гимназия, бара жö менам класс вылын восьтiсны гимназия. Гим-

назияса челядьлöн эз вöв некутшöм комиöн велöдчан книга. 1992-öд 

воын Финляндияысь волiс тöдмасьны коми гимназияöн Паула Кокко-

нен, кодi зэв бура тöдiс и сёрнитiс комиöн да ышöдiс менö аслым  

1976-ӧд во. 5-ӧд курс.  

Медводдза визяс шуйгавывсяньыс веськыдвылас: Таня Торлопова,  

Геннадий Григорьевич Бараксанов, Альбина Николаевна Карманова,  

Анатолий Константинович Микушев, Мария Плоскова.  

Мӧд визяс: Валя Обрезкова, Зина Карманова, Нина Савельева, Гена Чарин, 

Тамара Шишкина, Женя Осипова, Галя Омельченко.  

Коймӧд визяс: Таня Иванова, Зоя Игутова, Лариса Лыткина, Галя Федюнёва, 

Рита Ладанова, Наталья Левченко.  

Фотоыс М. А. Плоскова архивысь 

 

гижны велöдчан книгаястö. Медводдза книгаясыс вöлiны важ систе-

маöн вöчöмъясöн, Степан Раевскийлöн кодь. Книгаяс лöсьöдöм могöн 

вöзйысьлiм и Москваö ветлыны, но Коми образованиеса министерство 

мунiс паныд. Но и вочасöн лои дасьтöма морфология кузя 5–6-öд клас-

слы «Лысва», сэсся лексикологияöн тöдмасьöм вылö 7–9-öд классъяс-

лы «Ордым», радиостудияын уджалiгöн чукöртлi ловъя гöлöсъяс 18 

гижысьлысь да 32 сьылысь-ворсысьлысь, лэдзлi дискöн «Ловъя 

гöлöсъяс». Торъя книгаясöн лэдзлi велöдысьяслы некымын бинарнöй 

урок. выль методикаöн вöдитчöм вылö. Челядьлы финно-угорскöй ли-

тератураöн тöдмасьöм вылö комиöдлi Лариса Меркушкиналысь морд-

васа висьтъяс «Челядьдыр», Удмуртияö ветлöм бöрын комиöдi  

М. П. Петровлысь «Италмас», сэсся Перым муöн тöдмасьöм бöрын 

комиöдi Василий Васильевич Климовлысь «Гавкалöн палич». Тадз 

кöсйи коми челядьöс тöдмöдны öти вожын сöвмысь финн-йöгра кывъ-

ясöн: удмурт, перым-коми да коми. Торъя книгаясöн лэдзöма Импери-

алистическöй да Гражданскöй войнаын участвуйтысьяс йылысь, сэсся 

и Великöй Отечественнöй войнавывсаяс йылысь; дас во архивъясысь 

чукöртöм материалъясöн лэдзöма Носимса олысьяс йылысь «Ловва» 

313 листбока, Улыс да Вылыс Вочса олысьяс йылысь антропологи-

ческöй нырвизьöн «Виртусь», 930 листбока небöг. 2004-öд восянь пыр 

участвуйтi Международнöй фотовыставкаясын, эм уна диплом да гра-

мота, снимайтi видео вылö витсё сайö фильм. «Туйвеж» кинофести-

вальын участвуйтi куимысь. Докладъясöн ветлi уна фин-угор карö, 

республикаö, кыдз Карелия (1), Мордовия (2), Удмуртия (6), Марий Эл 

(2), Эстония (2), Финляндия (2), Чувашия (8). Таво дасьтi да лэдзи бан-

нер лист вылö Василий Григорьевич Лодыгинлысь ордпувужсö, код-

лысь пасйисны 75 арöс тырöм. Тайö Лодыгинлöн ордпувуж сертиыс 

Василий Григорьевич гижö роман «Нянь туй». Уна статья гижлi «Коми 

муö», «Войвыв кодзулö», пыр отсаси радиостудияын передачаяс 

нуöдöмын. Чайта, мый прöста некор эг ов!!! Тормозтöг ме мунi уни-

верситет туй кузя. Медводдза паныдасьöмыс филологическöй факуль-

тетын велöдчысьяскöд вöлi комын во сайын, 2002-öд вося март 28-öд 

лунö, сэк нин ми шулiм, мый ми Коми республикаса университетлöн 

медводдза пöрысь студентъяс, а öнi артмö мый, ми нэм джын кольöм 

кадлöн древньöй студентъяс. 

 

 

Медводдза выпусклӧн эмблема. Лӧсьӧдiс М. А. Плоскова 

Аннотация. Статья посвящена описанию университетской жизни, ат-

мосферы и среды, оставшейся в памяти автора-выпускника второго выпуска 

кафедры, их вкладе в науку и образование, но и дух, атмосфера кафедры, а 

науке. Автор статьи с теплотой и благодарностью вспоминает студентов 

группы и преподавателей выпускающей кафедры университета. 

Abstract. The author devoted the article to the description of university life, 

atmosphere and environment, which remained in the memory of the graduate of the 

second graduation of the Department of Komi Philology of Syktyvkar University. 

The author recorded not only memories of studying at the university, teachers of the 

department, their contribution to science and education, but also the atmosphere of 

the department, as well as instilling in students a love for the profession, chosen 

specialty, science. The author of the article recalled with warmth and gratitude the 

students of the group and teachers of the university department. 

... Тайӧ вӧлi том кадӧн. Ньӧти эн мӧвпав, мый лоас сьӧкыд 

велӧдчыны, а кылiн асьтӧ, мый тэ бордъя. Орччӧн ӧткодь арлыда йӧз 

— и студентъяс, и велӧдысьяс. И велӧдысьяс сетӧны вӧлi ру, мед коми 

йӧзыс унджыкӧсь вӧлiны миян ас муын да вӧлiны пыдi тӧдӧмлунъяса. 

Сьӧлӧмсянь казьтыла велӧдысьясӧс, кодъяс сетiсны аслас быдтасъяс-

лы зэв унатор да отсалiсны вӧчны воськовъяс аскиа вежӧра олӧмӧ. 

 

 

Студенталан кад.  

Фотоыс О. Н. Савенко архивысь 

 

Менам син водзын Геннадий Григорьевич Бараксанов (1934–

1997). Тӧдчана коми туялысь, нималана лингвист. Вӧлi Сыктывкарса 

канму университетын медводдза велӧдысьяс лыдын. Лыддис миянлы 

фин-угор языкознание подувъяс, ӧнiя коми кыв, морфология, лексико-

логия и коми кыв лексикография, нуӧдiс спецкурсъяс, семинаръяс, 

веськӧдлiс миян курсӧвӧй да диплом уджъясӧн. Тӧдса, мый сылӧн ки 

улысь петiс сёысь унджык наука удж. Пуктіс тӧдчана пай том туялы-

сьяслы туй восьтӧмын. Сійӧ вӧлi наука ыджыд форумъяс котыр-

тысьӧн. И кыдз делӧвыв кабала коми кыв вылӧ вуджӧдысь, журнал да 

газет статьяяс гижысь, радио да телепередачаса гӧсьт. Сiйӧ пуктiс 

ыджыд пай коми кыв нормаяс сӧвмӧдӧмӧ. И университетын вӧлi коми 

кыв да литература кафедра пуктысь-сӧвмӧдысьӧн. Уджалiс универси-

тетын фольклорист, профессор А. К. Микушевкӧд ӧттшӧтш. Анато-

лий Константинович Микушев йылысь бара жӧ окота висьтавны зэв 

бур кывъяс. Фольклор туялысь, литературовед, филология доктор. 

https://kv.wikipedia.org/wiki/1934
https://kv.wikipedia.org/wiki/1997
https://kv.wikipedia.org/wiki/%D0%A1%D1%8B%D0%BA%D1%82%D1%8B%D0%B2%D0%BA%D0%B0%D1%80%D1%81%D0%B0_%D0%BA%D0%B0%D0%BD%D0%BC%D1%83_%D1%83%D0%BD%D0%B8%D0%B2%D0%B5%D1%80%D1%81%D0%B8%D1%82%D0%B5%D1%82
https://kv.wikipedia.org/wiki/%D0%A1%D1%8B%D0%BA%D1%82%D1%8B%D0%B2%D0%BA%D0%B0%D1%80%D1%81%D0%B0_%D0%BA%D0%B0%D0%BD%D0%BC%D1%83_%D1%83%D0%BD%D0%B8%D0%B2%D0%B5%D1%80%D1%81%D0%B8%D1%82%D0%B5%D1%82
https://kv.wikipedia.org/wiki/%D0%9C%D0%B8%D0%BA%D1%83%D1%88%D0%B5%D0%B2_%D0%90%D0%BD%D0%B0%D1%82%D0%BE%D0%BB%D0%B8%D0%B9_%D0%9A%D0%BE%D0%BD%D1%81%D1%82%D0%B0%D0%BD%D1%82%D0%B8%D0%BD%D0%BE%D0%B2%D0%B8%D1%87

Сэки сiйӧ вӧлi филология факультетса деканӧн да веськӧдлiс коми кыв 

да литература кафедраӧн. Сылӧн быд лекция вылын ми сы мыйта ин-

тереснӧйсӧ тӧдмалiм коми фольклор кузя, кывзiм быд урок вом пась-

кӧдӧмӧн. Мойдъяс, коми сьылан обрядъяс, йӧзкост шылад инстру-

ментъяс, эпическӧй сьыланъяс да шылад… Анатолий Константинович 

вермис помтӧг миянлы «мойдны»-висьтавны фольклор йылысь. Стӧч 

сысянь медводдзаысь тӧдмасим Ипатьдорса фольклорӧн да важ коми 

сьыланкывъяс, мойдъяс да шусьӧгъяс тӧдысь Анастасия Шуктомо-

валӧн «озыр кудйӧн». Велӧдысь миянлы зэв интереснӧя висьтавлiс 

фольклор йылысь да тшӧтш и сетiс пыр кывзыны магнитофона 

гижӧдъяс. Тайӧ вӧлi миянлы шензьӧданатор, кутшӧм миян олӧмлӧн, 

миян вужъяслӧн, рӧдлӧн эм помтӧм озырлун. Кажитчис, мый миян 

велӧдысь вӧлi яръюгыд кодзулӧн, зэв вежӧра, сы вӧсна мый сiйӧ вӧлi 

европа тшупӧда туялысьӧн да тшӧтш и студентъяслы ыджыд да 

тӧдысь зэв збыль мортӧн. Помнита, кыдзи ветлi практика вылӧ вой-

вылӧ аслам чужан Лыжа сиктӧ. И гижалi бабъяслысь мойдъяс да 

Акисьысь Ӧгруш тьӧтлысь бӧрдӧдчанкывъяс. И сэки нӧшта ӧтчыд 

казялi сiйӧ пыдi да зэв колана уджсӧ, кодӧс нуӧдӧны миян велӧдысьяс. 

И сэки нин ёна сӧвмисны йитӧдъяс рӧдвуж кывъя войтыръяслӧн 

велӧдчанiнъяскӧд наука туйвизьын. И велӧдысь Евгений Игушевкӧд 

ӧтвылысь босьтчис ёртасьны Карелия, Ханты-Манси, Удмуртия, Ма-

рий-Элса, а сiдз жӧ Тарту да Будапешт университетъяскӧд, медым 

тшӧтш и вӧлi позянлун мӧдӧдны сэтчӧ студентъясӧс конференцияяс 

вылӧ, юксьыны велӧдчан опытӧн, тӧдмавны нӧшта уна выльтор. И 

меным мойвиис сэки ветлыны Тарту университетӧ. Тайӧ вӧлi зэв кола-

на миян водзӧ олӧмын, водзӧ йитӧдъясын… Евгений Александрович 

Игушев — профессор, филология доктор. Сэки миян кураторӧн вӧлi. 

Медводдза лунсянь кыдзи бать, кыдзи ыджыд вок сьӧлӧмсянь 

тӧждысис миян вӧсна. Быдмис ачыс тшӧтш аслас студентъяскӧд. 

Кӧкъямыс во деканаліс Сыктывкарса университетлӧн филология фа-

культетын, вит во вӧлi коми да фин-угор кывтуялӧм кафедраын весь-

кӧдлысьӧн. Пыр вӧлi нимкодь сыкӧд сёрнитны, уна выльтор тӧдмавны. 

Альбина Николаевна Карманова вӧлi методистӧн, ассистентӧн. 

Нуӧдiс практическӧй уджъяс, семинаръяс да спецкуръяс.  

Велӧдысьяс да студентъяс ноябр 7-ӧд лунся парад дырйи. 

Фотоыс О. Н. Савенко архивысь 

 

Зэв нимкодь вӧлi ставныскӧд ӧтвылысь олӧмын да велӧдчӧмын 

восьлавны. И шуа налы зэв ыджыд аттьӧ, мый велӧдiсны миянӧс ра-

дейтны да пыдди пуктыны чужан кыв, ай му, гӧгӧрвоны мирсӧ. И уни-

верситетын велӧдчӧм сетiс миянлы вывтi унатор. Сы вӧсна и накӧд, 

кодъяскӧд велӧдчим ӧтлаын, лоисны Комиын да и Россияын нималана 

йӧзӧн. И таын вывтi ыджыд пайыс миян велӧдысьяслӧн.  

Сӧмын некымын кыв шуа на йылысь, кодъяскӧд велӧдчим ӧти 

группаын да кодъясӧн найӧ лоисны. 

Емдiнса му вылысь Лудыкова Валентина Матвеевна — коми 

кыв туялысь, филология доктор. Помаліс аспирантура Ленинград уни-

верситетын фин-угор филология кафедра бердын. Уджаліс Сыктывкар 

университетын ассистентӧн, сэсся велӧдысьӧн, веськӧдліс СГУ-ын 

коми кыв кафедраӧн. Став вояссӧ сиис университетын студентъясӧс 

велӧдӧмлы. 

Висервожысь Ведерникова (Гуляева) Галина Вениаминовна 

— республикаын нималана журналист, шеф-редактор «Коми Гор» ра-

диоын. Быд асыв да лун ми кылам сылысь уна сикас тема серти зэв 

интереснӧй, пыдi петасъяс. Вӧлi республикалӧн быд сикт-грездын да 

Россия пасьта. Республикаын йӧза олӧм да культура, видз-му овмӧс да 

https://koi.wikipedia.org/w/index.php?title=%D0%9A%D0%BE%D0%BC%D0%B8_%D0%BE%D1%82%D0%B8%D1%80&action=edit&redlink=1
https://koi.wikipedia.org/w/index.php?title=%D0%9B%D0%B5%D0%BD%D0%B8%D0%BD%D0%B3%D1%80%D0%B0%D0%B4_%D1%83%D0%BD%D0%B8%D0%B2%D0%B5%D1%80%D1%81%D0%B8%D1%82%D0%B5%D1%82&action=edit&redlink=1
https://koi.wikipedia.org/w/index.php?title=%D0%9B%D0%B5%D0%BD%D0%B8%D0%BD%D0%B3%D1%80%D0%B0%D0%B4_%D1%83%D0%BD%D0%B8%D0%B2%D0%B5%D1%80%D1%81%D0%B8%D1%82%D0%B5%D1%82&action=edit&redlink=1

мыжтӧм мыжалӧмаяс, уна сикас войтыр, гижысьяс да политикъяс, ту-

ялысьяс да прӧст йӧз — ставыс Галина Вениаминовналӧн радиопе-

тасъясын геройяс. Выльгортысь Трошева (Оверина) Валентина 

Ивановна — «Анбур» издательствоöн веськöдлысь. Сыӧдз школаын 

велӧдысьӧн, сэсся Коми небӧг лэдзанiнын. «Анбур» уджалӧ 2007-öд 

восянь, лэдзӧ художествоа, справочно-энциклопедическöй, культура 

да искусство кузя литература, методическöй да челядьлы велöдчан 

коми да роч кывъя небӧгъяс. Валентина Ивановна уна во водзмӧстчӧ 

«Коми войтыр» ӧтмунӧмын. Мокчойысь Терентьева (Ануфриева) 

Любовь Филипповна — университет помалӧм бӧрын медводдза 

лунсянь уджалӧ шӧр школаын. Енбиа велӧдысь, сылӧн ки пыр петiсны 

уна ныв-зон, кодъяс тшӧтш жӧ мунiсны велӧдысь туйӧд. Ставӧн, 

кодъяскӧд велӧдчи, зiльӧны да ассьыс став олöмсö сиӧны чужан кыв 

сöвмöдöмлы, уджын быд майшӧдчӧм лэдзӧны сьӧлӧм пырыс. 

 

 

Картупель идралiгӧн.  

Фотоыс О. Н. Савенко архивысь 

 

… Чужи ме ылi войвылын, Печора ю бӧкын ичӧтик Лыжа сиктын 

уна челядя семьяын. Бать — Ануфриев Николай Егорович — вужнас 

изьватас, Айму вӧсна тышын ветеран, став олӧмсӧ сиис видзму 

овмӧслы. Мам — Павла Александровна — емдiнса муысь воӧм, шко-

лаын велöдысьӧн вӧлi. И челядьдырйысь медсясӧ помнита, мый бать-

мам пыр велöдiсны лоны бур сьӧлӧмаӧн да уджачӧн. Тайӧ отсалас 

олӧмын водзмӧстчыны да шедӧдны бур вермöмъяс. Миян войвылыд 

зэм мича да озыр, кыдзи и сэнi олысь войтыр. Ловруныс зэв 

водзмӧстчысь, зiль да пыр дась дорйыны веськыдлун. И медшӧрыс — 

рӧдсӧ, мам кыв да пӧль-пӧчлысь одасног да ас му пыдди пуктӧм. Шко-

лаын велӧдчигӧн зэв бура пӧмнита класса журнал. Уна челядь быд 

семъяын и быд классын — Ануфриев, Артеев, Вокуев, Рочев, Теренть-

ев, Сметанин, Канев, Филиппов, Истомин, Хозяинов, Чупров да Ха-

танзейскийяс. Кӧр видзысьяс, вӧралысь да чери кыйысьяс. А бӧкысь 

воӧм йӧз — украинеч ли немеч, яран ли белорус, кодъяс овмöдчисны 

миян сиктын, недыр мысти ставӧн пондiсны сёрнитны комиӧн. Сы 

вöсна, мый пыдди пуктiсны танi олысьясӧс. Тайö вöлi зэв любӧ и ми-

янлы, и став семъяясӧн олiм зэв дружнӧя. Челядьдырысь ёна казьтыла, 

кыдзи ми чой-вокъяскӧд ветлывлiм вӧрӧ асланым угоддьӧясӧ вотчыны 

да ю да тыясӧ чери кыйны. Вӧрса озырлуныс вӧлi сэтшöм уна, мый ми 

мусӧ окалiм да пыр сылы бурсӧ кевмим войтырлы татшöм лышкыдлун 

сетöмысь. А сы вӧсна, мый миян войвылыс татшöм мича да паськыд, 

пыр кöсйи лоны лётчикӧн, мед ставсӧ тайӧс аддзыны вылiсянь да 

помтӧг нимкодясьны... Усаын дасӧд класс помалӧм бӧрын пыри 

велӧдчыны миян Сыктывкарса канму университетӧ филология фа-

культетö. Тайӧ вӧлiны вит вося зэв интереснӧй студенталан кад: и 

велӧдчӧм, и практика школаын, и стройотрядъясын зiль удж.  

А нёльӧд курсын миян группалы лыддис журналистика кузя лек-

цияяс телевидениеса директор да зэв внимательнӧй миян дiнӧ журна-

лист Надежда Зосимовна Панева (сэки вӧлi телевидениеын дирек-

торӧн) да корис экскурсия вылӧ телевидениеӧ. Ми сэнi вӧлiм быттьӧ 

мойдын: яръюгыд би, ыджыд камераяс да павильон, и медшӧрыс — 

енбиа йӧз, кодъяскӧд ми сэнi тӧдмасим — медшöр редактор да 

кывбуралысь Владимир Тимин, журналист Василий Амосов, режиссёр 

Василий Худяев. И экскурсия бӧрас менӧ корисны нуӧдны телевизор 

пыр челядьлы «Ӧшкамӧшка» петас. Сысянь и менам олӧмын телеви-

дение лои мӧд гортӧн. Ичӧтысянь мӧвпалi лоны лётчикӧн, а збыльвы-

лас удайтчис миян профессия отсӧгӧн кытшовтны, позьӧ шуны, мир 

пасьтала… 44 во уджала «Коми Гор» телевидениеын и некор эг мӧвпав 

мунны мӧд удж вылӧ. Уджъёртъяскӧд дасьтiм фильмъяс, челядьлы да 



137 

гырысь йӧзлы уна-уна сикас передачаяс. Ӧнi уджыс мунӧ «Коми Гор»-

ын РОССИИЯ-1 телеканалын «Ас му вылын» да «Финно-угорский 

мир» петкӧдчӧмъясын. 

 

 

Кужим и велӧдчыны, и уджавны.  

Фотоыс О.Н. Савенко архивысь 

 

Миян петасъясын видеосерпасъяс пыр ми зiлям петкӧдлыны вой-

тыръяскостса ӧтувъялунсӧ и Коми Республикаын, и Россиын, и мукӧд 

муясын. Ми мунiм мöд туйöд да петкӧдлам и фин-угор войтырлысь 

аслыссикас зэв озыр культура да кывъяс. Чужан культураяс да кывъяс 

пыдди пуктӧм да вежавидзӧм отсӧгӧн йӧзлӧн вежӧрас вежсьӧ вид-

зöдласыс аслас и мукӧд войтыр дiнӧ. Ӧд лоны Россияысь канмулӧн 

ичӧтик юкӧнӧн, тайӧ ньӧти абу лоны мыйӧнкӧ ичӧтӧн, а, мӧдарӧ, тайӧ 

сетӧ позянлун лэптыны быд войтырлысь тӧдчанлунсӧ ас му вылын… 

Да, колӧ йӧзлы юӧртны экстремизм да национализм грӧзитӧм йы-

лысь, но сiдз жӧ зэв колана петкӧдлыны сiйӧ бурторсӧ, мый эм миян 

олӧмын, войтыръяскостса ёртасяна йитӧдъяс, шензьӧдана вермӧмъяс, 

медым вӧлi мыйӧн нимкодясьны да босьтны пример. Ми петкӧдлам ог 

сы йылысь, мый кöнкӧ вир кисьтӧны, а мирнӧй олӧм йылысь. Шуам, 

кыдзи коми да рӧдвуж кывъя войтыр быдтӧны нянь, видзӧны ассьы-

ныс кыв да оласног, нимкодясьӧны аслас челядьӧн. Либö, шуам, Уд-

муртияын олӧны зэв лӧнь, но вежавидзысь удмуртъяс. Сэнi лэдзӧны 

нималана Калашников автоматъяс, но оз лыйсьыны наысь. Удмуртъяс 

некор некод водзын эз вывтiасьны. Олiсны, кыдзи вермисны. Пример 

вылö вайӧда уджъёртъяслöн серпасысь Завьялово сиктысь героиня 

зарни кияса Лиза-апайӧс. Оласногсӧ видзӧ войтыр. Мордвалӧн нэмъ-

ясӧн видзӧм вужвойтырлӧн озырлун. Лемляй сиктысь Мария Бекеева 

шензьӧдӧ миянӧс уна вояс чӧжӧн аслас вышивайтчанторнас. Сылӧн 

быд удж — шемӧстор. Шуам, карелъяс аслас серпасын тӧдмöдiсны 

миянӧс Вологда областьса Пяжезеро сиктын олысь вепсъяскӧд, кодъяс 

сёрнитӧны аслас кыв вылын да бура тӧдӧны вужвойтыр оласног. Веп-

съяс — тайö балтикабердса-фин кывъясысь ӧти. Олӧны Карелия, Во-

логда да Ленинград областьясын. Ставыс лыддьыссьӧ сизим сюрс 

гӧгӧр морт. И рӧдвуж кывъя войтыръяс костын комияс тшӧтш жӧ 

торъя тшупöдын. Найӧ олӧны войвылын зэв озыр историяӧн. Рочьяс-

кӧд ӧтвылысь найӧ мунiсны торговӧй туйясӧд Из сайӧ. Асьныс вуза-

сисны, бур олӧм корсьӧм могысь овмӧдчисны сэтчӧ. Оз прӧста коми 

оланiн нимъяс паныдасьны асыв да рытыввойвыв муясын, Алтайын и 

весиг Саянаын. Сибирса комияс овмӧдчöмаӧсь весиг Аляскаын, кöнi 

кыпӧдiсны Никольское сикт. А татшӧм коми нимъяс, кыдзи философ 

Калистрат Жаков, Туръя сиктын чужлӧм мир пасьта нималана социо-

лог Питирим Сорокин, кодi велӧдчис США-са Гарвард университетын, 

коми кыв тӧдӧмлунъяс подув пуктысь Георгий Лыткин, кодi вуджӧдiс 

коми вылӧ Ен кыв, сетӧны позянлун помтӧг нимкодясьны коми 

йӧзӧн… 

И воысь-во уджъёртъяскӧд аддзысьлiгӧн казялам да кылам на-

сянь, кутшӧм матыссаӧсь лоӧны ёрта-ёртлы ыджыд сьӧлӧма удмуртъ-

яс, нянь-сола да лышкыд мордва, визув мариечьяс, веськыд видзӧдласа 

да ловнас вына карелъяс, мывкыд да бура подулалысь комияс, шань да 

мелi перымса комияс. И эфирын быд татшӧм аддзысьлӧм миянлы 

быттьӧ сӧстӧм сынӧд и миян уджын, и кыв, культура да оласног 

сӧвмӧдӧмын. И гӧгӧрвоан, мый миян войтыр — сiйӧ уна войтырсикаса 

Россиялӧн зэв озыр да торйӧдны позьтӧм юкӧн... 

Автобиографическая заметка / Autobiographical note 

УДК 378.4 

 

Ставыс паметьын… 

Все в памяти… 

 

Хозяинова (Тягинова) Галина Валерьяновна 
МБОУ «Гамская основная общеобразовательная школа», Россия, 

hozgalval1@mail.ru 

 

Аннотация. В статье раскрывается образовательная деятельность и 

досуг студентов третьего выпуска Сыктывкарского университета, получив-

ших специальность коми филолога. Описывается ход прохождения фольклор-

ной, диалектологической, пионерской, педагогической практик, подчёркивает-

ся их польза для овладения профессией филолога и педагога. Из форм досуга 

описаны занятия на драматическом отделении факультета общественных 

профессий (ФОП), совместное времяпровождение в общежитии. Автор ста-

тьи с теплотой и благодарностью вспоминает студентов группы, препода-

вателей университета. 

Ключевые слова: Сыктывкарский университет, студенчество, препода-

ватели, практика 

 

All in memory 

 

Galina V. Khozyainova (Tyaginova) 
Gam basic comprehensive school, Russia, hozgalval1@mail.ru 

 

Abstract. The author of the article revealed the educational activities and lei-

sure of students of the third graduation of Syktyvkar University, who received the 

specialty of Komi philologist. The author described folklore, dialectological, pio-

neering, pedagogical practices, emphasized their usefulness for mastering the pro-

fession of a philologist and teacher. Asa form of leisure, the author described clas-

ses at the drama department of the Faculty of Public Professions, and spending time 

together in a dormitory. The author of the article recalled with warmth and grati-

tude the students of the group and teachers of the university. 

Keywords: Syktyvkar University, student time, teachers, practice 

 

50 во тырис таво университет воссьöмсянь. Ми вöлiм сылöн 

коймöд петасъясöн, 43 во сайын помалiм филология факультет да ра-

залiм республика пасьта. Медводз факультетным шусьылiс историко-

филологическöйöн, деканнаным вöлi Василий Павлович Золотарёв. 

Кутшöмкö кад мысти юкисны филологическöй да историческöй вылö. 

Деканöн миян лои Анатолий Константинович Микушев. 

Заводитчис миян историяным 1974-öд вося август помын, кор 

локтiм велöдчыны кык во сайын сöмын на воссьöм Университетö. 

Сентябр медводдза лунö Университетса ректор Валентина Алексан-

дровна Витязева став велöдчысь да велöдысьясöс чолöмалiгöн, 

велöдчыны ышöдiгöн торйöн шыöдчис историко-филологическöй фа-

культетысь коми отделениеса студентъяс дорö, тöдчöдiс, мый татшöм 

отделениеыс мирса ни öти велöдчанiнын сэсся абу, мый ми — универ-

ситетлöн «изюминкаяс». Мый ми коми войтырлöн водзын мунысь 

ныв-пияныс, водзöвылö коми кыв да культурасö сöвмöдысьясыс да 

паськöдысьясыс. Мöвпала, мый эз сöмын меным тайö кывъясыс коль-

ны вежöр-паметьö да пуксьыны сьöлöмö, но и менам студент-

ёртъяслы. 

Миян группаö веськалiсны и уджалыштöм, семьяяса нин том вой-

тыр, и школа сöмын на помалысьяс, и армиябöрса зонъяс. Колö шуны, 

мый сiйö кадас коми филологъяслöн группаö пырысь да велöдчысь 

зонмыс пыр вöлi некымын, а эз öти-кык, кыдз роч группаясö. 

Велöдчöмнымöс помалöм бöрын миян зонъяс Размыслов Валерьян, 

Дмитрий Антоновский да Алексей Голосов уджалiсны «Югыд туй» 

(«Коми му») да мукöд газетъясын, Николай Чупров учителялiс Пале-

вицаса школаын, Евгений Малафеев армияысь локтöм бöрас пырис 

велöдчыны Москваö Борис Щукин нима театральнöй институтö да 

помалöм бöрас ассьыс олöмсö йитiс театркöд. И нывъяс тшöтш ина-

сисны-меститчисны распределение кузя веськалöм уджаланiнö. Ӧтияс 

мунiсны сиктса да карса школаясö велöдны — унджыкыс миян ко-

стысь, республикаса газетъясö, кодкö библиотекаö, öти — СССР-са 

Наукаяс академиялöн Коми филиалö водзö сöвмöдны коми кыв, 

кодсюрööс кыскис енэжö лэбавны, кодкö «свободнöй» распределение 

босьтöм бöрын корсис аслыс удж карын, кодкö веськалiс шоныд 

муясö, отиöс босьтiсны армияö, кытiсянь сiйö веськалiс Афганистанö. 

Ставныс колiсны миян Родиналы вит во велöдчöм бöрын ассьыныс 

могнысö олöмö пöртны.  

А сэки, тöдмасялöм бöрын, миян некор гажтöм эз вöвлы. Первой 

рытъясö вöлi чукöртчам öти комнатаö рытъя чай юны, да серам оз и 

бырлы. Медводз сералам асланым коми сёрни выланым, кутшöм сiйö 

аслыспöлöс, интереснöй. 

 

 

3 курс, 1977. Cулалöны, шуйгавывсянь Размыслов В., Туркина В., Вурдова С., 

Куратова В., Юшкова Л., Кетова А., Голосов А.  

Шӧр рад: Тягинова (Хозяинова) Г., Лихачёва Н., Подорова Г., Парначёва Е., 

Ситкарева Н., Сухарева Т., Макарова Н. Пукалоӧны: Малафеев Е.,  

Сидорова Д., Макарова Надежда, Тоинова Л., Торопова Т., Чупров Н. 

Фотоыс Г. В. Хозяинова архивысь 

 

Öд локтiм-чукöртчим Коми му пасьталаысь: Воркутаысь Нина 

Попова, Печора бöкысь Коля Чупров, Изьва вожысь Миля Сметанина 

да Галя Канева, Удораысь Таня Бушенева, Емвабердса Туръяысь Тася 

Шлопова да Галя Тягинова, Туискерöсысь Валя Туркина, Гамысь Таня 

Сухарева, Кулöмдiнысь Надя Тарабукина, Дима Антоновский, Сторо-

жевскысь Макаровъяс — Надя да Нина чойяс да налöн одноклассник 

Володя, дзонь котыр Сыктыв вожысь — Люда Тоинова, Дина Сидоро-

ва, Света Вурдова, Нина Ситкарева, Койгортысь Таня Торопова, кура-

товчи Лена Парначёва да Валя Куратова, Луза-Летка вожысь Надя Ли-

хачёва да Геля Кетова, карсаяс — Люда Юшкова, Женя Малафеев, 

Галя Подорова, Валера Размыслов да академическöй бöрын Алексей 

Голосов. 

Водзö тöдмасьöм лои удж вылын, кор студентъясöс корисны от-

савны совхозъяслы идравны-инавны быдтöм град выв пуктасъяс. Мед-

воддза курсын мöдöдiсны миянтö «картупель вылö» Куратовоса Заре-

чьеö. Овмöдалiсны воöм студентъясöс сиктсаяс дорö. Миянöс, некы-

мын мортöс, корис ас ордас овны Валя Куратова. Валялöн батьыс 

бöрвыв кутiс нимавны кыдз коми гижысь — Виталий Константинович 

Куратов. Мöд вонас — Прилузскöй районын Архиповка. Сэтчö миянтö 

нуöдiсны поездöн Котлас — Пинюг — Мураши пыр. Асфальта туйсö 

республикалöн лунвылö вöчисны на. А витöд курсын Тыдорö (Объяче-

во) тöвзьöдiсны шыльыд мича туйтi нин. Сиктса быдтасъясыд уджысь 

оз повны, сы вöсна ставным уджалiм зiля, сьöлöмсянь. Уджалöм бöрын 

деньга на сетiсны. 

 

 

1975-ӧд вося май тӧлысь. Шойнаты, фольклор практика. 

Кетова Ангелина, информантъяс, бӧрас Бушенева Татьяна. 

Магнитофоннас Тягинова Галина.  

Фотоыс Г. В. Хозяинова архивысь 

 

Студенталiгад быд во кутшöмкö практика. Медводдза курсын 

фольклор практика вöлi Шойнатыын, кӧн ми котыръяс вылö юксьöмöн 

ветлöдлiм индöм олöма йöз дорö, сёрнитiм накöд магнитофонö 

сьылöм-мойдöм-висьтасьöмсö гижöмöн. Миянлы «туйяс» ликталысь- 

нас сэн вöлi Шиликова Зоя Васильевна, сэтчöс школаса велöдысь. Не-

дыр мысти кыдз поэт кутiс нимавны. Ветлiм май праздникъяс бöрын. 

Мунiганым карыс вöлi куш на, пуяс вылын коръяс петтöмöсь на 

вöлiны, а локтiганым теплоходысь петöм да Киров парктi прöйдитiгöн 

быттьö кутшöмкö мойдö веськалiм: неважöн потöм коръясыс абу на 

удитöмаöсь бура паськавны-быдмыны, да быттьö небыд веж ру пыр 

мунан. Да содтöд на неуна зэрыштöма, и сöстöм кöрöн öвтыштö нырад, 

синмыд радлöмöн гöгöр видзöдö. Кымын во колис сэсянь, а тайö кадыс 

вунöдлытöм кöрöн-серпасöн кольöма менам вежöрö. 

Мöд курсын диалектология практика вылö мöдöдiсны Кулöмдiн 

районö. Юрнуöдiс, веськöдлiс миян уджöн Альбина Николаевна Кар-

манова. Луннас самолётöн лэбны эз мойви: тöла поводдя эз сет. 

Лунбыд важ аэропортын бур поводдя виччысьöм бöрын, билетъяс 

сдайтöм мысти, ыджыд чукöрнаным бöр карлань мöдöдчим да лэччим 

пристаньö, мед веськöдчыны теплоходöн Вылыс Эжваса сиктъясö. Ог 

и помнит, кöнi да мый тайö ветлан-мунан лунъясас сёйим. Буракö, абу 

сiйö вöлöма тöдчанаыс. Медводз кулöмдiнсаяслысь сёрни гижалiм, сы 

бöрын ветлiм Донö, войколöн Кужбаö. Надя Тарабукиналöн ай-мам 

дорас узим, рытнас сиктса клубö «танцы вылö» ветлiм, тувсовъя ота 

Эжваöн любуйтчим берегтi гуляйтiгöн. Донын экспедицияным 

кольöма татшöм казьтылöмъясын. Кор ми мöдöдчим сэтчö, миянöс 

олöдiсны: сэнi уна тöдысь эм, мед оз вомдзавны, паськöманыд булавка 

пысалöй. Керкаястi ветлöдлiгöн вöзйöм сёян эн сёйöй, мед шева оз 

сетны. Татшöм тöдöмлунъяс тöд вылын кутöмöн автобусöн воим Донö. 

А сэн кутшöмкö храм праздник. Сикт пасьта разалöма ас пöжаслöн 

чöскыд кöрыс. Кутшöм керкаö ог пырöй, вöзйöны чегыштны пирöг-

шаньга, чепöртны черинянь, быгъя сур юыштны и. Но … ми служба 

вылынöсь, оз позь. Тадзи ветлöдлiм обед бöрöдз, луныс веськалiс жар, 

майшасям. Сэсся эз тырмы терпенньöным да кöнсюрö и ариндзиасьы-

штiм. Дзоньвидзаöн тай гортъясö воалiм-а. Сиктса столовöйын сёйим 

жö, зэв чöскыда да пöтöса вердiсны. Мыйлакö паметьö кольöма 

унджык бытöвöй серпасыс, а абу наука туялан уджсö нуöдöмыс. Бу-

ракö, техникаыд (магнитофоныд) ас вылас сiйöс босьтiс. 

Коймöд курс помын гожöмнас вöлi пионерскöй практика: уджалiм 

пионервожатöйясöн республикаса да союзса пионерскöй лагеръясын. 

Мед тыр-бура артмис гожся уджыс ичöт школьникъяскöд да подро-

стокъяскöд, тулыснас медводз Лемъюын нуöдiсны сiдз шусяна ин-

структивнöй лагер, кöн факультетысь коймöд курсса студентъяс челя-

дялiсны-пионералiсны да ворсöдiсны асьнысö. Тайö вöлi зэв колана-

тор, öд унаöн ми костысь челядьдырйиныс эз вöвны пионерлагеръяс-

ын, торъя нин ми, сиктсаяс. Путёвкаяс сетлiсны леспромхозын уджа-

лысьяслöн челядьлы, а совхозсаяслы эз вичмыв. Кöнкö, гашкö, и мöд 

ногöн вöлi, ог тöд. Книгаясысь, «Пионерская правда» газетысь, «Пио-

нер» да «Костёр» журналъясысь пионерскöй лагеръясын интереснöй 

олöм йылысь лыддигöн пыр вöлi окота веськавлыны сэтчö. Тайö 

кöсйöмыс збыльмис Университетын велöдчигöн. Мед сёрöн, но öд 

збыльмис! Лои нажöвитöма «личнöй опыт». И лои зэв коланаöн че-

лядькöд уджалiгöн. 

 

 

Льӧмъю, инструктивнӧй лагер.  

Фотоыс Г. В. Хозяинова архивысь 

 

Педагогическöй практикаыд вöлi 4–5-öд курсъясын. Кывзiм да 

сетiм урокъяс медсясö Выльгортын, Визинын. Кодсюрö асланыс сиктö 

ветлiс. Челядькöд практикаяс помасьöм бöрын дыр на кутiм йитöд: 

письмöасим, открытка праздникъяс кежлö гижлiм, öнöдз на кöнкö фо-

тоальбомъясын кольöмаöсь налöн фотоясныс. 5-öд курсын нин, ди-

плом гижöмысь öтдор, прöйдитiм музейын да архивын практикаяс, 

мый бара содтiс юр садьнымöс. Университетыд сетö «универсальнöй» 

тöдöмлунъяс, а оз сöмын векньыдöс, шуам, педагогикаын; сiйö велöдö 

аслыд корсьны велöдчан да велöданторсö, паськыда видзöдны 

шедöдöмторъяс вылас, кужны вöдитчыны наöн гуманитарнöй ны-

рвизяс. 

Уна предметысь вöлi вит вонад кывзöма лекция, семинаръяс да прак-

тическöй занятиеяс кежлö лöсьöдчöма-сёрнитöма. Уна преподавательлысь 

нимсö нелямын куим вонад и вунöдöма. Велöдiсны миянöс А. К. Мику-

шев, Е. А. Игушев, А. Н. Карманова, В. В. Пахорукова, Р. И. Вагнер — 

коми кафедрасаяс. Волiсны СССР-са НА Коми филиалысь лекцияяс 

лыддьыны Г. Г. Бараксанов, А. Е. Ванеев, И. М. Ванеева, А. Н. Ракин, 

В. А. Ляшев. Сiйö вöлi велöдчигчöж менам курсöвöйяс да диплом уджöн 

веськöдлысьöн, зэв тöлка, рам да вежавидзысь морт. Роч кафедрасаяс 

Г. И. Тираспольский, Т. Я. Гринфельд, Л. В. Гурленова, Н. А. Хохлова да 

мукöд. Иностраннöй (немеч) кыв велöдысьяс З. И. Кондратьева да 

В. Я. Чернышова. Философияысь лекцияяс лыддис В. А. Федорович, ис-

торияысь лыддисны Ю. М. Раппопорт, В. С. Дегтев, Т. И. Беленкина да 

мукöд. Психологияысь — В. В. Нагаев. Кык во вöлi физвоспитание. Па-

метьö колис Л. Н. Кузнецова, гимнастика велöдiс. Гашкö, сiйöн пöмнита, 

мый корис гимнастика секцияö. Öткажитчи близорукость понда. Физ-

рукъяс миянӧс пыр ошкисны: бура войлiм, подтягивайтчим, отжимайт-

чим, мачöн бура ворсiм — баскетболысь да волейболысь. Бассейнын 

варччыны бура велалiм. Öтчыд физвоспитание кафедраöн веськöдлысь 

М. П. Шагин параяснымöс нуöдiс. Тшöктiс ки вылын брусьяс кузя мунны. 

Менсьым киöс кутлiс прöйдитöм бöрас. Буракö, нывъяслы сьöкыд задание 

вöлi. 

Öткымын предметысь специалистъяс тырмытöм вöсна велöдiсны 

Ленинградысь воöм том преподавательяс. Ставныслысь нимъяссö ог 

нин помнит. Но паметьын колисны налöн öбликныс, лекция-семинар 

нуöдан ногныс. Миян мöйвиис кывзыны лекцияяс профессор Василий 

Ильич Лыткинлысь, кодi волiс Москвасянь спецкурсъяс нуöдны, а Эс-

тонияысь — Адольф Иванович Туркин. Аттьö 1974–1979-öд воясö ми-

янöс велöдысьяслы, налы ставныслы, кодъясöс лои казьтыштöма и 

кодъясöс эз. 

Студенталан вит вося олöм-велöдчöмтö некымын лист бокад он 

йöршит. Мöд велöдчанiнöн, а стöчджыка кö — пукаланiн-лыддьысян-

конспектируйтчанiнöн вöлi Ленинскöй библиотека (ред. öнiя Коми 

республикаса национальнöй библиотека). Параяс помасисны, нуръяс-

ьыштiн — и рытöдз сэтчö. Филологыдлöн öд куш лыддьысьöм. 

Но эз öд сöмын велöдчöмöн олöй. Частö ветлiм кино видзöдны да 

драмтеатрö, гежöдджыка музтеатрö, гастролируйтысь ансамбльяслысь 

концертъяс видзöдiм. (Кывкöртöд: билет доныс эз вöв ыджыд, вермим 

кö вичмöдны асланым стипендияысь культурнöй программа вылö.) 

Тöвнас ветлiм лыжиöн исласьны вокзал сайö. Лыжъяссö босьтлiм про-

катысь. Карса ёртъяс дорö (Подорова-Климкина, Размыслов, Антонов-

ский, Тоинова-Истомина) ветлывлiм корсюрö. Шойччан, праздник 

лунъясö матынджык олысь нывъяс миянӧс, кодъяслöн гортöдзныс 

туйыс кузь, нуöдлiсны гöсти: Валя Туркина Туис-Керöсö, Таня Суха-

рева Гамö, Надя Макарова Сторожевскö, Лена Парначёва Заречьеö 

(Куратово). Тадз ми тöдмалiм Чужан мулысь инъяссö, сылысь мичсö 

да аслыспöлöслунсö.  

 

 

1978-ӧд во, 4 курс.  
Макарова Надежда, Тягинова Галина, Макарова Нина. 

Фотоыс Г. В. Хозяинова архивысь 

 

Гожöмнас стройотрядö ветлысьяс вöлiны. Валя Туркина поездын 

проводникöн, Геля Кетоваöс пыр енэжö кыскис — бортпроводницаалiс 

быд гожöм, и велöдчöмсö помалöм бöрын сэтчö мунiс уджавны. 

Кодсюрö помидор чукöртны Астраханьö и с. в. Ме сэтчö эг лöсявлы 

(бара жö близорукость понда), да ог вермы юксьыны казьты- 

лöмъяснам. А картупель вылад медкомиссия эз ков прöйдитны, да 

сэтчö вит во ветлi, кöть и увлань юрöн картупельтö лунбыд колö 

босьтны. А вермас лоны, и бурланьö. 

Некымын во пöшти став группананым ветлiм университетса ФОП-ö 

(Факультет общественных профессий), драматическöй юкöнö. Веськöд-

лысьнас вöлiс А. А. Куликов. Спектакльяс лöсьöдöм бöрын ветлiм матыс-

са сиктъясö найöс петкöдлыны. Паметьын Кöрткерöсö Н. Клермонлöн 

народнöй театрыс дорö ветлöм. Факультетсö помалöм бöрын сетiсны то-

пыд гöрд коркаа документ, кытчö гижöма «Руководитель драматического 

коллектива». Школаад уджалiгöн зэв коланатор. 

Эз ставыс локны велöдчöмын помöдз, вежисны ассьыныс туйнысö 

мöд вожöн, мöд уджöн. Бöрйисны сьöлöм серти лöсяланаöсджык. По-

малiсны мöд велöдчанiнъяс. И сэнi асьнысö петкöдлiсны кужысь да 

кывкутысь йöзöн. Но чайта, мый СССР-лы 50 во тырöм нима Сыктыв-

карса государственнöй университетын öтлаын велöдчан кадыс нэм 

кежлö коляс бур да кыпыд казьтылöмöн. Унаöн нин абуöсь таладор 

югыдас. Но найö ловъяöсь миян паметьын. 

Автобиографическая заметка / Autobiographical note 

УДК 378.4 

 

Сыктывкарса канму университетын велӧдчӧм 

(1977–1982-öд вояс, коми филология юкöд) 

Учёба в Сыктывкарском государственном университете 

(1977–1982-е гг., отделение коми филологии) 

 

Цыпанов Евгений Александрович 
Институт языка, литературы и истории КомиНЦ УрО РАН, Сыктывкар, Россия, 

tsypanov@mail.illhkomisc.ru 

 

Аннотация. В статье изложены сведения об учебе автора на филологи-

ческом факультете Сыктывкарского государственного университета имени 

50-летия СССР по специализации преподаватель коми языка и литературы, 

русского языка и литературы в период с 1977 по 1982 год. Основное внимание 

уделено аудиторному обучению по основным и специальным курсам в области 

коми филологии. Содержание работы раскрывается в хронологическом по-

рядке, по годам обучения, включая также процесс написания и защиты курсо-

вых и дипломной работы автором. В частности, приводятся название курса, 

фамилия, имя и отчество лектора, годы жизни (если преподаватель уже 

умер). Даётся краткая оценка содержания курса и особенности преподава-

ния, личные оценки деловых и человеческих качеств тех преподавателей, с 

которыми у автора сложились устойчивые связи как во время обучения в 

СыктГУ, так и далее, во время самостоятельной научно-исследовательской и 

преподавательской работы. 

Ключевые слова: высшее образование, Сыктывкарский государственный 

университет, филологический факультет, отделение коми филологии, обуче-

ние на кафедре коми языка и литературы 

 

Studying at Syktyvkar State University 

(1977–1982, Department of Komi Philology) 

 

Evgeny A. Tsypanov 
Institute of Language, Literature and History of the Komi Scientific Center of the Ural District 

of the Russian Academy of Sciences, Russia, tsypanov@mail.illhkomisc.ru 

 

Abstract. In the article, the author presented information about his studies at 

Faculty of Philology of Syktyvkar State University named after the 50th anniversary 

of the USSR, specializing in teaching Komi language and literature, Russian lan-

guage and literature in the period from 1997 to 1982. The author focused on class-

room training in basic and special courses in the field of Komi philology. The au-

thor revealed the content of this work in chronological order, by years of study, and 

also included the process of writing and defending them papers and theses. The 

author gave the name of the course, last name, first name and patronymic of the 

lecturer, years of life (if the teacher has already died). The author gave a brief as-

sessment of the content of the course and the peculiarities of teaching, a personal 

assessment of the business and human qualities of those teachers with whom stable 

ties have developed both during training at SyktSU and further, during independent 

research and teaching work. 

Keywords: higher education, Syktyvkar State University, Faculty of Philology, 

Department of Komi Philology, education at the Department of Komi Language and 

Literature 

 

40 во сайын помавлi Сыктывкарса канму университетса филоло-

гия факультетысь коми юкöд. Водзö менам казьтылöм ас кафедраса 

велöдысьяс, налöн миянöс велöдöм йылысь. Мукöд роч филолог-

велöдысьяс йылысь юöръяс абу пыртöма, Г. И. Тираспольский да  

Н. В. Вулихысь кындзи. Ог гиж и студенталан олöмысь «гажъяс» йы-

лысь, öтуволанiнса лоöмторъяс йылысь, öдвакö мыйкö тöдчанасö 

таысь позяс юöртны. Дерт, водзö висьталанторйыс öдвакö вермас лоны 

дзик нин стöчöн да инаöн, гижö öд пасйöдъяссö öти морт, аслас вид-

зöдласа да донъялöма. Кора та вöсна гöгöрвоны водзö лыддяна 

казьтылöмöс колана ногöн.  

Абитуриентавтöдз мыйтакö тöдмавлi нин коми кыв да литература 

кафедраса удж йылысь. 1977-öд вося урасьöм да рака тöлысьö миян 

классын практика нуöдöм могысь вöлi уджалö СКУ сэки помалысь нин 

Лидия Бараксанова, велöдö вöлi миянлы коми кыв да литература. А 

март помас ми став классöн лэччылiм карö Сыктывкарса том универ-

ситетö восьса öдзöса вежонö. СКУ уджалiс 1972-öд восянь, вель ёна 

нин сiйö вöлi республика пасьтала нималö, буретш Лидия Бараксанова 

миянлы ёна ошкылiс университетас велöдчöмсö. Лэччим карö да пы-

рим «Парма» кинотеатрсайса кирпич керкаö, кайим нёльöд судтаас да 

воськовтiм кафедрадорса вежöсö, пырим лекция вылö, пуксялiм улöсъ-

ясö. Сёрнитö вöлi шöркодь мыгöра рудов юрсиа топыд айлов, тайö 

вöлöма доцент Евгений Александрович Игушев. Пасьтасьöма вöлi рега-

та дöрöмö, пинжакö, кокас мича пими гоз. Сiйö висьталiс миянлы, 

мыйöн торъялö университетса велöдчöмыс, кутшöм тöдöмлунъяс 

босьтöны коми филологъяс. Найö пö вермасны велöдчыны и мудор 

сайын, уджавны школаын да газетъясын, теле- да радиостудияясын да 

с. в. Сы бöрын ветлiм СКУ-са шöр стрöйбаас, видзöдлiм небöгкудсö, 

гимнастика зал, варччанiнсö, сёйим сэтчöс сёянiнын, лолыштiм сту-

денталан сынöдсö. Öти кывйöн кö, менным тайö ветлöмыс сьöлöм 

вылö воис. Шуи аслым видлыны гожöмнас пырны сэтчö велöдчыны 

водзö. 

 

I курс, 311 группа.  
Медводдза радас пукалöны шуйгавывсянь веськыдвылö: Парначева Н.,  

Куратова В., Иванова Т. (куратор), Цыпанов Е., Павлова К.  

Мöд радас: Попова Н., Безносова Н., Нехорошева Т., Васютов М.,  

Шинелева Н., Напалкова Т., Павлова Л.  

Коймöд радас сулалöны: Кузнецова М., Макарова Н., Серикова Э.,  

Рочев Е., Беляева Н., Быковская Н. 

Фотоыс Е. А. Цыпанов архивысь 

 

Медводдза курс 

Кöч тöлысь медводдза лунö мунiм велöдчыны Старовский улич-

вывса III стрöйбаö, быдöн босьтiм студнебöг да зачёт небöг, пырим 

106-öд аудиторияö медводдза потока лекция вылö (лыддьывлiсны öти-

торсö некымын группалы ыджыд вежöсын). Мунö вöлi сiдз шусяна 

начитка. Гажаджык лои велöдчыны, практическӧй занятиеяс (шулiм 

найӧс «пöзöяс»-ӧн) нуöдны пондiсны да. 

Миянöс картупель босьтны сiйö вонас эз нуны, та вöсна III стрöй-

баас миянысь да витöд курсысь некод эз вöв. Коми йöзкостса поэзия 

миянлы лыддис филология доктор, профессор Анатолий Константи-

нович Микушев (1926–1993), лыддис эз öдйö, но öтгорöн, кывзынысö 

уна йöзаинад вöлi сьöкыд, эз гораа сёрнит да. Медводдзаысьсö аудито-

рияас пырис, да ме эг сiйöс и казяв, ичöт мыгöра морт вöлi. Пасьтасьö 

сiйö вöлi век сьöд костюмö, век регата да ньöжмыд восьласа. 

Шензьöдiс водзсяньыс, мыйла коми фольклорсö лыддис рочöн? Колö 

шуны, мöд семестрас сэсся велöдысьным вуджис комиö. Роч фольк-

лорсö сiйö тшöтш лыддис. А. К. Микушев вöлi ыджыд туялысьӧн, лэд-

залiс зумыд монографияяс Ленинградын, Сыктывкарын. Дерт, ми вок, 

том студентъяс, тайöс сэки тырвыйö эг на гöгöрволöй.  

Коми кывлысь шыкуд, а мöд семестрас и кыввор туялöм, лыддис 

филология кандидат Геннадий Григорьевич Бараксанов (1934–1997), 

кузь тушаа, олöмакодь нин айлов. Буретш сiйö и вöлöма 1972-öд воын 

коми кафедра подулалысьнас, медводдза веськöдлысьнас да 

велöдысьнас. Сiйö лыддис зэв визула, уна аслыспöлöс видлöг 

вайöдöмöн, корсюрö тешкыв (анекдот) вылö вуджавлiг. Сiйö веськыда 

миянлы шуис, тi сиктса челядь, водзассö пö лоас тiянлы сьöкыдкодь, 

кутанныд кольччыны роч филологъясысь, но сэсся пö вöтöдад найöс. 

Оз пö ков повны да вошласьны, зумыда пö колö кутчысьны велöдчига-

ныд. Водзвыв шуа, збыль тадзи сэсся лои. Г. Г. Бараксанов коми шы-

кудсö лыддис аслас кандидат диссертациясьыс, а кыввор йывсьыс 

Н. М. Шанскийлöн «Лексикология современного русского языка» 

велöдчан небöгысь коми видлöгъяс юрсьыс дзик пыр вайöдöмöн. Мöд 

ногöн кö, курс сертиыс торъя некутшöм текст сылöн эз вöвлы, 

унджыксö лыддис юрсьыс. Та вöсна ставыс вöлi сылöн мукöд велöды-

сьяскöд öткодялöмöн гöгöрвоанаджык. Коркö шулiс, коми обкомын пö 

сёрни мунö челядьлы коми кывъя газет подулалöм йылысь. Гашкö пö, 

и тiян пиысь кодкö сэнi пондас уджавны. Олöмыс петкöдлiс мöдджык-

тор: «Йöлöга» газет пондiс петны сöмын 14 во мысти, 1991-öд восянь. 

Г. Г. Бараксанов вöлi зэв вежöра да уна тöдысь мортӧн. 

«Кывтуялöмö пыртöд» курс лыддис сэки том на филология кан-

дидат Геннадий Исаакович Тираспольский, сьöд смоль юрсиа, шöр ту-

шаа статя айлов. Тайö велöдысьыс век зэв бура пасьтасьö вöлi, лючки 

вурöм костюма, мичаа гартыштöм регата, юрсö шыльöдöмöн вöлi пырö 

аудиторияö. Лыддис сiйö лекциясö диктант моз, сёрнитiс тэрмасьтöг, 

быд кывлысь личкöмсö бура тöдчöдöмöн, миян арлыдлы гöгöрвоанаа. 

Ортсысяньыс нин тыдалiс: тайö вежöра да бура велöдчöм еврей-

мортыс унатор оз сöмын тöд, сiйö кужö öткодявны кывъяс, висьтавлö 

быдсяма кыв материал орччöн вайöдöмöн. Буртор сысянь вöлi сiйö, 

мый сёрниас кытчöсюрö велöдысьным пыртавлiс коми кывйысь 

видлöгъяс да сёрникузяяс, шуам мортасян кывйывъяс видлалiгöн (ме 

гиж-а, тэ гиж-ан, сiйö гиж-ö). Тöдчö вöлi: мортыс абу веськодь коми 

кывным дорö, пыдди пуктö сiйöс. Гöгöрволiс сiйö и студент-вокнымöс, 

шыöдчылiс миян дорö веськыда, ышöдiс унджык лыддьысьны аслы-

ным. Веськыда шуа, роч кывъя татшöм писькöс да паськыд видзöдласа 

филологыс Россияын лыда. Коми кывйысь практикумсö нуöдiс Лидия 

Корниловна Чисталёва, кафедраса лаборант. 

Велöдчöмысь öтдор уна кад мунлiс йöзкотырса удж вылö. Сту-

дентъяслöн быд группа вöлi комсомоллöн торъя котыр, сiйöн весь-

кöдлö вöлi комсорг да актив. Матö быд тöлысь нуöдлывлöны вöлi 

чукöртчöмъяс, быдтор йылысь сёрнитлöны, видлалöны велöдчöмын 

дзугъяс, лöсьöдалöны водзö вылö уджтасъяс, отчётъяс кывзöны да с. в. 

Быд курсын вежоннас öтчыд нуöдöны политiнформация, середаö вöлi 

сiйö медводдза параӧдз. 

Медводдза курссянь пондi вель тшöкыда пукавны лыддьысян за-

лын да ветлывны В. И. Ленин нима республикаса шöр небöгкудйö. 

Сэки тайö лыддьысянiныс кажитчылiс ыджыдсьыс-ыджыд, мича да 

югыд, сэнi позис лöня пукавны, видлавны газет-журнал. Ме водз-

сяньыс кутi унаысь пыравлыны айму туялан литература юкöдö, сэки и 

öнi сiйö мöд судтааас небöг сеталанiнсяньыс веськыдлавылас. Эз ки-

выв вöв, дерт, ыджыд залас небöг виччысьöмыс, öд каталогысь корана 

гижöдтор сетöмсяньыс небöг вайтöдзыс мунлö вöлi минут 10–15. 

А айму литература юкöдас вайлывлiсны орчча жырсьыс дзик пыр. 

Юрö кольöма Г. С. Лыткинлысь (Ёгушлысь) «Зырянский край при 

епископах Пермских и зырянский язык» небöг видлалöмыс. Кыз выв-

кыша, мича кабалаа тайö небöгсö йöзöдöма вöлi Вежа-Петыркарын 

XIX нэмын 1889-öд воын, менам сэки чайтöмöнсö зэв нин важöн, 

коркö сар дырйи на. А. К. Микушевöн урчитöм конспект вöчöм йы-

лысь сэки вунöдi дзикöдз да рытывбыд быдсяматоръяссö сэтысь 

лыддялi. Аслыссяма восьтöмтор меным тайö вöлi. 

Миян группаын медводдза курсын вöлi 27 морт, Коми муысь став 

пельöсысь петлöм ныв-зон. Тайö Беляева Нина (Кöрö Нина) Визинысь 

(Катыдпонысь), Быковская Надя Кöрткерöсысь, Попова Люда 

Пальысь, Серикова Эмма Визинысь (Сордысь), Макарова Нина 

Ыджыдвиддзысь, Власова Тамара эжвагорувса Гамысь, Кузнецова 

Марина Визинысь, Напалкова Тамара Джеджимысь, Павлова Люба 

Косланысь, Куратова Валя Кебраысь, Попова Надя Визиндорысь, Ши-

нелёва Наташа Кöрткерöсысь, Павлова Клава Зöвсьöртысь, Игушева 

Аля От керöсса Кöжмудорысь, Нехорошева Тамара Донысь, Моторина 

Люба Пöддельнöйысь, Лужикова Маша Кекурысь, Безносова Надя 

Визинысь (Помачойпонысь), Парначева Нина Кебраысь; Васютов 

Миша Косланысь, Карманов Петя Помöсдiнысь, Брусницын Володдя 

Читаёвысь, Тарабукин Лёша Кöрткерöсысь, Рочев Женя Усинск райо-

нысь, Супрядкин Володдя Ношульысь, Калинин Юра удораса Важгор-

тысь да ме. Сiдзсö эськö босьтлывлöны вöлi группаас 25 мортöс, но 

миян вöлi неуна унджык. Став сэкся студентыслы колö вöлi лоны ком-

сомолечöн да пырны профсоюзö. Пыртöдiсны миянöс профсоюзö 

водзсяньыс жö, веськöдлiсны 321-öд миян группаöн старöста Васютов 

Миша, комсорг да профорг. Медводдза кураторнас вöлi университет 

сöмын на помалöм том ань Татьяна Иванова. Сiйöс вöлi кольöдöмаöсь 

кафедра вылö А. К. Микушев дорын аспирантураö водзö пырöм мог-

ысь. Сöмын дырсö сiйö университетын эз кутчысь, мöд вонас аньыс 

мунöма уджавны мöдлаö. Водзö сэсся кураторалiс миянöн Маргарита 

Николаевна Жеребцова, коми ань, немеч кыв велöдысь. 

Велöдчим ми кöкъямыс час 15 минутсянь коймöд корпусын, сэнi 

быд лун вöлi 3–4 пара. Ыджыд мытшöд вöлi сэки миянлы сёйöм-

пажнайтöм, öд велöдчанiнаным вöлi сöмын неыджыд нуръясянiн, 

йöзыс сэнi век зэв уна, а сёйнысö ёнасö немтор, пöсь сёяныс эз вöв. 

Котравлiм эськö öтуволанiнса сёянiнö, но кадыс эз тырмыв эштöдчы-

ны. Нöшта кöрт туй вокзалдорса сёянiн вöлi, но зэв нин сэнi вöлi 

чöскыдтöма вердiсны. Ыджыд кост бöрын сёйтöгыд сьöкыдкодь 

велöдчынытö. Дзоньнассö сэки сёян лавкаясыс вель гöльöсь вöлiны: 

вый да нöк весиг эз пыр вöвлы, йöв-кепирсö öдйö ньöбавлiсны и. Век 

позьö вöлi босьтны сывдöм сыр, ичöтик тубырö гартöмторъяс, марга-

рин, сельги, кутшöмкö кын посни чери, шуам мойва, кольк, макарон да 

няня вузöс. Дерт, сакар да юмовторъяс позис ньöбны некутшöм 

мытшöдтöг. 

Сэки студентулов ветлывлiм коми литература радейтысьяслöн 

«Парма ёль» йöзкытшö. Коми гижысьяс кызвынсö сэтчö волывлiсны: 

ми аддзысьлiм Фёдор Щербаковкöд, Серафим Поповкöд, Иван Торо-

повкöд, а сэсся сёрöнджык Геннадий Юшковкöд, Альберт Ванеевкöд 

да мукöдкöд. Нуöдö вöлi «Парма ёльсö» челядьлы гижысь, сэки том на 

Николай Фёдорович Белых (1941–1992), ыджыдкодь мыгöра, гöгрöс-

кодь чужöма нюмъялысь айлов. Бур морт сiйö вöлi, водзö бурджыка 

тöдмалi сiйöс сылöн «Би кинь» журнал редактируйтiгас. Буретш сэки 

челядьыс нимтöмаöсь сiйöс «Карлсонöн». Тайö йöзкытшыс миянлы 

сöстöм сынöд лолыштлöм кодь вöлi: сэтчö воысьяс висьтавлiсны лите-

ратура овмöсын збыль олöм йывсьыс, юксисны дзик асланыс мöвпъяс-

нас. Зэв бура юрö кольöма öти рыт. Н. Белых вайöдiс аскöдыс том роч 

гижысь Юрий Андреевич Ионовöс (1942–2022), шуис, со пö кык вылыс 

тшупӧда велöдчанiн помалöм морт. Кыкнанныс сёрнитiсны зэв 

восьсöн. Гарыштiсны коми философ Каллистрат Жаков да нималана 

социолог Питирим Сорокин йылысь, со пö кутшöм ыджыд йöз Ко-

миысь петлöмны, кöть на йылысь сэки немся на эз сёрнитлыны. Ме 

сэсся наысь кындзи некутшöм миян профессор-доцентсянь тайö йöз 

йывсьыс кыв ни джын велöдчигчöж эг кывлы. 

 

«Парма ёль» кружок. Коми гижысь И. В. Изъюровкӧд аддзысьӧм. 

Фотоыс Е. А. Цыпанов архивысь 

 

Мöд семестрас Г. Г. Бараксанов заводитiс лыддьыны «Финно-

угроведениеö пыртöд» курс, кодi водзассö кажитчис вель сьöкыдöн. 

Зэв тöдчана вöлiны сылöн нималана кывтуялысьяс йылысь быдсяма 

сёрниясыс, накöд лоöм тешкодьторъяс казьтылöм да с. в. Шуам, вись-

талiс член-корреспондент Борис Александрович Серебренников йы-

лысь, воис пö Сыктывкарö финно-угроведъяслöн конференция вылас 

ыджыд нопйöн, а нопйыс пö игнасьö вöлöм öшалан томан вылö. 

Лыддис Генадий Григорьевич комиöн, кокниа вуджöдiс «Основы фин-

но-угорского языкознания» небöг, 1974-öд воын йöзöдлöмторсö. XIX-

ӧд нэмся коми литература курс лыддис А. К. Микушев, И. А. Куратов 

йылысь висьталiс уна, Г. С. Лыткин-Ёгуш йылысь юöртiс тшöтш. 

Лыддьылiс сiйö тэрмасьтöг, öтиторсö некымынысь висьталiг. 

 

Мöд курс 

Велöдчыны лои кокниджык, да ачымöс кылi ёна бурджыка нин. 

Коми кывйысь велöдiм пертаскуд (морфология), лекцияяс лыддис Аль-

бина Николаевна Карманова, эз öдйö, ставсö бура гöгöрвоöдöмöн. 

Дерт, ме сэки эг и мöвпыштны лысьтлы, мый коркö аслым ковмас нок-

сьыны кывсикасъясöн, торйöн кö, кадакывйöн. Пондiм тшöтш велöдны 

коми сёрнисикасъяс, на йылысь лыддис миянлы Евгений Александро-

вич Игушев, зэв аслыссикас ногöн. Сiйö радейтiс лыддьыны том йöзöс 

юасьöмöн, кöнi кутшöм кывъяс да кыдзи шуöны, тшöкыда шмо-

нитöмöн. Та вöсна велöданторйыс миянлы эз кажитчы вывтi сьöкыдӧн 

дай юрад ставыс пырлiс кокниа, ворсöмпырысь. Зачётсö Евгений 

Александрович уналы пуктiс автоматöн, лекция вылас быд бура во-

лысьлы. Коми литература велöдiс А. К. Микушев профессор, а сы 

бöрын сэсся Вера Васильевна Пахорукова доцент (1937–2020). Буретш 

сэки сiйö вöлi вуджöма СКУ-ö КЛИИ-ысь да сьöкыдпырысь велалiс 

велöдны. Водзассö лыддис лекциясö рочöн, а бöрас вуджис вочасöн 

комиö. Вöлöмкö, ачыс сiйö перым-коми ань да миян зыран-коми гижöд 

кывсö бура сэки абу на тöдлöма. Лыддигöныс видзöдö вöлi аудитория-

са вылыс пельöсас, аслыспöлöса зэв вöлi поэт кывсö шуö поöт, таысь 

артмöдö вöлi поöзия. Практическӧй занятиеяссӧ литератураысь нуöдлiс 

ассистент Раиса Ивановна Вагнер, Палаззяысь петлöм ань. Аслы-

спöлöс чорыдкодь гöлöснас миянöс юасьлiс да унатор коми литература 

йывсьыс сэсся гижöдлiс. Жаль, аньыс сiдзи и эз дорйысьлы да сэсся 

1985-öд воын мунöма университетсьыс. Экзамен вылын В. В. Пахору-

кованым юасис миянöс вель чорыда дай дыр, эз формальнöя. 

Татчö быть ковмас содтыны нöшта öтитор: буретш коми литера-

тура лыддьöмыс меын чужтiс вочасöн кыв туялан нырвизьсö, öд бу-

ретш коми гижысьяс сэкся кадö медбура вöдитчисны кывнас, сылысь 

ыджыд мичлун да озырлун петкöдлöмöн. Сэки дзоньнас Коми муын 

ёна нималöны вöлi коми гижысьяс Иван Торопов, Геннадий Юшков, 

Нина Куратова, Егор Рочев да мукöд. А. К. Микушев весиг некымы-

нысь пасйылiс «взрыв коми прозы» йылысь. Ми воклы, дерт, медматыс 

вöлi Иван Тороповлöн Федя Мелехин йылысь гижöдъясыс, медводз, 

тыдалö, том йöзлысь олöмсö бура серпасалöм вöсна, кöть гижӧма вӧлi 

Айму вöсна Ыджыд тышдырся олöм йылысь. Вель ыджыд интересöн 

лыдди сылысь «Чужин кö мортöн» романсö — бара том йöз йылысь. 

Мöд ыджыд гижысьыс вöлi Геннадий Юшков аслас мудера да шыльы-

да гижöм пондаыс, сöмын сылöн мöвпъясыс куйлiсны ёна пы-

дынджык, но кывйыс вöлi бурсьыс-бур. Дай öнöдз мем сэкся коми 

серпаса литератураыс аслыссяма классика пыдди лоö. Сiдзсö 70–80-öд 

воясö позьö шуны вель сöстöм да мича коми кывйыс вöлi сöмын гижы-

сьяслöн уджъясас, мöдарö — газетын, радио да телеуджтасъясын 

кывйыс вöлi ёна рочмöма да зэв öтпöлöс, стиль боксянь гöлиник. 

Кажитчö вöлi сэки öтитор: збыль коми руа олöмыс эм сöмын серпаса 

литератураын, а миянгöгöрса олöмыс дзик роч руа-кывъя нин да абу 

ас, абу матыс, абу муса та понда. 

Велöдiм тшöтш журналистика подувъяс. Лыддис миянлы сiйöс 

«Югыд туй» газетса сэкся юралысь редактор Александр Васильевич 

Сажин (1926–1992), сэки олöма нин морт. Неыджыд мыгöра, öчкиа 

айловлöн синъясыс вöлiны зэв сюсьöсь. Ачыс сiйö Сыктыв районысь 

тшöтш, Чуклöмын чужлöм айлов, педучилишшеын велöдчöма кык 

курс, да босьтöмны Айму вöсна Ыджыд тыш вылö. Сiйö зэв гöгöрвоана 

коми кывйöн висьтавлiс газетын удж йылысь, гижöдъяслöн сикасъяс 

йылысь, юöрпас лэдзан удж торъяланлунъяс йылысь да с. в. Юöртiс 

зэв уна быдсяма вöвлöмтор. Шуам, сталиндырся кадö öти редакторöс 

тöкöтö абу пуксьöдöмаöсь öти шыбыльысь, речь посла пыдди газетас 

петöма речь осла. Быдöнöс тöдмалöм бöрын велöдысьным корис ми-

янöс дасьтыны асланым сиктса кутшöмкö торъялана бур морт либö 

лоöмтор йылысь гижöд. Ме Визинö öти кайлiг ветлi класса вöвлöм 

веськöдлысь ордö гортас да юаси Н. В. Киневалысь олöм йывсьыныс. 

Сэсся редактор ёрт быдöнлысь гижöмторсö видлалiс да донъялiс ас 

уджсö бура тöдысь синмöн нин. Гашкö, сэкся татшöм велöдöмыс и 

колис ме пытшкын газетö гижан нырвизьсö. Сэсся «Югыд туйын» 

петöма вöлi менам «Радейтана учительница» (Югыд туй. 1979.01.6.) 

статтяöй. Дивö, статтясö дженьдöдöмаöсь зэв этша. Тайö лои менам 

медводдза газет гижöд. Нöшта бур ног шензьöдiс менö öтуволанiнö 

сэсся воöм кабалатор сы йылысь, мый меным сетöны тайö гижöдсьыс 

вель ыджыд гонорар (дас сайö шайт). Татшöм сьöм вылас сэки позьö 

вöлi вель унатор ньöбны. 

Мöд курсын пондiм гижавны тшöтш курсвыв уджъяс. Ме водз-

сяньыс бöрйи кывтуялöм, öд сiйö воис сьöлöм вылö аслас стöчлуннас, 

зумыд тэчаснас да аслыспöлöс пытшкöсса логиканас. Эг на вермы, 

дерт, тайöс тадзи донъявны-шуны, кыдзикö пыдi вежöрöн кылi сöмын. 

Гижи медводз А. Н. Карманова веськöдлöм улын кыввор йылысь, 

мыйкö нимтан теория сямаöс. Дерт, тайö уджыс вöлi тырвыйö компи-

ляция на, ассянь некутшöм выльтор эг пуктыв. Сiдз, лыдди некымын 

небöг, торъя гижöд да та подув вылын дасьтi öтувтана удж. Сэки 

мöвпаланногыс сэтшöм на вöлöма, йöз ногöн, йöз кывйöн мыйкö йы-

лысь гижны да шуны. 

1978-öд вося йирым тöлысь 16-öд лунö, четьвергö, ме эг велöдчы: 

группасьыным кыкöс, менö да Тарабукин Лёшöс, ыстiсны ветлыны 

Коми республикаса гижысьяслöн öксьöма (конференция) вылö. Сiйö 

вöлi политпрос керкаын, öнi сэнi Канму службаӧ велöдан Коми рес-

публикаса юралысьбердса академия. Дерт, ме сэки унаöс эг тöдлы, да 

ставыс вöлi та вöсна выльтор. Восьтiс öксьöмасö Геннадий Фёдоров, 

котырнас сэкся веськöдлысьыс, сэсся вöлiны коммунист ютыр да рес-

публикаса веськöдлысьяссянь, мукöд гижысь котыръяссянь чо-

лöмалöмъяс, отчёта сёрни. Юрö кольöма сэки том айлов на Иван Торо-

повлöн сьöлöм ыззьöдана сёрниыс, Надежда Мирошниченколöн синва 

пырыс бöрдöм сяма сёрнитöмыс, Альберт Ванеевлöн критикаöн тырöм 

восьса мöвпъяс висьталöмыс. А юöртö сiйö вöлöмкö миянлысь А. К. 

Микушевöс литература критика сöвмöдöмын кутшöмкö тырмытöм-

торъяс йылысь. Тайöс тöдöмöн быттьö Ванеевлöн сёрни водзас про-

фессор ёртным лöня петiс залсьыс. Дерт, вузасисны коми небöгъясöн 

вель ёна, ставныс пасьтасьöмны вöлi зэв бура да мичаа. Кöть гижысь 

котырö унджык пырысьыс сэки вöлi коми, ставныс сёрнитiсны сöмын 

рочöн (весиг эз чолöмавны комиöн), öд сэки сэтшöм видзöдлас вöлi: 

роч кывъя, вужвойтырлысь кыв гöгöрвотöм йöз водзын комиöн сёр-

нисö донъявлiсны кыдзи национализм, лёктор, ас войтырöс вывтi нин 

лэптöм. Артмö вöлi, мый медся интернационализма кывйыс сöмын öти 

вермас лоны. Дерт, тайö роч кыв, а медся ёртасяна войтырыс бара роч. 

Тадзи мöвпалiг коми кывйыс век вöлi сэрегын, эз юргы уна йöзаинъ-

ясын, торйöн нин восьса сёрниясын.  

Тулысъя семестрас кутчысим велöдны коми кывлысь история, 

велöдiс Е. А. Игушев зэв бура да гöгöрвоанаа, унатор йылысь висьтав-

лöмöн. Сiдз, коми йир кыв öткодялiс Эстонияысь Кохтла-Ярве карлöн 

мöд юкöнкöд, вайöдiс весьтасъяс венгр, суоми кывъясысь, удмурт 

кывтö ог нин шу. Вöлöмкö, коми йир кывйыс артмöма зэв-зэв важöн, 

фин-угор подув-кыв кадколастö. Евгений Александрович юрас кутiс 

быд студент йылысь став юöрсö, тöдö вöлi быдöнлысь вичсö, кытысь 

петлöма, кодi велöдлöма сiйöс школаас коми кывйö да с. в. Сэки мем 

мусмис кывтуялöмыс, кöть и зiльлi ставторсö велöдны. 

 

Коймöд курс 

Велöдчöмным мунiс водзö. Коймöд курсын овлöны подув курсъяс 

став шöр велöданторсьыс. Коми кывйысь пондiм велöдны синтаксис. 

Медводзсö сiйöс лыддис А. Н. Карманова, а сэсся велöдысьнас лои 

КЛИИ-ысь филология кандидат Владимир Александрович Ляшев 

(1942–1999). Сэки тайö айловыс вöлi том на, сьöд смоль юрсиа, читкы-

расьыштлысь синма, тэрмасьтöг кызöкталыштöмöн сёрнитысь. Ачыс 

сiйö Визинысь тшöтш, Кольёль грездын чужлöма 1942-öд вося урасьöм 

тöлысь 7-öд лунö. Визинса шöр школа помалöм мысти велöдчöма Ко-

ми педiнститутын, армияын служитöм бöрын да велöдысьöн уджалöм 

мысти пырöма аспирантураö. Ляшев ёртным дорйысьöма вöлöм Тар-

туын неважöн на, 1977-öд воын. Гижöма емваса сёрнисикас йылысь 

Илля Вась профессор юрнуöдöм улын. Лекция лыддигас век вайöдалiс 

весьтасъяс удмурт, роч, немеч да англия кывъясысь, зiлис öткодявны 

коми кывнымöс мукöд кывкöд. Торйöн аслыспöлöснога нуöдö вöлi 

сiйö практической занятиеяс: пырас да сюся видзöдö вöлi, мед сувтiм 

ставöн стöча öти визьö, дзик школаын моз. Сэсся радейтö вöлi сетавны 

миянлы асшöра гижан уджъяс. Коркö тулысъявылыс пырис сiйö миянö 

гижтасъяс новлан кузь тубусöн. Сэтчö гартöма «Куликов мувывса 

асыв» серпас. Сэсся тшöктiс миянлы гижны-лöсьöдны юрысь мöвпа-

лана удж тайö серпас сертиыс. Вöлöмкö, сэки буретш пасйöны вöлöм 

Куликов тышыслы 500 во тырöм. 

Тайö аслыспöлöс велöдысьыс лои менам медводдза збыль туялан 

веськöдлысьöн, сетiс мен гижны курсвывса удж коми вежлöгъяс йы-

лысь сёрнисикасъяс подув вылын. Во чöж чукöртi материал кызвынсö 

сёрнисикасъяс йылысь небöгъясысь да коркö ода-кора тöлысьö кыдзкö 

зэв сьöкыдпырысь гижи. Помкаыс вöлi материалыслöн оталуныс, та 

понда мыйкö ыджыдтор ме темаас эг вермыв вöчны, тöдчанасö вось-

тыны. Владимир Александрович нöшта вöлi миянöс уджöдö аслас туя-

лан тема сертиыс. Вöчöны буретш вöлi сэки КЛИИ-ас «Европаса линг-

вистика атлас» темаысь коми юкöнсö. Вайöдлiс велöдысьным миян 

водзын сёрнитны и ассьыс удмурт уджъёртсö, Риф Шакрисламович 

Насибуллинöс, сэки филология кандидатöс. Ветлö вöлi сiйö век вель 

ыджыд тубусöн, аслас сёрни водзвылас век öшлывлö вöлi вель уна му-

серпас да став удмурт кыв паськалöмсö индалан бедьторйöн петкöд-

лывлö. Тыдалö, ас Удмуртияас сiйöс оз вöлi ёна сибöдны велöдан 

уджас да зэв окотапырысь волывлiс Сыктывкарö. Нöшта Риф Шакри-

сламович лыддьылiс миянлы торъякурс удмурт сёрнисикасъяс йылысь, 

кыскалiс тубуссьыс мусерпасъяс да индалiс кöнi кыдзи шуöны, шуам, 

шондi, картупель да с. в. кывъяс. Торйöн уна материал сiйö чукöртöма 

кодзувкот кыв йылысь, дзонь кодзувкоткар чукöрмöма. Сэки нин сiйö 

ёна пырöдчö вöлi лингвогеографияас. Став тайö выль тöдмасьöмъясыс 

унатор сетöны вöлi: выль видзöдласъяс, выль тöдöмлунъяс, паськыд-

джык синвидзöдлас. 

Владимир Александрович бура веськöдлiс курсвывса уджöс гижи-

гам: сетавлiс лыддьыны ассьыс небöгъяс, висьтавлiс содтöд литерату-

ра, быдторсö вöзъялiс. Некымынысь ветлi КЛИИ-ö сы дорö. Пукалö 

сэки вöлi ичöт туялысь (м.н.с.) В. А. Ляшев 523-öд уджвежöсын 

А. Н. Ракинкöд да Э. Н. Павловакöд, витöд судтаас, 503-öд жырйын 

тшöтш пукалö вöлi кыв секторнас веськöдлысь Г. Г. Бараксанов, 

тшöтш миян велöдысьным. 

Мöд семестрас торъякурсъяс миян дорö воис лыддьыны Талли-

нысь Адольф Иванович Туркин (1936–1996), лыддис сiйö коми топони-

микалысь подувъяс да суоми кыв. Медводдза торъякурсыс кö вöлi ты-

рвыйö гöгöрвоана да кокниа кывзана, мöдсьыс меным юрвежам немтор 

эз кольлы, фин кывйын уна кывпод йылысь юöрысь кындзи. Зачёт 

дырйи велöдысьным шуис, кык вежонöн пö суоми кыв велöдны он 

вермы да та понда пö пукта ставныдлы автоматöн. Тыдалö вöлi, 

велöдысьным оз ёна зiль мыйкö ёна миян юръясам сюйны-тэчны, 



161 

велöдiс ачыс шойччигмоз, сёрджык волывлiс, водзджык лэдзлывлiс. 

Татшöм уджыслысь помкасö тöдмалi ёна сёрöнджык: вöлöмкö, Адольф 

Ивановичлöн Сыктывкарын вöлöма уна аслас удж, ставторсö колöм 

вöлi эштöдны (ылi Таллинас сылöн тöдöмлуныс некодлы ёнасö абу 

ковмылöма). Туркин ёрт вöлi зэв серамбана морт да лекцияыс век 

сылöн вöлi öдйö помасьö, мунлiс казявтöг. 

Тöвсяньыс тшöтш пондiм ми велöдны венгр кыв, велöдiс миянöс 

Е. А. Игушев зэв аслыспöлöс велöдчан небöг серти (Деак Ш. Учебник 

венгерского языка. Будапешт: Танкёньвкиадо, 1972. Т. I–III). Тайö 

небöгсö Шандорыс гижöма вöлi Венгрияын сулалысь сöвет войскалы, 

матö став темаыс йитчöма вöлi тышка-вынкöд. Группанымöс юкисны 

кык пельö, литературоведъяс да кывтуялысьяс вылö. Ичöт котырын 

велöдчим ме, Карманов гозъя, Макарова Нина, Павлова Люба, Курато-

ва Валя. Венгр кыв сэки нин шензьöдiс менö аслас пырыстыдалана 

логиканас, шыкуднас да грамматика тэчаснас мунiс комилань, кöть эз 

дзик öтсяма вöв. Дерт, öткодь кывъяс паныдасьлöны, шуам te — тэ, mi 

— ми, meny — монь, tél — тöв (волöн кад), menni — мунны, tudni — 

тöдны, varni — вурны. Тешкодь öткодьлунъяс вöлiны тшöтш: венгр 

кывйысь sétalni кадакыв дзик öткодь вöлi сiталны кывкöд. Дерт, тайö 

кывъясыслöн артмöмыс мунöма торъя туйöд. Сэки нин юрö пырис зэв 

аслыспöлöстор: венгръяс ас сёрниас мортыслысь овсö век пуктöны 

водзас, а нимсö сы бöрын, шуам, роч ног Шандор Петёфи, а венгр ног 

Petöfi Sandor. А öд комияс тадзи тшöтш нимтöны йöзсö, мöд инын век 

мунö ним, а водзас гöгöрвоöдысь кывйыс, шуам Тури Мишка, Куран 

Даръя, Тима Вень, Илля Вась, Нёбдiнса Виттор. Велöдчигöн быд урок 

сьывлiм йöзкостса венгр сьыланкывъяс, Евгений Александрович вись-

тасьлiс Венгр муö кыв курс вылö аслас ветлöм йывсьыс, сэтчöс олас-

ног да велöдчанног йылысь. Тадзи воысь воö велöдчöмыс меным лои 

век кысканаджык, кöть сэк кывтуялысьö быдмыны некыдз эг на ме 

мöвпавлы. Оз вöлi туйдöдны велöдысьяс, ни некутшöм мукöд ышöдана 

юöр миян вокöдз эз волывлы. 

Чужан кывлöн аслыслуа кöрыс меным лои ясыда тöдчана буретш 

коймöд курсын коми литература выльысь лыддигӧн. Коркöя школаса 

лыддьöмысь унатор менам вунöма нин вöлi, да пондi лукйысьны 

небöгъясас выльысь. Поэзия сэки менö ёнасö эз ышöд, весиг Иван Ку-

ратовлöн кывбуръясыс кажитчисны сьöкыдöсь, мыйсюрö наысь дзик 

гöгöрвотöм. Медся кокни лыддяна вöлi Иван Вавилинлöн «Тарас дед» 

поэма да кывбуръясыс, кöть юöртанторйыс сэнi вывтi нин вöлi матын 

сэкся идеологиялань. Мöдарö, прозаысь унатор вöлi пельсадьöс кыскö, 

медводз, Яков Рочевлöн «Кык друг» романыс, Геннадий Юшковлöн 

висьтъясыс да Иван Тороповлöн повесьтъясыс. Мыйлакö Юшковлöн 

«Чугра» романыс лыддьынысö лои меным сьöкыдкодь аслас уна торъ-

ялана кад вöснаыс. «Кык друг» небöглöн сюрöсыс сэтшöм лöсьыда 

тэчöма вöлi, мый ме босьтi да гижи сылысь дженьдöдöм конспект 

сямаöс. Чайта, Яков Рочев кö гижис кыдзи да мый кöсйылiс, сыысь 

эськö быдмис ыджыд классик-гижысь. Кывйыс сылöн зэв коми руа, 

кокниа лыддяна да сöдз. 

 

Нёльöд курс 

Коми кывйысь нёльöд курсын миян колины сöмын торъякурсъяс, 

во чöж Нина Васильевна Раевская (1952–2010) лыддис коми да роч 

кывъясöс öткодялана грамматика. Тайö неыджыд мыгöра коми аньыс 

лои сэсся зэв тöдчана менам водзö олöм-велöдчöмын. Кöсйылöма 

аньыс велöдчыны водзö, весиг пыралöма университетса аспирантураö, 

но сэсся эновтöма. Татшöм эновтчöмыс сэкъя кадö коми кафедраас 

вöлi некымын. А. К. Микушев лыддьывлiс Иван Куратовлöн олöм 

йывсьыс торъя курс. Е. А. Игушев водзö велöдiс венгр кыв, но велöд-

чан во водзас сiйö миянысь зэв ёна дöзмылiс, гожöмбыдöн унатор 

вунöдiмö да. 

Миян öти велöдысь йылысь окота пасйыштны торйöн. Нёльöд 

курсын литература теория курс заводитiс лыддьыны Наталья Василь-

евна Вулих (1916–2012), зэв аслыспöлöс морт. Лыддис сiйö гораа да зэв 

ясыда, зэв бура ставторсö подулалöмöн. Сiйö кыдзи литература ту-

ялысь зэв бура тöдö вöлi и роч литература, и мудорсайса литератураяс. 

Сiйö кыкнан диссертациясö гижöма антика литератураысь, юрсьыс 

лыддис Овидийöс латынь кывйöн да рочöдöмъяссö тшöтш. Уна кыв 

тöдысь морт, Вильнюсын чужлöма да Ленинградса университетын 

велöдчöма, уджавлöма 60-öд воясын Францияын. Наталья Васильевна 

Сыктывкарас уджалöма абу дыр, 1979-öд восянь 1982-öд воöдз, бу-

ретш менам велöдчигöн. Сэсся роч литература кафедраас сiйöс 

сёйöмаöсь, да мортыд вуджöма Ухтаса индустрия институтö латынь 

кыв велöдны. Тайö аньыс арлыд вылö видзöдтöг сюся пырöдчöма вöлi 

Иван Куратов поэзияö, зэв аслыспöлöс ног доньялöма важ олöм, мифо-

логия вылö индан сюжетъяссö. Петавлiс Вулихлöн та йылысь торъя 

препринт. Коми кывйöн да литератураöн интересуйтчысь роч фило-

логыс зэв этша, да та понда нин Н. В. Вулихöс позьö да колö ошкы-

штны. 

Нёльöд курсын менö ас дорас курсвыв удж дасьтыны гижöдöма 

А. К. Микушев профессорным. Сэкся кадö сiйö эз сöмын коми кафед-

раын, но и дзоньнас филология факультетын вöлi дзик öти збыль про-

фессор, филология доктор. Тадзи веськалiм ми öтилаö Куратова Валя, 

ме, Брусницын Володь, Шинелёва Наташа. Медшöр видлаланторнас 

менам лои изьва-колва эпос, кафедраса темаыс тшöтш вöлöма сэтшöм. 

Ме, дерт, таысь эг нимкодясь, тшöтш и менам вöвлöм туялан юр-

нуöдысь В. А. Ляшев эз вöв дöволь. Веськыда шуи А. К. Микушевлы, 

мый менö медъёна кыскö медводз кыв. Босьтчи ме туявны изьва-

колваса эпос сьыланкывъясыслысь кывворсö, сылысь торъяланлунсö, 

да тайö темаыс уна долыдлун мем эз вай, мырдöн сетана лои да. Зэв 

тöдчанатор: ме изьва сёрнисикас эг тöдлы ни водзынджыксö эг туявлы, 

материалыс эз вöв бура тöдса. Колö шуны, сэкся вель уна бур студент 

ассьыныс уджъяссö гижö вöлi тайö изьва-колваса эпос йылысь, та 

вöсна мыйöнкö вöлi и кокниджык. Шуам, ме сэсся витöд курсын нин 

бура лыдди Виктор Огнёвлысь да Валентина Терентьевалысь диплом 

уджъяссö, унатор сэтысь тöдмалi. А. К. Микушев зэв ыджыд тöд-

чанлун вöлi сетö уджсö лöсьöданногыслы, библиография тэчöмлы, 

цитатаяс пыртöмлы да с. в. А мый гижны да кыдзи, тайö ёнджыкасö 

век вöлi студент сайын. Аддзысьлiм ми профессоркöд сылöн жыръяс 

кык вежонöн öтчыд, а сэсся нöшта на шочджыка: нималана туялысь 

вель тшöкыда ветлывлiс кытчöкö удж кузяыс (Мöскуаö, Ленинградö, 

Коктебельö), весиг сылысь лекцияясö öти кадö лыддьö вöлi Н. В. Раев-

ская. Коймöд курссянь бурджык студентъяссö тулыснас ыставлöны 

вöлi конференцияяс вылö мукöд каръясö: Тартуö, Ленинградö, 

Ижевскö, мукöдлаö. Ме кöть «вит» вылӧ велӧдча вöлi, менö эз ыстыв-

лыны некытчö. 

Вель уна выль мöвп сетлiсны миянлы торъя курсъяс лыддьысьяс, 

тайö вöлiны нималана кывтуялысьяс филология кандидатъяс 

Р. Ш. Насибуллин да Валентин Кельмакович Кельмаков Ижевскысь, Гри-

горий Андреевич Нечаев Таганрогысь (1905–1986). Бöръяыс ёна олöма 

морт нин вöлi, лыддис миянлы коми синтаксисысь торъя курс. Ачыс коми 

морт, заводитлöма кывсö туявны 20–30-öд воясö на Илля Васькöд, 

уджалöма уналаын, тшöтш и Коми педiнститутын, но сэки велöдö вöлi 

Нечаевыс Таганрогса педiнститутын нин. Висьталiс, мый важ коми син-

таксисӧ зэв унатор содöма роч кывйысь, юöртiс, Кыдзи тэнö шуöны? 

юалöмыс пö важолысьяс пöвстын немся абу бергавлöма, сы пыдди 

шулöмны Мый нö тэнад нимыд? Кыдзи нимыд? Вайöдалiс öткодялана 

кывтэчасъяс да сёрникузяяс, öткодялiс удмурт да роч кывкöд. 

 

4 курс. Велӧдам венгр кыв.  

Фотоыс Е. А. Цыпанов архивысь 

 

Валентин Кельмакович Кельмаков, сэки том, кузькодь мыгöра ай-

лов, ачыс лунвывса удмурт, филология кандидат, лыддис миянлы уд-

мурт кыв туялан история йылысь зэв пыдiа, паськыда мöвпалöмöн, 

тэрмасьтöг да ясыда. Тöдчö вöлi: мортыс уна лыддьысьöма, кужö 

велöдны буретш вылыс велöдчанiнын. Лыддигöныс зiльö вöлi тöдмав-

ны сыктывкарса ми вок студентлысь тöдöмлунъяссö, юасис, мый пö 

сэтшöмыс императив, компаратив, перфект, изафет да с. в. Сёрнитö 

вöлi сiйö веськыда, нинöм дзебтöг. Шуис, удмуртъясöс пö корсюрö лёк 

ног донъялöны орччöн олысь йöз, абу удмуртъяс. Тайöс миян универ-

ситетса велöдысьяссянь ме сэки эг кывлы, мöдарö — интернациона-

лизм йылысь сöмын вöлi сьывлöны. Водзö сэсся В. К. Кельмаковкöд 

лои аддзысьлывлыны тшöкыдджыка. Зэв лабутнöя тшöтш лыддис ми-

янлы удмурт фольклор йылысь Ижевскысь волöм филология кандидат 

Данил Александрович Яшин (1929–1988), тайö мойдъяс тöдчана ту-

ялысь, сёрни сертиыс нин тыдалö вöлi, мый бур морт. 

Велöдчöм мунiс ас туйöд. Нёльöд курсын миян лои асшöра уджа-

лан лун — четьверг; сэки эгö велöдчöй, колö вöлi дасьтыны курсвывса 

удж да лыддьысьны велöданторъяс серти. Дзескыдторйыс лои: эг тöд, 

мый вöчны, кыдзи гижны. Материалсö эськö вочасöн чукöртi 

А. К. Микушевöн дасьтöм текстъясысь, но стöчасö, кыдзи-мый вöчны, 

эг тöд. Юавнысö вöлi абу лöсьыд, профессорным эз уджавлы тадзи, 

юасьлiс векджык сiйö ачыс. А темасö ме ачым гöгöрволi кыдзи изьва-

колваса эпослысь кыв аслыспöлöслунъяс туялöм. Сöмын тайö вöлi 

вывтi паськыдтор, ковмис сувтны кыввор вылö. Та йылысь эз этша нин 

гижлыны студентъяс асланыс диплом уджъясас. Мукöд уджъяссö ме эг 

тöдлы дай туялан юрнуöдысьным нинӧм эз висьтавлы, эз юöртлы. 

Тайöн А. К. Микушев вужвыйöн торъявлiс В. А. Ляшевысь, кодi 

мöдарö — зiльö вöлi став тöданасö юöртны. Кыдзкö ачым сэсся вои 

татшöм кывкöртöдö: видлавны эпосысь кывворсö куим юкöн вылö 

торйöдöмöн, медводз ас коми кывъяс, сэсся яран да рочысь босьтöм 

кывъяс. Кöр видзан овмöсса кызвын терминыс босьтöма вöлi яран 

кывйысь, та вöсна тайöс зiли медводз видлавны пыдiджыка. Ёна 

сёрöнджык нин тöдмалi: вöлöмкö Карой Редеи, Венгрияысь тöдчана 

кывтуялысь, гижлöма нин вель ыджыд стаття тайö яран кывъяс йыв-

сьыс сэтчöс «Acta Linguistica Academiae Scientiarum Hungaricae» 

(ALHung.) журналö. Сöмын профессор та йылысь меным эз юöртлы. 

Буретш яран кывъяссö гöгöрвоöдöм могысь ковмис корсьны яран-роч 

кывчукöр (сёрниыс мунö Н. М. Терещенколöн 1965-öд вося гöрд рöма 

кывкуд йывсьыс). Университетын некöн сiйö эз вöв, сюрис сöмын 

Наукаяс академияса Коми филиал небöгкудйысь. Отсалiс сiйöн 

вöдитчынысö вöвлöм юрнуöдысьöй В. А. Ляшев, босьтлiс ас ним вы-

лас кывöктöдсö да мем сетлiс видлавны. 

Уджöс сьöкыдакодь тадзи гижöм пондаыс майшасикодь. Анато-

лий Константинович Микушевлы ме тулысся öти сёрниысь век бур 

ногöн водзöса: сiйö шуис, меным пö колö пырöдчыны наукаö, водзö 

велöдчыны аспирантураын. Таöдз татшöм нырвизьсö меным морт эз 

гартыштлы. Мед кöть сэсся университет помалöм бöрын менам олан 

туйыс сыкöд торъялiс, ме öнöдз аттьöала сiйöс тайö туйдöдöмсьыс. 

Курсвывса уджъяс А. К. Микушевлы велалöмпырысь гижöны вöлi 

рочöн, а кывтуялысьяс сэки нин ставныс гижлiсны комиöн. Буретш 

сэки тшöтш Е. А. Игушев вöлi ышöдö менö мунны коми журналисти-

каö, висьтавлiс некымынысь, «Югыд туй» газетас пö ставыс нин олöма 

йöз, том гижысь войтырыс ёна оз тырмы. Сiйö буретш туйдöдiс менö 

гожöмнас уджыштны газетас, вежны сэтысь шойччöг вылö петöм 

йöзсö. Ме талы паныд эг вöв. 

1981-öд вося тувсов семестрын велöдчан уджтасӧ пыртӧмаӧсь 

вöлi «Коми поэма» торъя курс, сiйöс лыддьысьсö индöма тшöтш — 

филология кандидат В. Н. Демин. Сэки ме фольклор туялысь вöлi да 

мем ковмис кывзыны литератураысь торъя курсъяс. Öти лунö 

Е. А. Игушев деканным пыртöдiс аудиторияö шöркодь арлыда, топыд 

мыгöра, еджгов юрсиа, кызкодь паръяса, аслас бакенбардъяснас орт-

сысяньыс Пушкинлань мунысь айловöс. Тайö вöлi Владимир Николае-

вич Дёмин (1938–1999), сэки КЛИИ-ысь туялысь, филология кандидат. 

Сiйö пондiс лыддьыны ньöжмыда, торъякурсыслысь тэчассö, могъяссö 

гöгöрвоöдöмöн, сэсся сетiс вель уна литература. Кöть водзассö 

пондылiс комиöн лыддьыны, сэсся вуджис рочö. Темасö бура тöдöмнас 

да ёнджыкасö велöданногнас медводз шензьöдiс миянöс В. Н. Дёмин: 

сiйö юрсьыс кокниа лыддьывлiс кывбуръяс, поэмаысь юкöнъяс, бура 

пуктöм горöн, тэрмасьтöг. Миян некутшöм велöдысь юрас тамдасö эз 

кутлы да эз лыддьывлы, та вöсна ми кывзiм лöня, быттьöкö поэзия са-

лонын пукалiм, шы ни тöв. Владимир Николаевич поэзиясö велöдлiс 

медводз кывбуръясöн, эз вöйлы гажтöм да дöнзьöдана анализö, кытысь 

литературалöн мичлуныс вошö-бырö. Нöшта öтиторйöн сьöлöм выла-

ныс волiс сiйö студентъяслы — сiйö эз торйöдлы коми литературасö 

мукöд войтырса литератураясысь, ставсö йитлiс, орччаöдлiс, юрсьыс 

лыддьывлiс Сергей Есенинöс, Иван Куратовöс, Александр Твардов-

скийöс, Ананий Размысловöс, Александр Блокöс, Вильям Шекспирöс, 

Анна Ахматоваöс, уна мукöдöс. Тайö ставыс миянöс бур ногöн 

шемöстiс. Сылысь лекцияяссö виччысим весиг. Торъякурс кывзан ка-

дыс лэбыштiс тöдлытöг, да воис зачёт сетан кад. Демин ёрт ставныслы 

сiйöс пуктiс юасьтöг, дерт, гöгöрвоöмöн, мый медшöр тöдöмлунсö, 

поэзия дорö муслунсö том йöз юръясö пыртöма нин. Сэксянь ме лои 

тöдса тайö ыджыд енбиа туялысьыскöд. 

 

Витöд курс 

Витöд курсас збыль велöдчан кадыс вöлi зэв дженьыд. Мыйтакö 

сэки велöдыштiм венгр кыв. Сiйöс велöдысь Е. А. Игушев воис мед-

воддза урок вылас зэв лёк аскылöма, öтторъя вöлi скöрмö сыысь, мый 

ми ог тöдӧй велöдлöм кывъяссӧ. Вöлöмкö, август 27-öд лунö 

Мöскуаын кувсьöма Игушевлöн велöдысьыс, Илля Вась профессор. 

В. И. Лыткинлысь шойсö канму юркарас сотöмаöсь, а пöимсö вайöмны 

да дзебöмаöсь Сыктывкар шойнаӧ. Дерт, та вöсна и аскылöмыс 

велöдысьнымлöн лёк вöлöма. Овлöма ыджыд коми морт Илля Вась 

вель дыр, олан воясыс 1895–1981. Тышкасьлöма аскост тышын, пукав-

лöма Сталин кадö, Айму вöсна Ыджыд тыш кадö гижöма да дорйöма 

кык диссертация. Воöдчöма мöскуаса кывтуялан институтса фин-угор 

кывъяс юкöдöн веськöдлысьöдз. Миянöс Илля Вась эз нин велöдлы, ме 

сöмын кывзылi медводдза курсын сылысь öти лекция коми кыв исто-

рияысь. Сэки миянöс тшöктiсны пырны ыджыдджык курсвывса лекция 

вылö, да тадзи нималана мортсö öтчыдысь сöмын и кывзывлi. Сэки 

сiйö ёна нин пöрысь вöлi, омöля кылiс, кывзан аппаратöн нин ветлöдлö 

вöлi. Сёрнитö вöлi öдйö, быттьöкö кытчöкö тэрмасьöмöн. Дерт, тайö 

ыджыд воштöм лои став коми йöзыслы, кöть сэки ме тайöс немся эг на 

вежöртлы. А. К. Микушев лыддис коми критика история, сэсся нöшта 

öти торъякурс, корлiс ас дорас да тшöктiс лöсьöдны кывъясысь 

кутшöмкö лыддьöг. Сöмын тайö кöсйöмыс эз збыльмыв. 

1981-öд вося вöльгым 7-öд лунöдз миянöс лэдзалiсны мöд педаго-

гика практика вылö да ме вои Визинö. Öшым тöлысьö дасьтысим ка-

налан экзаменъяс кежлö, найöс кутiм 1982-öд вося тöвшöр тöлысьö 

кокниа, öд аслыныслы велöдысьяслы окота нин вöлi öдйöджык лэдзны 

миянöс асшöр олöмö, а мукöдсö весиг кокниа ышловзьöмöмöн. 

Каникул зэв öдйö помасис, да лэччи карö. Урасьöм тöлысьö öти 

вежон миян вöлi дипломводзвывса практика, сiйöн веськöдлыны 

босьтчис коми кафедраö Ленинградысь неважöн воöм Лариса Влади-

мировна Лыткина, сэтчöс аспирантура тшук помалöм ань. Сэсся 

водзöсö Лариса Владимировна доръяс кандидат да доктор диссерта-

цияяс, а 2000-öд воясö вуджас уджавны Вежа-Петыркарса универси-

тетö. Сöмын 1982-öд воö сiйö миян водзын пондiс асьсö кутны вывтi 

нин ыкшаа, юркаръясысь воöм ыджыд морт моз пинь пырыс сёрнитiс, 

вöлi век рочасьö. Таысь матö ставым сiйöс öдйö мустöмтiм (витöд 

курссаясöс челядь пыдди пуктö да), сэсся некод сiйöс эз и кывзысьлы 

нин. А тайö практикаыслöн могыс вöлi öти — велöдны корсьны 

небöгкудъясысь колана литература да наöн уджавны. Та могысь Ленин 

нима библиотекаӧ некымынысь корлiсны. Ми öтчыд сöмын ветлiм 

сэтчö да кадсö воштiм, öд ставсö тöдлiм да кужлiм нин. 

Öти рыт сэнi вöлi зэв аслыспöлöс. Сэки восьсöн вöлi видлалöны 

Геннадий Юшковлысь выльöн петöм «Чугра» роман. Медводз сёр-

нитiсны литература туялысьяс, историкъяс, кыв туялысьясысь висьта-

сис роман кыв йывсьыс Е. А. Игушев. Шуис, сэнi кывъяс пö зэв уна 

тешкодьыс, юморыс. Та вылö сэнi тшöтш кывзысьысь Валерий Карак-

чиев шуис, ме пö тай немтор тешкодьсö эг аддзыв а. Сöмын ёсь вен 

пестысис роман гижысь да историк Т. М. Хорунжая костын. Татьяна 

Михайловна шуис, Виринеяыс пö олöм нырвизьсö оз гöгöрво да пись-

кöдтöминö (тупикö) мунö, колкозö оз пыр да ас бöрсяыс и писö кыскö. 

Тайö пö олöмсьыс, историясьыс вошöм персонаж да с.в. А Геннадий 

Юшков мöдарö — ошкис ассьыс шöрмортсö, тайö пö тырвыйö сöвмöм 

морт, но сiйö оз пыр колкозö, сы понда мый абу велалöма кесъявны да 

оз кöсйы кодкö улын овны, командиръяс сылы асшöр олöмас оз ковны. 

Ме, дерт, сьöлöмöн вöлi тшöтш Г. А. Юшков дор. 

 

Диплом уджöс гижöм 

А. К. Микушевлы быдöн сэки гижлiс диплом уджсö рочöн. Таöдз 

босьтлi кафедраысь öти воöн водзджык университет помалöм ёртъяс-

лысь — Терентьева Валентиналысь (верöс сайö петöм мыстиыс лои 

Филиппова, дорйылiс сэсся коми фольклорысь кандидат ним вылö 

диссертациясö, кувтöдзыс велöдiс СКУ-ын) да Огнев Викторлысь изь-

ва-колва эпос йылысь диплом-гижöмторъяссö. Валентиналöн гижанно-

гыс кажитчис ёна нин туялан рöма, сэнi зэв тшöкыда бергалö вöлi сэки 

меным выль на констатировать роч кадакыв. 

Изьва-колва эпос унджык коми йöзлы эз вöв дзик ас, быдöнлы 

тöдсатор: тайö торъя инса эпос, аслыссикас коми-яран сьылан-

висьталанторъяс. Дерт, меным тшöтш тайö вöлi дзик выльысь тöд-

малöмтор, став материалсö босьтi А. К. Микушевöн дасьтöм «Коми 

эпические песни и баллады» (Ленинград, 1969) вель ыджыд небöгысь. 

Подулыс эпосыслöн вöлi изьва сёрнисикас, кöть индöм небöгас став 

гижöмторйыс вöлi матыстöма гижöд кывлань. Тайö вужвыйö торъялö 

вöлi мукöд войтыръяслöн эпосъясысь, кодъяс йылысь туялысьяс 

гижлiсны дзик мöд ног: тайö немеч, роч, прансуз кывъясын вöлi арт-

мöдö гижöд кывлы подувсö, сiйöс сьылöны вöлi сёрнисикаскостса 

аслыссяма койнеöн нин, оз нин торъя кутшöмкö öти сёрнисикасöн. 

Миян коми эпосным вöлi дзик мöд сикас, изьва-колва сьыланкывъясын 

зэв унатор кольöма яран сьыланъясысь, öттшöтш кыв сертиыс тайö 

вöлi дзик изьваногса, мукöд сёрнисикасысь тоъялана. Татшöм аслы-

спöлöслуныс, дерт, тöдчис быдторйын, сöмын ас уджам видлалi 

кывворсö. Да сэсся профессорным тулыснас некымынысь ветлiс кыт-

чöкö командировкаö, водлiс бурдöдчанiнö да с. в. Позьö шуны, ковмис 

гижны дзоньнас ас юрöн да сöмын косму тöлысьö петкöдлыны 

А. К. Микушевлы донъялöм могысь. 

Чукöртöм материалыс сетiс подув видлавны эпослысь аслы-

спöлöслунъяссö куим нырвизьöд: медводз ас коми кывворсö, сэсся 

яран кывйысь босьтöмторъяссö, сы бöрын рочысь пырöмторсö. Дерт, 

мукöд коми эпосын татшöм кыв аслыспöлöслуныс эз вöвлы. Торйöн 

нин менö шемöсмöдiс яран кывлöн колясыс, медводз сэтысь босьтöм 

кывъясыс да мортнимъясыс, шуам, Ландо-старик, Сюдбей, Евлёхуплё, 

Евильö-вокö, Вай вокъяс, Ведэ, Яндо пон да с. в. Яран кывворыслöн 

тöдчанлуныс мем сэки кажитчис зэв ыджыд, талы сии уджам торъя 

юрпас. Такöд öттшöтш видлалi зэв аслыспöлöс серпаса кывъяс да 

рочысь босьтöмторъяс, найö тшöтш синмö шыбитчисны вель ёна. Шу-

ам, эпосын öти вынморт вöлi шенасьö вöрöгъяс вылас гранатаöн, мöд 

вынморт вайö аскöдыс комын литра аскур. Гöгöрвоана вöлi: тайö кузь 

сьыланкывъясас öтлаасьöма важыс да выльыс, изьваногсаыс да яран-

рочыс. Унджык яран кывворыс пасйö вöлi кöр видзан овмöсса эмторъ-

яс, шуам кöть, харей «кöр дадюлöн веськöдлан ён потш», менурей «вит 

арöса кодзöм кöр», айбарч «пуртöн вундалöм кын кöр яй либö чери» да 

уна мукöдтор. Пасйылi нин: тайö темаа вель ыджыд гижöд йöзöдлöма 

ёна водзджык нин Карой Редеи, та вöсна ёна выльыс менам гижöм-

торйын эз вöв. Та йылысь ме тöдмалi аспирантураын велöдчигам нин 

сöмын да та вöсна ассьым диплом уджöс донъяла ог вылö. Дай öнöдз 

сiйö ме ордын абу: диплом уджöс, тыдалö, шыбитöмаöсь либö сотöм-

ны, а лöсьöдтöм, сьöд гижöдыс аслам эз коль. Диплом уджъяс видзан 

торъя юкöд университетса небöгкудйын абу, и таысь зэв гажтöм, дерт. 

Косму тöлысьö ки помысь гижöдыс лои дась да сетi видлавны-

донъявны сiйöс А. К. Микушевлы сылöн гöтыр пырыс, уджалö кодi 

вöлi «Югыд туй» газетын корректорöн. Юрнуöдысьным немтор эз 

вежлав, сöмын шуис лöсьöдны унджык нима библиография (менам 

сiйö вöлi эз ыджыд). Анатолий Константинович меным юöръяссö ыстö 

вöлi кафедраса лаборант пыр, а гижöм юкöнъяссö корö вöлi кольны ас 

патераса пошта кудъяс, сэсся видлалöм нин юрпасъяссö сылысь 

босьтлö вöлöм лаборантыс жö. 

Ёна сёрöнджык некымын мортсянь тöдмалi, мый, вöлöмкö, изьва-

колва эпос восьтöм-йöзöдöм пондаыс вöлöма вель чорыд венласьöм 

А. К. Микушев да венгр туялысь Васои Эрик костын. Бöръяыс 1950-öд 

воясын аслас туялан экспедицияас гижöма эпоссö да Венгрияын сiйöс 

йöзöдöма. Сы кок туйöд ветлöма сэсся Анатолий Константинович да 

тшöтш йöзöдöма ассьыс нин гижöмторъяссö, сöмын сёрöнджык нин. 

Дерт, СКУ-ын велöдчигам некутшöм Васои Эрик йылысь веськöд-

лысьным миянлы эз гарыштлы. 

Косму тöлысь помлань вель ыджыд гижöдöй лои дась да ковмис 

сiйöс печатайтны лючки-бур кабала вылö. Кабала вывсьыс вель унатор на 

ковмис шыльöдавны да лöсьöдыштавны, шыбöльыс унакодь вöлi да. 

Сöмын тайö эз нин вöв ыджыд шог, медшöр ноксö лои венöма, уджöс лои 

гижöма. Коркö сэсся ода-кора тöлысьö сетi уджöс донъявны 

В. А. Ляшевлы. Мый таысь петiс, висьтышта водзö. Косму тöлысь шöрын 

öти лунö меным юöртiсны: менö пö ыстöны университетсянь Петроза-

водскö студент конференция вылö Напалкова Тамаракöд да Павлова Лю-

бакöд. Вöлöмкö, тайö бурторсö мем вöчöма А. К. Микушев профессор, 

пыртöма менсьым нимöс мунысьяс лыдас. Сёрнитöма, меным пö колö 

быть мунны кыдзи лоана туялысьлы. Дерт, татшöм донъялöмыс висьталö 

А. К. Микушевлöн ыджыд вежöр да мудерлун йылысь. 

Воис лöддза-номъя 21-öд лун — диплом доръян лун. Та йылысь 

висьтышта неуна унджык. Дорйысьтöдз ёна водзджык паныдалi 

В. А. Ляшевöс да кори гижны удж вылö донъяланкыв, мортыд эз па-

ныд вöв да кöсйысис. Дорйысян лунö медводз ме дженьыдика юöртi 

аслам удж йылысь да висьталi кывкöртöдъяссö. Сэсся юасисны. Том 

велöдысь Николай Иванович Сивков юалiс, лыдди эг ме изьваса аслы-

пöлöс кывъясыслысь лыдсö, статистикаыс пö эм абу. Менö шензьöдiс 

тайö юалöмыс, öд сёрнисикасыслöн руыс став эпосас эм, оз ков 

гöгöрвоанаторсö нöшта на торйöн докажитны. Сэсся Николай Ивано-

вичыс лыддис В. А. Ляшевлысь донъяланкывсö. Сэсся сёрнитiс 

Е. А. Игушев, ошкис менсьым уджöс. Пуктiсны «вит» да вöзйисны 

диплом уджöс йöзöдны. Тадзи тшöтш донъялiсны некымын удж. 

Помнита, Нехорошева Тамара петiс дорйысянiнысь да гажаа юöртiс, 

менсьым пö öд вöзйисны уджӧс йöзöдны! Дерт, дорйыси, да сьöлöм 

вылын меным лои ёна кокньыд, быттьö ыджыд ноп мышкысь мынiс. 

А сэсся лöддза-номъя 25-öд лунö шöр стрöйбаас миянлы се-

талiсны дипломъяс. Став витöд курсыс чукöртчис нёльöд судтаса 

ыджыд аудиторияас, пырисны Е. А. Игушев декан да ректор. Валенти-

на Александровна сеталiс дипломъяс да нöшта быдöнлы морöсвыв 

ромбик пас, а деканным дженьыда да тешкодя серпасалiс вöвлöм сту-

дентъясöс да быд пöрйö ректорлысь кисö окыштлiс. Унаöн таысь гажаа 

сералiсны. Вöлi кыпыд ловруа гöгöртас. Кокни сьöлöмöн сэсся сёр-

нитiг мöдiм öтуволанiнлань. Петiм асшöр олöмö. 

Тадзи со помасис вит вося велöдчöмöй. Группанымса ёртъясысь 

ставныс лоины асшöр специалистъясöн: Люба Моторина педагогика 

кандидат, методист, Юрий Васютов небöг лэдзысь, редактор, Надежда 

Быковская редактор, мортлысь инöд дорйысь, Женя Рочев район газет-

са редактор, Петя Карманов, Тамара Напалкова, Нина Беляева да 

мукöд — велöдысьяс, Володя Супрядкин — милицияса полковник да 

с. в. Ачым велöдчи водзö аспирантураын, дорйыси да туяся öнöдз. 

Кöть миянлы 40 во сайын университетын эз сетавны бакалаврлысь да 

магистрлысь (татшöм кывъяссö эг тöдлöй) дипломъяс, быдöн босьтiс 

зумыд тöдöмлунъяс, водзö олöмö зумыд мыджöд. Быдöнысь петiс бур 

специалист. Абу нин став миян велöдысьясным талаюгыдасöсь, 

ловъяöсь на мукöдыс, но ставныс пуктылiсны миянöс сöвмöдöмö 

ыджыд пай, мыйысь окота найöс пöся аттьöавны. 

Аннотация. Статья посвящена юбилейной дате Анатолия Константи- 

новича Микушева — известного ученого, авторитетного специалиста в обла-

сти коми фольклористики, литературоведения, доктора филологических 

наук, заслуженного деятеля науки РСФСР, заслуженного деятеля науки Рес-

публики Коми, автора более 500 научных работ, среди которых авторские 

монографии, ученые пособия для вузов, фольклорные сборники, разделы в 

обобщающих трудах, статьи в энциклопедических изданиях, центральных и 

зарубежных журналах.  

Ключевые слова: коми литература, фольклор, эпос, финно-угроведение, 

фольклорные экспедиции, сборники 

Abstract. The author dedicated the article to the anniversary date of Anatoly 

Mikushev — a well-known scientist, an authoritative specialist in field of Komi folk-

lore, literary criticism, Dr. of Philology, Honored Worker of the RSFSR, Honored 

Worker of Komi Republic, author of more than 500 scientific papers, including au-

thor’s monographs, textbooks for universities, folklore collections, sections in sum-

marizing works, articles in encyclopedic publications, central and foreign scientific 

journals. 

Тöдчана учёнöй, педагог, фольклор туялысь, литературнöй 

критик, литературовед, СССР-са писательяс котырса член, филология 

доктор, Сыктывкар канму университетса профессор, наука юкöнын 

РСФСР-са заслуженнöй деятель (1982), наука юкöнын Коми АССР-са 

заслуженнöй деятель (1976), фин-угор котырын (Финляндия) да Вен-

грия этнография котырын почёта член (Венгрия), фин литература 

котырын суйöрсайса член. И став тайö нимыс инмыліс öти мортлы — 

А. К. Микушевлы, кодлы 2021-ӧд вося ноябр 5-öд лунö тырис эськö 

95 во. 

Тайö ним дорас оз öтпырысь ковмывлы содтыны «медводдза» 

кыв. А. К. Микушев — Сыктывкар канму университетлöн филология 

факультетса медводдза декан, коми кыв да литература кафедраöн мед-

воддза веськöдлысь, Кыв, литература да история институтса коми ли-

тература да фольклор секторöн медводдза веськöдлысь. 

Чужліс ciйö Сыктывкарын 1926-öд вося ноябр 5-ӧд лунӧ. Карса 

школа помалöм бöрын страналöн сьöкыдсьыс-сьöкыд 1943-öд воын 

ciйö пырö велöдчыны Коми пединститутлöн кыв да литература 

велöдан факультетö. Taнi нин сылöн чужö торъя муслун коми йöзкост-

са поэзия дінö, но первой ковмас на некымын во учителявны, а сэсся и 

директоравны Ыб сиктса шöр школаын, кöнi нöшта нин сöвмö да кре-

паммö ас йöз фольклор велöдны кöсйöмыс. 1950-öд воын ciйö пырö 

СССР-са наукаяс академиялöн Роч литература институтса аспиранту-

раö да мöдöдчö Ленинградö. Сэні мирын паськыда тöдса фольклорист 

А. М. Астахова веськöдлöм улын пыдісянь исследуйтö коми йöзкостса 

сьыланкывъяс да 1953-ӧд воын дорйö филология кандидат степень 

вылö «Песенное творчество коми в советскую эпоху» тема серти дис-

сертация. Ленинградса ыджыд школа сетіс сылы джуджыд тöдöмлунъ-

яс, паськыд видзöдлас, наука туй кузя водзö восьлалöм вылö зумыд 

подув. И 1970-öд воö А. К. Микушев Роч литература институтын жö 

дорйö доктор степень вылö диссертация. 

«Коми фольклор сöвмö» статьяын, коді петавліс «Югыд туй» газе-

тын 1970-öд вося июнь 9-öд лунö, В. И. Лыткин гижö: «Неважöн 

А. К. Микушев дорйис ассьыс докторскöй диссертация. Сылöн нимыс 

— «Коми сьылана фольклорлöн артмöм да быдмöм» (Генезис и эволю-

ция коми песенного фольклора). Татшöм диссертация! Шензянтор! Ре-

волюцияöдз кö кодкö лэптiс сёрни коми песеннöй фольклор да татшöм 

тема вылö диссертация гижöм йылысь, сэтшöм морт вылас эськöн 

кутiсны вак-вакöн серавны. Öд сэк вöлi шуöны: комилöн пö абу не-

кутшöм оригинальнöй сьыланкыв, ни мукöдпöлöс песеннöй фольклор. 

Тадзтö шулiсны либö пемыд мывкыда йöз, кодъяслöн тöдöмлуныс этша 

вöлi, либö коми кывлысь да литературалысь сöвмöмсö падмöдны 

зiльысь йöз. Кодсюрö, гашкö, и збыль думайтìсны: абу пö комиыдлöн 

песеннöй фольклорыс. Вöлöмкö, коми йöзыдлöн эм быдсяма пöлöс сьы-

лана фольклорыс, сöмын колö вöлöм найöс чукöртны да тöдмавны» [5]. 

А уджыс фольклористлöн аслыссяма: ёна колö ветлыны, ас синнад 

аддзывны, аслыд кывзыны, кыдзи олӧны талун важъя мойдъяс, кыдзи 

сьывсьöны важ да выль сьыланкывъяс, кутшöма сяммöны йöзыс 

вöдитчыны шусьöгъясöн, нöдкывъясöн, лыддьысянкывъясöн да с.в., 

стöчджыка кö, кыдзи отсалöны йöзлы овны и гажöдчыны аснаныс жö 

лöсьöдöм произведениеясыс. Вот сöмын сэки, кор тайöс ставсö ачыд 

кывзан да аддзылан, ачыд гижан да чукöртан, сöмын сэки верман вось-

тыны фольклорын мыйкö выльöс, мыйкö тöдчанаöс да йöзлы коланаöс. 

И учёнöй А. Микушев ветлö-мунö сиктысь сиктö, грездысь грездö. 

Кытшлалöма лои республикасö кузяла и вомöн. Сёрнитöма-

тöдмасьöма и мукöд муын олысь комияскöд — Кола кöдж да Канин 

кöджвывса кöр видзысьяскöд, Обь юдорса чери кыйысьяскöд, Ямал 

нырдъяс вылын олысьяскöд.  

1951-ӧд восянь 1972-ӧд воöдз А. К. Микушев фольклор чукöртöм 

могысь ветліс 20 экспедицияö. Тайö кадö сылöн научнöй уджалан 

вежöснас кызвыннас лои паськыд тундра, войвывса кöдзыд му, а сьы-

ланкыв-мойдъяссö висьталысьяснас — сикт-грездъясса олöма войтыр.  

Кыдз тöдчöдліс Коми республикаса народнöй поэт В. В. Тимин 

(1965–67-ӧд воясö уджавліс Кыв, литература да история институтлöн 

фольклор секторын старшöй лаборантöн): «Фольклорист оз кö ветлыв-

лы экспедицияö — некытчö туйтöм морт. Экспедиция — сійö аслы-

спöлöс университет, практика вылын тöдмалан фольклористика- 

лысь подувсö, чукöртан, гижан, донъялан чукöртöм материалсö. Казь-

тылантор — нэм кежлö» [14, с. 65]. 

В. В. Тимин 1966-ӧд воын А. К. Микушевкöд тшöтш ветліс фольк-

лорнöй эспедицияö Вашка вылö (Удора район). Вежöрö мöрччöмторъяс 

йылысь бöрыннас сійö гижліс: «Волім сэки Вашкаса пöшти быд сиктö. 

Гижим информаторъястö «Репортёр» легендарнöй кассетнöй магнито-

фонъяс вылö. Найö вöліны зэв сьöкыдöсь, содтöд аскöд нинöм босьтны 

он вермы. Öтпыр, тайö вöлі 1966-ӧд вося февраль тöлысьö, ывла вылас 

сулаліс 40 градус кымын кöдзыд. Ми мöдім Усть-Вачергаысь Вендин-

гаö. Мунны колі кык чомкост, босьтны кö важ вöралысьяслысь терми-

нология, мöд ногöн кö 15 километра. Джын туяс кымын дзикöдз 

эбöстöммим. Гöгöр вöр. Анатолий Константинович пуксис туйдорса 

мыр вылö и шуис: «Всё! Водзö мунны ог вермы. И сувтны ог вермы. 

Владимир Васильевич, аддзан воча пожöмсö? Кут сійö тöд вылад. Воöд-

чан кö сиктöдз, пöжалуйста, вöч ставсö, медым тані сулаліс памятник 

тöдтöм фольклористлы» [14, с. 65]. 

А вот мый казьтывліс тöдчана коми литература туялысь 

В. И. Мартынов: 

«Коркö слöймим поэт Владимир Тиминкöд СГУ-са музейö. Ад-

дзим фотоснимок: пукалöны вöла доддьын А. Микушев да сылöн отса-

сьысь В. Тимин, кыкнанныс ружьеаöсь. 

– Кутшöм шышъясысь на тi дорйысьны лöсьöдчöмыдöсь? Кытчö 

мöдöдчöмыдöсь? — юалі. 

– Фольклор экспедицияын вöлi делöыс, — висьталö Тимин. — Воим 

öти ылі сиктö, а туйным водзын кузьсьыс-кузь: колö воöдчыны ветымын 

верст сайö, мöд сиктö. А кыдзи сэтчö подöн кöдзыд тöвнад веськалан? А 

миян важ нога на, гашкö, пуд сьöкта магнитофон, мукöд кöлуй. Мунны 

колö, а кыдзи сы ылнаас, да нöшта зэв сьöкыд нопъясöн... Пырим колхоз 

правленньеö, висьталім предыслы могнымöс. Сiйö кабала вылö пасйöма 

бригадирлы: “Сетны кык академиклы вöв да ружьеяс, медым кöинъяс 

найöс эз вöрзьöдны». Буретш миянкöд жö веськаліс районнöй газетысь 

фотокорреспондент. Ciйö и снимайтіс... Вот тадзи и чукöртім сиктъясысь 

фольклортö”» [6, с. 57]. 

А чукöртöма лои эз этша. Сідз, сöмын 1958–60-ӧд воясö 

А. К. Микушев да П. И. Чисталев волісны Ижма да Печора пöлöн 

пуксьöм 35 сиктö. Налы удайтчис гижны 300 кымын висьтасьысьсянь 

да сьылысьсянь 1000 унджык сьыланкыв [12, с. 5]. 

Уна тайö озыр чукöрсьыс лои йöзöдöма. Ассьыс «Шондібанöй 

олöмöй» нима медводдза сборник А. К. Микушев лöсьöдліс 1969-ӧд 

воын. Сэтчö веськалісны уна районысь том йöзöн медся радейтана 

дженьыдик, но ёсь кыла сьылан-гажöдчанторъясыс — частушкаяс. 

Медся нималанаыс лöсьöдöм сборникъяс пиысь — куим тома 

«Коми народные песни» (Коми йöзкостса сьыланкывъяс) чукöр, кодöс 

сійö лöсьöдіс коми композитор П. И. Чисталевкöд öтвылысь, таысь 

972-öд воö авторъясöс вöлі пасйöма В. А. Савин нима Коми АССР-са 

Государственнöй премияöн. Сэтчö лои пыртöма 390 фольклор произ-

ведение. 

А 1980-ӧд воын петіс «Ипатьдорса фольклор» уна жанра гижöд 

чукöр, кытчö лои пыртöма мойдъяс да преданиеяс, сьылан да бöрдöд-

чанкывъяс, частушкаяс да челядьлы байкöдчанкывъяс, шусьöгьяс да 

нöдкывъяс, кодъясöс сьыліс-висьталіс Анастасия Арсентьевна Шукто-

мова [1]. 

Тайö Ипать сиктын чужлöм ыджыд таланта коми аньыскöд 

А. К. Микушев вöлі тöдса 16 во. Та дырнад сысянь вöлі гижöма пöшти 

ветымын мойд, сё сьыланкыв, квайтымын бöрдöдчанкыв, сё ветымын 

частушка, витсё гöгöр шусьöг да нöдкыв [1, с. 10]. Коми муын öнöдз на 

эз ло чукöртöма öти мортсянь та мындасö. Небöг чукöрас пыртöма 

сöмын неыжыд юкöн. А. К. Микушев гижліс тайö енбиа ань йывсьыс: 

«Кывзан вöлі да шемöс босьтö, кутшöм унатор кутö вежöрас, мыйта 

тöдö йöз кост олöмысь Анастасия Арсентьевна Шуктомова. Ни öти 

юалöм эз кольлы воча кывтöг! И нöшта öтитор оз вун некыдзи: некор 

ме эг аддзывлы тайö мортсö жугыльöн, дöзмöмаöн, некор дзик некод 

йылысь эз шулы дивитана кыв» [1, с. 3]. 

Фольклористлöн уджын мöд, медводдзасьыс торйöдны позьтöм 

юкöныс — йöзкостса творчество йылысь наука. Уна во чöж чукöртöм 

озыр материалыс, ciйöс гöгöрбок да сюся велöдöмыс ceтic позянлун 

А. К. Микушевлы вöчны джуджыд мöвпа исследованиеяс.  

Сылöн медшöр уджъяс письыс колö пасйыны «Песенное творчество 

народа коми» (Коми йöзлöн сьыланкыв творчество) монография, кодöс 

вöлі йöзöдöма 1956-ӧд воын Сыктывкарын [7]. Аслас уджын автор 

петкöдліс, мыйын аслыспöлöслуныс коми сьылан-бöрдöдчанкывъяслöн, 

кыдзи найö йитчöмаöсь коми йöзлöн оласногöн, сылöн историяöн, сусед 

народъяслöн нэмöвöйся волысьöмъясöн. Колö тöдчöдны, мый коми фоль-

клористикаын тайö вöлі медводдза научнöй удж. 

Профессор А. К. Микушев лыддьыссьö коми эпос восьтысьöн. И 

эз ло виччысьтöмöн, кор 1973-ӧд воын «Наука» издательстволöн ле-

нинградса отделениеын петіс А. К. Микушевлöн «Эпические формы 

коми фольклора» (Коми фольклорлöн эпическöй формаяс) моногра-

фия, кöнi пыдісянь вöлі эрдöдöма коми эпос проблемаяс [9]. Книгалöн 

авторыс сувтöдöма ас водзас, а сэсся и могмöдöма коми фольклори-

стикаын, тӧдӧмысь, медся сьöкыд могсö — тырвыйö, научнöй подув 

вылын, вочавидзны, кутшöм сьыланкыв формаа коми эпосыс. Сьы-

ланкыв формаа коми эпос, автор серти, артмöма куим аслыспöлöс 

торъя юкöнысь. Шуам, Эжва ю пöлöн олысьяслы тöдсаöсь эпическöй 

сьыланкыв-былинаяс: «Педöр Кирон», «Киръян-Варъян багатыр», 

«Мича Рöман»; Висер вожын да Емватасъяс радейтöныджык ыджда 

сертиыс ичöтджык формаяс — сьыланкыв-балладаяс: «Круг шöрын 

мича ныв», «Чужмар нылöй, чабанöй», «Куим чой сэтöр вотны 

мунìсны»; а войвылын, Изьва да улыс Печора дорын сьылöны кузь, 

уна рыт помся кыссьысь мойдъяс, кöнi висьтавсьö кöр видзысьяслöн 

олöм-вылöм йылысь. Бöръя мойдъяссö автор нимтö изьва-колваса эпи-

ческöй сьыланкывъясöн. А. К Микушев тöдчöдö аслас уджас: эпос 

аслас природа серти интернациональнöй и öттшöтш национальнöй. И 

тайö мöвпсö уджас быд боксянь подулалöма. Интернациональнöй при-

родаыс коми эпослöн, тöдчöдö автор, петкöдчö сыын, мый сiйö шы-

мыртö да ас пиас босьтö став орчча народъяслöн фольклорысь опытсö, 

сямсö. Сідз, изьва-колваса эпическöй сьыланкывъясын унджык об-

разыс, сюжетыс локтöмны миянö самодийскöй (яран) йöзсянь, но ху-

дожественнöй аслыспöлöслунсö да олöмыскöд йитчöм вужъяссö ана-

лизируйтiгöн тайö сьыланкывъясын петкöдчöны и мукöд йöзлöн фоль-

клоркöд йитöдъяс — угор (ханты, манси), саам, перым. 

Роч фольклор влияние ёна тöдчö сьыланкыв-былинаясын, а перм-

скöй да прибалтийско-финскöй — сьыланкыв-балладаясын. Шуам, 

«Мича Рöман» сяма сьыланкывъяс сöвмисны роч былинаяс да ду-

ховнöй кывбур отсöгöн. Мукöддырйи налöн сюжетъясыс пöшти оз 

торъявны сэтшöм жö нима роч произведениеясысь. А сэтшöмъясын, 

кыдзи «Куим чой сэтöр вотны мунісны» баллада, кöнi сьывсьö ыджыд 

сирöн ньылыштöм ныв йылысь, тайö медшöр мотивыс паськыда тöдса 

карело-финскöй фольклорын — балладаясын, рунаясын. 

Тайö висьталö тшöтш и сы йылысь, мый эпослöн артмöм-чужöм 

— сійö абу öти лунъя удж, сiйö сöвмö уна нэмъяс чöж, уна мукöд 

народъяскöд взаимоотношениеяс пыр. Но суседъяс фольклорлöн влия-

ниеыс ньöти оз увтырт национальнöй аслыспöлöслунсö коми эпо-

слысь. Тайö мöвпсö крепыда жö подулалöма книгаын. Пример вылö, 

сьыланкыв-балладаяс (сёрниыс мунö талунъя формаяс йылысь) — 

артмисны эз на и ёна важöн, чужисны история збыльлун подув вылын, 

но художественнöй подулыс налöн зэв важъя, найö петöны кӧлысь 

поэзияысь, йиджтысьöмаöсь верöс сайö мунысь ныв бöрдöдчан кывъ-

ясӧн. Коми колыськӧд йитöдыс весиг и öнi на эм. «Круг шöрын мича 

ныв» либö «Чужмар нылöй» сяма сьыланкывъяс мукöддырйи сьыв-

сьöны кӧлысьдырся сьыланкывъяс пыдди. 

Монографияын вöчöм кывкöртöдъяс сетісны позянлун 

А. К. Микушевлы дасьтыны эз öти коми эпическöй произведениелысь 

чукöр. Шуам, 1969-ӧд воын петавліс «Коми эпические песни и балла-

ды» (Комилöн эпическöй сьыланкывъяс да балладаяс) сборник [3], 

1988-öд воын «Народная поэзия коми» (Комилöн йöзкостса поэзия) 

сборник [13], а 1991-öд воын «Библиотека поэта» (Поэтлöн библиоте-

ка) серияын вöлі йöзöдöма «Коми эпическая поэзия» (Комилöн эпиче-

скöй поэзия) сборник [4]. 

Но медся нималанаыс лöсьöдöм чукöръяс пиысь лоис «Коми 

народный эпос» (Коми йöзкостса эпос) небӧг. Сійöс вöлі йöзöдöма 

1987-ӧд воын Москваын кыдз «СССР йöзкостса эпос» сериялöн торъя 

том [2]. Сэтчö вöлі пыртöма 16 изьва-колваса эпическöй сьыланкыв да 

квайт прозведение коми-зыряна эпосысь. Небöглысь научнöй донсö 

вылö пасйис тöдчана ученöй К. В. Чистов. Сійö гижис: «А. К. Мику-

шев — один из видных советских фольклористов, провел значитель-

ную собирательскую работу, заметно увеличил фонд записей коми 

эпических песен, издал фундаментальный сборник с хорошо разрабо-

танным современным комментарием и тем самым ввел коми фольк-

лорный материал во всесоюзный и мировой научный оборот. Слож-

нейший коми эпический материал был проанализирован А. К. Мику- 

шевым с большим тактом и убедительностью…»
2
 

Сыктывкар канму университетса учёнöй сöвет сідз жö вылö донъ-

яліс тайö уджсö. Вöлі вынсьöдöма весиг шуöм: вöзйыны небöг чукöрсö 

СССР-са Государственнöй премия шедöдöм вылӧ. Жаль, мый 

Сöветскöй Союз 1991-ӧд воын киссис, вöлі дугöдöма и наградаяс сета-

лан комиссиялысь уджсö. Сборниклы лои сетöма Финy-йöгра куль-

турнöй фондлысь премия.  

Бур сямлун петкöдліс да уна вын-эбöс пуктic А. К. Микушев коми 

литературоведение да литературнöй критика сöвмöдöмö. Тайö удж-

                                                           
2 Р. А. Микушев архивысь. 

сьыс 1959-öд воын ciйöc вöлi пыртöма СССР-са писательяслöн котырö. 

Сылöн перö улысь пeтісны В. А. Савин, В. В. Юхнин, И. М. Вавилин, 

Г. А. Федоров, Я. М. Рочев, Г. А. Юшков, С. А. Попов, П. Ф. Шахов, 

И. Г. Торопов, Н. Н. Куратова, Е. В. Рочев да мукöд коми гижысьяслöн 

творчество йылысь исследованиеяс. Тöдчана коми гижысьяслöн — 

И. А. Куратовлöн, В. А. Савинлöн да мукöд — творчествоын фольк-

лорлысь тодчанлунсӧ доньялан «Коми литература и народная поэзия» 

(Коми литература да йöзкостса поэзия) монография (петавліс Сыктыв-

карын 1961-ӧд воын) öнi на лыддьыссьö тайö проблема сертиыс медся 

пыдди пуктанаöн [8]. Миян коми литературоведение збыльысь 

научнöй подув вылын туяліс национальнöй литературалы подув пук-

тысь коми поэт И. А. Куратовлысь олöмсö да творчествосö. Тайö кыв-

кутана могсö олöмö пöртöмӧ ассьыс тыдалана пай пуктic А. К. Мику-

шев. Сылöн нимыс торйöдны позьтöма йитчöма К. Ф. Жаковлы бур 

нимсö бöр сетöмкöд, сылысь творчествосö туялöмкöд. 

Некор оз вош тöдчанлуныс и научнöй уджъяслöн, кодöс гижис 

А. К. Микушевлöн: «Парма весьтын сьыланкыв: коми литература йы-

лысь мöвпъяс-пасйöдъяс» [10]; «На таёжных просторах» [11]. 

А став йöзöдöмторйыс, мый петöма А. К. Микушев перö улысь, 

артавсьö 500 сайö гижöдӧн. Тайö и туялан, и научно-популярнöй, и 

велöдана-методикаа уджъяс, кодъясöс йöзöдöма аймуса да суйöрсайса 

петасъясын. 

Профессор А. К. Микушев водзсьыс-водз кулöмсянь колис 29 во. 

И сöмын öні кутіс ясыдджыка тöдчыны, кутшöм уна сикас, колана, 

водзын паныдасьлывтöм удж лои нуöдöма сыöн филология наука ту-

ялöм могысь. Тӧдчӧдам, мый профессор А. К. Микушевлöн чöжöсыс 

финн-йöгра, а сiдзжö и россияса филология наука сöвмöмö вывті и 

вывті ыджыд, но талунъя лунö абу на колана ногӧн донъялöма. 

Фольклористлöн туйяс (В. В. Филипповалы 65 во тыригкежлö) 

Дороги фольклориста (К 65-летию В. В. Филипповой) 

 

Коровина Надежда Степановна 
Институт языка, литературы и истории Коми НЦ УрО РАН, Сыктывкар, Россия. 

nadezhdakorovina@mail.ru 

 

Аннотация. Статья посвящена юбилею доцента Сыктывкарского госу-

дарственного университета, кандидата филологических наук, Валентины 

Викторовны Филипповой (1957–2012), занимавшейся преподаванием и изуче-

нием фольклора и традиционной культуры народа коми. Список публикаций 

В. В. Филипповой насчитывает 81 работу, включая научные статьи, учебно-

методические работы, хрестоматии и сборники материалов. В них отразился 

опыт В. В. Филипповой не только как ученого-фольклориста, но и как фольк-

лориста-полевика. Известный ученый была организатором, участником и 

руководителем 22 фольклорных экспедиций, побывав в самых различных райо-

нах Коми республики, в Ямало-Ненецком автономном округе Тюменской обла-

сти, Мурманской области. 

Ключевые слова: коми фольклор, традиционная культура, фольклорные 

экспедиции, информаторы 

 

Folklorist’s roads (to the 65th anniversary of V. Filippova) 

 

Nadezhda S. Korovina 
Institute of Language, Literature and History of the Komi Scientific Center  

of the Ural District of the Russian Academy of Sciences, Syktyvkar, Russia,  

nadezhdakorovina@mail.ru 

 

Abstract. The author dedicated the article to the anniversary of the associate 

professor of Syktyvkar State University, candidate of philological sciences, Valenti-

na Filippova (1957–2012), who taught and studied folklore and traditional culture 

of the Komi people. The list of scientific publications by V. Filippova contains 81 

works, including scientific articles, educational and methodical works, antologies 

and collections of materials. These works reflect V. Filippova’s experience not only 

as a folklorist, but also as a field folklorist. A well-known scientist was the organiz-

er, participant and leader of 22 folklore expeditions, visited different regions of 

Komi Republic, Yamalo-Nenets Autonomous Okrug, Tyumen Region, Murmansk 

Region. 

Сыктывкар канмуса университетын велöдчигöн на Валентина 

Викторовна Филипповалöн чужис торъя муслун коми йöзкостса поэзия 

дінö. Кыв, литература да история институтса аспирантураö пырöм 

бöрын нöшта нин сöвмö сылöн коми фольклор пыдіджыка тöдны 

кöсйöмыс. 

А. К. Микушев веськöдлöм улын В. В. Филиппова заводитö туяв-

ны коми йöзкостса бöрдöдчанкывъяс да 1992-ӧд воын дорйö Москваса 

каналан институтын (МГУ) «Поэтика фольклора коми-ижемцев (жанр 

причитания)» филология кандидат степень вылö диссертация. Аслас 

уджын автор петкöдліс, мыйын аслыспöлöслуныс изьватас бöрдöдчан-

кывъяслöн, кыдзи найö йитчöмаöсь коми йöзлöн оласногкöд, сылöн 

историяыскöд. Медшöр оппонент, нималана удмуртияса туялысь 

Т. Г. Владыкина, тöдчöдліс: «Диссертанту удалось создать целостное 

исследование, отвечающее требованиям современной фольклористики. 

Выводы соискателя основаны на анализе обширного, ранее не освеща-

емого в отдельных монографических исследованиях материала. Скру-

пулезность, тщательная проработка выдвинутых проблем, завидная 

основательность и насыщенность слога не оставляют ни малейшего 

повода для замечаний оппонента»
3
. 

Ыджыд сямлун тыдовтчис и В. В. Филипповалöн коми фольклор 

водзö туялöмын. Ученöйлöн петавліс 81 удж. Тайö и научнöй, и 

велöдан-методикаа уджъяс, куим хрестоматия, кодъясöс вöлі йöзöдöма 

разнöй воясö. Уджъяслöн медшöр туйвизьясыс: коми фольклор сьылан 

жанръяслöн поэтика, обрядкöд йитчöм жанръяслöн (гуасян да кöлысь-

дырся бöрдöдчанкывъяслöн) аслыспöлöслун, коми фольклоркöд 

йитчысь жанръясöс сикасалöм, изьваса традиционнöй культуралöн 

аслыспöлöслуныс. 

Зэв ыджыд пай пуктіс В. В. Филиппова фольклор чукöртöмö. Тайö 

уджас сійö вöлі енсьыс ен мортöн. Быд во, а мукöд дырйи и эз öтчы-

дысь вонас, Валентина Викторовна мöдöдчыліс экспедицияясö. 

Ставнас лои ветлöма кызь кыкысь. Эз сувтöдлы сійöс некор тайö удж-

сö вöчöмысь и чорыд висьöм. Век аддзыліс кад, кöть верöсыскöд 

быдтісны куим челядьöс. Унаысь босьтлывліс ассьыс быдтасъяссö ас-

                                                           
3 В. В. Филипповалöн ас архивысь. 

кöдыс экспедицияясö, кöсйис, мед и найö эськö тöдісны коми кыв, 

тöдмалісны йöзкостса олöмлысь гусяторъяс. 

Унджыкысьсö, кыдз веськöдлысь, Валентина Викторовна нуöдліс 

Сыктывкар канмуса студентъясöс фольклор практика вылö. Велӧдысь 

«ыджыд кужӧмӧн котыртліс да нуӧдіс сійӧс. Экспедиция кежлӧ заво-

дитӧны дасьтысьны тӧв шӧрсянь. Приказ вӧчны колана кабалаяс дась-

тан, техника понда тӧждысян, водзвыв звӧнитчан бӧрйӧм сикт адми-

нистрацияӧ, сёрнитчан студентъясӧс овмӧдӧм-вердӧм йылысь, тӧдма-

лан олӧма йӧз йылысь <…> Экспедиция бӧрын студентлы колӧ 

бурмӧдны-лӧсьӧдны реестръяс, расшифруйтны чукӧртӧм материал, 

гижны отчёт» [2, с. 19]. Ставсӧ тайӧс отсалiс вӧчны В. В. Филиппова, 

кодi ас примерӧн ышӧдіс студентъясӧс пыдди пуктыны информантӧс, 

вежавидзӧмӧн уджавны фольклор текстӧн. 

Некор сійö эз кольччыв бокö, чукöстлісны кö мöдöдчывны туйö 

уджъёртъясыс. Сідз 1999-öд воын Сыктывкар канму университетса 

профессор А. Н. Власов
4
 юрнуöдöм улын вöлі котыртöма ыджыд 

фольклорно-археографическöй экспедиция Вашка вылö (Удора р-н). 

Валентина Викторовнакöд дзик орччöн сэні участвуйтісны и универ-

ситетса велöдысьяс: Т. Н. Бунчук, Т. С. Канева, Е. А. Шевченко, Коми 

наука шöринса уджалысьяс: Г. С. Савельева, А. В. Панюков, универси-

тетса сэкся выпускникъяс: А. И. Ивашова, Т. Н. Новоселова, Е. В. По-

пова, М. А. Потапова, Е.В. Прокуратова. 

Аслас зільлуннас Валентина Викторовна ышöдліс унаöс. Сылöн 

уджёртъясöн вöліны и университетын коми кыв туялысь М. С. Федина 

да коми литература туялысь Е. В. Остапова, и В. Т. Чисталёв нима 

колледж культураысь велöдысь Т. А. Кочнева, и Кыв, литература да 

история институтысь научнöй сотрудник Н. С. Коровина, и суйöрсайса 

нималана туялысьяс П. Кокконен, П. Фраер да том туялысь 

Н. Партанен (Финляндия). 

Воліс В. В. Филиппова Коми республикаса матö быд районö, 

воöдчыліс Кола кöдж да Ямал сиктъясöдз, кöні вöлі олöны коми йöз. 

Но медся уна вын-эбöс пуктic сійö, медым корсьны-гижны Изьватас 

муын паськалöм фольклорно-этнографическöй материал. Бакур, Ва-

рыш, Ыб, Мокчой, Гам, Кулим, Изьва, Кыдзкар, Чика, Кипиево, Ня-

шабöж... Позьö вайöдны нöшта на унджык сикт-грездъяслысь нимъяс, 

                                                           
4 Öні Россияса наукаяс академиялöн Роч литература институтын фольклор 

секторöн веськöдлысь. 

кытчö тувччыліс кокыс Валентина Викторовналöн. Сійö зэв вылыс 

тшупöд вылын вöчис фольклорист-полевиклысь уджсö. Быд сикт-

грездын тöдмасьліс енбиа йöзкöд, кужліс найöс сёрнитöдны, гижліс 

колана информация магнитофон вылö. Валентина Викторовна пыдди 

пуктыліс ассьыс сьылысь-висьтатысьясöс. Некор эз вунöдлы найöс, 

чолöмавліс праздникъясöн, фотографируйтліс кö, быть мöдöдліс налы 

снимокъяссö пöшта пыр. Кутшöм кöть сиктын эз волы Валентина Вик-

торовна студентъяскöд, найö пыр паныдасьлісны сиктса йöзкöд куль-

тура керкаын или ывла вылын, дасьтылісны концерт, а бöрыннас вер-

мисны тшöтш сьывны-йöктыны асланыс информаторъяскöд. Тайö Ва-

лентина Викторовнаöн лöсьöдöм правилöыс некор эз вежсьыв, век 

пöртсис олöмö. 

2021-ӧд воӧ Коми Республикаса Изьва районын нуӧдӧма 

В. В. Филипповалы, ыджыд учёной-фольклористлы, изьватас традиция 

туялысьлы сиӧм регионъяскостса «Культурное наследие изьватас. 

Традиция. Перспективы» нима конференция. Танi изьватас олӧм йы-

лысь висьтасисны, Коми Республикаса туялысьяс кындзи, Ямало-

Ненецкӧй автономной округысь, Ханты-Мансийскӧй автономной 

округысь, Ненецкӧй автономнӧй округысь, Мурманской обласьтысь 

воӧм коми-изьва войтыр. Конференция уджалӧм серти тыр-бур мате-

риал петiс «Коми филология» журналын [1]. Тайӧ петкӧдлӧ, мый Ва-

лентина Викторовна Филипповалӧн туйыс мунӧ водзӧ. 

Кыпыда олiс да уджалiс 

(Игорь Иванович Уляшев йылысь кыв) 

Жил и работал с душой 

(Слово об Игоре Ивановиче Уляшеве) 

 

Лимерова Валентина Александровна 
Институт языка, литературы и истории Коми НЦ УрО РАН,  

Сыктывкар, Россия, juva64@yandex.ru 

 

Аннотация. Статья посвящена памяти Игоря Ивановича Уляшева, ра-

ботавшего на кафедре коми фольклора и литературы во второй половине 

1990-х — начале 2000 г. В центре внимания автора статьи — профессио-

нальные и человеческие качества молодого педагога и ученого, сложившиеся в 

творческой атмосфере финно-угорского факультета и ярко проявившиеся в 

его литературоведческих исследованиях. 

Ключевые слова: Сыктывкарский университет, кафедра коми фолькло-

ра и литературы, Игорь Иванович Уляшев, коми литературоведение, анализ 

литературного произведения 

 

Lived and worked heartily (about Igor Ulashev) 

 

Valentina A. Limerova 
Institute of Language, Literature and History of the Komi Scientific Center of the Ural District 

of the Russian Academy of Sciences, Syktyvkar, Russia, juva64@yandex.ru 

 

Abstract. The author dedicated the article to the memory of Igor Ulashev, who 

worked at the Department of Komi Folklore and Literature in the second half of the 

1990s and early 2000s. The focus of the author of the article is the professional and 

human qualities of a young teacher and scientist, formed in the creative atmosphere 

of the Finno-Ugric faculty and clearly manifestes in his literary studies.  

Keywords: Syktyvkar University, Department of Komi Folklore and Literature, 

Igor Ulashev, Komi literary criticism, analysis of a literary work 

 

«Öти пызан сайын пукалысьсянь воча татшöмсяма жö козин 

виччысьöмöн», — татшöм гижöдтор вöчыштöма Игорь Иванович 

Уляшев аслас небöгö, меным козьналiг. Нимыс небöгыслöн «Кад — 

образ — стиль» [1], а козьналöмыс быттьö тöрыт на и вöлi, кöть эськö 

кольöма сэсянь уна во нин! Помнита, кутшöма чуйми, кор Игорь Ива-

нович перйис сiйöс сьöрсьыс новлöдлан папкаысь. Чуйми тöдöмöн, 

кутшöм ыджыд уджъяс тайö кадö сiйö кыскис. Книга петан вонас 

Игорь уджалiс Коми наука шöринын да буретш кутчысис на сöмын 

выль исследовательскöй темаö: сылы окота вöлi вöчны талунъя про-

залöн кыв да стиль йылысь ыджыд удж, кöть эськö таöдз и дорйис ко-

ми литературалöн фольклоркöд йитöдъяс йылысь кандидатскöй дис-

сертация, видлалiс медводдза коми романъяслысь йöзкост подувсö. 

Выль уджö Игорь Иванович босьтчис зэв кыпыда, кыдзи тай тулысын, 

кос му дырйи, заводитöны тшупны мичаа вольöм, чöскыд кöра керъ-

ясысь выль керка. Наукаын, горт олöмын моз жö, Игорьлы колiс выль 

керка, ас киöн писькöдöм öшиньяса. Козьналöм небöгас бура тыдалiс 

учёнöйлöн кöсйöмыс восьтыны коми литератураысь медбурсö, 

видлавны медвына гижöдъяссö. Колö шуны, мый татшöм визьыс арт-

мис эз сöмын наукалöн, но и коми литература велöдан могъясысь. 

Игорь Иванович эз вöв «кабинетнöй учёнöйöн»: велöдiс коми литера-

туралысь история университетын, лыддис учительяслöн курсъяс вы-

лын лекцияяс, веськöдлiс Искусство гимназияын челядьлöн исследова-

тельскöй уджъясöн, лышкыда юксис гимназистъяскöд, студентъяскöд 

да школаын велöдысьяскöд ставöн, мый туялiс, кужис да тöдiс. Та 

вöсна и шемöсö усьлi Игорь Ивановичлысь козинсö босьтiг: кор, мися, 

бара и удитöдчöма уджъяссö книгаöдз вайöдны? Öнi, кор шыöдчывла 

сылöн небöг дорö, быд пöрйö волö мöвп, мый Игорь вöлi научнöй 

уджас бур вöралысь кодьöн. Сiйö эз чукльöдлы тыртöм вöръясöд, вöлiс 

синмаöн да вежöраöн, и сылы шедiс коланаыс. Помнита, мый нюм-

сорöн висьтавлiс аслас студентъяс йылысь: сёрнитан пö накöд 

гижöдлöн вужъяс йылысь, гöгöрвоöдан гижöдлысь да герой образлысь 

дзебöм да паськыд вежöртасъяссö, а сэсся зачёт да экзамен вылын 

быть воча кылан, мый «тайöтö-тайöтö» гижысьлöн геройыс — прöстöй 

коми мужик. Юаласны кö менсьым талун, кутшöмöн вöлiс Игорь Уля-

шев кыдзи морт, учёнöй да педагог, падъявтöг эськö вочавидзи — 

«прöстöй коми мужикöн», кодлысь бура кывзысисны и тшупсян чер, и 

вöралан пищаль, и гижан перö. А небöгö чукöртöм статьяясь тыдалö на 

Игорь Ивановичлöн зiльöмыс, мед эськö найö отсасисны велöдчан 

уджын, мед студентъяслы да челядьлы мусмис чужан кывъя гижöд. 

Висьтала на некымын кыв «öти пызан сайын» пукалöм йылысь. 

Тайö збыль тадзи вöлi. Сöмын, дерт, абу сёян, а гижан пызан йылысь 

сёрниыс мунö. Öти пызан сайын пукалысьясöн кутiм шуны öта-мöдöс 

университетын, фин-угор факультет вылын уджалöмсянь. Медводз 

факультетсö овмöдлiсны вöвлöм Политпрос керкаö, öнi сэнi Канму 

служба да веськöдлыны велöдан академия. Керкаыс ыджыд, а велöд-

чан аудиторияыс этша лыда. Та вöсна велöдысьяслы, кафедраяслы ло-

ис дзескöдчыны ичöтик жыръясын. Коми фольклор да литература ка-

федра жырйö тöрисны сöмын некымын улöс да öти пызан. Пызаныс — 

кузь да паськыд, пöшти став жырсö босьтiс. Сы сайын ми став кафед-

раöн и чукöртчывлiм: öтарсяньыс пукалiс кафедраöн веськöдлысь 

профессор Вера Алексеевна Латышева, мöдарсяньыс тöрöдчим ми 

вокыс. Татчö жö волывлiсны консультацияяс вылö курсöвöй да ди-

пломнöй уджъяс гижысь студентъяс. И ставöн тöдiм-кылiм öта-мöдöс 

ёртъясöн, а гашкö, и рöдняöн, чоя-вокаöн, öти пызан сайын быдмöм 

йöзöн. Ок, уна сёрни нуöдöма-кывзöма тайö пызан саяс коми книга да 

филология йылысь, студентъясöс велöдöм йылысь, пыдди пуктöмöн да 

веськыда донъялöма öта-мöдлысь уджъяс. Кутшöм гажаöн сэки вöлiс 

фин-угор факультетлöн олöмыс, кутшöм кыпыда ми видзöдiм сылöн 

аскиа лунö... 

Игорь Иванович кафедра вылö локтiс школаын уджалыштöм 

мысти. Сылöн вöлiсны нин том йöзöс велöдан опыт и коми оласног да 

культура вылö ас видзöдлас, унаторйöн шыöдчылiс ыджыдджык Олег 

вокыс дорö, кодi уджалiс Коми наука шöринын, йöзкост традиционнöй 

культура туялан отделын. Игорь Ивановичсянь тшöкыда кывлiм: 

«Олег шуис», «Олег висьталiс». Чайта, мый Игорьлы эз вöв кокни 

бöрйыны литература да фольклор туялöм костын, но водзö велöдчыны 

сылы вöзйис эз кодкö мöд, а литературовед В. А. Латышева, и том 

велöдысь пырис аспирантураö «Литература народов России» специ-

альносьт серти. Тöд вылö усьö, кыдзи Вера Алексеевна «аддзис» Игорь 

Ивановичöс. Мунiс Кулöмдiн районса коми учительяслöн семинар, 

кытчö вöлi корöмаöсь и карса учёнöйясöс да велöдысьясöс. Сёрнитiсны 

районын уджалысьяс, на пöвстын — Вöльдiн школаысь учитель И. И. 

Уляшев. Сiйö висьтасис, кыдзи гöгöрвоö да велöдö челядькöд В. В. 

Юхнинлысь «Алöй лента» роман. «Тая детинасö колö корны аспиран-

тураö», — шуыштiс Вера Алексеевна. Сэсся сiдзи и лоис. 

Аспирантураын Игорь Иванович велöдчис заочнöя. Кафедраö 

медводз сiйöс босьтiсны ассистентöн (вузса велöдысьяс быдöн заво-

дитöны тайö должносьтсяньыс), но эз видзны том да уджавны заводи-

тысь пыдди. Медводзсянь Игорь Иванович велöдiс некымын дисци-

плина да спецкурс, веськöдлiс курсöвöй, а сэсся и дипломнöй уджъяс-

öн. И регыдъя кадöн Игорь Уляшев пöрис Игорь Ивановичö: весиг ас 

костын ми кутiм шуны сiйöс ним-вичöн. Нуöдны уна предмет, кöть и 

быдöн йитчöма коми литературакöд да фольклоркöд, — абу кокни. Но 

буретш «сё сикас» удж вöчöмыс öддзöдiс ас тема бöрйöмсö, ас туйöд 

мöдöдчöмсö, а медъёна — бура тöдса гижысьяс творчествоысь 

казявтöмторъяс восьтыны кöсйöмсö, мый йылысь наукаын эз на пан-

сьывлы сёрниыс. «Кад — образ — стиль» небöгöн тöдмасиг ясыда 

гöгöрвоан, кыдзи авторыс зiльö чуймöдны миянöс ас аддзöмторöн и 

аслыс муса гижöдъясöн.  

Кыдзи индö ачыс Игорь Иванович, небöгас сiйö шыöдчис коми 

литератураын аслыспöлöс тшупöдöн лоöм гижöдъяс да гижысьяс дорö. 

«И. Куратов, В. Чисталёв, Г. Юшков, И. Торопов — тайö нимъястöгыс 

абу коми литератураыс. Позьö тадзи жö тырвыйö шуны и наысь ёна 

томджык поэт Е. Козлов йылысь», — тöдчöдö сiйö. И со кутшöм гы-

рысь юалöмъяс сувтöдö туялысьыс ас водзас, со мый йылысь вöзйö 

мöвпавны лыддьысьысьлы: «Мый вöчö гижысьсö «аснас», мый серти 

тöдан сiйöс да он сорлав мукöдкöд?» Медводз сёрнисö панö 

И. А. Куратов йылысь: сылöн творчествоыс медъёна видлалöма, но и 

медся «сьöкыд вöтлыны юръясысь… поздысьöм стереотипсö», — индö 

статья гижысьыс. Позьö шуны, мый статьяыс гижöма сы могысь, 

медым петкöдлыны И. Куратов гижöдъяслысь талунъя мортлы 

лöсялöмсö, медым мездыны поэтöс сылы кöвъялöм да сiйöс 

дзескöдысь рольясысь. И. Куратов творчествоын И. И. Уляшевлы мед-

тöдчанаыс — кывбуръяслöн национальнöй содержаниеыс. Та вöсна 

туялысьлöн мöвпыс гартчö сы гöгöр, мый лоö поэтыслы да сылöн ге-

ройлы асöн, а мый лоö налы «йöзöн». Тайö паныд сувтöдöмыс, кыдзи 

пасйö туялысь, лоö «медшöрöн муюгыдсö восьтiгöн» да ёна тыдалö 

мифология подула гижöдъясын, тшöтш и медводдза коми поэтлöн 

творчествоын. И. Уляшев казялö, мый И. Куратов гижöдъясын енко-

лаыс шöри потö мифын моз: ставыс, мый йитчöма ас войтыркöд да 

чужан культуракöд, И. Куратовлöн чукöрмö ловъя муюгыд образö; 

коми мортлы да аслыс поэтлы лöсявтöмыс пöртчö гротеск нога об-

разъясö да артмöдö пемыд, неморт нога мир. Миф висьталö, мый 

пемыдыс абу помасьтöм, мый коркö-некоркö и абусьыс ловзьö выль 

югыд, став ловъялы выль оланiн. Буретш сiдзи И. Куратов кутö лача 



191 

омöльыслöн пöрысьмöм-кулöм да ас муын шондi мыччысьöм вылö. 

Кодлы сиö поэтыс муыслысь шондiа джынсö — та йылысь и 

мöвпалöма туялысьыс Куратовлысь кывбуръяссö лыддиг-видлалiг. 

Игорь Ивановичöс ёна кыскис Тима Вень. Эз сöмын гижöдъяснас. 

Тшöтш и олöм артнас, унатор тöдны-вöчны кужöмнас, коми кывсö да 

олöмсö кыпöдны кöсйöмнас. «Кад — образ — стиль» небöгын Тима 

Веньлы сиöма некымын статья. Колö шуны, мый наысь ясыда ты-

далöны научнöй веськöдлысьыскöд, Вера Алексеевна Латышевакöд, 

öтув видзöдласъяс и Тима Вень творчество вылö, и литературоведение 

методъяс вылö. Позьö шуны, мый И. Уляшев аслас уджъясын водзö 

нуöдö В. А. Латышевалысь мöвпалöмсö, мыйысь артмö Тима Вень 

гижöдлöн мичыс. Татшöмторйыс ньöти оз уськöд том туялысьöс, оз 

вöч мöд исследовательясöс «нерысьöн». Вера Алексеевнаöн пуктöм 

традиция вылö подуласьöмöн И. Уляшев восьтö, кыдзи öтувтчö, 

öтлаын уджалö художествоа гижöдын быд торпыриг: кывбур юргöм и 

кывбур серпас, пансьöм и помасьöм, гижöдлöн кузьтаыс и торъя об-

разъясöн суктöмыс, торъя кывсикасъяслöн тöдчанлун и кыв приёмъяс-

лöн лыдыс… «Посниторъяссö» арталöмöн туялысь зiльö стöчмöдны 

Тима Вень гижöдъяслысь вежöртассö, веськöдны лыддьысьысьöс мöд 

да выль туйöд. Шуам, шыöдчö «Югыд вой, кöдзыд вой» кывбур дорö 

да индö, мый тайö гижöдыс орчча «Поэзия артмöм» да «Менам кывъ-

ясöй» кывбуръяслы, кöть эськö сiйöс «медтшöкыда видзöдалöны пей-

заж лирика ног». «Трипан Вась» да «Ылi йöз мусянь ас чужан му йы-

лысь» висьтъясысь сылы синмас шыбитчö гижысьнас важсьыс-важ 

видзöдласъяс иналöмыс. Кыкнан гижöдас серпасавсьöны югöгöрса 

ылдöсъяс, ю вывтi кывтöм-катöм, ю дорын уджъяс. Ставыс тайö, 

кыдзи казялö Игорь Иванович, матын ю вежöртаслы, кутшöмöн сiйö 

овлö медся пöрысь искусствоын — мифын. Сiйö пасйö: «Комияслöн 

чайтöм серти, вылi енъюгыдыс… озырджык быдмöгöн да пемöсöн, 

сэнi ставыс быдмö лышкыдджыка, ыджданас и весиг кöрнас торъялö 

мувывсасьыс», а сэсся гöгöрвоöдö, мый Трипан Васьлöн ю йывлань 

катöмыс — вылi енъюгыдас веськалöм кодь. Бöрыс Вась кылалö ю 

кузяыс, висьöмысла пыжö водöмöн. И бöръяысь сувтö «шойччыны» 

коз улö. Туялысь шуö, мый тайö лоöмторъяслöн коланлуныс петö оз 

сöмын фабуласьыс, но и пыжлöн да коз пулöн нэмöвöйся вежöртасъ-

ясысь: зэв нин важысянь пыж да ва ньылыд пыжöн кывтöм öткодяв-

сьöны гуасян горткöд да кулöм мортлöн мöдар югыдö мöдöдчöмкöд, а 

коз пусö чайтöны мöдар югыдкöд йитчöм пуöн (тöд вылö уськöда, мый 

Трипан Вась чужö и кулö коз пу улын). «Пуысь петöм-чужöмкöд 

йитчöмаöсь Адонис, Осирис — плодородие енъяс, кодъяс йитчöмаöсь 

вöр-ва петасъяскöд, налöн быдмöмкöд. Васьыс öткодявсьö татшöм 

енъясыскöд, йитчö плодородиекöд, сiйö чужö быдтыны нянь», — тадзи 

гöгöрвоöдö Васьлысь олöмсö туялысь. Образъяслысь да лоöмторъяс-

лысь пыдi, мифлы лöсялысь вежöртасъяс восьтöмыс ёна паськöдö ми-

янлысь видзöдлас Тима Веньлöн творчество вылö, петкöдлö гижöдъ-

ясыслысь важ, но важмытöм подувсö. 

Колö шуны, мый исследовательскöй уджын Игорь Иванович вöлi 

збой мортöн, эз пов и аслыспöлöс экспериментъясысь. Татшöм 

«научнöй экспериментöн» лоис Тима Веньлысь Трипан Васьöс Генна-

дий Юшковлöн Висаркöд орччöдöм. Висьтъяссö, дерт, и таöдз нин вöлi 

видлалöма эз öтиысь, но сувтöдны геройясöс орччöн медпервой 

смелмöдчис И. И. Уляшев. Сылöн мöвп серти, Висар образын ты-

довтчö, кутшöма вежсис коми морт, орччöдны кö Г. Юшковлысь ге-

ройсö Трипан Васькöд. «Геройяс зэв матынöсь öта-мöдыслы, и зэв 

ылынöсь. «Висар» лыддигöн казялан кутшöмкö пыдi йитöд «Трипан 

Васькöд»: композицияын, сюжетын, вöр-ва серпасъясын, характеръяс-

ын. Танi позьö весиг сёрнитны прототип йылысь», — мöвпалö И. И. 

Уляшев. И збыль, герояслöн образъяс воссьöны öткодь либö матыс 

сюжетнöй ситуацияясын: кыкнанныс кайöны ассьыныс удж вöчны ю 

катыд, кыкнанныслысь петкöдлöма вöчасьöмсö, кыкнанныс сёрнитöны 

вöр-ва олысьяскöд да с. в. «Кыкнан геройыс гöгöрвоöны вöр-васö, ас 

ногыс тöждысьöны сы вöсна», и артмö, мый «став олöмыс геройяслöн 

— сиктса йöзлöн — мунö öти туйöд, но паныд нырвизьöн». Тайö па-

ныдлунсö и зiльö гöгöрвоöдны аслас лыддьысьысьлы туялысьыс. Ви-

сар Трипан Вась кодь жö киподтуя, вöчалö кокни да йöрыша чуманъяс, 

пестеръяс; сöмын мичлунсö ас вöчöмыслысь, кодi воссьö Тима 

Веньлöн геройлы, Висар оз казяв, нажöтка вöсна тöждысьöмыс сайöдö 

сы вежöрын став мукöдторсö. Трипан Вась — «абу öти лунöн олысь, 

…унаысь геройлы юрас волöны ныв-пиыс: кöнöсь найö, мый накöд. И 

няньсö сiйö кöдзö оз аслыс кынöмпöт вылö, а пияныслöн локтiгкежлö». 

Висар «ас вылас олö. Висьтас кыв ни джын абу гижöма челядьыс йы-

лысь, вермас лоны, найö и абуöсь. Сiдзкö, и кольнысö вöрас звер-

пöткасö да ваас черисö некодлы. Сiйö нöшта удитöдчö унджык аслыс 

босьтны». Пытшкöс мöвпъяс да вöчöмторъяс петкöдлöмысь кындзи, 

кыкнан гижысьыс тöдчöдöны геройяслысь этшсö действие вöчанног-

нас, аслыспöлöс стилистическöй приёмъяс отсöгöн. Трипан Вась, рам 

мортыд да, ставсö вöчыштö: «вуграсьыштö пусян мында», «корöсь 

перйыштанныд, шуыштiс», гöстинеч вылö «чери пуктыштны», 

«нюжöдыштiс». «Висар тулысын лыйö йöраöс — тайö нин этш 

тöдтöмтор», — индö И. И. Уляшев да тöдчöдö, мый гижысьыс зэв по-

дробнöя серпасалö пемöс виöмсö: авторыс пыр öддзöдö висьталöмсö, 

пыртö дженьыд да союзтöм сёрникузяяс, суктö текстсö отрицательнöй 

кадакывъясöн да повторъясöн, мед петкöдлыны этшсьыс петöмсö ге-

ройлысь («эз шед», «эз жö шед», «эз мичаа пукты», «эз дзик пыр вöй», 

«эз эшты», «эз сувтовкерлы») «кöин нога асьсö кутöм», — татшöмöн 

петкöдчö туялысьлы вöр-ва тöдысь Висар. «Трипан Вась — Висар: 

образ вежсьöм» статьяын Игорь Иванович вочасöн, тэрмасьтöг, быд 

торъя лоöмтор да серпас вылö сувтлöмöн, гöгöрвоöдö миянлы Тима 

Вень да Г. Юшков висьтъяслысь чуксасьöмсö, а позьö шуны, и коми 

литературалысь подув сюжетсö: «Вöрас мортыс воссьö, сылы лоö 

некодысь яндысьны, некод оз индав и оз нетшышт сiйöс. Коми литера-

тураын нравственность артавсьö нэмъясöн тэчсьöм вöр-ва да морт ко-

стын оласногöн, мортлöн вöрас да ва дорас асьсö кутöмöн».  

«Кад — образ — стиль» небöглöн тöдчана юкöн — «Г. Юшков 

романъясын висьталöм да стиль» статья, кöнi туялöма, кыдзи романъ-

ясын тэчсьö ичöт гижöдъясысь ньöжмыдджык висьталанног. Кузь, уна 

приложениеöн, стöчмöдöмöн, однороднöй членъясöн сьöктöдöм 

юкöнъяс видлалöм вайöдö Игорь Ивановичöс кывкöртöдöдз, мый вись-

талöмсö ньöжмöдан приёмъяс йитчöны геройяслöн аслыспöлöслункöд. 

Юшков гижöдъясын ми водзö сувтöны мöвпалысь йöз, и надзöника 

мунысь висьталöмыс медбура иналö персонажлысь аскылöмсö, мöвпъ-

яслысь помтöм визувсö: Виринеялысь аскиа лунысь полöмсö («Чуг-

ра»), Васькалысь — быдмысь-туысь мортлысь юр вежöрсö («Рöдвуж 

пас»), Биярлысь ставсö кöзяин синмöн арталöмсö («Бива»). Овлö и 

сэтшöмтор: гижысьыс вöдитчö сьöктöдöм синтаксисöн сэки, кор 

петкöдлö геройлысь оласногсö — керка тшупöм-лэптöм, горт гöгöр 

уджъяс, кыйöм-виöм. Медъёна тайö лöсялö «Бива» романлы, кöнi дей-

ствиеыс сибдывлö вывтi уна ичöтторйö, но детальясас тыдалö кадыс, 

важыслöн ловшыыс. Туялысь мöвпалö, мый аслыс гижысьлы тайö лоö 

действиеысь коланаджыкöн, öд буретш татшöм юкöнъясысь 

лыддьысьысь тöдмалö коми оласногсö, коми мортлысь вежöрсö. 

Наука радейтö стöчлун. Стöчмöдны, разьны дзугсьöминъяс, весь-

кöдны коми литература йылысь мöвпалысьöс веськыдджык туйöд — 

И. И. Уляшевлöн тайö кöсйöмыс бура тыдовтчö «И. Тороповлöн Мелехин 

йылысь цикллöн стиль» статьяын. Пуксьöма нин видзöдлас, мый Федя 

Мелехин йылысь цикл — тайö лирикаа проза. Игорь Иванович вöзйö сю-

сьджыка видзöдлыны циклö пырысь гижöдъяс вылö. Сiдз, сiйö казялö, 

мый «Проса рок» — сысянь заводитчис цикл йöзöдöмыс — оз на ло ты-

рвыйö лирическöйöн, висьт эрд вылас мунö на темаыслы да геройыслы 

лöсялан стиль корсьысьöм: «тайö висьтыс торъялö бöръяджык гижöдъяс-

сьыс и матын дневниклы. «Проса рокын» ыджыдалö на висьтасьöм, а оз 

сьöлöмкылöм», танi паськыда, эпическöй гижöдын ног, сетöма действие 

мунанiнлысь, Лукабанядор вöр участоклысь, «статичнöй, вöрзьывтöм» 

серпас, сiдзи жö серпасалöма геройяслысь чужöм-мыгöрсö. Стилевöй 

приёмъяслысь инсö гöгöрвоöдöмöн статья авторыс восьтö, кыдзи мукöд 

гижöдъясын И. Торопов вежö гижанногсö, а «Проса рок» бура петкöдлö 

гижысьлысь стиль корсьысьöмсö. Чайта, мый статьяыс петкöдлö и ту-

ялысьлысь ас визьöд мöдöдчöмсö, профессияын верстяммöмсö, та вöсна 

лоö бур отсасьысьöн и Тороповлысь творчество тöдмалысьлы, и художе-

ствоа текст видлавны велöдчысь мортлы, кодлы колö тöлка, коми 

гижöдöн нимкодясьысь наставник. 

Татшöмöн и вöлiс Игорь Иванович Уляшев. Казяла, мый сылысь 

уджъяссö ог сöмын синмöн лыддьы, но и кыла на сылысь ловъя 

гöлöссö, вензяна и доръяна сёрнитанногсö. Сылöн, коми гижысьяслысь 

стиль корсьысь-туялысьлöн, тшöтш сöвмис и аслас сёрнитан-мöвпалан 

стиль — литература тöдысь ёрткöд öтлаын мöвпалан, коми гижöдöн 

нимкодясьны ышöдан, чуксалан, тшöктан. 

 

*** 

яс. Сыктывкар: КРИРОиПК, 2003. 64 л.б. 

Шань сьӧлӧма, ыджыд вежӧра, енбиа коми ань 

(В. В. Пахоруковаӧс казьтылiг) 

Добросердечная, умная, талантливая коми женщина 

(Вспоминая В. В. Пахорукову) 

 

Остапова Елена Васильевна 
Сыктывкарский государственный университет им. Питирима Сорокина,  

Сыктывкар, Россия, ost-1966@yandex.ru 

 

Аннотация. В статье пишется о большом учёном-литературоведе и 

талантливом педагоге В. В. Пахоруковой. Дан обзор её биографии, раскрыты 

основные направления научной, преподавательской и общественной деятель- 

ности. Подчёркивается большой вклад учёного в исследование коми и коми-

пермяцкой литературы, подготовку квалифицированных специалистов в обла-

сти национальной филологии и этнокультурного образования. 

Ключевые слова: В. В. Пахорукова, учёный, педагог, коми-пермяцкая ли-

тература, общественная деятельность 

 

A kind-hearted, intelligent, talented Komi woman  

(remembering V. Pakhorukova) 

 

Elena V. Ostapova 
Pitirim Sorokin Syktyvkar State University, Syktyvkar, Russia,  

ost-1966@yandex.ru 

 

Abstract. The author in the article wrote about the great literary scholar and 

talented teacher V. Pakhorukova. The author gave an overview of the biography of 

the scientist, revealed the main directions of scientific, teaching and social activities. 

The author emphasized the great contribution of the scientist to the study of Komi 

and Komi-Permyak literature, the training of qualified specialists in the field of 

national philology and ethno-cultural education. 

Keywords: V. Pakhorukova, scientist, teacher, Komi-Permyak literature, social 

activities 

 

Университетын миянлы мойвиис тӧдмасьны да ӧтвыв велӧдчыны-

уджавны ыджыд йӧзкӧд. На пӧвстын Перым коми мулӧн нималана ныв 

— Вера Васильевна Пахорукова. 2022-ӧд воын октябр тӧлысся 20-ӧд 

лунӧ сылы эськӧ тырис 85 арӧс. Вера Васильевна — перым коми да 

коми литература туялысь, филология доктор, профессор, Коми рес-

публикаса заслуженнӧй уджалысь. 

Олан туйыс Вера Васильевналӧн веськыд, ясыд, коть и абу дзик 

шыльыд да кокни. Чужлӧма сiйӧ 1937-ӧд вося октябр 20-ӧд лунӧ Ко-

ми-Пермяцкӧй округын Юсьва районса Улыс Волпа грездын. Ичӧты-

сянь бать-мамсяньыс пырӧма сьӧлӧмас нывкалы, сэки Вера Ужегова-

лы, небӧг лыддян-радейтан руыс. Батьыс сылӧн, Василий Фёдорович, 

вӧлӧма школаса директорӧн, а мамыс, Нина Дмитриевна, уджалӧма 

изба-читальянын. Олӧмаӧсь школаас. Со тадз, позьӧ шуны, чужӧм-

сяньыс Вера Васильевна пырӧдчис наукаӧ да велӧдӧмӧ, а сэсся и сиис 

ставнас ассьыс олӧмсӧ коми гижӧд туялӧмлы да том йӧзӧс велӧдӧмлы. 

Челядьдырыс сылӧн мунiс Великӧй Отечественнӧй война да вой-

набӧрса кадӧ. Ковмис мудз тӧдтӧг уджавны, но, кыдзи и унаӧн, ӧнi 

Вера Васильевна казьтылiс тайӧ оландырсӧ шоныда, кыпыда, ӧд сэк 

велалiс венны сьӧкыдлунъяссӧ, пыдди пуктыны верстьӧ йӧзӧс, вид-

зӧдны олӧм вылас веськыда, кыпыда. Сэк и кутiс кӧсйыны водзӧ та-

лявны батьыслысь туйсӧ, лоны велӧдысьӧн. 1951–1955-ӧд воясӧ ныв 

зэв бура велӧдчис Кудымкарса педучилищеын, сэсся пырис Перымса 

государственнӧй педагогической институтса филология факультетлӧн 

перым-коми юкӧнӧ. Велӧдчӧма окотапырысь, азыма, филологияӧ сюся 

пырӧдчӧмӧн. 1960-ӧд воӧ, институт помалӧм бӧрын, воӧма Кудымкарӧ 

да дзик пыр пуктӧмаӧсь велӧдысьясӧс сӧвмӧдан окружнӧй институтӧ 

перым-коми кывйысь методистӧн. Нёль во мысти корӧмаӧсь уджавны 

педучилищеӧ велӧдны роч кыв да литература, перым-коми кыв да ли-

тература. Танi ясыда тыдовтчӧма, мый нинӧм вылӧ мыджсьыны, 

медым велӧдны чужан кыв, фольклор да литература. Том велӧдысьлы 

ковмис аслыс лоны и туялысьӧн, и методистӧн. Тасянь югыда ӧзйис 

Вера Васильевна пытшкын литература туялан биыс. 1968-ӧд воӧ сiйӧ 

лоӧ СССР-са Наукаяс Академиялӧн Коми филиалын аспирантӧн. Мед-

водзсӧ ковмӧма овны гостиницаын, дай перым-коми кывйыд торъялӧ 

жӧ коми кывсьыд, ковмӧма велавны миян ногӧн сёрнитны. Но ӧд Вера 

Васильевна эз пов сьӧкыдлунъясысь! И 1974-ӧд воӧ Москваса государ-

ственнӧй педагогическӧй институтын ошкӧмӧн дорйӧ «Зарождение и 

развитие коми-пермяцкой прозы» нима диссертация. Тайӧ вӧлi мед-

воддза удж, кӧнi ӧтувтӧма перым-коми литературалысь сӧвман туйсӧ, 

став фин-угор мирыслы петкӧдлӧма, мый перым-коми литература 

збыль эм. А веськӧдлысьнас вӧлӧма филология кандидат, ыджыд ен-

биа да сэк нин тöдчана коми поэт А. Е. Ванеев. Регыд, 1977-ӧд воӧ, 

Москваын «Наука» йӧзӧдчанiнын петiс «Пути и проблемы развития 

коми-пермяцкой прозы» нима монография. 1978-ӧд восянь Вера Васи-

льевна Пахорукова уджалiс Сыктывкарса канму университе- 

тын, быдмис старшӧй преподавательсянь профессорӧдз, а сэсся 2001–

2014-ӧд воясӧ уджалiс Коми канму педагогика институтын. Зiль 

велӧдысь да туялысь дасьтiс да лыддис подув курсъяс — коми литера-

тура история, школаын коми литература велӧдан методика, литература 

теория; перым-коми литератураысь, фин-угор литератураясысь 

лӧсьӧдiс да нуӧдiс спецкурсъяс. Лыддьыны кӧ вояс серти, В. В. Пахо-

рукова веськӧдлӧм улын дорйӧма 100 гӧгӧр диплом удж. А кутшӧм 

ыджыд общественной удж лои бергӧдома тайӧ каднас: котыртӧма да 

нуӧдӧма гижысьяскӧд аддзысьлӧмъяс, ас му тӧдмалан-туялан удж, 

Перым-Коми мукӧд топыд йитӧд кутӧм да уна мукӧд быдлунъя удж. 

Торъя ыджыд тӧждӧн вӧлi, дерт, перым-коми литература сӧвмӧдӧм, 

перым-коми студентъясӧс миян университетын велӧдӧм-быдтӧм. Сiдз, 

1989-ӧд воӧ перым-коми кывйӧн Кудымкарын петӧ «Иньва йылiсь 

сьыланкыв» нима велӧдысьяслы зэв колана небӧг, кӧнi пыдiсянь, 

гӧгӧрбок видлалӧма 1920–80-ӧд воясся перым-коми литература. 1997-

ӧд воӧ Казаньса университетын В. В. Пахорукова дорйӧ «Коми-

пермяцкая проза в контексте пермских литератур» тема серти диссер-

тация да лоӧ филология наукаясса докторӧн. А таӧдз лои корсьӧма да 

видлалӧма архивъясын вель уна материал, лыддьӧма пӧшти став коми 

да перым-коми журналсӧ, шыӧдчӧма и мукӧд фин-угор литератураяс 

дорӧ, торъя нин удмурт гижӧдъяс дорӧ. Мыджсьӧма и суйӧрсайса ту-

ялысьяслӧн уджъяс вылӧ: П. Домокош, Б. Кепеци (Венгрия), Д. Г. Ко-

утс (Англия). Тӧдчана, мый быд уджын В. В. Пахорукова видлалӧ ко-

ми да перым-коми авторъяслысь гижӧдъяссӧ орччӧдомӧн, ӧтвесь-

талӧмӧн, коми гижысьяслысь — В. В. Юхнинлысь, Я. М. Рочевлысь, 

Г. Н. Фёдоровлысь, Г. А. Юшковлысь, И. Г. Тороповлысь — тӧдчан- 

лунсӧ восьтӧмӧн. Медводдзаӧн В. В. Пахорукова пыртӧ наукаӧ водзын 

тӧдтӧм на перым-коми гижысьяслысь И. Н. Мошеговлысь (Мöс- 

шеглысь) да Ф. Г. Таракановлысь нимъяссӧ. Тайӧс лои пӧртӧма олӧмӧ 

«Современная коми-пермяцкая литература» (1996), «Коми-пермяцкая 

проза в контексте пермских литератур» (1999) студентъяслы весь-

кӧдӧм велӧдчан пособиеясын. 

Кыдз велӧдысь да студентъяслӧн наука уджӧн веськӧдлысь Вера 

Васильевна вӧлi требуйтысь, но аслас видзӧдласнас эз вен, эз ыджы-

дав. Корис пыдди пуктыны гижысьлысь уджсӧ, тӧдны сылысь олӧмсӧ, 

туявны гижӧдъяссӧ да вӧлисти донъявны, тэрмасьтӧг, шуӧмтӧ поду-

лалӧмӧн, эскӧдӧмӧн. Меным вичмис лоны университетса студентӧн, 

кор сэн уджалiс Вера Васильевна, сылӧн веськӧдлӧм улын ме гижи 

ассьым диплом уджӧс, кодӧс сиӧма волi И. А. Куратовлысь творчест-

восӧ школаын факультативӧн велӧдӧмлы. Экзаменъяс дырйи Вера Ва-

сильевна мӧвпавны ышӧдӧмӧн юасьлiс: «Мый вӧлi Иван Куратов 

гижӧдъяс подулын? Кыдзи бурджык, мед велӧдчысьяс вӧлiны 

кывзысьысьӧсь да вӧчисны сӧмын тшӧктомтӧ либӧ кывзысьтӧмӧсь, но 

енбиаӧсь?» А ачыс оз вочавидз, нюмдыштас сӧмын. А ӧд татшӧм 

юалӧмъясыс оз и вунсьыны, кадысь кадӧ выль пӧв корсян вочакыв.  

Быть колӧ висьтавны, кыдзи радейтiс да пыдди пуктiс Вера Васи-

льевна семьясӧ: муса мамсӧ, кодi дыр олiс сы ордын, дона верӧссӧ, 

кодӧс пыдди пуктӧмӧн шулывлiс Николай Ивановичӧн, сьӧлӧмшӧр 

ныв-писӧ, внукъяссӧ. На йылысь нимкодьпыр висьталiгӧн югдылӧ вӧлi 

синмыс, петӧ гажа нюм. Пӧрысьладорыс уна шог усис тӧждысьысь 

аньлы, водзджык мунiсны тайӧ олӧмсьыс ыджыдджык внукыс, пиыс, 

верӧсыс, но эз чорзьы аньлӧн сьӧлӧмыс, эз личавны киясыс. Чайта, 

мый ёна отсалiс овнысӧ Вера Васильевналы и сылӧн сьылан енбиыс, 

шмонитны кужӧмыс. Окотапырысь казьтылам Вера Васильевналысь 

бурӧ велӧдӧмсӧ, лӧсьыд сьыланногсӧ, чӧскыд чериняньсӧ. 

Вера Васильевна Пахорукова лоис перым-коми литература ту-

ялӧмлы подув пуктысьӧн, сылӧн небӧгъясыс ёна коланаӧсь Перым 

муын, Коми муын, Россияын, фин-угор мирын. Сылӧн велӧдчысьясыс 

лоисны бур велӧдысьясӧн, сюсь туялысьясӧн, аддзисны асьнысӧ уна 

мукӧд туйвизьын. 

В. В. Пахорукова олiгӧныс перым-коми да коми газет-журналын 

йӧзӧдӧма сылы сиӧм статьяяс, кувсьӧм бӧрас петiс велӧдчысьясӧн 

сьӧлӧмсяньыс чукӧртӧм небӧг [1]. Чайта, мый Сыктывкарса канму 

университетын да Коми наука шӧринын уджалысьяслы, Вера Василь-

евна ордын велӧдчысьяслы колӧ дасьтыны В. В. Пахорукова олӧм да 

туялан удж йылысь тыр-бур биобиблиографическӧй справочник, кӧнi 

лоас петкӧдлӧма ыджыд туялысьлӧн да велӧдысьлӧн коми наукаӧ, 

культураӧ, педагогикаӧ пуктӧм тӧдчана пайыс. 

Аннотация. Работа представляет собой рецензию на учебное пособие 

«Основы перевода», авторами и составителями которого являются препода-

ватели СГУ им. Питирима Сорокина Е. В. Остапова, М. С. Федина, Р. П. По-

пова, О. Н. Баженова. Пособие создано в рамках республиканского проекта 

«Вуджöдчан школа» / «Школа переводчика» и имеет целью дать читателю 

Abstract. The work is a review of a textbook, the authors of which are Pitirim 

Sorokin SyktSU teachers E. Ostapova, M. Fedina, R. Popova, O. Bazhenova. The 

textbook was created within the framework of the Republican project «Вуджöдчан 

Питирим Сорокин нима Сыктывкар канму университетса велöды-

сьяс Е. В. Остаповалöн, М. С. Фединалöн, Р. П. Поповалöн, О. Н. Ба-

женовалöн «Вуджöдчан подув» удж — тайö вуджöдчöмлы (ёнджыкасö 

комиöдöмлы) сиöм велöдчан небöг. Авторъяс вöзйöны сiйöс студентъ-

яслы, школьникъяслы, культура да образование учреждениеясын 

уджалысьяслы. Небöгöн позьö вöдитчыны быдöнлы, кодi кöсйö ву-

джöдны роч кывйысь комиö туялан (научнöй), делöвыв (официально-

делöвöй) либö серпаса (художествоа) гижöдъяс. Медшöр могыс, кодöс 

пуктöны ас водзаныс авторъяс, — велöдны комиöдны быд сикас гижöд 

да отсавны велöдчысьяслы тöдмавны вуджöдчан уджлысь подувсö, 

аслыспöлöслунсö.  

Велöдчан небöг дорö водзкывйын авторъяс пасйöны: «Вуджöдчöм 

лоö быд войтырлöн культура да литература чужöм-сöвмöм подулын» 

[2, с. 4]. Тайö збыль. Вуджöдчысьлöн уджыс важöнсянь ёна колана. 

Колöны сiйö да сыö велöдысь «Вуджöдчан подув» кодь уджъяс и та-

лунъя олöмын. 

Бöръя воясö Россияса да Коми Республикаса Гижысь котыр 

нуöдöны да выль пöв ловзьöдöны сöвет кадö вылöдз кыпавлöм, а сы 

бöрын ёна жебмылöм уна сикас войтыр кывъясö художествоа литера-

тура вуджöдан удж. Та йылысь висьталö «Современная литература 

народов России» антология, кытчö пырисны нин «Поэзия» (2017), 

«Детская литература» (2017), «Проза» (2018), «Драматургия» (2020) 

томъяс, дасьтысьö «Публицистика» том. Наын — роч кывйö вуджöдöм 

Россияса ветымын гöгöр ас кывъя войтырлöн талунъя литература. Эз 

нин öтчыдысь петавлыны и миян республикаын комиа-роча сборникъ-

яс, кодъясöс дасьтiсны танi олысь-уджалысь гижысьяс: «Льöм ю» 

(2008), «Еджыд войяс» (2010), роч поэт А. Поповöн коми поэтъяслысь 

роч кывйö вуджöдöм кывбуръяса «Молчание реки» (2017) небöг.  

Асьныс коми гижысьяс сiдзжö зiльöны талун йöзöдны выль 

небöгъяснысö оз сöмын комиöн, но и роч кывйö вуджöдöмöн сы ради, 

мед налöн гижöдъясöн вермисны тöдмасьны тшöтш и роч лыддьысьы-

сьяс. Роча-комиаöсь Е. Козловалöн «Шундыр» (2017), А. Елфимовалöн 

«Кык кыв» (2021), Е. Афанасьевалöн «Дуда Платтьöа» (2016), «Дуда 

кимöститчö» (2017), «Дуда чуксалö» (2021) «Тöвся Дуда» (2022), 

Л. Ануфриевалöн «Еджыд бобула турöб» (2021), В. Бабинлöн 

«Мыджöд» (2021) да мукöд небöг.  

«Войвыв кодзув» литературно-художественнöй журнал кадысь 

кадö йöзöдö жö аслас лист бокъясын ставмирса уна сикас литература-

ясысь комиöдöм художествоа гижöдъяс, а сiдзжö коми да фин-угор 

литератураяс история йылысь туялан гижöдъяс — тшöкыда найöс 

ковмылö комиöдны рочысь. Босьтам кöть бöръя воясся номеръяс: 

журналын петалiсны перым коми, удмурт литературалы сиöм номеръ-

яс, венгр, татара поэтъяслöн кывбура подборкаяс. Тайö — художествоа 

гижöд вуджöдöм. 

Таысь кындзи Коми Республикаын талун уджалö официальнöй 

вуджöдчан бюро. Сылöн медшöр могыс — комиöдны быд сикас доку-

мент. 

Став тайö организацияас колöны енбиа, тöлка да велöдчöм ву-

джöдчысьяс, кодъяс бура тöдöны художествоа, делöвöй да туялан ву-

джöдчан уджлысь теория подув да сяммöны тыр-бура, стöча, мичаа да 

сьöлöмсяньыс комиöдны быд сикас гижöд. Та вöсна Сыктывкарса уни-

верситетын уджалысьяслöн тайö велöдчан небöгыс артмис ас кадö да 

лоис зэв коланаöн велöдчысьяслы, кодъяс водзö вылö мöвпалöны ву-

джöдчан удж йылысь. 

Велöдчан небöглöн тэчасыс стöч, и тайö, дерт, зэв тöдчана да бур-

тор: лыддьысьысь-велöдчысьлы кокни аддзыны сэтысь да бöрйыны 

сiйö материалсö, кодi сылы колö — ставсö юкöма вит пельö: «Стили-

стика йылысь шöр пасйöд», «Туялан текст вуджöдан лаборатория», 

«Делöвыв кабала вуджöдан бюро», «Серпаса гижöд вуджöдан ма-

стерскöй» да «Кывкöрталан уджъяс». 

Медводдзаыс — «Стилистика йылысь шöр пасйöд». Тайö юкöныс 

синö теорияланьджык. Авторъяс гöгöрвоöдöны, мый лоö стилисти-

каыс, кутшöм эмöсь стилистикалöн шöр нырвизьяс (кыв стилистика, 

функциональнöй стилистика, художествоа литература стилистика, 

экспрессивнöй стилистика, текст стилистика да с. в.), видлалöны коми 

кывйын сёрнитан-вöдитчан стильяслысь система.  

Уджлöн мöд-витöд юкöнъясыс ёнджыкасö практическöйöсь. Мöд 

юкöн — «Туялан текст вуджöдан лаборатория» — сиöма туялан 

(наука) текстъяс вуджöдöмлы. Туялан стильлысь аслыспöлöслунсö 

видлалöм-гöгöрвоöдöм кындзи, тайö юкöнас авторъяс сетöны стöч ре-

комендацияяс сы йылысь, кыдз бурджыка комиöдны татшöм сяма 



204 

текстъяс. Юкöнö пыртöма и примеръяс — туялан текстъяс. Небöглöн 

коймöд — «Делöвыв кабала вуджöдан бюро» — юкöнын авторъяс 

видлалöны делöвыв (официальнö-делöвöй) литература вуджöдöмын 

аслыспöлöслунъяс. Танi висьтавсьö коми кывъя официальнö-делöвöй 

стиль, сылöн история да сöвмöм йылысь, йöзöдöма татшöм текстъяс 

вуджöдöм вылö медшöр корöмъяс. Юкöн помын вöзйöма комиöдны 

татшöм сяма текстъяс.  

Небöгын медся интереснöй, чайта, художествоа литература ко-

миöдöмлы сиöм «Серпаса гижöд вуджöдан мастерскöй» юкöн. Татшöм 

сикас вуджöдчöмыс миян литератураын сöвмö зэв нин важöн — 

И. Куратов кадсянь на. Но тайö уджыс, буракö, и медся сьöкыд: худо-

жествоа гижöдыд öд уна сикас овлö — кывбура, прозаа… Небöглöн 

авторъяс пасйöны: «Вуджöдчигöн пыр эм кык гижöд — подув гижöд 

(оригинал) да вуджöдöм гижöд. Кыдзи тöдчöдöны гижысьяс, ву-

джöдчысьяс, туялысьяс, кывйысь кывйö вуджöдiгöн пыр мыйкö вошö 

либö вежсьö, öд кывйыс мыччöдö войтырлысь унасикаслунсö, аслы-

спöлöслунсö, мукöдысь торъяланасö. Та кындзи, быд гижысьлöн аслас 

олöм кылöмыс да сiйöс серпасалан сямыс. Вуджöдчыны босьтчöм вод-

зын колö тöдмасьны авторыслöн олан да гижан сямöн, лыддьыны сы-

лысь мукöд гижöдсö, пырöдчыны подув гижöд сюрöсö, серпасаланно-

гö, пыдiсянь кывны да видлавны сiйöс. Колö гöгöрвоны, мыйын подув 

гижöдлöн сьöмöсыс, да бöрйыны вуджöдöм вылö медся коланасö» [2, 

с. 70–71]. Тайö кывъясыс — вуджöдчысьлöн кывкутöм йылысь, 

гижысь да сылöн гижöд, лыддьысьысь водзын вöчöм уджыслöн тöд-

чанлун йылысь. Татчö позьö содтыны и ыджыд сяма роч вуджöдчысь 

Нора Гальлысь кывъяссö: «На водзын, кодi лыддьö сiйöс чужан 

кывнас, гижысь кывкутö ачыс. А вуджöдöм авторысь кывкутö ву-

джöдчысь нин. И торкöма кö авторлысь мöвпсö либö ставнас сылысь 

öбликсö, лоöма кö бур небöг гажтöмöн, а ыджыд, тöдчана гижысь — 

лёкöн, гöгöрвотöмöн, сiдзкö, вуджöдчысьыс збыль варвар либö весиг 

преступник» [1, с. 240]. 

Велöдчан небöгын пасйöма дай кыз сьöд визьöн на тöдчöдöма: ху-

дожествоа вуджöдчöм — тайö литература творчестволöн сикас. И тайö 

збыль тадз. Авторлысь гижöд комиöдiгöн колö и аслыд мыйкö мында 

лоны гижысьöн — радейтны литература, кывны-чувствуйтны 

гижысьöс, сылысь гижанногсö да кужöмöн и аслыд вöдитчыны худо-

жествоа кывйöн. Абу öд прöста роч поэт В. Тредиаковский гижлöма: 

«Переводчик от творца только что именем рознится…» [3, с. 648–649]. 

Небöг витöд юкöнöн лоöны кывкöрталан уджъяс — тестъяс. Ав-

торъяс вöзйöны велöдчысьяслы вöчны быд юкӧн серти кык вариант 

тест, кодъясöн позьö уджавны и асшöра, и ёртъяскöд. 

Быд юкöн помын эмöсь юалöмъяс да уджъяс. Велӧдчан посо-

биеын найö босьтöны тöдчана ин. Авторъяс вöзйöны велöдчысьяслы 

лыддьыны вайöдöм текстъяс да индыны наын сiйö либö мöд стильлысь 

петкöдчöмсö, корсьны вуджöдöмторйысь шыбöльяс да лöсьöдны 

найöс, комиöдны терминъяс да текстъяс, орччöдны подув текстъяс да 

дась вуджöдöмъяс, бöрйыны некымын комиöдöм вариантысь медбурсö 

да с. в. Татшöм сикас уджъясыс, дерт жö, сöвмöдöны практика боксянь 

велöдчысьяслысь кужанлунсö, «ловъя» примеръяс вылын петкöдлöны 

вуджöдчан уджлысь аслыспöлöслунсö да сылысь уна сикас нюанс. 

«Вуджöдчан подув» небöг гижöма гöгöрвоана коми литература 

кывйöн. Текстö пыртöма художествоа, туялан, официальнö-делöвöй 

литератураысь уна сикас пример. Эштöдö уджсö литературоведческöй, 

языковедческöй, вуджöдчан терминъяслöн озыр кывкуд, вуджöдчан 

тема серти паськыд библиография. 

Е. В. Остаповалöн, М. С. Фединалöн, Р. П. Поповалöн, 

О. Н. Баженовалöн «Вуджöдчан подув» велöдчан небöг колö оз сöмын 

велöдчысьяслы, но тшöтш и дась вуджöдчысьяслы. Чайта, сiйöн 

мöдасны вöдитчыны ставныс, кодъяс босьтчылöны либö мöвпалöны на 

босьтчыны вуджöдчан уджö. 

Сиа «Коми филология» журналлӧн медводдза петаслы 

Посвящаю первому номеру журнала «Коми филология» 

 

Зварич Лидия Яковлевна 
ГПОУ «Гимназия искусств при Главе Республики Коми», Сыктывкар Россия, 

komian@bk.ru 

 

Аннотация. Работа посвящена первому выпуску научно-образователь- 

ного журнала «Коми филология» на коми языке. Автором подчёркивается 

новизна, актуальность, своевременность данного издания.  

Ключевые слова: коми филология, наука, школа, авторы 

 

I dedicate this to the first issue of the journal “Komi Philology” 

 

Lidia Y. Zvarich 
Gymnasium of Arts under the Head of the Komi Republic, Syktyvkar, Russia, komian@bk.ru 

 

Abstract. The work is devoted to the first issue of the scientific and educational 

journal "Komi Philology" in the Komi language. The author emphasizes the novelty, 

relevance, timeliness of this publication. 

Keywords: Komi philology, science, school, authors. 

 

Кута киын выль небӧг. Небыд да шыльыд коркаыс сідз и корӧ, 

восьт пӧ менӧ. Листышті ӧтчыд, мӧдысь — воссис ме водзын сэтшӧм 

гажа коми сикт! Быттьӧ ачыс шонді-мамыс пуктӧма морӧс вылас тайӧ 

сиктсӧ! Синмӧс ёрӧ югыдсьыс, сӧстӧм сынӧдсьыс кольмӧ юр. 

Виччысьтӧма зымвидзысь олан керкаясыс визьӧн-визьӧн кутчысь- 

ӧмаӧсь ӧта-мӧдас, сідзи и кыскӧны ас дораныс — пелькиникӧсь, вы-

лын ӧшиняӧсь, чурвидзысь ӧклупеняӧсь. Матыстча матӧджык ӧти-

ланьӧ, видзӧда зумыд керйысь тшупӧмтор вылӧ, да пельӧ быттьӧ 

чунгыштас кер бӧръян йӧла горыс — радлышта: бура видзӧ шоныд 

позйыс олысьясыслысь дзоньвидзалунсӧ. Абу уна жыръяӧсь оланінъ-

ясыс, комиыдлӧн эз вӧв модаыс сиктъясад короминатӧ кыпӧдны, но 

вӧчӧма кӧ — мед прамӧя вӧлі вӧчӧма! Мед быдӧн эз пысась да омӧль 

сёрни эз паськӧд! 

mailto:komian@bk.ru
mailto:komian@bk.ru

Ветлӧдла пурысьсянь пурысьӧ, морт чужӧмӧ моз видзӧда керкаяс 

вылӧ, лолӧй радлӧ месай да месаньяслӧн бур киподтуйысь, мывкыдлу-

нысь. Позьӧ и пырыштлыны кодъясӧкӧ, оз ӧд бергӧдны бур кыв 

шуӧмсьыд… 

Тадзи мӧвпалӧмӧн ме и пырӧдчи «Коми филология» (1 петас, 

2020 во) небӧг сюрӧсӧдз. Медводз, шызьӧдіс уна сикас выль юӧрыс; 

сэсся — кыдзи тайӧ юӧр йывсьыс кокниа да мичаа шуӧма авторыс; 

кыдзи подулалӧма туяланторсӧ; кыдзи ас дорас кыскӧ лыддьысьысьӧс 

да ышӧдӧ венны мытшӧдъяс… Босьті карандаш, медым пасъялыштны 

выльторъяссӧ, мый «згӧдитчас», мый колӧ пырысьтӧм-пыр пыртны 

аслам, велӧдысьлӧн, уджӧ. Со, О. Н. Баженовалӧн статьяыс тӧдмӧдӧ 

роч торъякывъяслӧн стилистика могъясӧн. «Стилистика» велӧдігӧн 

челядьӧс ми велӧдам донъявны текст, мыччӧдлыны сьӧлӧмкылӧмъяс-

сӧ. А тайӧ сьӧлӧмкылӧмъяссӧ висьтавны оз пыр сюр колана кывйыс. 

Весиг кывкудъясын татшӧм кывъяссӧ торйӧдӧны ласк., шутл., ирон., 

неодобр., презр., пренебр. кывъясӧн. Ольга Николаевна вӧзйӧ: «Коми 

кывкудъяс лӧсьӧдігӧн тайӧ пасйӧдъяссӧ колӧ эськӧ вуджӧдны ӧти 

ногӧн, шуам, мелі, шмонитана, серам выв лэптана, дивитана, увтырта-

на, кедзовтана, омӧльтана да с. в.»… [1, с. 6]. Автор вайӧдӧ серпаса 

гижӧдъясысь зэв интереснӧй видлӧгъяс, медым тӧдчӧдны, мый рочысь 

пырӧм кывъяслӧн стилистика могыс овлӧ некымын: «серпасалана, вы-

нсьӧдана да донъялана», мый «тшӧкыда тайӧ могъясыс ӧтувтчӧны» [1, 

с. 6]. Сідзжӧ сійӧ (кыв туялысь В. И. Шаховский удж вылӧ 

ыстысьӧмӧн) миянлы тӧдчӧдӧ, кыдзи зэв кокниа торйӧдны «экспрес-

сивность» да «эмоциональность» терминъяс. Овлӧ, тайӧ кывъяснас 

вӧдитчӧны ӧти вежӧртасын. «Экспрессивность — шуӧмлысь мӧрчча-

на, йиджана позянлунсӧ вынсьӧдӧм, а эмотивность колӧ, мед петкӧд-

лыны сёрнитысьлысь сьӧлӧмкылӧмсӧ да донъялӧмсӧ» [1, с. 7]. Опре-

делениеяс, терминъяс сьӧкыд вуджӧдны ӧти кывйысь мӧд кывйӧ, 

тшӧкыда коми наука гижӧдъясын вайӧдӧны цитатасӧ оригинал кывнас. 

А О. Н. Баженова зільӧ петкӧдлыны коми кывлысь нюдзлунсӧ, сылӧн 

гижӧдыс уна юӧра, но, сэк жӧ, сӧдз, быд кыв ас инын, кокниа 

лыддьыссьӧ. 

Бӧръя кадӧ уна литература петӧ вичкокӧд йитчӧм удж йылысь. 

Н. И. Ваттулева да Н. А. Габова бура тӧдмӧдӧны Библия коми кывйӧн 

вуджӧдан историяӧн, «Соломонлӧн шусьӧгъяс» комиӧн йӧзӧдӧмӧн, 

кутшӧм сьӧкыдлунъяс пыр мунӧны вуджӧдчысьяс духовнӧй текстъяс 

серти уджалігӧн. Мый тайӧ «зэв кывкутана удж, ӧд мӧд войтырлӧн, 

важ еврей кывъя войтырлӧн культураысь миянлы унатор абу гӧгӧрво-

ана, та вӧсна колӧ тӧд вылын кутны, мед эз ло вуджӧдӧмас мыйкӧ 

содтӧма либӧ сэтысь мыйкӧ вежӧма да мед эз ло сідзи, кыдзи артмис 

ӧти вуджӧдӧмын, мый «ылӧг вески» пыдди вӧлі артмӧма «ылӧдчысь 

вузасьысь…» [1, с. 15]. Вуджӧдчан уджлӧн бурыс зэв уна: сійӧ 

сӧвмӧдӧ мортӧс, джудждаммӧдӧ, паськӧдӧ кыв тӧдӧмсӧ. Н. Габова 

серти, «татшӧм кывъяс, кыдзи мывкыдлун, велӧдӧм, тшӧктӧм, бур 

оласног, веськыдлун, веськыда вӧчӧм, кывзӧм, збыль, сюсьлун, 

тӧдӧмлун, вежӧр, буралӧм, чирыштӧм» [1, с. 16], артмӧдӧны синони-

мическӧй рад. А авторыс сэсся бӧрйӧ медся лӧсяланасӧ аслас уджас. 

«Соломонлӧн шусьӧгъяс» Библияса юкӧн пырӧ мывкыдӧ велӧдан 

небӧгъяс лыдӧ, и, дерт, Н. Габова сёрнитӧ притча жанр йылысь. «Сійӧс 

коми Библияын вуджӧдӧма кык ног: «велӧданвисьт» да «шусьӧг»» [1, 

с. 16]. Кутшӧм велӧдӧмъяс Соломонлысь кыдзи да мыйла тадзи шуны, 

кутшӧм медшӧр мӧвп нуӧ Библияса сійӧ либӧ мӧд небӧг — та йылысь 

бура подулалӧмӧн висьталӧ авторыс. «Библияысь кывъясыс, — шуӧ 

сійӧ, — мортлысь ловсӧ садьмӧдӧны да бергӧдӧны олӧмӧ, и сӧстӧмлу-

нас кутчысьӧмӧн мортыс вермас видзны асьсӧ» [1, с. 19]. Ташӧм тема-

яс вылас сёрниыс велӧдчанінъясын ӧнія том йӧзкӧд зэв колана. 

Школаын челядькӧд оз пыр артмы сёрнитны поэзия кывйын син-

таксис йылысь. Сы вылӧ ёна тӧдчӧ ритмыс. Мый нималана поэт Гали-

на Бутырева вӧдитчӧ быд сикас синтаксис тэчасӧн, та йылысь висьталӧ 

В. М. Лудыкова. Уна сикас сёрникузя, кыв арт вежӧм, шыӧдчӧмъяс, 

пыртана тэчасъяс, синтаксическӧй фигураяс вайӧдӧ сійӧ ыджыдкодь 

статьяас. Зэв бур дась отсӧг велӧдысьлы коми кывйысь «Синтаксис» 

да «Стилистика» темаяс велӧдігӧн, литература урок дырйи 

джудждӧдны Г. Бутырева лирика геройыслысь олӧм кылӧмсӧ. 

«Мушарса уна кывйын паныдасьлӧны кык вежлӧг суффикса эма-

кывъяс» [1, с. 40], — зэв виччысьтӧма заводитӧ ассьыс гижӧдсӧ 

Г. А. Некрасова. Гӧгӧрвоӧдӧ ассьыс шуӧмсӧ удмурт кывлысь грамма-

тика видлалӧмӧн. Удмуртъяс шуасны: «Гортын улон городынлэсь 

умойгес» (Сиктын олӧм карса олӧмысь бурджык) [1, с. 41]. Школаад 

век эм челядь, коді кӧсйӧ уджтасын урчитӧмаысь унджык тӧдны. Налы 

татшӧм висьталӧмъясыд век овлӧны сьӧлӧм сертиыс, ыджыдджык ин-

тересӧн сэсся велӧдчӧны. 

Унаӧн бӧръя кадӧ туялӧны войтырсикаслысь духовнӧй олӧмсӧ. 

Кыдзи ӧти кыв пыр пыдіа восьтны коми мортлысь асвежӧртӧмсӧ, 

позьӧ тӧдмавны «Коми морт вежӧрын керка кыв» статьяысь. 

О. И. Некрасова да Г. В. Пунегова ыджыд фольклор материал, кыв-

кудъяс вылӧ подуласьӧмӧн висьталӧны, мый «морт оланін, юр сайӧд, 

вӧлӧма сиктгӧгӧрса медтӧдчана юкӧнъяс пӧвстысь ӧтиӧн» [1, с. 47]. 

«Такӧд йитӧдын лои донъялӧма торъя кыввор, кыдзи керка пертасыс 

тыдовтчӧ йӧз вежӧрын, коми йӧзкостса культураын да петкӧдчӧ мирса 

кыв серпасалӧмын» [1, с. 47]. Статьяас пыртӧма Е. А. Цыпановлысь 

керка да горт лексемаяслысь вежӧртассӧ гӧгӧрвоӧдӧм. «Сійӧ пасйӧ, 

мый керка йитчӧма стрӧйба вежӧртасӧн, горт петкӧдлӧ асьсӧ 

оланінсӧ, кыдз юр сюянін. Татшӧм вежӧртасыс лӧсялӧ и мукӧд рӧдвуж 

кывъяслы, кыдзи удмурт, а сідзжӧ мукӧд фин-угор да самодий кывъяс-

лы. Роч да ӧткымын мукӧд кывйын татшӧмторйыс абу. Кыкнан кон-

цепсӧ петкӧдлӧ «дом» ӧти лексема, вежӧртасыс сылӧн паськыд — 

петкӧдлӧ асьсӧ овмӧссӧ и оланінсӧ, и стрӧйбасӧ. Коми горт лексема-

лысь туялысьыс торйӧдӧ сизим вежӧртас, абу ставыс пырӧмны коми 

кывчукӧръясӧ…» [1, с. 48]. Авторъяс гижӧданыс содтӧны морт уджкӧд 

йитчӧм оланін нимтан кывъяслысь ыджыд чукӧр, оланін йылысь 

вайӧдӧны уна видлӧг туялысьяслӧн уджъясысь; висьталӧны комияслӧн 

керкакӧд йитчӧм уна обряд да традиция йылысь, мый коми мортӧн 

керкасӧ радейтӧмыс петкӧдчӧ уна шусьӧгын, кывйӧзын, зумыд 

кывтэчасын, нӧдкывйын, мый керка понятие пыр коми кывйӧн позьӧ 

донъявны мортӧс, йӧзӧс, налысь мывкыдсӧ, этшсӧ… Видлалӧмаӧсь 

тшӧтш керкалысь тӧдчанаджык юкӧнъяссӧ — пач, ӧшинь, ӧдзӧс, енув 

пельӧс, казьтыштӧмаӧсь и сӧвет кадся гӧрд пельӧсӧн паськыда 

вӧдитчӧм йылысь. Авторъяс зэв бура восьтӧмаӧсь керка понятиелысь 

уна вежӧртассӧ. 

Нӧшта на югзис лов вылын Н. А. Обрезковалысь «С. А. Поповлӧн 

“Лола” кывбур да сійӧс роч кывйӧ вуджӧданног» гижӧд лыддьӧм 

бӧрын. Быттьӧ мича коми морткӧд паныдасьлі-варовитышті, сэтшӧм 

лӧсьыд кывйӧн авторыс висьталӧ “Лола” да “Лось” кывбуръяс йылысь, 

зэв ыджыд муслун тӧдчӧ быд кывйын чужан вӧр-ва дорӧ. Бур туясян 

нырисӧн гӧгӧрвоӧдӧ кывбуръяслысь пертасъяссӧ, тэчасногсӧ, 

юргӧмсӧ, авторъясыслысь видзӧдлассӧ, торъялӧмъяссӧ, лирика герой-

лысь инсӧ да этшсӧ, ачыс быттьӧ сӧльнитчӧма коми лирика ге-

ройыскӧд. Сӧмын Н. Обрезкова вермас шуны: «Вит стопаа хорей 

нюжыд, тэрмасьтӧм — вӧрын ветлан воськовъяс кодь» [1, с. 65]. Зэв 

аслыспӧлӧса сійӧ гӧгӧрвоӧдӧ поэтлысь шыӧдчӧмсӧ: и пищаль вывсьыд 

вешты падмӧм китӧ. «Падмыны — пӧрны падӧсӧ (сюръяӧ). Падмӧм 

ки кывтэчас, миян чайтӧм серти, ачыс нин петкӧдлӧ, мый морт сы 

выйӧдз шемӧсмӧма лолаӧс аддзӧмысь, мый эз сӧмын ачыс падмы, но и 

киыс, коді дась нин вӧлі личкыны ружье курок вылӧ — лыйны. Но эз 

вермы — падмис. И поэтлӧн шыӧдчӧмыс — вешты падмӧм китӧ — 

вынсьӧдӧ падмӧм кыв» [1, с. 67]. Н. Обрезкова кужӧ пуктыны асьсӧ 

лыддьысьыськӧд орччӧн, тӧждысьӧмӧн эскӧдны: «Лыддьысьысь 

вермас лолыштны кокниа — мича вӧрса пемӧс коли ловъя», дженьыда 

да стӧча кывкӧртӧдавны: «Коми кывбурын лолаыс лирика геройлы ас, 

матыс, ловъя; роч кывбурын — памятник сяма» [1, с. 68]. 

Олӧм вежсьӧмкӧд кыв бергалӧ уналаын. Торъя нин выльнога 

петкӧдчӧ сійӧ ӧтуввезйын. «Кыв» да «Ӧтуввез» тема туялан нырвизьяс 

йылысь позьӧ лыддьыны Ю. С. Сычевалӧн «Ӧтуввез “Контактын”» 

коми кывлӧн петкӧдчӧм» статьяысь. Кыдзи кывйыс вежсьӧ «Контак-

тын» гижасигӧн, ёна-ӧ торкалӧны гижӧда кывлысь пунктуация да ор-

фография нормаяс, кыв кокньӧдӧмыс вевтыртӧ али кыв сьӧктӧдӧмыс, 

метатекстъяслӧн коланлун йылысь — уна видлӧг пыртӧмӧн тӧдмӧдӧ 

авторыс коми кыв пытшкын вежсьӧмъясӧн. «Контактын» 16 коми 

кывъя юӧр сетысь котыръяс пӧвстын, кывкӧртӧдалӧ автор, «антиорфо-

графия да безграмотность абу на сэтшӧма паськалӧмаӧсь» [1, с. 93]. 

Сідзкӧ, бур на. Роч кыв туялысьяс ёна майшасьӧны ӧтуввезса татшӧм 

мытшӧдъяс вӧснаыс. 

Ӧнія олӧмын коми кывлӧн вежсьӧм ёна майшӧдлӧ и республи-

каын ставлы тӧдса Е. А. Цыпанов кывтуялысьӧс. Унаысь нин коми 

газет-журналъясын петавлісны сылӧн кӧритана статьяясыс, мый та-

лунъя велӧдчӧм йӧз омӧля тӧдӧны чужан кывсӧ, весиг найӧ, кодъяслӧн 

быдлунъя уджыс йитчӧма коми кывйӧн вӧдитчӧмкӧд. «Кыдзи вежсьӧ 

коми гижӧд кыв да мыйӧдз воӧ?» — статья нимас нин быттьӧ майша-

сяна ловкылӧм. Ыджыд учёнӧй сувтӧдӧ миян син водзӧ литературнӧй 

коми кывлысь историясӧ, сӧвман туйті мунігӧн мытшӧдъяссӧ. Сэсся 

донъялӧ кывворын ӧнія вежсьӧмъяссӧ. Евгений Александрович весь-

кыда висьталӧ вежӧра йӧзлӧн кыв нормаясысь кежӧмӧн гижӧм, диа-

лектизмъясӧн вывтіасьӧм, кикурӧдӧн уджалӧм йылысь… «А кыдзи 

водзӧ вежсяс гижӧд кывным?» [1, с. 105], — кыскӧ авторыс миянӧс 

мӧвпавны водзӧ олӧм йылысь. Медым бурнога мӧвпавны чужан 

кывлӧн олӧм-вылӧм йылысь, дерт, ковмас унатор на вӧчны, шуӧ ту-

ялысь, сэсся вӧзйӧ мытшӧдъяссӧ венан петан туйяс. Збыльысь, 

тӧждысьӧмпырысьджык, кывкутӧмӧнджык колӧ вӧдитчыны чужан 

кывнаным. Сьӧкыд лоӧ потӧм дозмуктӧ лемавны… 

Е. В. Остапова кужӧ вӧрзьӧдлытӧм темаяс серти уджавны. «Нина 

Обрезкова кывбуръясын уна чута паслӧн серпаса тӧдчанлун» статьяас 

сідзи и гижӧ: «…зэв этша шыӧдчӧма поэтлӧн кыв дорӧ, ни ӧти абу на 

видлалӧма синтаксиссӧ. Кыв видлалӧмыс, сёрникузя тэчӧм, пасъясӧн 

вӧдитчӧм вермӧ восьтыны, эрдӧдны, гӧгӧрвоӧдны пыді дзебӧм 

збыльсӧ, поэтлысь да лирика геройлысь гижан да олан сямсӧ»… [1, 

с. 156]. 

Елена Васильевна видлалӧ Обрезкова лирикаысь уна чута паслысь 

серпаса тӧдчанлунсӧ. «Коми филологияын автор гижӧдын уна чута пас 

абу на видлалӧма, эм сӧмын ӧткымын пасйӧд… Мый дзебӧ ас 

пытшкас?» [1, с. 157] — тайӧ гусяторнас и юксьӧ туялысь миянкӧд. 

Сэтшӧм уна сер восьтӧ тайӧ посньыдик пасъясыслысь авторыс, шемӧс 

босьтӧ! Сэтшӧм кужӧмӧн Е. В. Остапова кыӧ ассьыс гижӧдсӧ тайӧ 

серъяснас тӧдмӧдӧмӧн, тэ тшӧш быттьӧ сыкӧд пукалан да нимкодясян 

уджнас. 

Туялысь петкӧдлӧ лирика геройлысь уна пӧлӧс аскылӧм, мед-

тшӧкыда: «виччысьӧм, лача кутӧм, нимкодясьӧм, кӧсйӧм, казьтылӧм, 

дой терпитӧм, рамлун, радейтӧм, мӧвпалӧм, рамлун. Мукӧд кывбу-

рын тайӧ абу состояние, а кад мунӧм, лыддьӧдлӧм. Видлалан кывбуръ-

ясын уна чута пас вермӧ пуктыссьыны тема вежигӧн, сійӧс 

стӧчмӧдігӧн, серпасаланторйыслы мӧд серпас паныд сувтӧдӧм вод-

звылын. Тайӧ пассӧ ӧти кывбурын мӧдпӧвъёвтӧмыс, ставнас Н. Обрез-

кова лирикаын сылӧн «олӧмыс» артмӧдö коми ань лов шылысь 

тэрмасьтӧм, бур вылӧ лача кутан ритм» [1, с. 165]. Зэв меліа да эскӧда-

на помалӧ статьясӧ автор. Сэтшӧм окота босьтіс мукӧд гижысьяслысь 

тадзи жӧ видлавны кывсӧ! 

Уна бур юӧр на лои тӧдмалӧма тайӧ петасысь коми литература да 

фольклор йылысь, мукӧд авторыс кыскӧны выль ног видзӧдлыны важ 

вылас. Дерт, тайӧ ставыс зэв ошканатор.  

Менам сиктӧй вӧлӧмкӧ вель кузь. Уна керкаӧ лои пыравлӧма, уна 

выльтор тӧдмалӧма, пель сайӧ сюркнялӧма… Ӧти гы вылын лыдди 

тайӧ небӧгсьыс гижӧдъяссӧ, быттьӧ сӧстӧм ключ ваӧн мыссьӧдісны. 

Ме пыравлывла аслам гажа сиктӧ, коркӧ радла, коркӧ ышлолала. 

Сьӧлӧмын нимкодьлуныс век жӧ вевтыртӧ. Кымын вема юр! Туялысь-

яс сьӧлӧмсяньыс зільӧны мыйкӧ выльтор восьтны коми кывйын да 

литератураын, йӧзкостса творчествоын, унджык йӧзӧс чуймӧдны 

тайӧн, ышӧдӧны лыддьысьны-туясьны-эскыны-водзӧ и водзӧ юксьыны 

тайӧ озырлуннас. Ме аслым уна мый босьті, муӧдз копыр ставлы, 

торйӧн нин — коді тайӧ уджсӧ паніс, сійӧн веськӧдліс — Елена Васи-

льевна Остаповалы. 

Мед тайӧ коми сиктыс пыр паськалас, мед сэні оз бырлыв нянь да 

сов, мед пыр Енкӧд олӧны войтырыс, гажаа, лӧня да ӧта-мӧдӧс пыдди 

пуктӧмӧн! 

Аннотация. В статье рассмотрены новые работы по коми языкозна-

нию, вышедшие из печати за последние два годы. Представлены монографии, 

посвященные исследованию структуры и грамматических особенностей гла-

гольных категорий, а также синтаксису деепричастных конструкций, иссле-

дованию вопросительных предложений в литературном коми языке. Дан об-

зор русско-коми разговорника и словаря коми пейоративной лексики. 

Ключевые слова: коми язык, синтаксис, лексикология, глагол, дееприча-

Abstract. In the article, the author reviewed new works on Komi linguistics 

that have been published over the past 2 years. The article presents monographs 

devoted to the study of the structure and grammatical features of verbal categories, 

as well as the syntax of participle constructions, the study of interrogative sentences 

in the literary Komi language. The author gave an overview of the Russian-Komi 

phrase book and dictionary of Komi pejorative vocabulary. 

Воысь-воö коми лингвистика пыр сöвмö, пыр озырмö выль уджъ-

ясöн, выль восьтöмторъясöн. Кывтуялысьяс пыр босьтчöны видлавтöм 

на, выль темаяс дорö, пыдысяньджык да паськыдджыка туялöны сiйö 

темаяссö, код дорö водзджык нин шыöдчывлiсны. Кывйыс ловъя, 

озырлуныс помтöм, сiйö пыр вежсьö, сöвмö, сы вöсна сэтысь пыр 

позьö аддзыны мыйкö выльтор. 

Тайö бöръя воясас петiс уна выль небöг: монографияяс и научно-

популярнöйяс уджъяс, разговорник, кывкуд. Пасъям, мый авторъясыс 

ставныс Сыктывкарса канму университет помалысь ученöй-

лингвистъяс, Коми наука шöринын да тайö вылыс школаас уджалысь-

зiльысьяс. 

2020-öд воö вöлi йöзöдöма Е. А. Цыпановлысь «Структура и 

морфологические категории глагола в коми языке» небöг [5]. Сiйöс 

гижöма рочöн. 

Тайö уджас зэв пыдiсянь видлалöма коми кывйысь медся шöр 

кывсикассö — кадакыв. Небöгыс артмöма водзкывйысь, кöкъямыс юра 

шöр юкöнысь: 1. «Система глагола коми языка» (11–59 л.б.); 

2. «Категории наклонения, глагольная модальность» (60–12 л.б.); 

3. «Категории лица-числа, глагольная персональность» (113–229 л.б.); 

4. «Категория времени, глагольная темпоральность» (230-353 л.б.); 

5. Категория залога, глагольные диатезы» (354–487 л.б.); 6. «Категория 

способов глагольного действия, глагольная аспектуальность» (488–541 

л.б.); 7. «Категория степеней действия глагола» (542–563 л.б.); 8. «Ин-

финитные глагольные формы» (564–660 л.б.), бöркывйысь. Помас 

вайöдöма вöдитчан литература да öшмöсъяс лыддьöг. Кадакывсö ту-

ялöма зэв озыр кыв материал вылö мыджсьöмöн. Авторыс пыр вайöдö 

рöдвуж кывъясысь лöсялана материал. Тайö ыджыд уджыс ёна 

сöвмöдö коми лингвистикасö. 

Монография медводдза юрас уна удж да кыв вылö мыджсьöмöн 

зэв пыдiсянь видлалöма грамматика категорияясыслысь теориясö, 

тöдчöдöма коми кадакывлысь грамматика категорияссö. Мöд юрсö 

сиöма наклонение категориялы, медводдзаысь тырвыйö восьтöма им-

перативлысь вежöртасъяссö да функцияяссö. Коймöд юрас видлалöма 

кадакывлысь морт, лыд, танi гижысьыс медводдзаысь шыöдчö кон-

груэнция да инконгруэнция дорö. Нёльöд юрас тырвыйö 

Е. А. Цыпанов видлалö кад категория, тöдчöдö став кадыслысь арт-

мöмсö, зэв подробнöя — быд кадлысь вежöртасъяссö, сёрниын бер-

галöмсö, коми кывйысь медводдзаысь торйöдö кöкъямыс колян кад. 

Витöд юрсö сиö залог категория туялöмлы. Тайö категориясö тырвыйö 

подулалö теория боксянь, торйöдö активнöй, каузативнöй, рефлексив-

нöй залогъяс, медводдзаысь быд залоглысь зэв подробнöя видлалö 

артманногсö да вежöртасъяссö, восьтö коми залоглысь аслы-

спöлöслунсö. Коми кывйын эмöсь действие петкöдланногъяс, найöс 

небöгас видлалöма квайтöд юрын. Коми кыв туялысьясысь 

Е. А. Цыпанов найöс медводдзаысь туялö татшöм подробнöя, действие 

мунанногыслысь торйöдö вит сикас, быдпöрйö вайöдö найöс арт-

мöдысь суффиксъяссö, подробнöя видлалö вежöртасъяссö. Кадакывйöн 

нимтöм действиеыслöн вермасны лоны торъя тшупöдъяс, найöс ту-

ялöмлы авторыс сиö небöгыслысь сизимöд юрсö. Стöча торйöдö дей-

ствие мунанногыслысь куим тшупöд: нейтральнöй, ичöтмöдан, вынсь-

öдан, вайöдö налысь петкöдланногъяссö, пыдiсянь видлалö вежöртасъ-

яссö. Кöкъямысöд юрсö сиö кадакывлöн инфинитнöй формаяслы. 

Гижысьыс видлалö кывподлысь, шöркывлысь, ногакывлысь граммати-

ческöй аслыспöлöслунсö, налысь артманногсö, вежöртасъяссö. 

Коми кадакыв йывсьыс тайö небöгсьыс позьö аддзыны-тöдмавны 

уна выльтор. 

Тайö монографияас вайöдöма ыджыд материал абу сöмын коми, 

но и мукöд кывйысь. Уджыс ыджыд пай пуктö кывсикасъяс, грамма-

тика туялöмö, коми языкознание сöвмöдöмö. Ёна отсалас зэв пыдiсянь 

велöдны кадакыв. Небöгнас позьö вöдитчыны коми, мукöд фин-угор 

кыв туялысьяслы, велöдысьяслы, вылыс школаын велöдчысьяслы. 

Нимкодь, мый бöръя воясас кыв туялысьяс пыр тшöкыдджыка 

шыöдчöны синтаксис дорö, выль уджъяс йöзöдöны коми синтаксисысь. 

2019-öд воö йöзöдiс Н. И. Гуляева юалана сёрникузяяслы сиöм «Во-

просительные предложения в языке коми художественной лите-

ратуры: функции, семантика и структура» ассьыс научнöй уджсö 

[1]. Гижöма сiйöс рочöн. Пасъям, мый юалана сёрникузяяс пыдiсянь 

туялöмлы сиöм тайö коми лингвистикаын медводдза удж, кытчö пырö 

некымын юкöн: водзкыв, кык юкöна шöр юкöн, на лыдын: 

1. «Функционально-семантические типы вопросительных предложе- 

ний в коми языке» (18–65 л.б.); 2. «Структурные типы вопросительных 

предложений» (66–87 л.б.), бöркыв, вöдитчан литература да öшмöсъяс 

список. Водзкывъяс юалана сёрникузяяссö гöгöрвоöдöма теория бок-

сянь, сикасалöма найöс, а сiдзжö серпасалöма финно-угроведениеын 

татшöм серникузяяссö туялöм. Шöр юкöныслöн медводдза юрас 

пыдiсянь видлалöма татшöм синтаксическöй тэчасъясыслысь функ-

цияяссö, вежöртассö. Мöд юрас туялöма налысь тэчассö, стöча сика-

салöма найöс. Авторыс быд пöрйö серпаса литератураысь вайöдöма 

уна видлöг. Пыдiсянь видлалöма тырвыйö да абу тырвыйö юалана 

тэчасъяс, а сiдзжö и мукöд сикаса сёрникузяяс, гöгöрвоöдöма 

юалöмыслысь петкöданногъяссö. 

Тайö уджсьыс позьö аддзыны юалана сёрникузяяс йывсьыс, налöн 

миян сёрниын коланлун йылысь, ставнас коми сёрникузя йылысь уна 

выльтор. 

Небöгыс отсалас пыдiсяньджык пырöдчыны коми сёрникузя син-

таксис велöдöмö. 

Небöгнас позьö вöдитчыны вузъясын, школаын коми кыв велöды-

сьяслы да велöдчысьяслы, коми да мукöд фин-угор кыв туялысьлы. 

Сiйö зэв колана и коми кыв синтаксис водзö велöдöм могысь. 

2022-öд воö петiс О. И. Некрасовалöн «Деепричастные кон-

струкции» [2] небöг. Сiйöс гижöма рочöн. Ногакыв коми кывйын ка-

дакывлöн зэв сöвмöм да аслыспöлöс форма. И öнiя кадöдз эз на петав-

лыны ногакывлы, сылöн синтаксислы сиöм торъя гырысь уджъяс. 

Ошкана, мый авторыс шыöдчöма тайö тема дорас да зэв пыдiсянь ту-

ялöма коми ногакывъяслысь синтаксиссö, налысь функцияяссö, сёрни-

кузяын налысь тöдчанлунсö, ногакывъя тэчасъяслысь компонентъяссö. 

Зэв бур сiйö, мый туялöма перым коми ногакывъяскöд орччöдöмöн, 

коми, перым коми сёрнисикасъясысь, серпаса литератураысь зэв озыр 

материалöн вöдитчöмöн. Кужöмöн да тырвыйö петкöдлöма коми нога-

кывлысь аслыспöлöслунсö. Уджсö зэв бура тэчöма. Небöгас вайöдöма 

водзкыв, шöр юкöныс артмöма вит юрысь: 1. «Общее понятие о дее-

причастии» (8–20 л.б.); 2. «Синтаксические свойства деепричастий. 

История вопроса» (21–0 л.б.); 3. «Компоненты деепричастного оборо-

та» (51–80 л.б.); 4. «Деепричастные конструкции в составе предложе-

ния» (81–02 л.б.): 5. «Функции деепричастий и деепричастных кон-

струкций в предложении» (103–142 л.б.). Удж помас вöчöма кыв-

кöртöдъяс, вайöдöма кыв материал босьтан öшмöсъяссö, наука уджъ-

яссö, код вылö мыджсьöма гижигас, дженьдöдöдöмъяссö. Тайö вит 

юрас медводз сетöма ногакыв йывсьыс серпас, гöгöрвоöдöма сылысь 

медшöр признакъяссö, а сэсся быд боксянь, пыдiсянь туялöма синтак-

сиссö, ногакывъя тэчаслысь компонентъяссö, серникузяысь ногакыв-

лысь инсö, тöдчанлунсö, ногакывъяслысь, ногакывъя тэчасъяслысь 

серникузяын функцияяссö. Ошкана, мый уджсö гижигöн мыджсьöма 

зэв озыр кыв материал вылö, пыр вайöдöма и перым-коми кывйысь 

материал, пыр орччöдöма перым-коми кывкöд, сы вöсна коми ногакыв 

кыв йылысь серпасыс зэв стöч, паськыд, кывкöртöдъясыс эскöданаöсь. 

Уджыс ёна отсалас коми да мукöд перым/фин-угор кыв граммати-

ка туялöмын. Небöгнас позьö вöдитчыны кыв туялысьяслы, вылыс да 

шöр школаын коми чужан кыв велöдысьяслы, велöдчысьяслы. Сiйö 

лоö подулöн и мукöд кывсикас велöдöмын. 

2020-öд воö коми лингвистикаын медводдзаысь на петiс «Секре-

ты коми языка в рассказах» [3] аслыспöлöс небöг, авторъясыс — 

О. И. Некрасова, Г. В. Пунегова, Е. А. Цыпанов, гижöма рочöн. 

Небöгас уна иллюстрация. Сiйö отсалас тöдмасьны коми кывлöн, коми 

кыв историялöн гусяторъяснас комияслы да тшöтш и рочьяслы, кодъяс 

оз тöдны кывсö. Гижöма зэв кокни кывйöн, зэв интереснöя, лыддьы-

нысö сiйöс зэв кокни. Зэв ошкана, мый петкöдлöма коми кывлысь фин-

угор кыв семьяын инсö, коми кывлысь аслыспöлöслунъяссö восьтöма 

мукöд рöдвуж да абу рöдвуж кывкöд орччöдöм-öткодялöм пыр. 

Лыддьöм бöрас окота унджык тöдмавны коми кыв, культура йылысь. 

Небöгас эм водзкыв да куим юр: 1. «Двери в мир знаний о языке» (13–

60 л.б.); 2. «Прогулка по грамматическому проспекту» (61–94 л.б.); 3. 

«В мире слов» (95–138 л.б.). Медводдза юкöнас вайöдöма рöдвуж 

кывъяс йылысь серпас, юöртöма коми сёрнисикасъяс, коми гижöд кыв 

да сылöн история, туялысьяс йылысь, важ коми гижöд да сiйöс 

лöсьöдысь Перымса Степан йылысь. Тырвыйö серпасалöма коми 

шыяс, гöгöрвоöдöма налысь стöча шуанногсö. Мöд юкöнас зэв кокниа, 

увлекательнöя восьтöма коми грамматикалысь гусяторъяссö, аслы-

спöлöслунъяссö мукöд кыв грамматикакöд öткодялöмöн. Танi 

петкöдлöма и коми лыд, индан-асалан категорияяслысь, и кывбöрлысь, 

и кывбердлысь да с. в. аслыспöлöслунъяс йывсьыс. Коймöд юкöнас 

петкöдлöма кывъяс артманногъяс, вайöдöма неологизмъяс. Татысь 

позьö унатор тöдмавны и ономастика йылысь, коми овъяс, прöзвище-

яс, топонимъяс, пемöс нимъяс, мукöд кывйысь пырöм заимствованиеяс 

йылысь да с. в. Став йывсьыс лöсьöдöма интереснöй висьт. Быдпöрйö 

вайöдöма уна видлöг. 

Небöгыс отсалö кыпöдны коми кыв, культура дорö интерес и 

рочьяслысь, и коми войтырлысь, том йöзлысь и верстьöлысь. 

Небöгнас позьö вöдитчыны и шöр да вылыс школаын велöдчысь-

яслы да велöдысьяслы, уна коланатор вермасны босьтны культураын 

уджалысьяс. 

Колö тöдчöдны, мый 2021-öд воö петiс Г. В. Пунеговалöн да 

Е. А. Цыпановлöн «Кöсъя юавны» — «Хочу спросить» [4] комиа-

роча разговорник. Татшöм жанра небöгъясыс зэв нин важöн эз петав-

лы, а татшöм ыджыд йöрыша да озыр материалаыс эз на некор и пе-

тавлы. Сiйö öнiя кадö зэв колана роч кывъя войтырлы коми кыв 

велöдöм могысь, ёна отсалас и школаын велöдчысьяслы, и гырысьяс-

лы. Кывъяссö да тэчасъяссö сетöма тематическöй чукöръяс вылö 

юклöмöн, сы вöсна позьö вöдитчыны и чужан кывлысь лексика 

велöдiгöн. Зэв бур, мый водзкывъяс дженьыдика сетöма коми гижöд 

кыв йылысь юöр, важ коми гижöд артмöм йылысь, XIX–XX-öд нэм 

заводитчигöн сiйöс сöвмöдöм йылысь. Зэв колана лоö и «О коми гра-

фике» юкöныс. Танi вайöдöма коми алфавит да гöгöрвоöдöма коми 

гласнöй, согласнöй шыяс комиöн колана ногöн шуöмсö (юргöмсö). Ёна 

отсалас коми кыв велöдiгöн и небöгас вайöдöм содтöдыс, сэнi сетöма 

кадакывъяслысь морт, лыд, кад серти вежласьöмсö, эмакывъяслысь 

вежлöгасьöмсö, вайöдöма и эмакывлысь индан-асалан суффиксъяссö, 

суффиксъяссö тöдчöдöмöн, видлöгъяс вайöдöмöн, ставсö сетöма таб-

лицаöн, зэв кокни вежöрö босьтны, гöгöрвоны, на серти велöдчыны 

вежлавны кывъяссö асшöра да колана ногöн артмöдны сёрни. Коми 

кывйöн тöдмасьысьяслы зэв коланаöн лоö литература список вайöдöм, 

сетöм уджъяссö лыддьöм бöрын позьö тöдмавны коми кыв йылысь. 

Шöр юкöнас миян быдлунъя сёрниын медся тшöкыда паны-

дасьлысь торъякывъяссö, тэчасъяссö колана ногöн юклöма, код серти 

кыв велöдысьлы зэв кокни аддзыны корсянасö. Зэв бур, мый унапöрйö 

вайöдöма и коми кывйысь синонимъяс, тайö отсалас сöвмöдны сёрни-

нысö, öдйöджык сöвмöдны кывворнысö. Кывкудсьыс позьö аддзыны 

татшöм гырысь юкöнъяс: 1. «Тöдмасьöм, паныдасьлöм, сёрнитöм, 

юöр» (19–31 л.б.); 2. «Туйморт керкаын» (32–42 л.б.); 3. «Ресторанын, 

барын, кафеын» (42–57 л.б.); 4. «Карын» (58-65 л.б.); 5.«Чукöртчöмъяс, 

конференцияяс» (66–73 л.б.), 5. «Пошта, телеграф, телепон» (74–80 

л.б.); 6. «Лавкаын / вузасянiнын» (81–102 л.б.); 7. «Йöзöс быдлунъя 

могмöдöм» (103–112 л.б.); 8. «Театр, концерт, цирк, кино» (113–126 

л.б.); 9. «Музейяс, галереяяс, серпаса петкöдланторъяс» (127–134 л.б.); 

10. «Наука / туялöм» (135–136 л.б.); 11. «Велöдчöм» (137–148 л.б.); 12. 

«Гажöдчöмъяс, шойччöм, спорт» (149–162 л.б.); 13. «Медицина отсöг» 

(163–178 л.б.); 14. «Ветлöм-мунöм / мукöдлаö ветлöм» (179–196 л.б.); 

15. «Быдлунъя кывъяс да шуöмъяс» (197–220 л.б.). Быд тайö ыджыд 

чукöрыс торъялöны ичöтджыкъяс вылö, кытчö пыртöма вежöртас сер-

тиыс лöсялана кывъяс да тэчасъяс. Небöгас пыртöм материалыс зэв 

озыр, ставсö зэв бура сикасалöма, сы серти зэв кокни аддзыны колана 

кыв, тэчас, колана ситуацияын, условиеын лöсьöдны сёрни. Кывкудъяс 

вайöдöм ыджыд материал пöвстас эмöсь и выль кывъяс, сы вöсна тайö 

небöг дорас вермасны шыöдчыны и школаын чужан кыв велöдысьяс.  

2021-öд воö жö петавлiс Е. А. Цыпановлöн «Коми видчан кывъ-

яс» аслыспöлöс кывкуд [6]. Тöдчöдам, мый сэтшöмыс эз на петавлы, 

кывтуялысьяс торйöн татшöм кывворсö туялöм дорас эз на шыöдчыв-

ны. Коми лингвистикаын тайö медводдза татшöм сяма удж, дерт, сiйö 

озырмöдас коми лексикографиянымöс. Но пыр жö пасъям, мый тайö 

озыр кывкудъяс вайöдöма абу сöмын видчан кывъяс, но и экспрессия 

вежöртаса, субъективнöя донъялана зумыд тэчасъяс. Гижысьыс пейо-

ратив-кывъяссö чукöртöма серпаса литература текстъясысь, сёрниси-

касъясысь, зэв бур, мый быд пöрйö тöдчöдöма, кытысь босьтöма найöс. 

Тайö небöгысь позьö аддзыны уна кыв, кодöс эг на кывлöй серниысь. 

Ставсö вайöдöма алфавит серти тэчöмöн. Удж помас пыртöма вöдит-

чан литература да öшмöсъяс лыддьöг, кытысь босьтöма видлöгъяссö. 

Зэв бур, мый быд кывлысь гöгöрвоöдöма вежöртассö, а сiдзжö быд кыв 

дорö вайöдöма контекст, кодi ёна отсалö кывйыслысь, тэчасыслысь 

восьтны вежöртассö. 

Кывкудйыс восьтö коми кывлысь озырлунсö, вомгора сёрнилысь 

выразительнöй позянлунъяссö, вайöдöм кывъяссьыс позьö унатор тöд-

мавны коми йöз оласногысь, эмоцияяс петкöдлöм йылысь, мöвпалöм 

йывсьыс, кодöскö мыйкö вöчöмысь, шуöмысь донъялöм йылысь. Та-

тысь позьö аддзыны и уна важмöм нин кыв, кодъяс оз бергавны öнiя 

быдлунъя сёрниын, эмöсь медводдзаысь вайöдöм кывъяс, кодъясöс эз 

на пыртлыны кывкудъясö. Бур, мый пасйöма, кутшöм сёрнисикасын 

бергалö сiйö либö мöд кыв. Позьö видлавны и рочысь пырöм кывъяс да 

тэчасъяс. 

Гижысьыс водзкывъяс стöча пасйö, мый унджык татшöм кывйыс 

донъялö мортсö оз бур боксянь, унджык кывйыс кутö негативнöй 

вежöртас, тайö гöгöрвоана, öд морт олöмас, йöзкост отношениеясас 

пыр эм кутшöмкö гижтöм норма, бур оласногыс, видзöдласыс лоö 

нормаöн, а сыысь кежöмсö, лöсявтöмсö, мыйöнкö торъялöмсö пыр жö 

казялöны да донъялöны та серти. 

Небöгыс отсалас коми кыввор, серпаса литература кыв велöдны, 

позьö вöдитчыны сернисикасъяс туялiгöн. Озырмöдас журналистъяс- 

лысь, гижысьяслысь кывсö, кутасны кö кужöмöн да колана инын 

вöдитчыны. 

Став тайö уджсö гижöма наука вылын тшупöдын, öнiя лингвисти-

калысь вермöмъяс тöд вылö босьтöмöн, выль уджъяс, теорияяс тöд 

вылö босьтöмöн, озыр кыв материал вайöдöмöн. 

Став вайöдöм небöгыс сöвмöдö коми языкознаниесö, лоöны по-

дулöлöн выль лингвистическöй туялöмъяслы. 

Выль роча-комиа сёрнинебöг 

Новый русско-коми разговорник 

 

Некрасова Ольга Ивановна 
Институт языка, литературы и истории КомиНЦ УрО РАН, Сыктывкар, Россия, 

Аннотация. В статье дана оценка разговорника «Кöсъя юавны — хочу 

спросить. Русско-коми разговорник», составленного Г. В. Пунеговой и 

Е. А. Цыпановым и изданного в 2021 г. В отношении коми языка наиболее ран-

ние обращения к жанру разговорника зафиксированы более двухсот лет 

назад, однако в дальнейшем он не получил широкого развития. Более активная 

работа по составлению разговорников зафиксирована в конце XX — начале 

XXI в., следующим шагом стало озвучание разговорника 1989 года издания и 

размещение в сети «Интернет». Новый рецензируемый разговорник задуман 

как «практическое пособие, предназначенное для развития навыков общения 

на коми литературном языке как на повседневные темы, так и в деловых це-

лях», имеет более солидный объем по сравнению с предыдущими пособиями 

данного типа. В качестве положительных моментов отмечается структура 

разговорника, разделение тематического блока на «фразовую» и «словарную» 

части, что увеличивает, выделяя при этом, объем лексики, и следовательно, 

повышает потенциал разговорника. Второй момент заключается в широком 

привлечении неологизмов при составлении фраз, стремление включить их в 

повседневную разговорную практику, активировать, обновить коми язык, 

чтобы более четко отразить реалии современной жизни. В то же время 

чрезвычайно активное включение неологизмов может настораживать, 

напрягать и даже отталкивать как пользователей разговорника, так и самих 

носителей языка из-за еще неустоявшегося статуса данного пласта лексики, 

постоянно находящейся в состоянии «фильтрации», отбора и принятия. По-

ложительно следует оценить и использование синонимии на разных уровнях, 

«Словаря новых и малоизвестных коми слов», Приложения. При оценке рабо-

ты для сравнения привлекался также русско-коми разговорник, изданный око-

ло тридцати лет назад. 

Ключевые слова: коми язык, русско-коми разговорник, словарь, неологизм 

 



224 

New Russian-Komi phrase book 

 

Olga I. Nekrasova 
Institute of Language, Literature and History of the Komi Scientific Center  

of the Ural District of the Russian Academy of Sciences, Syktyvkar, Russia, 

lesik3108@yandex.ru 

 

Abstract. In the article, the author assessed the phrase book «Кöсъя юавны — 

хочу спросить. Русско-коми разговорник» («I want to ask. Russian-Komi phrase 

book») compilted by G. Punegova and E. Tsypanov and published in 2021. With 

regard to the Komi language, the earliest references to the genre of the phrase book 

were recorded more than 200 years ago, but later it did not receive wide develop-

ment. More active work on the compilation of phrase books was recorded in the late 

20th — early 21th centuries, the next step was the sounding of the phrase book of 

1989 edition and placement on the Internet. The new peer-reviewed phrase book is 

conceived as «a practical guide designed to develop communication skills in the 

Komi literary language both of everyday topics and for business purposes», has a 

more solid volume compared to previous guides of this type. As positive points, the 

structure of the phrase book is noted, the division of the thematic block into “phras-

al” and “vocabulary” parts, which increases, highlighting the volume of vocabu-

lary, and therefore increases the potencial of the phrase book. The second point is 

the wide involvement of neologisms in the composition of phrases, the desire to in-

clude them in everyday conversational practice, activate, update the Komi language 

in order to more clearly reflect the realities of modern life. At the same time, the 

extremely active inclusion of neologisms can alarm, strain, and even repel both the 

users of the phrase book and the native speacers themselves due to the still unstable 

status of this layer of vocabulary, which is constantly in a state of “filtering”, selec-

tion and acceptance. The author positively assessed the use of synonyms at different 

levels, “Dictionary of new and little-known Komi words”, Appendix. When evaluat-

ing the work for comparison, the author used a Russian-Komi phrase book pub-

lished about 30 years ago.  

Keywords: Komi language, Russian-Komi phrase book, dictionary, neologism 

 

Велöдчан небöгъяскöд, кывчукöръяскöд да асшöра велöдан 

небöгъяскöд (самоучительяскöд) öттшöтш коми кыв велöдысь да 

комиöн сёрнитны зiльысь войтырлы отсöг вылö вермöны воны нöшта 

сёрнинебöгъяс (разговорникъяс). Дерт, кывйын медся тшöкыда вöдит-

чан да колана кывйитлöса (фразаа) да кыввора татшöм кывчукöрсö 

Комиын лöсьöдлöмаöсь ёна гежöдджыка мукöд жанра небöгсьыс. В. И. 

Лыткин, З. И. Кузнецовалöн туялан уджъясысь тöдса, мый XVIII-öд 

нэмын (а гашкö и, водзджык на) лöсьöдавлöмаöсь нин неыджыд кыв-

кудъяс да сёрнинебöгъяс (Лепёхинлöн, Ундольскийлöн кывчукöръяс 

да сёрнинебöгъяс, пример пыдди) [6; 5, с. 227–240]. Сэсся XX-öд да 

XXI-öд нэмын вöлi йöзöдöма некымын петас: Игушев Е. А., Толсто-

ва Г. Г., Чернышова В. Я. Русско-коми-венгерско-финско-немецко-

английский разговорник (1985) [1]; Карманова А. Н., Игушев Е. А. 

Русско-коми разговорник [3]; Карманова А. Н., Игушев Е. А. Русско-

коми разговорник (Роча-комиа сёрнитчан) (1989; 2010) [4]; Изьваса-

роча, роча-изьваса сёрнитчан / Ижемско-русский, русско-ижемский 

разговорник (2017), лöсьöдöма «Русско-коми разговорник» подув вы-

лын [2]; Пунегова Г. В., Цыпанов Е. А. Кöсъя юавны — хочу спросить. 

Русско-коми разговорник (2021) [7]. 

Нöшта öти воськолöн водзö лои 2018-öд воын А. Н. Карманова да 

Е. А. Игушевлöн «Роча-комиа сёрнитчансö» шыöдöм да öтуввезйö 

иналöм. 

«Разговорник», «Словарь-разговорник» — зэв аслыспöлöс небöг-

кывкуд жанр. Сiйö быттьö босьтышталöма (сывъялöма) неунаöн мукöд 

жанра быд гижöдыслысь — учебниклысь (велöдан небöглысь), кыв-

кудлысь, самоучительлысь юкöнъяссö да этшсö. Позьö казявны, мый 

коми кывйын татшöмсяма кывкудъяссö нимтiгöныс артмöмаöсь-

чужöмаöсь синонимъяс: разговорник — сёрнитчан — сёрнинебöг. 

Выльöн йöзöдöм «Кöсъя юавны» сёрнинебöгыслöн йöрышыс 

воддза петасъяс дорсьыс тöдчымöн ыджыд, шымыртöма уна тематиче-

скöй чукöр: «Знакомство. Встречи. Общение. Информация», «В гости-

нице», «В ресторане. В баре. В кафе», «В городе», «Заседания. Конфе-

ренции. Выставки», «Почта. Телеграф. Телефон», «В магазине», «Бы-

товое обслуживание», «Театр. Концерт. Цирк. Кино», «Музеи. Гале-

реи. Художественные выставки», «Наука», «Образование», «Развлече-

ния. Отдых. Спорт», «Медицинская помощь», «Путешествие», «По-

вседневные слова и выражения». Тыдовтчö, мый сёрнинебöг лöсьöды-

сьяс тöд вылын кутöмаöсь Коми му да коми йöз быдлунся олöмлысь 

öнiя кадся аслыспöлöслунсö да русö, зiльöмаöсь пасйыны кывйын 

лоöм-вужъясьöм вежсьöмъяссö, петкöдлыны коми кывлысь выльмöм 

чужöмсö. Тайö тыдовтчö коми кывлы лöсялана ногöн вуджöдчöмысь, 

роч кыв калькасьыс мынтöдчöмысь, синонимъясöн вöдитчöмысь (по-

года — поводдя / ывлару; финский — суоми / фин; Кöнi тi велöдчан-

ныд / велöдчад? (уджаланныд / уджалад?); Ме енмö ог эскы / атеист; 

встречаться — аддзысьлыны / паныдасьлыны; жених — верöспу / 

жöник; холостяк — гöтыртöм / öтка айлов; дети — челядь / ныв-пи / 

йылöм; география — география / му туялöм; библиотека — небöгкуд / 

небöгаин да с. в.), тшöтш и выль кыввор пыртöмысь (этикетка товара 

— донпас; ёрткотыр — компания; уджкабала — документ; Вежа-

Петыркар — Санкт-Петербург; шыдва — бульон; эсканпас — дове-

ренность; заколка — пажук; ыстантор — посылка, бандероль да с. в.). 

«Кöсъя юавны» небöгсö 2010-öд вося «Роча-комиа сёрнитчанкöд» 

öткодялiгöн позьö казявны, мый выль петасын коми кыв йылысь 

пасйöдъяссö да грамматика юкöнсö сетöма ёна топыдджыка, дженьыд-

джыка, «Введениесö» тöд вылö босьттöг, сiйö сöмын 10–18 лист бокын 

«О коми графике», «Алфавит», «Правила произношения», «Правила 

чтения» тöдмöдан юкöнъясын да небöг помас «Приложение» юкöнын, 

кöнi сетöма «Спряжение глагола», «Падежная система» да «Опреде-

ленно-притяжательные суффиксы существительных», «Определенно-

притяжательное склонение. Падежно-притяжательные суффиксы ви-

нительного, творительного, местного, исходного, вступительного па-

дежей», «Склонение личных местоимений по падежам» (221–228 л.б.). 

Сыысь кындзи, небöг лöсьöдысьяс вайöдöмаöсь коми кыв небöгъяс да 

электроннöй ресурсъяс лыддьöг (229–230 л.б.) да «Новые и малоиз-

вестные коми слова» лыддьöгтор (231–33 л.б.). «Роча-комиа сёрнитча-

нын», мöдарö, «Краткие сведения о коми языке» нима грамматика 

юкöныс зэв уна поснитор вылö индана (пыртöма «Фонетика», «Мор-

фология», «Лексика» юкöнъяс), небöгас сiйö джынйыс кымын (3–41 

л.б.), лöсьöдысьясыс сiдзжö сетöмаöсь коми кывйын медся тöдчана 

зумыд кывтэчасъяс (фразеологизмъяс) лыддьöг, кодi восьтö коми кыв-

лысь мичлунсö да аслыспöлöслунсö. 

Воддзаяс дорсьыс выль петасыс торъялö нöшта пытшкöсса тэчас-

нас. Тематическöй юкöнас медводз сетöма кывйитлöса лыддьöг («фра-

зы»), сы бöрын — темаыскöд йитчöм кыввора лыддьöг («слова»), кодi, 

кыв шутöг, сетö позянлун содтöд сöвмöдны-паськöдны коми кывйö 

велöдчысьлысь либö вуджöдчысьлысь вокабулярсö (кывлысь озыр-

лунсö). 

Сёрнинебöгыслöн зэв ыджыд практика тöдчанлуныс. Сiйöн 

вермасны вöдитчыны школаын, гимназия-лицейясын, вылыс тшупöда 

велöдчанiнъясын велöдчысьяс, кодъяс пырöдчöны коми кыв велöдöмö, 

тöдмасьöны коми кывворöн да заводитöны сёрнитны. Небöгын 

торйöдöм темаяс отсалас налы тöдмасьны кыдзи кывворöн, сiдзи и 

тшöкыда паныдасьысь фразаясöн, аслыныслы лöсьöдны вомъёрткостса 

сёрнисö. 

Позьö кывкöртавны, мый Г. В. Пунегова да Е. А. Цыпановлöн 

«Кöсъя юавны — хочу спросить. Русско-коми разговорник» сёрни-

небöгыс ставнас (йöрышнас) ыджыдджык воддза воясса петöмаяссьыс, 

шымыртö талунъя кывворсö, видзöдö водзö да лöсялö öнiя кадлы-

олöмлы, гöгöрвоöдö, восьтö сiйöс уна боксянь да та вöсна вермö сетны 

ёнджык отсöг коми кывсö велöдысьлы, коми кывйöн сёрнитны кöсйысь-

зiльысь мортлы. Дерт, выль кыввор пыртöмыс вермас мукöддырйиыс, 

торйöн нин первой кадсö, падмöдны кывйö пырöдчысьясöс, а гашкö и 

асьнысö коми кывъя йöзсö, сы вöсна мый паныдасьлöны зэв «аслыс-

сяма» кывъяс («öдзöсморт» — портье, пример вылö). Вермас лоны, мый 

кутшöмкö выль кывъяс дорö ковмас велавны, кутшöмкö кывъяс вужъяс-

ясны кывворас, кутшöмъяскö и вошасны-бырасны. Позьö чайтны, мый 

кывйыс ачыс «сöдзöдас» кывворсö, кыдзи сылы колö. Та вöсна, миян 

чайтöм серти, оз ков повны выль, тöдтöм кывворысь, öд сiйö петкöдлö 

воан када позянунъяссö, кывйыслысь потенциалсö, оз сет пöрны сылы 

сувтса ваа нюрö. 

